ltivuttaka-atthakatha: 1 - 355

Namo tassa bhagavato arahato sammasambuddhassa

Khuddakanikaye

ltivuttaka-atthakatha

Gantharambhakatha

Mahakarunikam (..0001) natham, neyyasagaraparagum.

vande nipunagambhira-vicitranayadesanam.

Vijjacaranasampanna, yena niyyanti lokato;

vande tamuttamam dhammam, sammasambuddhapdijitam.

Siladigunasampanno, thito maggaphalesu yo;

vande ariyasangham tam, punnakkhettam anuttaram.

Vandanajanitam punnam, iti yam ratanattaye;

hatantarayo sabbattha, hutvaham tassa tejasa.

Ekakadippabhedena, desitani mahesing;

lobhadinam pahanani, dipanani visesato.

Suttani ekato katva, itivuttapadakkharam;

dhammasangahaka thera, sangayimsu mahesayo.

Itivuttakamicceva, namena vasino pure;

yam khuddakanikayasmim, gambhiratthapadakkamam.

Tassa gambhirananehi, ogahetabbabhavato;

kincapi dukkara katum, atthasamvannana maya.

Sahasamvannanam (..0002) yasma, dharate satthu sasanam;

pubbacariyasihanam, titthateva vinicchayo.

Tasma tam avalambitva, ogahetvana pancapi;

nikaye upanissaya, poranatthakathanayam.

Nissitam vacanamaggam, suvisuddham anakulam;

mahaviharavasinam, nipunatthavinicchayam.

Punappunagatam attham, vajjayitvana sadhukam;

yathabalam karissami, itivuttakavannanam.

Iti akankhamanassa, saddhammassa ciratthitim;

vibhajantassa tassattham, nisamayatha sadhavoti.

Tattha itivuttakam nama ekakanipato, dukanipato, tikanipato, catukkanipatoti

catunipatasangaham. Tampi vinayapitakam, suttantapitakam, abhidhammapita-
kanti tisu pitakesu suttantapitakapariyapannam; dighanikayo majjhimanikayo,



samyuttanikayo, anguttaranikayo, khuddakanikayoti pancasu nikayesu khuddaka-
nikayapariyapannam; suttam, geyyam, veyyakaranam, gatha, udanam, itivuttakam,
jatakam, abbhutadhammam, vedallanti navasu sasanangesu itivuttakangabhttam.

“Dvasiti buddhato ganhim, dvesahassani bhikkhuto;

caturasiti sahassani, ye me dhamma pavattino’ti. (theraga. 1027)-
Evam dhammabhandagarikena patinnatesu caturasitiya dhammakkhandhasaha-
ssesu katipayadhammakkhandhasangaham. Suttato ekakanipate tava sattavisati
suttani, dukanipate dvavisati, tikanipate pannasa, catukkanipate terasati dvadasa-
dhikasuttasatasangaham. Tassa nipatesu ekakanipato adi, vaggesu patibhoga-
vaggo, suttesu lobhasuttam. Tassapi “vuttanhetam bhagavata’ti-adikam aya-
smata anandena pathamamahasangitikale vuttam nidanamadi. Sa panayam
pathamamahasangiti vinayapitake tantimarulha eva. Yo panettha nidanakosa-
llattham vattabbo kathamaggo (..0003), sopi sumangalavilasiniya dighanikaya-a-
tthakathaya vittharato vuttoyevati tattha vuttanayeneva veditabbo.

Nidanavannana

Yam panetam vuttanhetam bhagavatati-adikam nidanam. Ekadhammam,
bhikkhave, pajahathati-adikam suttam. Tattha vuttam bhagavatatiadini namapa-
dani. ltiti nipatapadam. Pajahathati ettha pa-iti upasaggapadam, jahatha-ti akhya-
tapadam. Imina nayena sabbattha padavibhago veditabbo.

Atthato pana vuttasaddo tava sa-upasaggo anupasaggo ca vapane vapasama-
karane kesoharane jivitavuttiyam pavuttabhave pavacanabhavena pavattite ajjhe-
sane kathaneti evamadisu dissati. Tatha hesa-

“Gavo tassa pajayanti, khette vuttam virGhati;

vuttanam phalamasnati, yo mittanam na dubbhati ti.-
Adisu (ja. 2.22.19) vapane agato. "No ca kho pativuttan’ti-adisu (para. 289) attha-
dantakadihi vapasamakarane. “Kapatiko manavo daharo vuttasiro’ti-adisu (ma.
ni. 2.426) kesoharane. “Pannalomo paradattavutto migabhitena cetasa viharati -
ti-adisu (ctlava. 332) jivitavuttiyam. “Seyyathapi nama pandupalaso bandhana
pavutto abhabbo haritatthaya’ti-adisu (para. 92; paci. 666; mahava. 129) bandha-
nato pavuttabhave. “Yesamidam etarahi, brahmana, poranam mantapadam gitam
pavuttam samihitan”ti-adisu pavacanabhavena pavattite. Loke pana- “vutto gano
vutto parayano’ti-adisu ajjhene. “Vuttam kho panetam bhagavata dhammadayada
me, bhikkhave, bhavatha, ma amisadayada’ti-adisu (ma. ni. 1.30) kathane.
ldhapi kathane datthabbo. Tasma vuttam kathitam bhasitanti attho.

Dutiyo (..0004) pana vuttasaddo vacane cinnabhave ca veditabbo. Hi-iti jatu
vibyattanti etasmim atthe nipato. So idani vuccamanasuttassa bhagavato
vibyattam bhasitabhavam joteti. Vacakasaddasannidhane hi payutta nipata. Tehi
vattabbamattham jotenti. Etanti ayam etasaddo-

“Yo ca buddhanca dhammanca, sanghanca saranam gato;
cattari ariyasaccani, sammappannaya passati.



“Dukkham dukkhasamuppadam, dukkhassa ca atikkamam;

ariyancatthangikam maggam, dukkhGipasamagaminam.

“Etam kho saranam khemam, etam saranamuttamam;

etam saranamagamma, sabbadukkha pamuccati'ti. (dha. pa. 190-192)-
Adisu vyathavutte asannapaccakkhe agato. “Appamattakam kho panetam,
bhikkhave, oramattakam silamattakam, yena puthujjano tathagatassa vannam
vadamano vadeyya'ti-adisu (di. ni. 1.7) pana vakkhamane asannapaccakkhe.
Idhapi vakkhamaneyeva datthabbo. Sangayanavasena vakkhamananhi suttam
dhammabhandagarikena buddhiyam thapetva tada “etan”ti vuttam.

Bhagavatati ettha bhagavati garuvacanam. Garum hi loke bhagavati vadanti.
Tathagato ca sabbagunavisitthataya sattanam garu, tasma bhagavati veditabbo.
Poranehipi vuttam-

“Bhagavati vacanam settham, bhagavati vacanamuttamam;
garu garavayutto so, bhagava tena vuccati ti.

Setthavacakanhi vacanam setthagunasahacaranato setthanti vuttam. Atha va
vuccatiti vacanam, attho. Tasma bhagavati vacanam setthanti bhagavati imina
vacanena vacaniyo yo attho, so setthoti attho. Bhagavati vacanamuttamanti
etthapi eseva nayo. Garavayuttoti garubhavayutto garugunayogato, garukaranam
va satisayam arahatiti garavayutto, garavarahoti attho. Evam gunavisitthasattutta-
magarugaravadhivacanametam yadidam bhagavati. Apica-

“Bhagi (..0005) bhaji bhagi vibhattava iti,
akasi bhagganti garuti bhagyava;
bahThi hayehi subhavitattano,
bhavantago so bhagavati vuccati ti.-
Niddese agatanayena-
“Bhagyava bhaggava yutto, bhagehi ca vibhattava;
bhattava vantagamano, bhavesu bhagava tato”ti.

Imissa gathaya ca vasena bhagavati padassa attho vattabbo. So panayam
attho sabbakarena visuddhimagge buddhanussatiniddese vuttoti. Tattha vuttana-
yeneva veditabbo.

Aparo nayo- bhagavati bhagava, bhatavati bhagava, bhage vaniti bhagava,
bhage vaniti bhagava, bhattavati bhagava, bhage vamiti bhagava, bhage vamiti
bhagava.

“Bhagava bhatava bhage, bhage ca vani bhattava;
bhage vamitatha bhage, vamiti bhagava jino”.

Tattha katham bhagavati bhagava? Ye te siladayo dhammakkhandha gunako-
tthasa, te anannasadharana niratisaya tathagatassa atthi upalabbhanti. Tatha
hissa silam, samadhi, panna, vimutti, vimuttinanadassanam, hiri, ottappam,
saddha, viriyam, sati, sampajannam, silavisuddhi, cittavisuddhi, ditthivisuddhi,
samatho, vipassana, tini kusalamiulani, tini sucaritani, tayo sammavitakka, tisso
anavajjasanna, tisso dhatuyo, cattaro satipatthana, cattaro sammappadhana,
cattaro iddhipada, cattaro ariyamagga, cattari ariyaphalani, catasso patisambhida,



catuyoniparicchedakananani, cattaro ariyavamsa, cattari vesarajjananani, panca
padhaniyangani, pancangiko sammasamadhi, pancananiko sammasamadhi,
pancindriyani, panca balani, panca



nissaraniya dhatuyo, panca vimuttayatanananani, panca vimuttiparipacaniya
sanna, cha anussatitthanani, cha garava, cha nissaraniya dhatuyo, cha satatavi-
hara, cha anuttariyani, cha nibbedhabhagiya (..0006) sanna, cha abhinna, cha asa-
dharanananani, satta aparihaniya dhamma, satta ariyadhanani, satta bojjhanga,
satta sappurisadhamma, satta nijjaravatthini, satta sanna, satta dakkhineyyapu-
ggaladesana, satta khinasavabaladesana, attha pannapatilabhahetudesana, attha-
sammattani, attha lokadhammatikkamo, attha arambhavatthini, attha akkhanade-
sana, attha mahapurisavitakka, attha abhibhayatanadesana, attha vimokkha, nava

yonisomanasikaramiilaka dhamma, nava parisuddhipadhaniyangani, nava satta-
vasadesana, nava aghatappativinaya, nava sanna, nava nanatta, nava anupubba-
vihara, dasa nathakarana dhamma, dasa kasinayatanani, dasa kusalakamma-
patha, dasa sammattani, dasa ariyavasa, dasa asekkha dhamma, dasa tathagata-
balani, ekadasa mettanisamsa, dvadasa dhammacakkakara, terasa dhutaguna,
cuddasa buddhananani, pancadasa vimuttiparipacaniya dhamma, solasavidha
anapanassati, solasa aparantapaniya dhamma, attharasa buddhadhamma, ekina-
visati paccavekkhanananani, catucattalisa nanavatthtini, pannasa udayabbayana-
nani, paropannasa kusaladhamma, sattasattati nanavatthiini, catuvisatikotisatasa-
hassasamapattisancarimahavajirananam, anantanayasamantapatthanapavicaya-
paccavekkhanadesanananani, tatha anantasu lokadhatiisu anantanam sattanam

asayadivibhavanananani cati, evamadayo ananta aparimanabheda anannasadha-
rana niratisaya gunabhaga gunakotthasa vijjanti upalabbhanti. Tasma yathavutta-
vibhaga gunabhaga assa atthiti bhagavati vattabbe. Akarassa rassattam katva
“bhagava’ti vutto. Evam tava bhagavati bhagava.

“Yasma siladayo sabbe, gunabhaga asesato;
vijjanti sugate tasma, bhagavati pavuccati’.

Katham bhatavati bhagava? Ye te sabbalokahitaya ussukkamapannehi manu-
ssattadike attha dhamme samodhanetva sammasambodhiya katamahabhiniha-
rehi mahabodhisattehi pariplretabba danaparami, silanekkhammapannaviriyakha-
ntisacca-adhitthanametta-upekkhaparamiti dasa paramiyo, dasa upaparamiyo,
dasa paramatthaparamiyoti samatimsa (..0007) paramiyo, danadini cattari sanga-
havatthini, cattari adhitthanani, attapariccago, nayanadhanarajjaputtadaraparicca-
goti panca mahapariccaga, pubbayogo, pubbacariya, dhammakkhanam, lokattha-
cariya, natatthacariya, buddhatthacariyati evamadayo sankhepato va punnasa-
mbharananasambhara buddhakaradhamma, te mahabhiniharato patthaya
kappanam satasahassadhikani cattari asankhyeyyani yatha hanabhagiya, samki-
lesabhagiya, thitibhagiya, va na honti; atha kho uttaruttari visesabhagiyava honti;
evam sakkaccam nirantaram anavasesato bhata sambhata assa atthiti bhatavati
bhagava; niruttinayena takarassa gakaram katva. Atha va bhatavati teyeva yatha-
vutte buddhakaradhamme vuttanayena bhari sambhari pariptresiti attho. Evampi
bhatavati bhagava.

“Yasma sambodhiya sabbe, danaparami-adike;
sambhare bhatava natho, tasmapi bhagava mato”.



Katham bhage vaniti bhagava? Ye te catuvisatikotisatasahassasankha deva-
sikam valanjanakasamapattibhaga, te anavasesato lokahitattham attano dittha-
dhammasukhaviharatthanca niccakappam vani bhaji sevi bahulamakasiti bhage
vaniti bhagava. Atha va abhinneyyesu dhammesu kusaladisu khandhadisu ca ye
te parinneyyadivasena sankhepato va catubbidhda abhisamayabhaga, vittharato
pana “cakkhu parinneyyam ...pe... jaramaranam parinneyyan’ti-adina (pati. ma.
1.21) aneke parinneyyabhaga, “cakkhussa samudayo pahatabbo ...pe... jarama-
ranassa samudayo pahatabbo’ti-adina pahatabbabhaga, “cakkhussa nirodho
sacchikatabbo ...pe... jaramaranassa nirodho sacchikatabbo”ti-adina sacchikata-
bbabhaga, “cakkhunirodhagaminipatipada bhavetabba ...pe... cattaro satipa-
tthana bhavetabba’ti-adina ca anekabheda bhavetabbabhaga ca dhamma3a, te
sabbe vani bhaji yatharaham gocarabhavanasevananam vasena sevi. Evampi
bhage vaniti bhagava. Atha va ye ime siladayo dhammakkhandha savakehi sadha-
rana gunakotthasa gunabhaga, kinti nu kho te veneyyasantanesu patitthape-
yyanti mahakarunaya vani abhipatthayi. Sa (..0008) cassa abhipatthana yathadhi-
ppetaphalavaha ahosi. Evampi bhage vaniti bhagava.

“Yasma neyyasamapatti-gunabhage tathagato;
bhaji patthayi sattanam, hitaya bhagava tato”.

Katham bhage vaniti bhagava? Samasato tava katapunnehi payogasampa-
nnehi yathavibhavam bhajiyantiti bhaga, lokiyalokuttara sampattiyo. Tattha lokiye
tava tathagato sambodhito pubbe bodhisattabhiito paramukkamsagate vani bhaiji
sevi, yattha patitthaya niravasesato buddhakaradhamme samannanento buddha-
dhamme paripacesi. Buddhabhiito pana te niravajjasukhlipasamhite anannasa-
dharane lokuttarepi vani bhaji sevi. Vittharato pana padesarajja-issariyacakkava-
ttisampattidevarajjasampatti-adivasena jhanavimokkhasamadhisamapattinanada-
ssanamaggabhavanaphala- sacchikiriyadi-uttarimanussadhammavasena ca ane-
kavihite anannasadharane bhage vani bhaji sevi. Evam bhage vaniti bhagava.

“Ya ta sampattiyo loke, ya ca lokuttara puth;
sabba ta bhaji sambuddho, tasmapi bhagava mato”.

Katham bhattavati bhagava? Bhatta dalhabhattika assa bahi atthiti bhagava.
Tathagato hi mahakarunasabbannutannanadi-aparimitanirupamappabhavaguna-
visesasamangibhavato sabbasattuttamo, sabbanatthapariharapubbangamaya
niravasesahitasukhavidhanatapparaya niratisayaya payogasampattiya sadevama-
nussaya pajaya accantlipakaritaya dvattimsamahapurisalakkhana-asiti-anubyanja-
nabyamappabhadi- anannasadharanagunavisesapatimanditarlipakayataya, yatha-
bhuccagunadhigatena “itipi so bhagava'ti-adinayappavattena lokattayabyapina
suvipulena suvisuddhena ca thutighosena samannagatatta ukkamsaparamippa-
ttasu appicchatasantutthitadisu suppatitthitabhavato dasabalacatuvesarajjadinira-
tisayagunavisesasamangibhavato ca rlpappamano rilipappasanno, ghosappa-
mano ghosappasanno, Ilukhappamano Iukhappasanno, dhammappamano
dhammappasannoti (..0009) evam catuppamanike lokasannivase sabbathapi
pasadavahabhavena samantapasadikatta aparimananam sattanam sadevamanu-



ssanam adarabahumanagaravayatanataya paramapemasambhattitthanam. Ye ca
tassa ovade patitthita aveccappasadena samannagata honti, kenaci asamhariya
tesam sambhatti samanena va brahmanena va devena va marena va brahmuna
va. Tatha hi te attano jivitapariccagepi tattha pasadam na pariccajanti, tassa va
anam dalhabhattibhavato. Tenevaha-

“Yo ve katannt katavedi dhiro;

kalyanamitto dalhabhatti ca hoti ti. (ja. 2.17.78);

“Seyyathapi, bhikkhave, mahasamuddo thitadhammo velam nativattati; eva-
meva kho, bhikkhave, yam maya savakanam sikkhapadam pannattam, tam mama
savaka jivitahetupi natikkamanti’ti (a. ni. 8.20; uda. 45; clilava. 385) ca.

Evam bhattavati bhagava niruttinayena ekassa takarassa lopam katva itarassa
gakaram katva.

“Gunatisayayuttassa, yasma lokahitesino;
sambhatta bahavo satthu, bhagava tena vuccati ti.

Katham bhage vamiti bhagava? Yasma tathagato bodhisattabhitopi purimasu
jatisu paramiyo pilrento bhagasankhatam sirim issariyam yasanca vami uggiri
khelapindam viya anapekkho chaddayi. Tatha hissa somanassakumarakale,
hatthipalakumarakale, ayogharapanditakale, mugapakkhapanditakale, ctilasutaso-
makaleti evamadisu nekkhammaparamiplranavasena devarajjasadisaya rajjasi-
riya pariccattattabhavanam parimanam natthi. Carimattabhavepi hatthagatam
cakkavattisirim devalokadhipaccasadisam catuddipissariyam cakkavattisampatti-
sannissayam sattaratanasamujjalam yasanca tindyapi amannamano nirapekkho
pahaya abhinikkhamitva sammasambodhim abhisambuddho. Tasma ime siri-a-
dike bhage vamiti bhagava. Atha va bhani nama nakkhattani, tehi samam
gacchanti pavattantiti bhaga (..0010), sineruyugandhara-uttarakuruhimavantadi-
bhajanalokavisesasannissaya sobha kappatthitiyabhavato. Tepi bhagava vami
tamnivasisattavasasamatikkamanatotappatibaddhachandaragappahanena paja-
hiti. Evampi bhage vamiti bhagava.

“Cakkavattisirim yasma, yasam issariyam sukham;
pahasilokacittanca, sugato bhagava tato”.

Katham bhage vamiti bhagava? Bhaga nama kotthasa. Te khandhayatanadha-
tadivasena, tatthapi rUdpavedanadivasena, atitadivasena ca anekavidha. Te ca
bhagava sabbam papancam, sabbam yogam, sabbam gantham, sabbam samyo-
janam, samucchinditva amatadhatum samadhigacchanto vami uggiri anapekkho
chaddayi, na paccagami. Tatha hesa sabbatthakameva pathavim, apam, tejam,
vayam, cakkhum, sotam, ghanam, jivham, kayam, manam, ripe, sadde, gandhe,
rase, photthabbe, dhamme, cakkhuvinnanam ...pe... manovinnanam, cakkhusa-
mphassam ...pe... manosamphassam, cakkhusamphassajam vedanam ...pe...
manosamphassajam vedanam, cakkhusamphassajam sannam ...pe... manosa-
mphassajam sannam; cakkhusamphassajam cetanam ...pe... manosampha-
ssajam cetanam; rupatanham ...pe... dhammatanham; ridpavitakkam ...pe...
dhammavitakkam; rtpavicaram ...pe... dhammavicaranti-adina anupadadhamma-



vibhagavasenapi sabbeva dhammakotthase anavasesato vami uggiri anapekkha-
pariccagena chaddayi. Vuttanhetam-

“Yam tam, ananda, cattam vantam muttam pahinam patinissattham, tam
tathagato puna paccagamissatiti netam thanam vijjati ' ti. (d1. ni. 2.183)-

Evampi bhage vamiti bhagava. Atha va bhage vamiti sabbepi kusalakusale sava-
jjanavajje hinappanite kanhasukkasappatibhage dhamme ariyamaggananamu-
khena vami uggiri anapekkho pariccaji pajahi, paresanca tathattaya dhammam
desesi. Vuttampi cetam-

“Dhammapi vo, bhikkhave, pahatabba pageva adhamma, kullipamam, vo
bhikkhave, dhammam desessami, nittharanatthaya no gahanatthaya”ti-adi. (ma.
ni. 1.240)-

Evampi (..0011) bhage vamiti bhagava.
“Khandhayatanadhatadi-dhammabheda mahesina;
kanhasukka yato vanta, tatopi bhagava mato”.

Tena vuttam-

“Bhagava bhatava bhage, bhage ca vani bhattava;

bhage vamitatha bhage, vamiti bhagava jino’ti.



hatatta, samsaracakkassa va aranam hatatta, paccayadinam arahatta, papaka-

Tena bhagavata. Arahatati kilesehi arakatta, anavasesanam va kilesarinam
hatatta, samsaracakkassa va aranam hatatta, paccayadinam arahatta, papaka-
rane rahabhavati imehi karanehi arahata. Ayamettha sankhepo. Vittharo pana
visuddhimagge vuttanayena veditabbo.

Ettha ca bhagavatati iminassa bhagyavantatadipanena kappanam anekesu asa-
nkhyeyyesu upacitapunnasambharabhavato satapunnalakkhanadharassa dvattim-
samahapurisalakkhana-asiti-anubyanjana- byamappabhaketumaladipatimandita
anannasadharana rlipakayasampattidipita hoti. Arahatati iminassa anavasesakile-
sappahanadipanena asavakkhayapadatthanasabbannutannanadhigamaparidipa-
nato dasabalacatuvesarajjacha-asadharananana-attharasavenikabuddhadha-
mmadi- acinteyyaparimeyyadhammakayasampatti dipita hoti. Tadubhayenapi
lokiyasarikkhakanam bahumatabhavo, gahatthapabbajitehi abhigamaniyata, tatha
abhigatananca tesam kayikacetasikadukkhapanayane patibalabhavo, amisadana-
dhammadanehi upakarita, lokiyalokuttarehi gunehi samyojanasamatthata ca paka-
sita hoti.

Tatha bhagavatati imina caranadhammesu muddhabhttadibbaviharadiviharavi-
sesasamayogaparidipanena caranasampada dipita hoti. Arahatati imina sabbavi-
jjasu sikhappatta-asavakkhayananadhigamaparidipanena vijjasampada dipita
hoti. Purimena va antarayikaniyyanikadhammanam aviparitavibhattabhavadipa-
nena pacchimavesarajjadvayasamayogo, pacchimena savasananiravasesakilesa-
ppahanadipanena (..0012) purimavesarajjadvayasamayogo vibhavito hoti.

Tatha purimena tathagatassa patinndasaccavacisaccananasaccaparidipanena,
kamagunalokiyadhipaccayasalabhasakkaradipariccagaparidipanena, anavasesa-
kilesabhisankharapariccagaparidipanena, ca saccadhitthanacagadhitthanapari-
plri pakasita hoti; dutiyena sabbasankharlipasamasamadhigamaparidipanena,
sammasambodhiparidipanena ca, upasamadhitthanapannadhitthanapariptri paka-
sita hoti. Tatha hi bhagavato bodhisattabhttassa lokuttaragune katabhiniharassa
mahakarunayogena yathapatinnam sabbaparamitanutthanena saccadhitthanam,
paramitapatipakkhapariccagena cagadhitthanam, paramitagunehi cittavupasa-
mena upasamadhitthanam, paramitahi eva parahitlipayakosallato pannadhi-
tthanam paripdrigatam.

Tatha ‘yacakajanam avisamvadetva dassamiti patijananena patinnam avisam-
vadetva danena ca saccadhitthanam, deyyapariccagato cagadhitthanam, deyya-
patiggahakadanadeyyaparikkhayesu Ilobhadosamohabhayavipasamena upasa-
madhitthanam, yatharaham yathakalam yathavidhi ca danena pannuttarataya ca
pannadhitthanam pariplrigatam. Imina nayena sesaparamisupi caturadhitthana-
pariplri veditabba. Sabba hi paramiyo saccappabhavita cagabhibyanjita upasama-
nubrthita pannaparisuddhati evam caturadhitthanasamudagatassa tathagatassa
saccadhitthanam saccadhitthanasamudagamena silavisuddhi, cagadhitthanasa-
mudagamena  ajivavisuddhi, upasamadhitthanasamudagamena cittavisuddhi,



pannadhitthanasamudagamena ditthivisuddhi. Tatha saccadhitthanasamudaga-
menassa samvasena silam veditabbam, cagadhitthanasamudagamena samvoha-
rena soceyyam veditabbam, upasamadhitthanasamudagamena apadasu thamo
veditabbo, pannadhitthanasamudagamena sakacchaya panna veditabba.

Tatha saccadhitthanasamudagamena aduttho adhivaseti, cagadhitthanasamu-
dagamena aluddho patisevati, upasamadhitthanasamudagamena abhito pariva-
jjeti, pannadhitthanasamudagamena amilho vinodeti. Tatha (..0013) saccadhittha-
nasamudagamena cassa nekkhammasukhappatti, cagadhitthanasamudagamena
pavivekasukhappatti, upasamadhitthanasamudagamena upasamasukhappatti,
pannadhitthanasamudagamena sambodhisukhappatti dipita hoti. Saccadhitthana-
samudagamena va vivekajapitisukhappatti, cagadhitthanasamudagamena sama-

dhijapitisukhappatti, upasamadhitthanasamudagamena apitijakayasukhappatti,
pannadhitthanasamudagamena satiparisuddhija-upekkhasukhappatti. Tatha
saccadhitthanasamudagamena parivarasampattilakkhanapaccayasukhasama-

yogo paridipito hoti avisamvadanato, cagadhitthanasamudagamena santutthila-
kkhanasabhavasukhasamayogo alobhabhavato, upasamadhitthanasamudaga-
mena katapunnatalakkhanahetusukhasamayogo kilesehi anabhibhitabhavato,
pannadhitthanasamudagamena vimuttisampattilakkhanadukkhlipasamasukhasa-
mayogo paridipito hoti, hanasampattiya nibbanadhigamanato.

Tatha saccadhitthanasamudagamena ariyassa silakkhandhassa anubodhappa-
tivedhasiddhi, cagadhitthanasamudagamena ariyassa samadhikkhandhassa,
pannadhitthanasamudagamena ariyassa pannakkhandhassa, upasamadhitthana-
samudagamena ariyassa vimuttikkhandhassa anubodhappativedhasiddhi dipita
hoti. Saccadhitthanaparipiranena ca tapasiddhi, cagadhitthanaparipdranena
sabbanissaggasiddhi, upasamadhitthanaparipliranena indriyasamvarasiddhi,
pannadhitthanapariplranena buddhisiddhi, tena ca nibbanasiddhi. Tatha sacca-
dhitthanapariplranena catu-ariyasaccabhisamayappatilabho, cagadhitthanapari-
plUranena catu-ariyavamsappatilabho,..upasamadhitthanapariplranena catu-ariya-
viharappatilabho, pannadhitthanapariplranena catu-ariyavoharappatilabho dipito
hoti.

Aparo nayo- bhagavatati etena sattanam lokiyalokuttarasampatti-abhikankhadi-
panena tathagatassa mahakaruna pakasita hoti. Arahatati etena pahanasampatti-
dipanena pahanapanna pakasita hoti. Tattha pannayassa dhammarajjapatti, karu-
naya dhammasamvibhago; pannaya samsaradukkhanibbida, karunaya samsara-
dukkhasahanam; pannaya paradukkhaparijananam, karunaya paradukkhappatika-
rarambho. Pannaya parinibbanabhimukhabhavo (..0014), karunaya tadadhigamo;
pannaya sayam taranam, karunaya paresam taranam; pannaya buddhabhava-
siddhi, karunaya buddhakiccasiddhi. Karunaya va bodhisattabhtimiyam samsara-
bhimukhabhavo, pannaya tattha anabhirati. Tatha karunaya paresam avihim-
sanam, pannaya sayam parehi abhayanam; karunaya param rakkhanto attanam
rakkhati, pannaya attanam rakkhanto param rakkhati. Tatha karunaya aparantapo,
pannaya anattantapo. Tena attahitaya patipannadisu catutthapuggalabhavo



siddho hoti.

Tatha karunaya lokanathata, pannaya attanathata; karunaya cassa ninnata-
bhavo, pannaya unnatabhavo. Tatha karunaya sabbasattesu janitanuggaho,
pannanugatatta na ca na sabbattha virattacitto; pannaya sabbadhammesu viratta-
citto, karunanugatatta na ca na sabbasattanuggahaya pavatto. Yatha hi karuna
tathagatassa sinehasokavirahita, evam panna ahamkaramamamkaravinimuttati
annamannam visodhita paramavisuddhati datthabba. Tattha pannakhettam
balani, karunakhettam vesarajjani. Tesu balasamayogena parehi na abhibhuyyati,
vesarajjasamayogena pare abhibhavati. Balehi satthusampadasiddhi, vesarajjehi
sasanasampadasiddhi. Tatha balehi buddharatanasiddhi, vesarajjehi dhammara-
tanasiddhiti ayamettha “bhagavata arahata”ti padadvayassa atthayojanaya
mukhamattadassanam.

Kasma panettha “vuttanhetam bhagavata’ti vatva puna “vuttan”ti vuttam? Anu-
ssavapatikkhepena niyamadassanattham. Yatha hi kenaci parato sutva vuttam
yadipi ca janantena vuttam, na teneva vuttam parenapi vuttatta. Na catam tena
vuttameva, apica kho sutampi, na evamidha. Bhagavata hi parato asutva saya-
mbhunanena attana adhigatameva vuttanti imassa visesassa dassanattham
dvikkhattum “vuttan”ti vuttam. Idam vuttam hoti- “vuttanhetam bhagavata” tanca
kho bhagavatava vuttam, na annena, vuttameva ca, na sutanti. Adhikavacananhi
annamattham bodhetiti na punaruttidoso. Esa nayo ito paresupi.

Tatha (..0015) pubbaracanabhavadassanattham dvikkhattum “vuttan’ti vuttam.
Bhagava hi sammasambuddhataya thanuppattikappatibhanena sampattaparisaya
ajjhasayanuripam dhammam deseti, natassa karana danadinam viya pubbaraca-
nakiccam atthi. Tenetam dasseti- “vuttanhetam bhagavata, tanca kho na pubbara-
canavasena takkapariyahatam vimamsanucaritam, apica kho veneyyajjhasayanu-
rGpam thanaso vuttamevati.

Appativattiyavacanabhavadassanattham va dvikkhattum “vuttan”ti vuttam.
Yanhi bhagavata vuttam, vuttameva tam, na kenaci patikkhipitum sakka akkhara-
sampattiya atthasampattiya ca. Vuttam hetam-

“Etam bhagavata baranasiyam isipatane migadaye anuttaram dhamma-
cakkam pavattitam appativattiyam kenaci samanena va brahmanena va’ti-adi
(sam. ni. 5.1081; mahava. 17).

Aparampi vuttam-

“ldha, bhikkhave, agaccheyya samano va brahmano va ‘na yidam dukkham
ariyasaccam, yam samanena gotamena pannattam, ahamidam dukkham ariya-
saccam thapetva annam dukkham ariyasaccam pannapessamiti, netam thanam
vijjati’ti-adi.-

Tasma appativattiyavacanabhavadassanatthampi dvikkhattum “vuttan”ti vuttam.

Atha va sotlinam atthanipphadakabhavadassanattham dvikkhattum “vuttan’ti
vuttam. Yanhi paresam asayadim ajanantena asabbannuna adese akale va
vuttam, tam saccampi samanam sotinam atthanipphadane asamatthataya
avuttam nama siya, pageva asaccam. Bhagavata pana sammasambuddhabha-



vato sammadeva paresam asayadim desakalam atthasiddhinca janantena vuttam
ekantena sotunam yathadhippetatthanipphadanato vuttameva, natthi tassa avutta-
tapariyayo. Tasma sotinam atthanipphadakabhavadassanatthampi dvikkhattum
“vuttan”ti vuttam. Apica yatha natam sutam nama, yam na vinnatattham yanca na
tathattaya patipannam, evam natam vuttam nama, yam na samma patiggahitam.
Bhagavato pana vacanam catassopi parisa sammadeva patiggahetva (..0016)
tathattaya patipajjanti. Tasma sammadeva patiggahitabhavadassanatthampi
dvikkhattum “vuttan”ti vuttam.

Atha va ariyehi aviruddhavacanabhavadassanattham dvikkhattum “vuttan’ti
vuttam. Yatha hi bhagava kusalakusalasavajjanavajjabhede dhamme pavattiniva-
ttiyo sammutiparamatthe ca avisamvadento vadati, evam dhammasenapatippa-
bhutayo ariyapi bhagavati dharamane parinibbute ca tasseva desanam anu-
gantva vadanti, na tattha nanavadata. Tasma vuttamarahata tato parabhage ara-
hata ariyasanghenapiti evam ariyehi aviruddhavacanabhavadassanatthampi evam
vuttam.

Atha va purimehi sammasambuddhehi vuttanayabhavadassanattham
dvikkhattum “vuttan”ti vuttam. Satipi hijatigottayuppamanadivisese dasabaladigu-
nehi viya dhammadesanaya buddhanam viseso natthi, annamannam attana ca te
pubbenaparam aviruddhameva vadanti. Tasma vuttanhetam yatha buddhehi
attana ca pubbe, idanipi amhakam bhagavata tatheva vuttam arahatati evam puri-
mabuddhehi attana ca suttantaresu vuttanayabhavadassanatthampi dvikkhattum
“vuttan’ti vuttam. Tena buddhanam desanaya sabbattha avirodho dipito hoti.

Atha va “vuttan”ti yadetam dutiyam padam, tam arahantavuttabhavavacanam
datthabbam. Idam vuttam hoti- vuttanhetam bhagavata arahatapi vuttam- “eka-
dhammam, bhikkhave’ti-adikam idani vuccamanam vacananti. Atha va “vuttan’ti
yadetam dutiyam padam, tam na vacanattham, atha kho vapanattham datthabbam.
Tenetam dasseti- “vuttanhetam bhagavata, tanca kho na vuttamattam, na kathita-
mattam; atha kho veneyyanam kusalamilam vapitan”ti attho. Atha va yadetam
vuttanti dutiyam padam, tam vattanattham. Ayam hissa attho- vuttanhetam bhaga-
vata arahata, tanca kho na vuttamattam, apica tadatthajatam vuttam caritanti.
Tena “yatha vadi bhagava tatha kari'ti dasseti. Atha va vuttam bhagavata, vuttava-
canam arahata vattum yuttenati attho.



Atha (..0017) va “vuttan’ti sankhepakatha-uddisanam sandhayaha, puna “vutta-
n’ti vittharakathanidassanam. Bhagava hi sankhepato vittharato ca dhammam
deseti. Atha va bhagavato duruttavacanabhavadassanattham “vuttanhetam
bhagavata’ti vatva puna “vuttan’ti vuttam. Sabbada nananugatavacikammataya
hi bhagavato savasanapahinasabbadosassa akkhalitabyappathassa kadacipi
duruttam nama natthi. Yatha keci loke satisammosena va dava va rava va kinci
vatva atha patiladdhasanna pubbe vuttam avuttam va karonti patisankharonti va,
na evam bhagava. Bhagava pana niccakalam samahito. Asammosadhammo asa-
mmohadhammo ca sabbannutannanasamupabyillhdya patibhanapatisambhidaya
upanitamattham aparimitakalam sambhatapunnasambharasamudagatehi ananna-
sadharanehi visadavisuddhehi karanavisesehi sotayatanarasayanabhttam suna-
ntanam amatavassam vassanto viya sotabbasaram savananuttariyam catusaccam
pakasento karavikarutamanjuna sarena sabhavaniruttiya veneyyajjhasayanu-
ripam vacanam vadati, natthi tattha valaggamattampi avakkhalitam, kuto pana
duruttavakaso. Tasma “yam bhagavata vuttam, tam vuttameva, na avuttam
duruttam va kadaci hoti’ti dassanattham- “vuttanhetam bhagavata”ti vatva puna-
“vuttamarahata’ti vuttanti na ettha punaruttidosoti. Evamettha punaruttasaddassa
satthakata veditabba.

Iti me sutanti ettha ititi ayam itisaddo hetuparisamapanadipadatthavipariyayapa-
karanidassanavadharanadi-anekatthappabhedo. Tatha hesa- “ruppatiti kho,
bhikkhave, tasma rUpanti vuccati ti-adisu (sam. ni. 3.79) hetu-atthe dissati.
“Tasmatiha me, bhikkhave, dhammadayada bhavatha, ma amisadayada. Atthi me
tumhesu anukampa- kinti me savaka dhammadayada bhaveyyum, no amisadaya-
da’ti-adisu (ma. ni. 1.30) parisamapane. “Iti va iti evarlpa visiUkadassana pativira-
to’ti-adisu (di. ni. 1.10) adi-atthe. "Magandiyoti va tassa brahmanassa sankha
samanna pannatti voharo namam namakammam namadheyyam nirutti byanjanam
abhilapo’ti-adisu (mahani. 75) padatthavipariyaye. “lti kho, bhikkhave, sappati-
bhayo balo, appatibhayo pandito; sa-upaddavo balo, anupaddavo pandito; sa-upa-
saggo balo (..0018), anupasaggo pandito’ti-adisu (a. ni. 3.1) pakare. “Sabbama-
tthiti kho, kaccana, ayameko anto, sabbam natthiti kho, kaccana, ayam dutiyo anto”-
ti-adisu (sam. ni. 2.15) nidassane. “Atthi idappaccaya jaramaranantiiti putthena
sata, ananda, atthitissa vacaniyam. Kimpaccaya jaramarananti iti ce vadeyya, jati-
paccaya jaramarananti iccassa vacaniyan'ti-adisu (di. ni. 2.96) avadharane,
sannitthaneti attho. Svayamidha pakaranidassanavadharanesu datthabbo.

Tattha pakaratthena itisaddena etamattham dipeti- nananayanipunamanekajjha-
sayasamutthanam atthabyanjanasampannam vividhapatihariyam dhammatthade-
sanapativedhagambhiram sabbasattanam sakasakabhasanurtupato sotapathama-
gacchantam tassa bhagavato vacanam sabbappakarena ko samattho vinnatum,
sabbathamena pana sotukamatam janetvapi iti me sutam, mayapi ekena paka-
rena sutanti.

Ettha ca ekattananatta-abyapara-evamdhammatasankhata nandiyavattatipu-
kkhalasihavikkilitadisalocana-ankusasankhata ca visayadibhedena nanavidha



naya nananaya. Naya va paligatiyo, ta ca pannatti-anupannatti-adivasena samkile-
sabhagiyadilokiyaditadubhayavomissatadivasena, kusaladivasena, khandhadiva-
sena, sangahadivasena, samayavimuttadivasena, thapanadivasena, kusalamila-
divasena, tikapatthanadivasena ca nanappakarati nananaya. Tehi nipunam
sanham sukhumanti nananayanipunam.

Asayova ajjhasayo, so ca sassatadibhedena apparajakkhatadibhedena ca ane-
kavidho. Attajjhasayadiko eva va aneko ajjhasayo anekajjhasayo. So samu-
tthanam uppattihetu etassati anekajjhasayasamutthanam.

Kusaladi-atthasampattiya tabbibhavanabyanjanasampattiya sankasanapakasa-
navivaranavibhajana-uttanikaranapannattivasena chahi atthapadehi akkharapada-
byanjanakaraniruttiniddesavasena chahi byanjanapadehi ca samannagatatta attha-
byahjanasampannam.

Iddhi-adesananusasanibhedena (..0019) tesu ca ekekassa visayadibhedena
vividham bahuvidham va patihariyam etassati vividhapatihariyam. Tattha patipa-
kkhaharanato ragadikilesapanayanato patihariyanti atthe sati bhagavato pati-
pakkha ragadayo na santi ye haritabba, puthujjananampi vigatupakkilese atthagu-
nasamannagate citte hatapatipakkhe iddhividham pavattati. Tasma tattha pavatta-
voharena ca na sakka idha patihariyanti vattum. Yasmma-a pana mahakaruni-
kassa bhagavato veneyyagata ca kilesa patipakkha, tasma tesam haranato patiha-
riyam. Atha va bhagavato sasanassa ca patipakkha titthiya, tesam haranato pati-
hariyam. Te hi ditthiharanavasena ditthippakasane asamatthabhavena ca iddhi-a-
desananusasanihi harita apanita honti. Patiti va pacchati attho. Tasma samahite
citte vigatupakkilese katakiccena paccha haritabbam pavattetabbanti patihariyam.
Attano va upakkilesesu catutthajjhanamaggehi haritesu paccha haranam patiha-
riyam. lddhi-adesananusasaniyo ca vigatupakkilesena katakiccena sattahitattham
puna pavattetabba, haritesu ca attano upakkilesesu parasantane upakkilesahara-
nani hontiti patihariyani bhavanti. Patihariyameva patihariyam, patihariye va
iddhi-adesananusasanisamudaye bhavam ekekam patihariyanti vuccati. Patiha-
riyam va catutthajjhanam maggo ca patipakkhaharanato, tattha jatam, tasmim va
nimittabhdte, tato va agatanti patihariyam.

Yasma pana tanti-atthadesanatabboharabhisamayasankhata hetuhetuphalata-
dubhayapannattipativedhasankhata va dhammatthadesanapativedha gambhira,
anupacitasambharehi sasadihi viya mahasamuddo dukkhogalha alabbhaneyya-
ppatittha ca. Tasma tehi catihi gambhirabhavehi yuttanti dhammatthadesanapati-
vedhagambhiram.

Eko eva bhagavato dhammadesanaghoso ekasmim khane pavattamano nana-
bhasanam sattanam attano attano bhasavasena apubbam acarimam gahanu-
pago hutva atthadhigamaya hoti. Acinteyyo hi (..0020) buddhanam buddhanubha-
voti sabbasattanam sakasakabhasanuripato sotapathamagacchatiti veditabbam.

Nidassanatthena- “naham sayambhil, na maya idam sacchikatan”ti attanam
parimocento- “iti me sutam, mayapi evam sutan’ti idani vattabbam sakalam suttam
nidasseti.



Avadharanatthena- “etadaggam, bhikkhave, mama savakanam bhikkhiGnam
bahussutanam yadidam anando, gatimantanam, satimantanam, dhitimantanam,
upatthakanam yadidam anando’ti (a. ni. 1.219-223) evam bhagavata, “ayasma
anando atthakusalo dhammakusalo byanjanakusalo niruttikusalo pubbaparakusa-
lo”ti (a. ni. 5.169) evam dhammasenapatind ca pasatthabhavanuripam attano
dharanabalam dassento sattanam sotukamyatam janeti- “iti me sutam, tanca kho
atthato va byanjanato va anlnamanadhikam, evameva, na annatha, dattha-
n"ti. Annathati bhagavato sammukha sutakarato annatha, na pana bhagavata
desitakarato. Acinteyyanubhava hi bhagavato desana, sa na sabbakarena sakka
vinnatunti vuttovayamattho. Sutakaravirujjhanameva hi dharanabalam. Na hettha
atthantaratapariharo dvinnampi atthanam ekavisayatta. Itaratha hi thero bhaga-
vato desanaya sabbatha patiggahane samattho asamatthoti va apajjeyyati.

Me-saddo tisu atthesu dissati. Tatha hissa- "gathabhigitam me abhojaneyyan”-
ti-adisu (sam. ni. 1.194; su. ni. 81) mayati attho. “Sadhu me, bhante, bhagava
samkhittena dhammam desetl ti-adisu (sam. ni. 4.88; 5.381; a. ni. 4.257)
mayhanti attho. “Dhammadayada me, bhikkhave, bhavatha ti-adisu (ma. ni. 1.29)
mamati attho. Idha pana "maya sutan”ti ca “mama sutan’ti ca atthadvaye yujjati.

Ettha ca yo paro na hoti, so attati evam vattabbe niyakajjhattasankhate sakasa-
ntane vattanato tividhopi me-saddo yadipi ekasmimyeva atthe dissati, karanasa-
mpadanadivisesasankhato panassa vijjatevayam atthabhedoti dha- “me-saddo
tisu atthesu dissati’ti.

Sutanti (..0021) ayam suta-saddo sa-upasaggo anupasaggo ca gamanavissuta-
kilinnGpacitanuyogasotavinneyyasotadvaranusaravinnatadi-anekatthappabhedo.
Kincapi hi kiriyavisesako upasaggo, jotakabhavato pana satipi tasmim suta-saddo
eva tam tam attham vadatiti anupasaggassa sutasaddassa atthuddhare sa-upasa-
ggopi udahariyati.

Tattha “senaya pasuto’ti-adisu gacchantoti attho. "Sutadhammassa passato’ -
ti-adisu (uda. 11) vissutadhammassati attho. “Avassuta avassutassa’ti-adisu
(paci. 657) kilinna kilinnassati attho. “Tumhehi punnam pasutam anappakan’ti-a-
disu (khu. pa. 7.12) upacitanti attho. “Ye jhanappasuta dhira”ti-adisu (dha. pa. 181)
jhananuyuttati attho. “Dittham sutam mutan’ti-adisu (ma. ni. 1.241) sotavinne-
yyanti attho. “Sutadharo sutasannicayo’ti-adisu (ma. ni. 1.339) sotadvaranusara-
vinnatadharoti attho. Idha panassa “sotadvaranusarena upadharitan”ti va “upa-
dharanan”ti va attho. Me-saddassa hi mayati atthe sati “iti me sutam, maya sota-
dvaranusarena upadharitan’ti attho. Mamati atthe sati “iti mama sutam sotadvara-
nusarena upadharanan”ti attho.

Evametesu tisu padesu yasma sutasaddasannidhane payuttena itisaddena
savanakiriydjotakena bhavitabbam. Tasma ititi sotavinnanadivinnanakiccanida-
ssanam. Meti vuttavinnanasamangipuggalanidassanam. Sabbanipi vakyani eva-
karatthasahitaniyeva avadharanaphalatta. Tena sutanti assavanabhavappatikkhe-
pato anunaviparitaggahananidassanam. Yatha hi sutam sutamevati vattabbatam
arahati, tam samma sutam anlinaggahanam aviparitaggahananca hotiti. Atha va



saddantaratthapohanavasena saddo attham vadatiti, yasma sutanti etassa asutam
na hotiti ayamattho, tasma sutanti assavanabhavappatikkhepato antdnaviparita-
ggahananidassanam. Idam vuttam hoti- iti me sutam, na dittham, na sayambhuna-
nena sacchikatam, na annatha va upaladdham, apica sutamva, tanca kho samma-
devati. Avadharanatthe va itisadde ayamatthayojanati tadapekkhassa suta-sa-
ddassa niyamattho (..0022) sambhavatiti assavanabhavappatikkhepo, antnavipa-
ritaggahananidassanata ca veditabba. Evam savanahetusavanavisesavasena
padattayassa atthayojana katati datthabbam.

Tatha ititi sotadvaranusarena pavattaya vinnanavithiya nanatthabyanjanaggaha-
nato nanappakarena arammane pavattibhavappakasanam akarattho itisaddoti
katva. Meti attappakasanam. Sutanti dhammappakasanam yathavuttaya vinnana-
vithiya pariyattidhammarammanatta. Ayanhettha sankhepo- nanappakarena ara-
mmane pavattaya vinnanavithiya karanabhttaya maya na annam katam, idam
pana katam, ayam dhammo sutoti.

Tatha ititi nidassitabbappakasanam nidassanattho iti-saddoti katva nidasseta-
bbassa nidassitabbattabhavabhavato. Tasma itisaddena sakalampi sutam pacca-
matthanti veditabbam. Meti puggalappakasanam. Sutanti puggalakiccappaka-
sanam. Suta-saddena hilabbhamana savanakiriya savanavinnanappabandhappa-
tibaddha, tattha ca puggalavoharo. Na hi puggalavohararahite dhammappa-
bandhe savanakiriya labbhati. Tassayam sankhepattho- yam suttam niddisissami,
tam maya iti sutanti.

Tatha ititi yassa cittasantanassa nanarammanappavattiya nanatthabyanjana-
ggahanam hoti, tassa nanakaraniddeso akarattho itisaddoti katva. Ititi hi ayam aka-
rapannatti dhammanam tam



tam pavatti-akaram upadaya pannapetabbasabhavatta. Meti kattuniddeso.

Sutanti visayaniddeso. Sotabbo hi dhammo savanakiriyakattupuggalassa savana-
kiriyavasena pavattitthanam hoti. Ettavata nanappakarappavattena cittasanta-
nena tamsamangino kattu visaye gahanasannitthanam dassitam hoti.

Atha va ititi puggalakiccaniddeso. Sutananhi dhammanam gahitakarassa nida-
ssanassa avadharanassa va pakasanabhavena itisaddena tadakaradidharanassa
puggalavoharupadanadhammabyaparabhavato puggalakiccam (..0023) nama
niddittham hotiti. Sutanti vinnanakiccaniddeso. Puggalavadinopi hi savanakiriya
vinnananirapekkha na hotiti. Meti ubhayakiccayuttapuggalaniddeso. Meti hi sadda-
ppavatti ekanteneva sattavisesavisaya, vinnanakiccanca tattheva samodahita-
bbanti. Ayam panettha sankhepo- maya savanakiccavinnanasamangina pugga-
lena vinnanavasena laddhassavanakiccavoharena sutanti.

Tatha ititi ca meti ca saccikatthaparamatthavasena avijjamanapannatti.
Sabbassa hi saddadhigamaniyassa atthassa pannattimukheneva patipajjitabbatta
sabbapannattinanca vijjamanadisu chasveva pannattisu avarodho, tasma vyo
mayamarici-adayo viya abhutattho, anussavadihi gahetabbo viya anuttamattho ca
na hoti. So rupasaddadiko ruppananubhavanadiko ca paramatthasabhavo sacci-
katthaparamatthavasena vijjati. Yo pana ititi ca meti ca vuccamano akaradi-apara-
matthasabhavo saccikatthaparamatthavasena anupalabbhamano avijjamanapa-
nnatti nama, kimettha tam paramatthato atthi, yam ititi va meti va niddesam
labhetha. Sutanti vijjamanapannatti. Yanhi tam sotena upaladdham, tam parama-
tthato vijjamananti.

Tatha ititi sotapathamagate dhamme upadaya tesam upadharitakaradinam
paccamasanavasena. Meti sasantatipariyapanne khandhe karanadivisesavisitthe
upadaya vattabbato upadapannatti. Sutanti ditthadini upanidhaya vattabbato upa-
nidhapannatti. Ditthadisabhavarahite saddayatane pavattamanopi sutavoharo
dutiyam, tatiyanti adiko viya pathamadim nissaya “yam na ditthamutavinnatanira-
pekkham, tam sutan”ti vinneyyatta ditthadini upanidhaya vattabbo hoti. Asutam na
hotiti hi sutanti pakasitoyamatthoti.

Ettha ca ititi vacanena asammoham dipeti. Patividdha hi atthassa pakaravisesa
ititi idha ayasmata anandena paccamattha, tenassa asammoho dipito. Na hi
sammiulho nanappakarappativedhasamattho hoti, lobhappahanadivasena nana-
ppakara duppatividdha ca suttattha niddisiyanti (..0024). Sutanti vacanena asa-
mmosam dipeti sutakarassa yathavato dassiyamanatta yassa hi sutam
sammuttham hoti, na so kalantare maya sutanti patijanati. Iccassa asammohena
sammohabhavena pannaya eva va savanakalasambhitaya taduttarikalapanna-
siddhi, tatha asammosena satisiddhi. Tattha pannapubbangamaya satiya byanja-
navadharanasamatthata. Byanjanananhi pativijjhitabbo akaro natigambhiro, yatha-
sutadharanameva tattha karaniyanti satiya byaparo adhiko, panna tattha guni-
bhita hoti pannaya pubbangamati katva. Satipubbangamaya pannaya atthappati-
vedhasamatthata. Atthassa hi pativijjhitabbo akaro gambhiroti pannaya byaparo
adhiko, satitattha gunibhtta hoti satiya pubbangamati katva. Tadubhayasamattha-



tayogena atthabyanjanasampannassa dhammakosassa anupalanasamatthataya
dhammabhandagarikattasiddhi.

Aparo nayo- ititi vacanena yonisomanasikaram dipeti. Tena vuccamananam
akaranidassanavadharanatthanam upari vakkhamananam nanappakarappative-
dhajotakanam aviparitasaddhammavisayatta. Na hi ayoniso manasikaroto nana-
ppakarappativedho sambhavati. Sutanti vacanena avikkhepam dipeti, nidanapu-
cchavasena pakaranappattassa vakkhamanassa suttassa savanam na samadha-
namantarena sambhavati vikkhittacittassa savanabhavato. Tatha hi vikkhittacitto
puggalo sabbasampattiya vuccamanopi “na maya sutam, puna bhanatha’ti
vadati. Yonisomanasikarena cettha attasammapanidhim pubbekatapunnatanca
sadheti, samma appanihitattassa pubbe akatapunnassa va tadabhavato. Avikkhe-
pena saddhammassavanam sappurisiipanissayanca sadheti, assutavato sappuri-
stpanissayarahitassa ca tadabhavato. Na hi vikkhittacitto saddhammam sotum
sakkoti, na ca sappurise anupassayamanassa savanam atthi.

Aparo nayo- “yassa cittasantanassa nanakarappavattiya nanatthabyanjanagga-
hanam hoti, tassa nanakaraniddeso’ti vuttam. Yasma ca so bhagavato vacanassa
atthabyanjanappabhedaparicchedavasena sakalasasanasampati-ogahanena nira-
vasesaparahitapariptrikaranabhtto evambhaddako (..0025) akaro na samma
appanihitattano pubbe akatapunnassa va hoti, tasma ititiimina bhaddakena aka-
rena pacchimacakkadvayasampattimattano dipeti, sutanti savanayogena purima-
cakkadvayasampattim. Na hi appatirupe dese vasato sappuristipanissayarahi-
tassa va savanam atthi. Iccassa pacchimacakkadvayasiddhiya asayasuddhi
siddha hoti, samma panihitatto pubbe ca katapunno visuddhasayo hoti, tadavisu-
ddhihetinam kilesanam dtribhavato. Tatha hi vuttam- “samma panihitam cittam,
seyyaso nam tato kare”ti (dha. pa. 43) "katapunnosi tvam, ananda, padhanamanu-
yunja, khippam hohisi anasavo’ti (di. ni. 2.207) ca. Purimacakkadvayasiddhiya
payogasuddhi. Patirupadesavasena hi sappuristpanissayena ca sadhtunam dittha-
nugati-apajjanenapi visuddhappayogo hoti. Taya ca asayasuddhiya adhigamabya-
ttisiddhi, pubbe eva tanhaditthisamkilesanam visodhitatta payogasuddhiya agama-
byattisiddhi. Suparisuddhakayavacipayogo hi vippatisarabhavato avikkhittacitto
pariyattiyam visarado hoti. Iti payogasayasuddhassa agamadhigamasampa-
nnassa vacanam arunuggamanam viya siriyassa udayato, yonisomanasikaro
viya ca kusaladhammassa, arahati bhagavato vacanassa pubbangamam bhavi-
tunti thane nidanam thapento iti me sutanti-adimaha.

Aparo nayo- ititi imina pubbe vuttanayena nanappakarappativedhadipakena
attano atthapatibhanapatisambhidasampattisabbhavam dipeti. Sutanti imina itisa-
ddasannidhanato vakkhamanapekkhaya va sotabbabhedappativedhadipakena
dhammaniruttipatisambhidasampattisabbhavam dipeti. Ititi ca idam vuttanaye-
neva yonisomanasikaradipakam vacanam bhasamano “ete maya dhamma mana-
sanupekkhita ditthiya suppatividdha’ti dipeti. Pariyattidhamma hi “idha silam
kathitam, idha samadhi, idha panna, ettaka ettha anusandhiyo”ti-adina nayena
manasa anupekkhita anussavakaraparivitakkasahitaya dhammanijjhanakkhanti-



bhitaya nataparinnasankhataya va ditthiya tattha tattha vuttarGparGpadhamme
“iti rGpam, ettakam rGpan’ti-adina nayena sutthu vavatthapetva patividdha attano
paresanca hitasukhavaha hontiti. Suttanti idam savanayogaparidipakavacanam
bhasamano “bahit (..0026) maya dhamma suta dhata vacasa paricita’ti dipeti.
Sotavadhanappatibaddha hi pariyattidhammassa savanadharanaparicaya. Tadu-
bhayenapi dhammassa svakkhatabhavena atthabyanjanapariptrim dipento
savane adaram janeti. Atthabyanjanaparipunnanhi dhammam adarena assunanto
mahata hita paribahiro hotiti adaram janetva sakkaccam dhammo sotabbo.

Iti me sutanti imina pana sakalena vacanena ayasma anando tathagatappave-
ditam dhammavinayam attano adahanto asappurisabhumim atikkamati, sava-
kattam patijananto sappurisabhimim okkamati. Tatha asaddhamma cittam vuttha-
peti, saddhamme cittam patitthapeti. “Kevalam sutamevetam may3a, tasseva pana
bhagavato vacanan’ti dipento attanam parimoceti, sattharam apadisati, jinava-
canam appeti, dhammanettim patitthapeti.

Apica iti me sutanti attana uppaditabhavam appatijananto purimassavanam
vivaranto sammukha patiggahitamidam maya tassa bhagavato catuvesarajjavisa-
radassa dasabaladharassa asabhatthanatthayino sihanadanadino sabbasattutta-
massa dhammissarassa dhammarajassa dhammadhipatino dhammadipassa
dhammasaranassa saddhammavaracakkavattino sammasambuddhassa. Na
ettha atthe va dhamme va pade va byanjane va kankha va vimati va katabbati
sabbadevamanussanam imasmim dhammavinaye assaddhiyam vinaseti, saddha-
sampadam uppadeti. Tenetam vuccati-

“Vinasayati assaddham, saddham vaddheti sasane;
iti me sutamiccevam, vadam gotamasavako™ti.

Etthaha- “"kasma panettha yatha annesu suttesu ‘evam me sutam, ekam
samayam bhagava'ti-adina kaladese apadisitvava nidanam bhasitam, evam na
bhasitan”ti? Apare tava ahu- na pana therena bhasitatta. Idanhi nidanam na aya-
smata anandena pathamam bhasitam khujjuttaraya pana bhagavata upasikasu
bahussutabhavena etadagge thapitaya sekkhappatisambhidappattaya ariyasavi-
kaya samavatippamukhanam pancannam itthisatanam pathamam bhasitam.

Tatrayam (..0027) anupubbikatha- ito kira kappasatasahassamatthake padumu-
ttaro nama sammasambuddho loke uppajjitva pavattitavaradhammacakko hamsa-
vatiyam viharati. Athekadivasam hamsavatiyam eka kuladhita satthu dhammade-
sanam sotum gacchantihi upasikahi saddhim aramam gata. Sattharam ekam upa-
sikam bahussutanam etadagge thapentam disva adhikaram katva tam thana-
ntaram patthesi. Satthapi nam byakasi “anagate gotamassa nama sammasambu-
ddhassa savikanam upasikanam bahussutanam agga bhavissati’ti. Tassa yava-
jlvam kusalam katva devaloke nibbattitva puna manussesuti evam devamanu-
ssesu samsarantiya kappasatasahassam atikkantam. Atha imasmim bhadda-
kappe amhakam bhagavato kale sa devalokato cavitva ghosakasetthissa gehe
dasiya kucchismim patisandhim ganhi, uttaratissa namam akamsu. Sa jatakale
khujja ahositi khujjuttaratveva pannayittha. Sa aparabhage ghosakasetthina ranno



utenassa samavatiya dinnakale tassa paricarikabhavena dinna ranno utenassa
antepure vasati.

Tena ca samayena kosambiyam ghosakasetthikukkutasetthipavarikasetthino
bhagavantam uddissa tayo vihare karetva janapadacarikam carante tathagate
kosambinagaram sampatte buddhappamukhassa bhikkhusanghassa vihare niyya-
detva mahadanani pavattesum, masamattam atikkami. Atha nesam etadahosi-
“buddha nama sabbalokanukampaka, annesampi okasam dassama’ti kosambina-
garavasinopi janassa okasam akamsu. Tato patthaya nagara vithisabhagena
ganasabhagena mahadanam denti. Athekadivasam sattha bhikkhusanghapari-
vuto malakarajetthakassa gehe nisidi. Tasmim khane khujjuttara samavatiya
pupphani gahetum attha kahapane adayatam geham agamasi. Malakarajetthako
tam disva “amma uttare, ajja tuyham pupphani datum khano natthi, aham buddha-
ppamukham bhikkhusangham parivisami, tvampi parivesanaya sahayika hohi,
evam ito paresam veyyavaccakaranato muccissasi'ti aha. Tato khujjuttara
buddhanam bhattagge veyyavaccam akasi. Sa satthara upanisinnakathavasena
kathitam sabbameva dhammam ugganhi, anumodanam pana sutva sotapatti-
phale patitthasi.

Sa (..0028) annesu divasesu cattarova kahapane datva pupphani gahetva
gacchati, tasmim pana divase ditthasaccabhavena parasantake cittam anuppa-
detva atthapi kahapane datva pacchim piuretva pupphani gahetva samavatiya
santikam agamasi. Atha nam sa pucchi “amma uttare, tvam annesu divasesu na
bahini pupphani aharasi, ajja pana bahukani, kim no raja uttaritaram pasanno’ti?
Sa musa vattum abhabbataya atite attana katam aniguhitva sabbam kathesi. Atha
“kasma ajja bahini aharasi'ti ca vutta “ajjaham sammasambuddhassa dhammam
sutva amatam sacchakasim, tasma tumhe na vancemi'ti aha. Tam sutva “are
dutthadasi, ettakam kalam taya gahite kahapane dehi’ti atajjetva pubbahetuna
codiyamana “amma, taya pitam amatam, amhepi payehi’ti vatva “tena hi mam
nhapehi’ti vutte solasahi gandhodakaghatehi nhapetva dve matthasatake dapesi.
Sa ekam nivasetva ekam parupitva asanam pannapetva asane nisiditva vicitrabi-
janim adaya nicasanesu



nisinnani panca matugamasatani amantetva sekhappatisambhidasu thatva
satthara desitaniyameneva tasam dhammam desesi. Desanavasane ta sabba
sotapattiphale patitthahimsu. Ta sabbapi khujjuttaram vanditva “amma, ajja
patthaya tvam Kkilitthakammam ma kari, amhakam matutthane acariyatthane ca
patitthahi’ti garutthane thapayimsu.

Kasma panesa dasi hutva nibbattati? Sa kira kassapasammasambuddhakale
baranasiyam setthidhita hutva nibbatta. Ekaya khinasavattheriya upatthakakulam
gataya “etam me ayye, pasadhanapelikam detha’ti veyyavaccam karesi. Theripi
“adentiya mayi aghatam uppadetva niraye nibbattissati, dentiya paresam dasi
hutva nibbattissati, nirayasantapato dasibhavo seyyo”ti anuddayam paticca tassa
vacanam akasi. Sa tena kammena panca jatisatani paresam dasiyeva hutva
nibbatti.

Kasma pana khujja ahosi? Anuppanne kira buddhe ayam baranasiranno gehe
vasanti ekam rajakulipakam paccekabuddham thokam khujjadhatukam disva
attana (..0029) sahavasinam matugamanam purato parihasam karonti yathavajjam
kelivasena khujjakaram dassesi, tasma khujja hutva nibbatti.

Kim pana katva pannavantijatati? Anuppanne kira buddhe ayam baranasiranno
gehe vasanti attha paccekabuddhe rajagehato unhapayasassa purite patte pariva-
ttitva parivattitva ganhante disva attano santakani attha dantavalayani “idha
thapetva ganhatha”ti adasi. Te tatha katva olokesum. “Tumhakanneva tani pari-
ccattani, gahetva gacchatha’ti aha. Te nandamilakapabbharam agamamsu.
Ajjapi tani valayani aroganeva. Sa tassa nissandena pannavanti jata.

Atha nam samavatippamukhani panca itthisatani "amma, tvam divase divase
satthu santikam gantva bhagavata desitam dhammam sutva amhakam desehr’ti
vadimsu. Sa tatha karonti aparabhage tipitakadhara jata. Tasma nam sattha- “eta-
daggam, bhikkhave, mama savikanam bahussutanam upasikanam yadidam
khujjuttara”ti etadagge thapesi. Iti upasikdsu bahussutabhavena satthara eta-
dagge thapita patisambhidappatta khujjuttara ariyasavika satthari kosambiyam
viharante kalena kalam satthu santikam gantva dhammam sutva antepuram
gantva samavatippamukhanam pancannam itthisatanam ariyasavikanam satthara
desitaniyamena yathasutam dhammam kathenti attanam parimocetva satthu
santike sutabhavam pakasenti “vuttanhetam bhagavata vuttamarahatati me sutan”-
ti nidanam aropesi.

Yasma pana tasmimyeva nagare bhagavato sammukha sutva tadaheva taya
tasam bhasitam, tasma “ekam samayam bhagava kosambiyam viharati’ti kala-
desam apadisitum payojanasambhavova natthi supakatabhavato. Bhikkhuniyo
cassa santike imani suttani ganhimsu. Evam paramparaya bhikkhtsupitaya aro-
pitam nidanam pakatam ahosi. Atha ayasma anando tathagatassa parinibbanato
aparabhage sattapanniguhayam ajatasattuna karapite saddhammamandape
mahakassapappamukhassa vasiganassa majjhe nisiditva dhammam sangayanto
imesam suttanam nidanassa (..0030) dvelhakam pariharanto taya aropitaniyame-
neva nidanam aropesiti.



Keci panettha bahuppakare papancenti. Kim tehi? Apica nananayehi sangiti-
kara dhammavinayam sangayimsu. Anubuddha hi dhammasangahakamahathera,
te sammadeva dhammavinayassa sangayanakaram jananta katthaci “evam me
sutan’ti-adina, katthaci “tena samayena’ti-adina, katthaci gathabandhavasena
nidanam thapenta, katthaci sabbena sabbam nidanam atthapenta vaggasangaha-
divasena dhammavinayam sangayimsu. Tattha idha vuttanhetanti-adina nidanam
thapetva sangayimsu, kinci suttageyyadivasena navangamidam buddhavacanam.
Yatha cetam, evam sabbesampi sammasambuddhanam. Vuttanhetam “appa-
kanca nesam ahosi suttam geyyan’ti-adi. Tattha itivuttakangassa annam kinci na
pannayati tabbhavanimittam thapetva “vuttanhetam ...pe... me sutan’ti idam
vacanam. Tenahu atthakathacariya “vuttanhetam bhagavatati adinayappavatta
dvadasuttarasatasuttanta itivuttakan’ti. Tasma satthu adhippayam janantehi
dhammasangahakehi ariyasavikaya va imesam suttanam itivuttakangabhavana-
panattham iminava nayena nidanam thapitanti veditabbam.

Kimattham pana dhammavinayasangahe kayiramane nidanavacanam? Nanu
bhagavata bhasitavacanasseva sangaho katabboti? Vuccate- desanaya thiti-asa-
mmosasaddheyyabhavasampadanattham. Kaladesadesakaparisapadesehi upa-
nibandhitva thapita hi desana ciratthitika hoti asammosadhamma saddheyya ca
desakalakattuhetunimittehi upanibaddho viya voharavinicchayo. Teneva ca aya-
smata mahakassapena brahmajalamilapariyayasuttadinam desadipucchasu
katasu tasam vissajjanam karontena dhammabhandagarikena “evam me sutan’-
ti-adina nidanam bhasitam. Idha pana desakalassa aggahane karanam vutta-
meva.

Apica satthu sampattippakasanattham nidanavacanam. Tathagatassa hi bhaga-
vato pubbaracananumanagamatakkabhavato sammasambuddhabhavasiddhi. Na
hi sammasambuddhassa (..0031) pubbaracanadihi attho atthi sabbattha appatiha-
tananacarataya ekappamanatta ca neyyadhammesu. Tatha acariyamutthidha-
mmamacchariyasasanasavakanuragabhavato khinasavabhavasiddhi. Na hi
sabbaso khinasavassa te sambhavantiti suvisuddhassa paranuggahapavatti.
Evam desakasamkilesabhutanam ditthisilasampadadiusakanam avijatanhanam
accantabhavasamsucakehi Nanasampadapahanasampadabhibyanjakehi ca
sambuddhavisuddhabhavehi purimavesarajjadvayasiddhi, tato ca antarayikaniyya-
nikadhammesu asammohabhavasiddhito pacchimavesarajjadvayasiddhiti bhaga-
vato catuvesarajjasamannagamo attahitaparahitapatipatti ca nidanavacanena
pakasita hoti, tattha tattha sampattaparisaya ajjhasayanurupam thanuppattikappa-
tibhanena dhammadesanadipanato. Idha pana anavasesato kamadosappahanam
vidhaya desanadipanato cati yojetabbam. Tena vuttam “satthu sampattippakasa-
nattham nidanavacanan”ti. Ettha ca “bhagavata arahata”tiimehi padehi yathavu-
tta-atthavibhavanata hettha dassita eva.

Tatha sasanasampattippakasanattham nidanavacanam. Nanakarunapariggahi-
tasabbakiriyassa hi bhagavato natthi niratthaka patipatti attahita va. Tasma pare-
samyevatthaya pavattasabbakiriyassa sammasambuddhassa sakalampi kayava-



cimanokammam yathapavattam vuccamanam ditthadhammikasamparayikapara-
matthehi yatharaham sattanam anusasanatthena sasanam, na kabbaracana.
Tayidam satthu caritam kaladesadesakaparisapadesehitattha tattha nidanavaca-
nehi yatharaham pakasiyati. Idha pana desakaparisapadesehiti yojetabbam. Tena
vuttam “sasanasampattippakasanattham nidanavacananti.

Apica satthuno pamanabhavappakasanena sasanassa pamanabhavadassa-
nattham nidanavacanam. Tancassa pamanabhavadassanam hettha vuttanayanu-
sarena “bhagavata arahata’ti imehi padehi vibhavitanti veditabbam. Ildamettha
nidanavacanappayojanassa mukhamattanidassananti.

Nidanavannana nitthita.

1. Ekakanipato

1. Pathamavaggo

1. Lobhasuttavannana

1. Idani (..0032) ekadhammam, bhikkhave, pajahathati-adina nayena bhaga-
vata nikkhittassa suttassa vannanaya okaso anuppatto. Sa panesa atthavannana
yasma suttanikkhepam vicaretva vuccamana pakata hoti, tasma suttanikkhepam
tava vicaressama. Cattaro hi suttanikkhepa- attajjhasayo, parajjhasayo, pucchava-
siko, atthuppattikoti. Yatha hi anekasata-anekasahassabhedanipi suttantani
samkilesabhagiyadipatthananayena solasavidhatam nativattanti, evam attajjhasa-
yadisuttanikkhepavasena catubbidhatam nativattantiti. Tattha yatha attajjhasa-
yassa atthuppattiya ca parajjhasayapucchavasikehi saddhim samsaggabhedo
sambhavati attajjhasayo ca parajjhasayo ca, attajjhasayo ca pucchavasiko ca,
atthuppattiko ca parajjhasayo ca, atthuppattiko ca pucchavasiko cati ajjhasayapu-
cchanusandhisambhavato; evam yadipi atthuppattiya attajjhasayenapi samsagga-
bhedo sambhavati, attajjhasayadihi pana purato thitehi atthuppattiya samsaggo
natthiti niravaseso patthananayo na sambhavati. Tadantogadhatta va sambhava-
ntanam sesanikkhepanam milanikkhepavasena cattaro suttanikkhepa vuttati
veditabbam.

Tatrayam vacanattho- nikkhipiyatiti nikkhepo, suttam eva nikkhepo suttani-
kkhepo. Atha va nikkhipanam nikkhepo, suttassa nikkhepo suttanikkhepo, suttade-
sanati attho. Attano ajjhasayo attajjhasayo, so assa atthi karanabhtoti attajjhasayo,
attano ajjhasayo etassati va attajjhasayo. Parajjhasayepi eseva nayo. Pucchaya
vasoti pucchavaso. So etassa atthiti pucchavasiko. Suttadesanaya vatthubhi-
tassa atthassa uppatti atthuppatti, atthuppatti eva atthuppatti tha-karassa



karam katva, sa etassa atthiti atthuppattiko (..0033). Atha va nikkhipiyati suttam
etenati nikkhepo, attajjhasayadi eva. Etasmim pana atthavikappe attano ajjhasayo
attajjhasayo. Paresam ajjhasayo parajjhasayo. Pucchiyatiti puccha, pucchitabbo
attho, pucchavasena pavattam dhammappatiggahakanam vacanam pucchavasam,
tadeva nikkhepasaddapekkhaya pucchavasikoti pullingavasena vuttam. Tatha
atthuppatti eva atthuppattikoti evamettha attho veditabbo.

Apica paresam indriyaparipakadikarananirapekkhatta attajjhasayassa visum
suttanikkhepabhavo yutto, kevalam attano ajjhasayeneva dhammatantithapa-
nattham pavattitadesanatta. Parajjhasayapucchavasikanam pana paresam ajjha-
sayapucchanam desanapavattihetubhtdtanam uppattiyam pavattitanam katham
atthuppattiyam anavarodho, pucchavasikatthuppattikanam va parajjhasayanuro-
dhena pavattitanam katham parajjhasaye anavarodhoti? Na codetabbametam.
Paresanhi abhiniharaparipucchadivinimuttasseva suttadesanakaranuppadassa
atthuppattibhavena gahitatta parajjhasayapucchavasikanam visum gahanam.
Tatha hi brahmajaladhammadayadasuttadinam (di. na. 1.1 adayo) vannavanna-a-
misuppadadidesananimittam atthuppatti vuccati. Paresam puccham vina ajjhasa-
yameva nimittam katva desito parajjhasayo, pucchavasena desito pucchavasikoti
pakatoyamatthoti.

Yani bhagava parehi anajjhittho kevalam attano ajjhasayeneva katheti, seyya-
thidam- akankheyyasuttam, tuvattakasuttanti-evamadini (su. ni. 921 adayo; ma.
ni. 1.64 adayo), tesam attajjhasayo nikkhepo.

Yani pana “paripakkd kho rahulassa vimuttiparipacaniya dhamma, yamni-
naham rahulam uttarim asavanam khaye vineyyan’ti evam paresam ajjhasayam
khantim abhinitharam bujjhanabhavanca oloketva parajjhasayavasena kathitani,
seyyathidam- rahulovadasuttam, dhammacakkappavattanasuttanti-evamadini
(ma. ni. 2.107 adayo; 3.416 adayo; sam. ni. 3.59; mahava. 19-20), tesam parajjha-
sayo nikkhepo.

Bhagavantam pana upasankamitva deva manussa catasso parisa cattaro
vanna ca tatha tatha panham pucchanti “bojjhanga bojjhangati, bhante, vuccanti,
nivarana (..0034) nivaranati vuccanti ti-adina, evam putthena bhagavata yani
kathitani bojjhangasamyuttadini (sam. ni. 5.186) tesam pucchavasiko nikkhepo.

Yani pana tani uppannam karanam paticca kathitani, seyyathidam- dhammada-
yadam, puttamamstupamam, darukkhandhtipamanti-evamadini (ma. ni. 1.29; sam.
ni. 2.63), tesam atthuppattiko nikkhepo.



Parajjhasayavasena hetam nikkhittam. Kesam ajjhasayena? Lobhe adinavada-
ssinam puggalanam. Keci pana "attajjhasayo’ti vadanti.

Tattha ekadhammam, bhikkhaveti-adisu ekasaddo attheva annatthe “sassato
atta caloko ca, idameva saccam moghamannanti ittheke abhivadanti ' ti-adisu (ma.
ni. 3.27). Atthi setthe “cetaso ekodibhavan”ti-adisu (di. ni. 1.228; para. 11). Atthi
asahaye “eko vipakattho ti-adisu (di. ni. 1.405). Atthi sankhayam “ekova kho,
bhikkhave, khano ca samayo ca brahmacariyavasaya’ti-adisu (a. ni. 8.29). Idhapi
sankhayameva datthabbo.

Dhamma-saddo pariyattisaccasamadhipannapakatipunnapattisunnataneyyasa-
bhavadisu dissati. Tatha hissa “idha bhikkhu dhammam pariyapunati ti-adisu (a.
ni. 5.73) pariyatti attho. “Ditthadhammo’ti-adisu (di. ni. 1.299) saccani. “"Evam-
dhamma te bhagavanto ahesun’ti-adisu (di. ni. 2.13; 3.142) samadhi. “Saccam
dhammo dhiti cago, save pecca na socatiti-adisu (ja. 1.1.57) panna. “Jatidha-
mmanam, bhikkhave, sattanam evam iccha uppajjati’ti-adisu (di. ni. 2.398) pakati.
“Dhammo have rakkhati dhammacarin’ti-adisu (ja. 1.10.102) punnam. “Tinnam
dhammanam annatarena vadeyya parajikena va sanghadisesena va pacittiyena
va'ti-adisu (para. 444) apatti. “Tasmim kho pana samaye dhamma honti ti-adisu
(dha. sa. 121) sunnata. “Sabbe dhamma sabbakarena buddhassa bhagavato
nanamukhe apatham agacchanti'ti-adisu (mahani. 156; cllani. mogharajamanava-
pucchaniddesa 85) neyyo. "Kusala dhamma akusala dhamma’ti-adisu (dha. sa.
tikamatika 1) sabhavo attho (..0035). Idhapi sabhavo. Tasma ekadhammanti ekam
samkilesasabhavanti adhippayo. Eko ca so dhammo cati ekadhammo, tam eka-
dhammam.

Bhikkhaveti bhikkhd alapati. Kimattham pana bhagava dhammam desento
bhikkhT alapati, na dhammameva desetiti? Satijananattham. BhikkhT hi annam
cintentapi dhammam paccavekkhantapi kammatthanam manasi karontapi nisinna
honti. Te pathamam analapitva dhamme desiyamane “ayam desana kimnidana,
kimpaccaya'ti sallakkhetum na sakkonti. Alapite pana satim upatthapetva salla-
kkhetum sakkonti, tasma satijananattham “bhikkhave’ti alapati. Tena ca tesam
bhikkhanasilatadigunayogasiddhena vacanena hinadhikajanasevitam vuttim paka-
sento uddhatadinabhavaniggaham karoti. “Bhikkhave”ti imina karunavippharaso-
mmahadayanayananipatapubbangamena vacanena te attano mukhabhimukhe
karonto tena ca kathetukamyatadipakena vacanena nesam sotukamyatam janeti.
Teneva ca sambodhanatthena sadhukam savanamanasikarepi niyojeti.
Sadhukam savanamanasikarayatta hi sasanasampatti.

Annesupi devamanussesu parisapariyapannesu vijjamanesu kasma bhikkhi
eva amantesiti? Jetthasetthasannasadasannihitabhavato. Sabbaparisasadharana
hi bhagavato dhammadesana, parisaya ca jettha bhikkhd pathamuppannatta,
settha anagariyabhavam adim katva satthu cariyanuvidhayakatta sakalasasanapa-
tiggahakatta ca, asanna tattha nisinnesu samipavuttiya, sadasannihita satthusa-
ntikavacaratta. Apica te dhammadesanaya bhajanam yathanusittham patipattisa-



bbhavato, visesato ca ekacce bhikkhl sandhaya ayam desanati te eva alapi.

Pajahathati ettha pahanam nama tadangappahanam, vikkhambhanappahanam,
samucchedappahanam, patippassaddhippahanam, nissaranappahananti panca-
vidham. Tattha yam dipalokeneva tamassa patipakkhabhavato alobhadihilobha-
dikassa, namartpaparicchedadivipassanananehi tassa tassa anatthassa
pahanam. Seyyathidam- pariccagena lobhadimalassa, silena panatipatadidussi-
lyassa, saddhadihi assaddhiyadikassa, namartupavavatthanena sakkayaditthiya,
paccayapariggahena ahetuvisamahetuditthinam, tasseva aparabhagena kankha-
vitaranena kathamkathibhavassa, kalapasammasanena “aham (..0036) mama’ti
gahassa, maggamaggavavatthanena amagge maggasannaya, udayadassanena
ucchedaditthiya, vayadassanena sassataditthiya, bhayadassanena sabhayesu
abhayasannaya, adinavadassanena assadasannaya, nibbidanupassanena abhira-
tisannaya, muccitukamyatananena amuccitukamyataya upekkhananena anupe-
kkhaya, anulomena dhammatthitiya, nibbanena patilomabhavassa, gotrabhuna
sankharanimittaggahassa pahanam, etam tadangappahanam nama.

Yam pana upacarappanabhedena samadhina pavattibhavanivaranato ghata-
ppahareneva udakapitthe sevalassa tesam tesam nivaranadidhammanam
pahanam, etam vikkhambhanappahanam nama. Yam catunnam ariyamagganam
bhavitatta tamtammaggavato attano santane “ditthigatanam pahanaya’ti-adina
(dha. sa. 277; vibha. 628) nayena vuttassa samudayapakkhiyassa kilesaganassa
accantam appavattibhavena samucchindanam, idam samucchedappahanam
nama. Yam pana phalakkhane patippassaddhattam kilesanam, etam patippassa-
ddhippahanam nama. Yam pana sabbasankhatanissatatta pahinasabbasa-
nkhatam nibbanam, etam nissaranappahanam nama. Evam pancavidhe pahane
anagamikabhavakarassa pahanassa adhippetatta idha samucchedappahananti
veditabbam. Tasma pajahathati pariccajatha, samucchindathati attho.

Ahanti bhagava attanam niddisati. Voti ayam vosaddo paccatta-upayogakarana-
samivacanapadapilranasampadanesu dissati. Tatha hi “kacci, pana vo anu-
ruddha, samagga sammodamana’ti-adisu (ma. ni. 1.326) paccatte agato.
“Gacchatha, bhikkhave, panamemi vo’ti-adisu (ma. ni. 2.157) upayoge. "Na vo
mama santike vatthabban”ti-adisu (ma. ni. 2.157) karane. “Sabbesam vo, sari-
putta, subhasitan”ti-adisu (ma. ni. 1.345) samivacane. “Ye hi vo ariya parisuddha-
kayakammanta’ti-adisu (ma. ni. 1.35) padapirane. “Vanapatthapariyayam vo,
bhikkhave, desessami ti-adisu (ma. ni. 1.190) sampadane. Idhapi sampadane eva
datthabbo.

Patibhogoti patibhl. So hi dharanakam paticca dhanikassa, dhanikam paticca
dharanakassa patinidhibhito dhanikasantakassa tato haranadisankhatena bhunja-
nena (..0037) bhogoti patibhogo, patibhogo eva patibhogo. Anagamitayati anaga-
mibhavatthaya. Patisandhiggahanavasena hi kamabhavassa anagamanato ana-
gami. Yo yassa dhammassa adhigamena anagamiti vuccati, saphalo so tatiya-
maggo anagamita nama. Iti bhagava veneyyadamanakusalo veneyyajjhasayanu-
kilam tatiyamaggadhigamam Ilahuna upayena ekadhammapiranatamattena



thiram katva dassesi yatha tam sammasambuddho. BhinnabhUmikapi hi patigha-
samyojanadayo tatiyamaggavajjha kilesa kamaragappahanam nativattantiti.

Kasma panettha bhagava attanam patibhogabhave thapesi? Tesam
bhikkhinam anagamimaggadhigamaya ussahajananattham. Passati hi bhagava
“maya ‘ekadhammam, bhikkhave, pajahatha, aham vo patibhogo anagamitaya’ti
vutte ime bhikkht addha tam ekadhammam pahaya sakka tatiyabhimim sama-
dhigantum, yato dhammassami pathamamaha ‘aham patibhogo’ti ussahajata tada-
tthaya patipajjitabbam mannissanti'ti. Tasma ussahajananattham anagamitaya
tesam bhikkhtinam attanam patibhogabhave thapesi.

Katamam ekadhammanti ettha katamanti pucchavacanam. Puccha ca namesa
pancavidha- aditthajotanapuccha, ditthasamsandanapuccha, vimaticchedana-
puccha, anumatipuccha, kathetukamyatapucchati. Tattha pakatiya lakkhanam
annatam hoti adittham atulitam atiritam avibhitam avibhavitam, tassa nanaya
dassanaya tulanaya tiranaya vibhitatthaya vibhavanatthdya panham pucchati,
ayam aditthajotanapuccha. Pakatiya lakkhanam natam hoti dittham tulitam tiritam
vibhitam vibhavitam. So annehi panditehi saddhim samsandanatthaya panham
pucchati, ayam ditthasamsandanapuccha. Pakatiya samsayapakkhando hoti vima-
tipakkhando dvelhakajato- “evam nu kho, na nu kho, kim nu kho, katham nu
kho’ti, so vimaticchedanatthaya panham pucchati, ayam vimaticchedanapuccha.
Bhagava hi anumatiggahanattham panham pucchati- “tam kim mannatha,
bhikkhave, rGpam niccam va aniccam va’'ti-adina (sam. ni. 3.59; mahava. 21),
ayam anumatipuccha. Bhagava bhikkhGlnam kathetukamyataya panham
pucchati- “cattarome, bhikkhave, ahara bhitanam (..0038) va sattanam thitiya
sambhavesinam va anuggahaya. Katame cattaro’ti (sam. ni. 2.11) ayam kathetuka-
myatapuccha.

Tattha purima tisso puccha buddhanam natthi. Kasma? Tisu hi addhasu kinci
sankhatam addhavimuttam va asankhatam sammasambuddhanam adittham atu-
litam atiritam avibhtitam avibhavitam nama natthi. Tena nesam aditthajotana-
puccha natthi. Yam pana tehi attano nanena patividdham, tassa annena sama-
nena va brahmanena va devena va marena va brahmuna va saddhim samsanda-
nakiccam natthi, tena nesam ditthasamsandanapucchapi natthi. Yasma pana
buddha bhagavanto akathamkathi tinnavicikiccha sabbadhammesu vigatasam-
saya, tena nesam vimaticchedanapucchapi natthi. ltara pana dve puccha atthi,
tasu ayam kathetukamyatapucchati veditabba.

ldani taya pucchaya putthamattham sarlipato dassento “lobham, bhikkhave,
ekadhamman”ti-adimaha. Tattha lubbhanti tena, sayam va lubbhati, lubbhanama-
ttameva va tanti lobho. Svayam arammanaggahanalakkhano makkatalepo viya,
abhisangaraso tattakapale pakkhittamamsapesi viya, apariccagapaccupatthano
telanjanarago viya, samyojaniyesu dhammesu assadadassanapadatthano, tanha-
nadibhavena vaddhamano yattha samuppanno, sighasota nadi viya mahasa-
muddam apayameva tam sattam gahetva gacchatiti datthabbo. Kincapi ayam
lobhasaddo sabbalobhasamannavacano, idha pana kamaragavacanoti veditabbo.



So hi anagamimaggavajjho.

Puna bhikkhaveti alapanam dhammassa patiggahakabhavena abhimukhibhu-
tanam tattha adarajananattham. Pajahathati imina pahanabhisamayo vihito, so ca
parinnasacchikiriyabhavanabhisamayehi saddhim eva pavattati, na visunti catusa-
ccadhitthanani cattaripi sammaditthiya kiccani vihitaneva honti. Yatha ca “lobham
pajahatha’ti vutte pahanekatthabhavato dosadinampi pahanam atthato vuttameva
hoti, evam samudayasaccavisaye sammaditthikicce pahanabhisamaye vutte
tassa sahakarikaranabhiGtanam sammasankappadinam sesamagganganampi
samudayasaccavisayakiccam atthato vuttameva hotiti paripunno ariyamaggabya-
paro idha (..0039) kathitoti datthabbo. Imina nayena satipatthanadinampi bodhipa-
kkhiyadhammanam byaparassa idha vuttabhavo yatharaham vittharetabbo.

Apicettha lobham pajahathati etena pahanaparinna vutta. Sa ca tiranaparinna-
dhitthana, tiranaparinna ca nataparinnadhitthanati avinabhavena tissopi parinna
bodhita honti. Evamettha saha phalena catusaccakammatthanam paripunnam
katva pakasitanti datthabbam. Atha va lobham pajahathati saha phalena nanada-
ssanavisuddhi desita. Sa ca patipadananadassanavisuddhisannissaya ...pe...
cittavisuddhisilavisuddhisannissaya cati nanantarikabhavena saha phalena
sabbapi satta visuddhiyo vibhavitati veditabbam.

Evametaya visuddhikkamabhavanaya parinnattayasampadanena lobham paja-
hitukamena-

“Anatthajanano lobho, lobho cittappakopano;
bhayamantarato jatam, tam jano navabujjhati.
“Luddho attham na janati, luddho dhammam na passati;



andhatamam tada hoti, yam lobho sahate naram”. (itivu. 88);

Ratto kho, avuso, ragena abhibhtto pariyadinnacitto panampi hanati, adi-
nnampi adiyati, sandhimpi chindati, nillopampi harati, ekagarikampi karoti, paripa-
nthepi titthati, paradarampi gacchati, musapi bhanati. Tadapi tesam bhavatam
samanabrahmananam ajanatam apassatam avedayatam tanhanugatanam parita-
ssitam vipphanditameva (a. ni. 3.54).

“Tanhadutiyo puriso, dighamaddhana samsaram;

itthabhavannathabhavam, samsaram nativattati”. (itivu. 15, 105);

“natthi ragasamo aggi, natthi dosasamo kali’. (dha. pa. 202, 251);

“kamaragena dayhami, cittam me paridayhati’. (sam. ni. 1.212);

“ye ragarattanupatanti sotam, sayamkatam makkatakova jalan’ti. (dha. pa.

347) ca-
Evamadisuttapadanusarena (..0040) nananayehi lobhassa adinavam paccave-
kkhitva tassa pahanaya patipajjitabbam.

Apica cha dhamma kamaragassa pahanaya samvattanti, asubhanimittassa
uggaho, asubhabhavananuyogo, indriyesu guttadvarata, bhojane mattannuta,
kalyanamittata, sappayakathati. Dasavidhanhi asubhanimittam ugganhantassapi
kamarago pahiyati, kayagatasatibhavanavasena savinnanake uddhumatakadiva-
sena avinnanake asubhe asubhabhavananuyogamanuyuttassapi, manaccha-
tthesu indriyesu samvaranavasena satikavatena pihitadvarassapi, catunnam
pancannam va alopanam okase sati udakam pivitva yapanasilataya bhojane
mattannunopi. Tenevaha-

“Cattaro panca alope, abhutva udakam pive;

alam phasuviharaya, pahitattassa bhikkhuno”ti. (theraga. 983);
Asubhakammatthanabhavanarate kalyanamitte sevantassapi, thananisajjadisu

dasa-asubhanissitasappayakathayapi pahiyati. Tenevaha-

“Atthi, bhikkhave, asubhanimittam, tattha yonisomanasikarabahulikaro, aya-
maharo anuppannassa va kamacchandassa anuppadaya uppannassa va kama-
cchandassa pahanaya’ti.

Evam pubbabhage kamaragasankhatassa lobhassa pahanaya patipanno vipa-
ssanam ussukkapetva tatiyamaggena tam anavasesato samucchindati. Tena
vuttam “lobham, bhikkhave, ekadhammam pajahatha, aham vo patibhogo anaga-
mitaya’ti.

Etthadha “"ko panettha lobho pahiyati, kim atito, atha anagato, udahu paccuppa-
nno’ti? Kincettha- na tava atito lobho pahiyeyya, na anagato va tesam abhavato.
Na hi niruddham anuppannam va atthiti vuccati, vayamo ca aphalo apajjati. Atha
paccuppanno, evampi aphalo vayamo tassa sarasabhangatta, samkilittha ca
maggabhavana (..0041) apajjati, cittavippayutto va lobho siya, na cayam nayo
icchitoti. Vuccate- na vuttanayena atitanagatapaccuppanno lobho pahiyati. Seyya-
thapi idha tarunarukkho asanjataphalo, tam puriso kuthariya mile chindeyya,
tassa rukkhassa chede asati yani phalani nibbatteyyum, tani rukkhassa chinnatta
ajatani eva najayeyyum, evameva ariyamaggadhigame asati uppajjanaraho lobho



ariyamaggadhigamena paccayaghatassa katatta na uppajjati. Ayanhi atthaka-
thasu “bhimiladdhuppanno”ti vuccati. Vipassanaya hi arammanabhita panca-
kkhandha tassa uppajjanatthanataya bhumi nama. Sa bhiumitena laddhati katva
bhimiladdhuppanno. Arammanadhiggahituppanno avikkhambhituppanno asam-
hatuppannoti ca ayameva vuccati.

Tatthati tasmim sutte. Etanti etam atthajatam. Idani gathabandhavasena vucca-
manam. Iti vuccatiti kena pana vuccati? Bhagavata va. Annesu hi tadisesu
thanesu sangitikarehi upanibandhagatha honti, idha pana bhagavata va gatharu-
cikanam puggalanam ajjhasayavasena vuttamevattham sangahetva gatha
bhasita.

Tattha yena lobhena luddhase, satta gacchanti duggatinti yena arammanagga-
hanalakkhanena tato eva abhisangarasena lobhena luddha ajjhattikabahiresu aya-
tanesu giddha gadhita. Seti hi nipatamattam. Akkharacintaka pana idisesu
thanesu se-karagamam icchanti. Tatha luddhatta eva kayasucaritadisu kinci suca-
ritam akatva kayaduccaritadini ca upacinitva riUpadisu sattavisattataya sattati
laddhanama panino dukkhassa nibbattitthanataya duggatiti sankham gatam
nirayam tiracchanayonim pettivisayanca patisandhiggahanavasena gacchanti upa-
pajjanti.

Tam lobham sammadannaya, pajahanti vipassinoti tam yathavuttam lobham
sabhavato samudayato atthangamato assadato adinavato nissaranatoti imehi aka-
rehi samma aviparitam hetunda nayena annaya natatiranaparinnasankhataya
pannaya janitva rilipadike pancupadanakkhandhe aniccadihi vividhehi akarehi
passanato vipassino avasitthakilese vipassanapannapubbangamaya maggapa-
nnaya samucchedappahanavasena pajahanti, na puna attano santane uppajjitum
denti. Pahaya (..0042) na punayanti, imam lokam kudacananti evam sahajekattha-
pahanekatthehi avasitthakilesehi saddhim tam lobham anagamimaggena paja-
hitva puna paccha imam kamadhatusankhatam lokam patisandhiggahanavasena
kadacipi na agacchanti orambhagiyanam samyojananam suppahinatta. Iti
bhagava anagamiphalena desanam nitthapesi.

Ayampi atthoti nidanavasanato pabhuti yava gathapariyosana imina suttena
pakasito attho. Api-saddo idani vakkhamanasuttatthasampindano. Sesam vuttana-
yameva. Imasmim sutte samudayasaccam sarupeneva agatam, pahanapadesena
maggasaccam. Itaram saccadvayanca tadubhayahetutaya niddharetabbam.
Gathaya pana dukkhasamudayamaggasaccani yatharutavaseneva nayanti, itaram
niddharetabbam. Eseva nayo ito paresupi suttesu.

Paramatthadipaniya khuddakanikaya-atthakathaya

ltivuttakavannanaya pathamasuttavannana nitthita.



2. Dosasuttavannana

2. Vuttanhetam ...pe... dosanti dutiyasuttam. Tatrayam apubbapadavannana.
Yatha ettha, evam ito paresupi sabbattha apubbapadavannanamyeva karissama.
Yasma idam suttam dosabahulanam puggalanam ajjhasayam oloketva dosavipa-
samanattham desitam, tasma “dosam, bhikkhave, ekadhammam pajahatha”ti
agatam. Tattha dosanti “anattham me acariti aghato jayati'ti-adina (vibha. 960)
nayena sutte vuttanam navannam, “attham me nacari’ti-adinanca tappatipakkhato
siddhanam navannamevati attharasannam khanukantakadina atthanena saddhim
eklnavisatiya annataraghatavatthusambhavam aghatam. So hi dussanti tena,
sayam va dussati, dussanamattameva va tanti dosoti vuccati. So candikkala-
kkhano pahatasiviso viya, visappanaraso visanipato viya, attano nissayadahana-
raso va davaggi viya, dussanapaccupatthano (..0043) laddhokaso viya sapatto,
yathavutta-aghatavatthupadatthano visasamsatthaputimuttam viya datthabbo. Paja-
hathati samucchindatha. Tattha ye ime-

“Pancime, bhikkhave, aghatapativinaya, yattha bhikkhuno uppanno aghato
sabbaso pativinetabbo. Katame panca? Yasmim, bhikkhave, puggale aghato
jayetha, metta tasmim puggale bhavetabba ...pe... karuna ...pe... upekkha, asa-
ti-amanasikaro tasmim puggale apajjitabbo, evam tasmim puggale aghato pati-
vinetabbo. Yasmim, bhikkhave, puggale aghato jayetha, kammassakata tasmim
puggale adhitthatabba ‘kammassako ayamayasma kammadayado ...pe...
bhavissati'ti (a. ni. 5.161)-

Evam panca aghatappativinaya vuttayeva.

“Pancime, avuso, aghatapativinaya, yattha bhikkhuno uppanno aghato
sabbaso pativinetabbo. Katame panca? Idhavuso, ekacco puggalo aparisuddha-
kayasamacaro hoti parisuddhavacisamacaro; evarupepi, avuso, puggale
aghato pativinetabbo’ti (a. ni. 5.162)-

Evamadinapi nayena panca aghatapativinaya vutta, tesu yena kenaci aghatapati-
vinayavidhina paccavekkhitva. Apica yo-

“Ubhatodandakena cepi, bhikkhave, kakacena cora ocarakda angamangani
okanteyyum, tatrapi yo mano padiiseyya, na me so tena sasanakaro’ti (ma. ni.
1.232) satthu ovado.

“Tasseva tena papiyo, yo kuddham patikujjhati;

kuddham appatikujjhanto, sangamam jeti dujjayam.

“Ubhinnamattham carati, attano ca parassa ca;

param sankupitam natva, yo sato upasammati. (sam. ni. 1.188);

“Sattime (..0044), bhikkhave, dhamma sapattakanta sapattakarana
kodhanam agacchanti itthim va purisam va. Katame satta? Idha, bhikkhave,
sapatto sapattassa evam icchati, ‘aho vatayam dubbanno assa’ti. Tam kissa
hetu? Na, bhikkhave, sapatto sapattassa vannavataya nandati. Kodhanoyam,
bhikkhave, purisapuggalo kodhabhibhito kodhapareto kincapi so hoti sunhato
suvilitto kappitakesamassu odatavatthavasano, atha kho so dubbannova hoti



kodhabhibhito. Ayam, bhikkhave, pathamo dhammo sapattakanto sapattaka-
rano kodhanam agacchati itthim va purisam va.

“Puna caparam, bhikkhave, sapatto sapattassa evam icchati ‘aho vatayam
dukkham sayeyya’ti ...pe... na pacurattho assati ...pe... na bhogava assati
...pe... na yasava assati ...pe... na mittava assati ...pe... kayassa bheda param
marana apayam duggatim vinipatam nirayam upapajjeyyati. Tam kissa hetu?
Na, bhikkhave, sapatto sapattassa sugatigamane nandati. Kodhanoyam,
bhikkhave, purisapuggalo kodhabhibhito kodhapareto kayena duccaritam
carati, vacaya duccaritam carati, manasa duccaritam carati. So kayena ducca-
ritam caritva vacaya duccaritam caritva manasa duccaritam caritva kayassa
bheda param marana ...pe... nirayam upapajjati kodhabhibhitoti (a. ni. 7.64).

“kuddho attham na janati, kuddho dhammam na passati ...pe.... (a. ni. 7.64).

“kodham jahe vippajaheyya manam, samyojanam sabbamatikkameyya.

(dha. pa. 221);
“anatthajanano kodho, kodho cittappakopano ...pe.... (a. ni. 7.64);
“Kodham chetva sukham seti, kodham



chetva na socati;

kodhassa visamilassa, madhuraggassa brahmana’ti. (sam. ni. 1.187);

“Ekaparadham (..0045) khama bhiripanna,

na pandita kodhabala bhavanti ti.-
Evamadina nayena dose adinave vuttappatipakkhato dosappahane anisamse ca
paccavekkhitva pubbabhage dosam tadangappahanadivasena pajahitva vipa-
ssanam ussukkapetva tatiyamaggena sabbaso dosam samucchindatha, pajaha-
thati tesam bhikkhGnam tattha niyojanam. Tena vuttam “dosam, bhikkhave, eka-
dhammam pajahatha’ti. Dutthaseti aghatena disitacittataya paduttha. Sesa-
mettha yam vattabbam, tam pathamasuttavannanayam vuttanayameva.

Dutiyasuttavannana nitthita.

3. Mohasuttavannana

3. Tatiye mohanti annanam. Tanhi dukkhe annanam, dukkhasamudaye
annanam, dukkhanirodhe annanam, dukkhanirodhagaminiya patipadaya annana-
nti-adina nayena vibhagena anekappabhedampi muyhanti. Tena sayam va
muyhati muyhanamattameva va tanti mohoti vuccati. So cittassa andhabhavala-
kkhano, annanalakkhano va, asampativedharaso, arammanasabhavacchadana-
raso va, asammappatipattipaccupatthano, andhakarapaccupatthano va, ayoniso-
manasikarapadatthano, sabbakusalanam milanti datthabbo. Idhapi pajahathati
padassa-

“Milho attham na janati, midlho dhammam na passati;

andhatamam tada hoti, yam moho sahate naram”. (itivu. 88);

“anatthajanano moho ...pe.... (itivu. 88);

“avijja, bhikkhave, pubbangama akusalanam dhammanam samapattiya”
(itivu. 40);

“mohasambandhano loko, bhabbartpova dissati”; (uda. 70);

“moho (..0046) nidanam kammanam samudayaya” (a. ni. 3.34);

“Milho kho, brahmana, mohena abhibhlto pariyadinnacitto ditthadhammi-

kampi bhayam veram pasavati, samparayikampi bhayam veram pasavati’ti ca-

Adina nayena “yo koci dhammo kamacchandadisamkilesadhammehi nibbatte-
tabbo, atthato sabbo so mohahetuko’ti ca mohe adinavam tappatipakkhato moha-
ppahane anisamsanca paccavekkhitva kamacchandadippahanakkameneva
pubbabhage tadangadivasena moham pajahanta tatiyamaggena yathavuttalobha-
dosekattham moham samucchedavasena pajahathati attho datthabbo. Anagami-
maggavajjho eva hi moho idhadhippetoti. Mulhaseti kusalakusalasavajjanavajjadi-
bhede attano hitahite sammulha. Sesam vuttanayameva.

Tatiyasuttavannana nitthita.



4. Kodhasuttavannana

4. Catutthe kodhanti dosam. Doso eva hi kodhapariyayena bujjhanakanam
puggalanam ajjhasayavasena evam vutto. Tasma dutiyasutte vuttanayenevettha
attho veditabbo. Apica kujjhanalakkhano kodho, aghatakaranaraso, cittassa
byapattibhavapaccupatthano, cetaso putibhavoti datthabboti ayampi viseso vedi-
tabbo.

Catutthasuttavannana nitthita.

5. Makkhasuttavannana

5. Pancame makkhanti paragunamakkhanam. Yadipi hi so glGtham gahetva
param paharanto viya attano karam pathamataram makkhatiyeva, tathapi paresam
gunamakkhanadhippayena pavattetabbatta “paragunamakkhano’ti vuccati. Tatha
hi (..0047) so udakapunchanamiva nhatassa sariragatam udakam paresam gune
makkheti punchati vinaseti, parehi va katanam mahantanampi karanam khepa-
nato dhamsanato makkhoti vuccati. So paragunamakkhanalakkhano, tesam vina-
sanaraso, tadavacchadanapaccupatthano. Atthato pana paresam gunamakkhana-
karena pavatto domanassasahagatacittuppadoti datthabbam. Pajahathati tattha
vuttappabhedam dosam, dose ca vuttanayam adinavam, pahane cassa ani-
samsam paccavekkhitvad pubbabhzage tadangadivasena pajahanta vipassanam
ussukkapetva tatiyamaggena anavasesam samucchindathati attho. Makkhaseti
makkhita makkhitaparaguna, paresam gunanam makkhitaro, tato eva attanopi
dhamsitagunati attho. Sesam vuttanayameva.

Pancamasuttavannana nitthita.

6. Manasuttavannana

6. Chatthe mananti jati-adivatthukam cetaso unnamanam. So hi “seyyohama-
smi ti-adina nayena mannanti tena, sayam va mannati, mananam sampaggahoti
va manoti vuccati. Svayam seyyohamasmiti mano, sadisohamasmiti mano, hino-
hamasmiti manoti evam tividho. Puna seyyassa seyyohamasmiti mano, seyyassa
sadiso, seyyassa hino; sadisassa seyyo, sadisassa sadiso, sadisassa hino;
hinassa seyyo, hinassa sadiso, hinassa hinohamasmiti manoti evam navavidhopi
unnatilakkhano, ahamkararaso, sampaggaharaso va, uddhumatabhavapaccupa-
tthano, ketukamyatapaccupatthano va, ditthivippayuttalobhapadatthano ummado



viyati datthabbo. Pajahathati tassa sabbassapi attukkamsanaparavambhananimi-
ttata, garutthaniyesu abhivadanapaccupatthana-anjalikammasamicikammadinam

akarane karanata, jatimadapurisamadadibhavena pamadapattihetubhavoti evama-
dibhedam adinavam tappatipakkhato niratimanataya &anisamsanca paccave-
kkhitva rajasabham anuppatto candalo viya sabrahmacarisu nicacittatam paccupa-
tthapetva pubbabhage tadangadivasena tam pajahanta vipassanam vaddhetva
anagamimaggena samucchindathati (..0048) attho. Anagamimaggavajjho eva hi
mano idhadhippeto. Mattaseti jatimadapurisamadadivasena manena pamadapa-

ttihetubhltena matta attanam paggahetva caranta. Sesam vuttanayameva.

Imesu pana patipatiya chasu suttesu gathasu va anagamiphalam papetva
desana nitthapita. Tattha ye ime aviha atappa sudassa sudassi akanitthati upapa-
ttibhavavasena panca anagamino, tesu avihesu upapanna aviha nama. Te antara-
parinibbayi, upahaccaparinibbayi, asankharaparinibbayi, sasankharaparinibbaysi,
uddhamsoto akanitthagamiti pancavidha, tatha atappa, sudassa, sudassino. Aka-
nitthesu pana uddhamsoto akanitthagami parihayati. Tattha yo avihadisu uppa-
jjitva ayuvemajjham anatikkamitva arahattappattiya kilesaparinibbanena parinibba-
yati, ayam antaraparinibbayli nama. Yo pana avihadisu adito pancakappasatadi-
bhedam ayuvemajjham atikkamitva parinibbayati, ayam upahaccaparinibbayi
nama. Yo asankharena adhimattappayogam akatva appadukkhena akasirena
parinibbayati, ayam asankharaparinibbayi nama. Yo pana sasankharena adhima-
ttappayogam katva dukkhena kicchena kasirena parinibbayati, ayam sasankhara-
parinibbayl nama. Itaro pana avihadisu uddhamvahitabhavena uddhamassa
tanhasotam, vattasotam, maggasotameva vati uddhamsoto. Avihadisu uppajjitva
arahattam pattum asakkonto tattha tattha yavatayukam thatva patisandhiggahana-
vasena akanittham gacchatiti akanitthagami.

Ettha ca uddhamsoto akanitthagami, uddhamsoto na akanitthagami, na uddham-
soto akanitthagami, na uddhamsoto na akanitthagamiti catukkam veditabbam.
Katham? Yo avihato patthaya cattaro devaloke sodhetva akanittham gantva pari-
nibbayati, ayam uddhamsoto akanitthagaminama. Yo pana hettha tayo devaloke
sodhetva sudassidevaloke thatva parinibbayati, ayam uddhamsoto na akanittha-
gami nama. Yo ito akanitthameva gantva parinibbayati, ayam na uddhamsoto aka-
nitthagami nama. Yo pana hettha catisu devalokesu tattha tattheva parinibbayati,
ayam na uddhamsoto, na akanitthagami namati.

Tattha (..0049) avihesu uppajjitva kappasatato uddham parinibbayiko, dvinnam
kappasatanam matthake parinibbayiko, pancakappasate asampatte parinibbayi-
koti tayo antaraparinibbayino. Vuttanhetam “upapannam va samanantara
appattam va vemajjhan’ti (pu. pa. 36). Va-saddena hi pattamattopi sangahitoti.
Evam tayo antaraparinibbayino, eko upahaccaparinibbayi eko uddhamsoto. Tesu
asankharaparinibbayino panca, sasankharaparinibbayino pancati dasa honti.
Tatha atappasudassasudassisuti cattaro dasaka cattarisam akanitthe pana
uddhamsotassa abhavato tayo antaraparinibbayino, eko upahaccaparinibbayiti
asankharaparinibbayino cattaro, sasankharaparinibbayino cattaroti attha, eva-



mete atthacattarisam anagamino. Te sabbepi imesu suttesu avisesavacanena
gahitati datthabbam.

Chatthasuttavannana nitthita.

7. Sabbaparinnasuttavannana

7. Sattame sabbanti anavasesam. Anavasesavacako hi ayam sabba-saddo. So
yena yena sambandham gacchati, tassa tassa anavasesatam dipeti; yatha
“sabbam rlpam, sabba vedana, sabbasakkayapariyapannesu dhammesi ti. So
panayam sabba-saddo sappadesanippadesavisayataya duvidho. Tatha hesa
sabbasabbam, padesasabbam, ayatanasabbam, sakkayasabbanti catisu visa-
yesu ditthappayogo. Tattha “sabbe dhamma sabbakarena buddhassa bhagavato
nanamukhe apathamagacchanti'ti-adisu (cllani. mogharajamanavapucchani-
ddesa 85) sabbasabbasmim agato. “Sabbesam vo, sariputta, subhasitam pariya-
yena’'ti-adisu (ma. ni. 1.345) padesasabbasmim. “Sabbam vo, bhikkhave, dese-
ssami, cakkhunceva rlipanca ...pe.... Mananceva dhamme ca’ti (sam. ni. 4.23-25)
ettha ayatanasabbasmim. “"Sabbadhammamilapariyayam vo, bhikkhave, dese-
ssami’ti-adisu (ma. ni. 1.1) sakkayasabbasmim. Tattha sabbasabbasmim agato
nippadesavisayo, itaresu tisupi agato sappadesavisayo (..0050). Idha pana sakka-
yasabbasmim veditabbo. Vipassanaya arammanabhita tebhimakadhamma hi
idha “sabban”ti anavasesato gahita.

Anabhijananti “ime dhamma kusala, ime akusala, ime savajja, ime anavajja’ti-a-
dina “ime pancakkhandha, imani dvadasayatanani, ima attharasa dhatuyo, idam
dukkham ariyasaccam, ayam dukkhasamudayo ariyasaccan”ti ca adina sabbe
abhinneyye dhamme aviparitasabhavato anabhijananto abhivisitthena nanena na
jananto. Aparijananti na parijananto. Yo hi sabbam tebhimakadhammajatam pari-
janati, so tihi parinnahi parijanati- nataparinnaya, tiranaparinnaya, pahanapari-
nnaya. Tattha katama nataparinna? Sabbam tebhlGmakam namariGpam- “idam
rGpam, ettakam rGpam, na ito bhiyyo. Idam namam, ettakam namam, na ito bhiyyo”-
ti bhitappasadadippabhedam riipam, phassadippabhedam namanca, lakkhanara-
sapaccupatthanapadatthanato vavatthapeti. Tassa avijjadikanca paccayam pari-
gganhati. Ayam nataparinna. Katama tiranaparinna? Evam natam katva tam
sabbam tireti aniccato dukkhato rogatoti



dvacattalisaya akarehi. Ayam tiranaparinna. Katama pahanaparinna? Evam tira-
yitva aggamaggena sabbasmim chandaragam pajahati. Ayam pahanaparinna.

Ditthivisuddhikankhavitaranavisuddhiyopi nataparinna. Maggamaggapatipada-
nanadassanavisuddhiyo kalapasammasanadi-anulomapariyosana va panna tira-
naparinna. Ariyamaggena pajahanam pahanaparinna. Yo sabbam parijanati, so
imahi tthi parinnahi parijanati. ldha pana viragappahananam patikkhepavasena
visum gahitatta nataparinnaya tiranaparinnaya ca vasena parijanana veditabba.
Yo panevam na parijanati, tam sandhaya vuttam “aparijanan’ti.

Tattha cittam avirajayanti tasmim abhinneyyavisese parinneyye attano cittasa-
ntanam na virajayam, na virajjanto; yatha tattha rago na hoti, evam viraganupa-
ssanam na uppadentoti attho. Appajahanti vipassanapannasahitaya maggapa-
nnaya tattha pahatabbayuttakam kilesavattam anavasesato (..0051) na pajahanto.
Yatha cetam, evam abhijananadayopi missakamaggavasena veditabba. Pubba-
bhage hi nanacittavasena natatiranapahanaparinnahi kamena abhijananadini
sampadetva maggakale ekakkhaneneva kiccavasena tam sabbam nipphadentam
ekameva nanam pavattatiti. Abhabbo dukkhakkhayayati nibbanaya sakalassa
vattadukkhassa khepanaya na bhabbo, nalam na samatthoti attho.

Sabbanca khoti ettha ca-saddo byatireke, kho-saddo avadharane. Tadubha-
yena abhijananadito laddhabbam visesam dukkhakkhayassa ca ekantakaranam
dipeti. Abhijananadisu yam vattabbam, tam vuttameva. Tattha pana patikkhepava-
sena vuttam, idha vidhanavasena veditabbam. Ayameva viseso. Apica abhija-
nanti upadanakkhandhapancakasankhatam sakkayasabbam sarlipato paccayato
ca nanassa abhimukhikaranavasena abhijananto hutva abhavakaradiparigga-
hena tam aniccadilakkhanehi paricchijjamanavasena parijananto. Virajayanti
sammadevassa aniccatadi-avabodhena uppannabhayadinavanibbidadinananu-
bhavena attano cittam virattam karonto tattha anumattampi ragam anuppadento.
Pajahanti vutthanagaminivipassanasahitaya maggapannaya samudayapakkhiyam
kilesavattam pajahanto samucchindanto. Bhabbo dukkhakkhayayati evam kilesa-
malappahaneneva sabbassa kammavattassa parikkhinatta anavasesavipakavatta-
khepanaya sakalasamsaravattadukkhaparikkhayabhitaya va anupadisesaya
nibbanadhatuya bhabbo ekantenetam papunitunti evamettha attho datthabbo.

Yo sabbam sabbato natvati yo yuttayogo araddhavipassako sabbam tebhiima-
kadhammajatam sabbato sabbabhagena kusaladikkhandhadivibhagato dukkhadi-
pilanadivibhagato ca. Atha va sabbatoti sabbasma kakkhalaphusanadilakkhana-
dito aniccadito cati sabbakarato janitva vipassanapubbangamena maggananena
pativijjhitva, vipassanananeneva va jananahetu. Sabbatthesu na rajjatiti sabbesu
atitadivasena anekabhedabhinnesu sakkayadhammesu na rajjati, ariyamaggadhi-
gamena ragam na janeti. Iminassa tanhagahassa abhavam dassento tam nimi-
ttatta ditthamanaggahanam “etam mama esohamasmi, eso me atta’ti imassa
micchagahattayassapi (..0052) abhavam dasseti. Sa veti ettha sa-iti nipatamattam.

AN A .

nato, yathavuttassa sabbassa abhisamayavasena parijananato. Soti yathavutto



yogavacaro, ariyo eva va. Sabbadukkhamupaccagati sabbam vattadukkham
accaga atikkami, samatikkamiti attho.

Sattamasuttavannana nitthita.

8. Manaparinnasuttavannana

8. Atthame apubbam natthi, kevalam manavasena desana pavatta. Gathasu
pana manupeta ayam pajati kammakilesehi pajayatiti pajati laddhanama ime satta
mannanalakkhanena manena upeta upagata. Managantha bhave ratati kimikitapa-
tangadi-attabhavepi manena ganthita manasamyojanena samyutta. Tato eva
digharattam paribhavitahamkaravasena “etam mama’ti sankharesu ajjhosanaba-
hulatta tattha niccasukha-attadivipallasavasena ca kamadibhave rata. Manam apa-
rijanantati manam tihi parinnahi na parijananta. Arahattamaggananena va anati-
kkamanta, “manam aparinfaya’ti keci pathanti. Agantaro punabbhavanti puna
ayatim upapattibhavam. Punappunam bhavanato va punabbhavasankhatam
samsaram aparaparam parivattanavasena gantaro upagantaro honti, bhavato na
parimuccantiti attho. Ye ca manam pahantvana, vimutta manasankhayeti ye pana
arahattamaggena sabbaso manam pajahitvd manassa accantasankhayabhte
arahattaphale nibbane va tadekatthasabbakilesavimuttiya vimutta sutthu mutta. Te
managanthabhibhuno, sabbadukkhamupaccagunti te parikkhinabhavasamyojana
arahanto sabbaso managantham manasamyojanam samucchedappahanena
abhibhavitva thita, anavasesam vattadukkham atikkamimsiuti attho. Evametasmim
sattamasutte ca arahattam kathitanti.

Atthamasuttavannana nitthita.
9-10. Lobhadosaparinnasuttadvayavannana
9-10. Navamadasamesu (..0053) apubbam natthi. Desanavilasavasena tatha
bujjhanakanam veneyyanam ajjhasayavasena va tatha desitaniti datthabbam.
Navamadasamasuttavannana nitthita.

Pathamavaggavannana nitthita.

2. Dutiyavaggo



1-3. Mohaparinnadisuttavannana

nampi vuttameva.
4. Avijjanivaranasuttavannana

14. Catutthe- “naham, bhikkhave”ti-adisu na-karo patisedhattho. Ahanti
bhagava attanam niddisati. Annanti idani vattabba-avijjanivaranato annam. Ekani-
varanampiti ekanivaranadhammampi. Samanupassamiti dve samanupassana-
ditthisamanupassana ca nanasamanupassana ca. Tattha “rGpam attato samanu-
passati’ti-adina (a. ni. 4.200; pati. ma. 1.130) agata ayam ditthisamanupassana
nama. “Aniccato samanupassati, no niccato’ti-adina (pati. ma. 3.35) pana agata
ayam nanasamanupassana nama. |ldhapi nanasamanupassanava adhippeta.
“Samanupassami’ti ca padassa na-karena sambandho. Idam vuttam hoti- “aham,
bhikkhave, sabbannutannanasankhatena samantacakkhuna sabbadhamme
hatthamalakam viya olokentopi annam ekanivaranampi na samanupassami ti.

Yena nivaranena nivuta paja digharattam sandhavanti samsarantiti yena nivara-
nakasabhavatta nivaranena dhammasabhavam janitum passitum pativijhitum
adatva (..0054) chadetva pariyonandhitva thanena andhakarena nivuta satta ana-
dimatasamsare aparimane kappe mahantesu ceva khuddakesu ca bhavadisu apa-
raparuppattivasena sabbato dhavanti ceva samsaranti, ca. Arammanantarasanka-
manavasena va sandhavanam, bhavantarasankamanavasena samsaranam. Kile-
sanam balavabhavena va sandhavanam, dubbalabhavena samsaranam. Khanika-
maranavasena va ekajatiyam sandhavanam, voharamaranavasena anekasu
jatisu samsaranam. Cittavasena va sandhavanam, “cittamassa vidhavati'ti hi
vuttam, kammavasena samsaranam. Evam sandhavanasamsarananam viseso
veditabbo.

Yathayidanti yatha idam. Ya-karo padasandhikaro, sandhivasena rassattam.
Avijjanivarananti ettha piretum ayuttatthena kayaduccaritadi avindiyam nama, ala-
ddhabbanti attho. Tam avindiyam vindatiti avijja. Viparitato kayasucaritadi
vindiyam nama, tam vindiyam na vindatiti avijja. Khandhanam rasattham, ayata-
nanam Aayatanattham, dhatinam sunnattham, indriyanam adhipateyyattham,
saccanam tathattham dukkhadinam pilanadivasena vuttam catubbidham attham
aviditam karotitipi avijja. Antavirahite samsare satte javapetiti va avijja, parama-
tthato va avijjamanesu itthipurisadisu javati pavattati, vijamanesu khandhadisu na
javati, na pavattatiti avijja. Apica cakkhuvinnanadinam vattharammananam pati-
ccasamuppadapaticcasamuppannananca dhammanam chadanatopi avijja. Avi-
jjava nivarananti avijjanivaranam.

Avijjanivaranena hi, bhikkhave, nivuta paja digharattam sandhavanti samsara-
ntiti idam purimasseva dalhikaranattham vuttam. Purimam va- “yathayidam,



bhikkhave, avijjanivaranan”ti evam opammadassanavasena vuttam, idam nivara-
nanubhavadassanavasena. Kasma panettha avijjava evam vutta, na anne
dhammati? Adinavapaticchadanena kamacchandadinam visesappaccayabhavato.
Tatha hitaya paticchaditadinave visaye kamacchandadayo pavattanti.

Natthannoti adika gatha vuttassa avuttassa ca atthassa sanganhanavasena
bhasita. Tattha nivutati nivarita paligunthita, paticchaditati attho. Ahorattanti diva
ceva rattinca, sabbakalanti vuttam hoti. Yatha (..0055) mohena avutati yena paka-
rena avijjanivaranasankhatena mohena avuta paticchadita suvinneyyampi ajana-
ntiyo paja samsare samsaranti, tatharipo anno ekadhammopi ekanivaranampi
natthiti yojetabbam. Ye ca moham pahantvana, tamokhandham padalayunti ye
pana ariyasavaka pubbabhage tadangadippahanavasena, hetthimamaggehi va
tamtammaggavajjham moham pajahitva aggamaggena vajiripamananena moha-
sankhatameva tamorasim padalayimsu, anavasesato samucchindimsu. Na te puna
samsarantiti te arahanto-

“Khandhananca patipati, dhatu-ayatanana ca;

abbocchinnam vattamana, samsaroti pavuccati ti.-
Evam vutte imasmim samsare na samsaranti na paribbhamanti. Kim karana? Hetu
tesam na vijjati, yasma samsarassa hetu mulakaranam avijja, sa tesam na vijjati,
sabbaso natthi samucchinnattati.

Catutthasuttavannana nitthita.

5. Dtanhasamyojanasuttavannana

15. Pancame vyassa vijjati, tam puggalam dukkhehi, kammam va vipakehi,
bhavayonigativinnanatthitisattavase va bhavantaradihi samyojetiti samyojanam.
Tanhayanatthena tanha, tasati sayam paritasati, tasanti va etayati tanha. Sannu
ttati cakkhadisu abhinivesavatthisu baddha. Sesam vuttanayameva. Kama-
ncettha avijjayapi samyojanabhavo tanhaya ca nivaranabhavo atthiyeva, tathapi
avijjaya paticchaditadinavehi bhavehi tanha satte samyojetiti imassa visesassa
dassanattham purimasutte avijja nivaranabhavena, idha ca tanha samyojanabha-
veneva vutta. Kinca nivaranasamyojanappadhanassa dassanattham. Yatha hi
nivaranabhavena avijja samkilesadhammanam padhanabhiita pubbangama ca,
evam samyojanabhavena nesam tanhati tadadhinappadhanabhavam dassetum
suttadvaye evamete dhamma vutta. Apica visesena avijja nibbanasukham nivare-
titi (..0056) “nivaranan’ti vutta, tanha samsaradukkhena satte samyojetiti “samyo-
janan”ti.

Dassanagamanantarayakaranato va vijjacaranavipakkhato dvayam dvidha
vuttam. Vijjaya hi ujuvipaccanikabhtta avijja nibbanadassanassa aviparitadassa-
nassa ca visesato antarayakara,



caranadhammanam ujuvipaccanikabhita tanha gamanassa sammapatipattiya
antarayakarati; evamayam avijjaya nivuto andhikato tanhaya samvuto baddho

assutava puthujjano andho viya baddho mahakantaram, samsarakantaram nativa-
ttati. Anatthuppattihetudvayadassanatthampi dvayam dvidha vuttam. Avijjagato hi

puggalo balabhavena attham parihapeti, anatthanca attano karoti, akusalo viya
aturo asappayakiriyaya. Janantopi balo balabhavena attham parihapeti, ana-
tthanca karoti jananto viya rogi asappayasevi. Makkatalepopamasuttam cetassa
atthassa sadhakam.

Paticcasamuppadassa milakaranadassanatthampettha dvayam dvidha vuttam.
Visesena hi sammohassa balavabhavato avijjakhettam atito addha, patthanaya
balavabhavato tanhakhettam anagato addha. Tatha hi balajano sammohabahulo
atitamanusocati, tassa avijjapaccaya sankharati sabbam netabbam. Patthanaba-
hulo anagatam pajappati, tassa tanhapaccaya upadananti-adi sabbam netabbam.
Teneva tasam pubbantaharanena aparantapatisandhanena cassa yathakkamam
miulakaranata dassitati veditabbanti.

Gathasu tanhadutiyoti tanhasahayo. Tanha hi nirudakakantare maricikaya uda-
kasanna viya pipasabhibhiGtam appatikaradukkhabhibhlGtampi sattam assadasa-
ndassanavasena sahayakiccam karonti bhavadisu anibbindam katva paribbhama-
peti, tasma tanha purisassa “dutiya”’ti vutta. Nanu ca annepi kilesadayo bhavabhi-
nibbattiya paccayava? Saccametam, na pana tatha visesappaccayo yatha tanha.
Tatha hi sa kusalehi vina (..0057) akusalehi, kamavacaradikusalehi ca vina rupa-
vacaradikusalehi bhavanibbattiya visesappaccayo, yato samudayasaccanti vucca-
titi. Itthabhavannathabhavanti itthabhavo ca annathabhavo ca itthabhavannatha-
bhavo. So etassa atthiti itthabhavannathabhavo samsaro, tam tattha itthabhavo
manussattam, annathabhavo tato avasitthasattavasa. Itthabhavo va tesam tesam
sattanam paccuppanno attabhavo, annathabhavo anagatattabhavo. Evarlipo va
annopi attabhavo itthabhavo, na evarlipo annathabhavo. Tam itthabhavannatha-
bhavam samsaram khandhadhatu-ayatanapatipatim nativattati, na atikkamati.

Etamadinavam natva, tanham dukkhassa sambhavanti etam sakalavattadu-
kkhassa sambhavam samudayam tanham adinavam adinavato natvati attho. Atha
va etamadinavam hnhatvati etam yathavuttam samsaranativattanam adinavam
dosam natva. Tanham dukkhassa sambhavanti tanhanca vuttanayena vattadu-
kkhassa padhanakarananti natva. Vitatanho anadano, sato bhikkhu, paribbajeti
evam tihi parinnahi parijananto vipassanam vaddhetva maggapatipatiya tanham
vigamento aggamaggena sabbaso vitatanho vigatatanho, tato eva catiisu upada-
nesu kassacipi abhavena ayatim patisandhisankhatassa va adanassa abhavena
anadano, sativepullappattiya sabbattha satokaritaya sato bhinnakileso bhikkhu
paribbaje careyya, khandhaparinibbanena va sankharappavattito apagaccheyyati
attho.

Pancamasuttavannana nitthita.



6. Pathamasekhasuttavannana

16. Chatthe sekhassati ettha kenatthena sekho? Sekkhadhammapatilabhato
sekho. Vuttanhetam-

“Kittavata nu kho, bhante, sekho hotiti? Idha, bhikkhu, sekhaya sammadi-
tthiya samannagato hoti ...pe... sekhena sammasamadhina (..0058) samanna-
gato hoti. Ettavata kho, bhikkhu, sekho hoti’ti (sam. ni. 5.13).

Apica sikkhatiti sekho. Vuttampi cetam-

“Sikkhatiti kho, bhikkhu, tasma sekhoti vuccati. Kinca sikkhati? Adhisilampi
sikkhati, adhicittampi sikkhati, adhipannampi sikkhati. Sikkhatiti kho, bhikkhu,
tasma sekhoti vuccati'ti (a. ni. 3.86).

Yopi kalyanaputhujjano anulomappatipadaya pariptrakari silasampanno indri-
yesu guttadvaro bhojane mattannl jagariyanuyogamanuyutto pubbarattapara-
rattam bodhipakkhiyanam dhammanam bhavananuyogamanuyutto viharati- “ajja
va sve va annataram samannaphalam adhigamissami’ti, sopi vuccati sikkhatiti
sekhoti. Imasmim atthe na pativijjhantova sekho adhippeto, atha kho kalyanapu-
thujjanopi. Appattam manasam etenati appattamanaso. Manasanti “antalikkha-
caro paso, yvayam carati manaso’ti (sam. ni. 1.151; mahava. 33) ettha rago mana-
santi vutto. “Cittam mano manasan’ti (dha. sa. 63, 65) ettha cittam. “Appattama-
naso sekho, kalam kayira jane suta’ti (sam. ni. 1.159) ettha arahattam. Idhapi ara-
hattameva adhippetam. Tena appatta-arahattassati vuttam hoti.

Anuttaranti settham, asadisanti attho. Catuhi yogehi khemam anupaddutanti
yogakkhemam, arahattameva adhippetam. Patthayamanassati dve patthana
tanhapatthana, kusalacchandapatthana ca. “Patthayamanassa hijappitani, pave-
dhitam vapi pakappitest’ti (su. ni. 908; mahani. 137) ettha tanhapatthana.

“Chinnam papimato sotam, viddhastam vinalikatam;

pamojjabahula hotha, khemam patthetha bhikkhavo’ti. (ma. ni. 1.352);

Ettha kattukamyatakusalacchandapatthana, ayameva idhadhippeta. Tena
patthayamanassati tam yogakkhemam gantukamassa tanninnassa tapponassa
tappabbharassati attho. Viharatoti ekam iriyapathadukkham annena iriyapathena
vicchinditva aparipatantam attabhZavam harato. Atha va “sabbe (..0059) sankhara
aniccati adhimuccanto saddhaya viharati ti-adina niddesanayena cettha attho
datthabbo. Ajjhattikanti niyakajjhattasankhate ajjhatte bhavam ajjhattikam.
Anganti karanam. Iti karitvati evam katva. Na anham ekangampi samanupassa-
miti ettha ayam sankhepattho- bhikkhave, ajjhattam attano santane samutthitam
karananti katva annam ekakaranampi na samanupassami yam evam bahiipa-
karam, yathayidam yoniso manasikaroti upayamanasikaro, pathamanasikaro, ani-
ccadisu aniccadinayeneva manasikaro, aniccanulomikena va cittassa avattana
anvavattana abhogo samannaharo manasikaro. Ayam yoniso manasikaro.

Idani yoniso manasikarassa anubhavam dassetum “yoniso, bhikkhave, bhikkhu
manasi karonto akusalam pajahati, kusalam bhaveti"ti vuttam. Tattha yoniso



manasi karontoti “idam dukkham ariyasaccam, ayam dukkhasamudayo ariya-
saccam, ayam dukkhanirodho ariyasaccam, ayam dukkhanirodhagamini patipada
ariyasaccan’ti catlisu ariyasaccesu yoniso manasikaram pavattento.

Tatrayam atthavibhavana- yadipi idam suttam avisesena sekkhapuggalavasena
agatam, catumaggasadharanavasena pana sankhepeneva kammatthanam katha-
yissama. Yo catusaccakammatthaniko yogavacaro “tanhavajja tebhimaka
khandha dukkham, tanha samudayo, ubhinnam appavatti nirodho, nirodhasampa-
pako maggo’ti evam pubbe eva acariyasantike uggahitacatusaccakammatthano.
So aparena samayena vipassanamaggam samarulho samano tebhimake
khandhe “idam dukkhan’ti yoniso manasi karoti, upayena pathena samannaha-
rati ceva vipassati ca. Vipassana hi idha manasikarasisena vutta. Ya panayam
tassa dukkhassa samutthapika purimabhavika tanha, ayam dukkhasamudayoti
yoniso manasi karoti. Yasma pana idam dukkham, ayanca samudayo idam
thanam patva nirujjhanti na pavattanti, tasma yadidam nibbanam nama, ayam
dukkhanirodhoti yoniso manasi karoti. Nirodhasampapakam atthangikam maggam,
“ayam dukkhanirodhagamini patipada’ti yoniso manasi karoti, upayena pathena
samannaharati ceva vipassati ca.

Tatrayam (..0060) upayo- abhiniveso nama khandhe hoti, na vivatte, tasma aya-
mattho- “imasmim kaye pathavidhatu, apodhatt’ti-adina (di. ni. 2.378) nayena
cattari mahabhitani tadanusarena upadartpani ca pariggahetva “ayam rtpakkha-
ndho’ti vavatthapeti. Tam vavatthapayato uppanne tadarammane cittacetasika-
dhamme “ime cattaro ariGpakkhandha”ti vavatthapeti. Tato “ime pancakkhandha
dukkhan”ti vavatthapeti. Te pana sankhepato namanca rlpancati dve bhaga
honti. ldanca namarlipam sahetu sappaccayam uppajjati, tassa ayam avijjabhava-
tanhadiko hetu, ayam aharadiko paccayoti hetuppaccaye vavatthapeti. So tesam
paccayananca paccayuppannananca yathavasarasalakkhanam vavatthapetva
“ime dhamma ahutva bhavanti, hutva nirujjhanti, tasma anicca’ti aniccalakkhanam
aropeti, “udayabbayapatipilitatta dukkha”ti dukkhalakkhanam aropeti, “avasavatta-
nato anatta’ti anattalakkhanam aropeti.

Evam tilakkhanani aropetva vipassanto udayabbayananuppattiya uppanne
obhasadike vipassanupakkilese ‘amaggo’ti udayabbayananameva “ariyama-
ggassa upayabhito pubbabhagamaggo”ti maggamaggam vavatthapetva puna
udayabbayananam patipatiya bhangananadini ca uppadento sotapattimaggadayo
papunati. Tasmim khane cattari saccani ekappativedheneva pativijjhati, ekabhisa-
mayena abhisameti. Tattha dukkham parinnapativedhena pativijjhanto, samu-
dayam pahanappativedhena pativijhanto sabbam akusalam pajahati, nirodham
sacchikiriyapativedhena pativijjhanto maggam bhavanapativedhena pativijjhanto
sabbam kusalam bhaveti. Ariyamaggo hi nippariyayato kucchitasalanadi-atthena
kusalo, tasminca bhavite sabbepi kusala anavajjabodhipakkhiyadhamma bhavana-
paripdrim gacchantiti. Evam yoniso manasi karonto akusalam pajahati, kusalam
bhaveti. Tatha hi vuttam- “idam dukkhanti yoniso manasi karoti, ayam dukkhasa-
mudayoti yoniso manasi karoti"ti-adi (ma. ni. 1.21). Aparampi vuttam “yoniso



manasikarasampannassetam, bhikkhave, bhikkhuno patikankham- ariyam attha-
ngikam maggam bhavessati, ariyam atthangikam maggam bahulikarissati’ti (sam.
ni. 5.55).

Yoniso (..0061) manasikaroti gathaya ayam sankhepattho- sikkhati, sikkhapa-
dani tassa atthi, sikkhanasiloti va sekho. Samsare bhayam ikkhatiti bhikkhu.
Tassa sekhassa bhikkhuno uttamatthassa arahattassa pattiya adhigamaya yatha
yoniso manasikaro, evam bahukaro bahilipakaro anno koci dhammo natthi.
Kasma? Yasma yoniso upayena manasikaram purakkhatva padaham catubbidha-
sammappadhanavasena padahanto, khayam dukkhassa papune samkilesavatta-
dukkhassa parikkhayam pariyosanam nibbanam papune adhigaccheyya, tasma
yoniso manasikaro bahukaroti.

Chatthasuttavannana nitthita.

7. Dutiyasekhasuttavannana

17. Sattame bahiranti ajjhattasantanato bahi bhavam. Kalyanamittatati yassa
siladigunasampanno aghassa ghata, hitassa vidhata sabbakarena upakarako
mitto hoti, so puggalo kalyanamitto, tassa bhavo kalyanamittata. Tatrayam kalya-
namitto pakatiya saddhasampanno hoti silasampanno sutasampanno cagasa-
mpanno viriyasampanno satisampanno samadhisampanno pannasampanno.
Tattha saddhasampattiya saddahati tathagatassa bodhim, tena sammasambodhi-
hetubhlUtam sattesu hitasukhesitam na pariccajati, silasampattiya sabrahmaca-
rfinam piyo hoti garu ca bhavaniyo codako papagarahi vatta vacanakkhamo, suta-
sampattiya khandhayatanasaccapaticcasamuppadadikanam gambhiranam
kathanam katta hoti, cagasampattiya appiccho hoti santuttho pavivitto asamsattho,
viriyasampattiya attano paresanca hitappatipattiyam araddhaviriyo



hoti, satisampattiya upatthitassati hoti paramena satinepakkena samannagato
cirakatampi cirabhasitampi sarita anussarita, samadhisampattiya avikkhitto hoti
samahito ekaggacitto, pannasampattiya aviparitam pajanati. So (..0062) satiya
kusalakusalanam dhammanam gatiyo samanvesanto pannaya sattanam hita-
sukham yathabhitam janitva samadhina tattha abyaggacitto hutva viriyena satte
ahitato nisedhetva ekantahite niyojeti. Tenevaha-

“Piyo garu bhavaniyo, vatta ca vacanakkhamo;

gambhiranca katham katta, no catthane niyojako’ti. (netti. 113);

Kalyanamitto, bhikkhave, bhikkhu akusalam pajahati, kusalam bhavetiti kalyana-
mitto puggalo kalyanamittam nissaya kammassakatananam uppadeti, uppannam
saddham phatim karoti, saddh3jato upasankamati upasankamitva dhammam
sunati. Tam dhammam sutva tathagate saddham patilabhati, tena saddhapatila-
bhena gharavasam pahaya pabbajjam anutitthati, catuparisuddhisilam sampadeti,
yathabalam dhutadhamme samadaya vattati, dasakathavatthulabhi hoti, araddha-
viriyo viharati upatthitassati sampajano pubbarattapararattam bodhipakkhiyanam
dhammanam bhavananuyogamanuyutto, nacirasseva vipassanam ussukkapetva
ariyamaggadhigamena sabbam akusalam samucchindati, sabbanca kusalam
bhavanapariplrim gamento vaddheti. Vuttanhetam-

“Kalyanamittassetam, meghiya, bhikkhuno patikankham kalyanasahayassa
kalyanasampavankassa ‘yam silava bhavissati, patimokkhasamvarasamvuto
viharissati acaragocarasampanno, anumattesu vajjesu, bhayadassavi sama-
daya sikkhissati, sikkhapadesu’.

“Kalyanamittassetam ...pe... kalyanasampavankassa ‘'yam yayam katha
abhisallekhika cetovivaranasappaya ekantanibbidaya ...pe... nibbanaya samva-
ttati. Seyyathidam- appicchakatha, santutthikatha, pavivekakatha, asamsagga-
katha, viriyarambhakatha, silakatha, samadhikatha ...pe... vimuttinanadassana-
katha. Evarlipaya kathaya nikamalabhi bhavissati akicchalabhi akasiralabht.

“Kalyanamittassetam (..0063) ...pe... kalyanasampavankassa 'yam araddha-
viriyo viharissati akusalanam dhammanam pahanaya kusalanam dhammanam
upasampadaya thamava dalhaparakkamo anikkhittadhuro kusalesu dhammesu'.

“Kalyanamittassetam ...pe... kalyanasampavankassa ‘'yam pannava bhavi-
ssati, udayatthagaminiya pannaya samannagato ariyaya nibbedhikaya samma
dukkhakkhayagaminiya’ti (uda. 31).

Evam sakalavattadukkhaparimuccananimittam kalyanamittatati veditabbam.
Tenevaha-

“Mamanhi, ananda, kalyanamittam agamma jatidhamma satta jatiya parimu-
ccanti, jaradhamma satta jaraya parimuccanti ti-adi (sam. ni. 1.129).

Tena vuttam- “kalyanamitto, bhikkhave, bhikkhu akusalam pajahati, kusalam
bhaveti ti.

Gathaya sappatissoti patissavasankhatena saha patissenati sappatisso, kalya-
namittassa ovadam sirasa sampaticchako subbacoti attho. Atha va hitasukhe pati-
tthapanena pati isetiti patisso, ovadadayako. Garu-adarayogena tena patissena



saha vattatiti sappatisso, gartsu garucittikarabahulo. Sagaravoti chabbidhenapi
garavena yutto. Karam mittanam vacananti kalyanamittanam ovadam karonto
yathovadam patipajjanto. Sampajanoti sattatthaniyena sampajannena samanna-
gato. Patissatoti kammatthanam phatim, gametum samatthaya satiya patissato
satokari. Anupubbenati siladivisuddhipatipatiya, tattha ca vipassanapatipatiya
ceva maggapatipatiya ca. Sabbasamyojanakkhayanti kamaragasamyojanadinam
sabbesam samyojananam khepanato sabbasamyojanakkhayasankhatassa ariya-
maggassa pariyosanabhutam arahattam, tassa arammanabhitam nibbanameva
va. Papune adhigaccheyyati attho. Itiimesu dvisu suttesu ariyamaggadhigamassa
satthara padhanangam nama gahitanti veditabbam.

Sattamasuttavannana nitthita.

8. Sanghabhedasuttavannana

18. Atthame (..0064) ekadhammoti kataroyam suttanikkhepo? Atthuppattiko.
Tatrayam sankhepakatha- devadatto hi ajatasattum duggahanam gahapetva
tassa pitaram rajanam bimbisaram tena marapetvapi abhimare payojetvapi silapa-
vijjhanena lohituppadakammam katvapi na tavata pakato jato, nalagirim vissa-
jjetva pana pakato jato. Atha mahajano “evarlipampi nama papam gahetva raja
vicarati'ti kolahalam akasi, mahaghoso ahosi. Tam sutva raja attana diyamanani
panca thalipakasatani pacchindapesi, upatthanampissa nagamasi. Nagarapi
kulam upagatassa katacchubhattampissa nadamsu. So parihinalabhasakkaro
kohannena jivitukamo sattharam upasankamitva panca vatthilini yacitva “alam,
devadatta, yo icchati, so aranniko hoti’ti-adina (para. 409; cilava. 343) bhaga-
vata patikkhitto tehi pancahi vatthGihi balam IUkhappasannam janam sannapento
pancasate vajjiputtake salakam gahapetva sangham bhinditvava te adaya gaya-
sisam agamasi. Atha dve aggasavaka satthu anaya tattha gantva dhammam
desetva te ariyaphale patitthapetva anayimsu. Ye panassa sanghabhedaya para-
kkamantassa laddhim rocetva tatheva paggayha thita sanghe bhijjante bhinne ca
samanunna ahesum, tesam tam digharattam ahitaya dukkhaya ahosi.

Devadattopi na cirasseva rogabhibhito balhagilano maranakale “sattharam
vandissami'ti mancakasivikaya niyamano jetavanapokkharanitire thapito patha-
viya vivare dinne patitva avicimhi nibbatti, yojanasatiko cassa attabhavo ahosi
kappatthiyo talakkhandhaparimanehi ayastulehi vinividdho. Devadattapakkhikani
ca pancamattani kulasatani tassa laddhiyam thitani saha bandhavehi niraye nibba-
ttani. Ekadivasam bhikkhG dhammasabhayam katham samutthapesum “avuso,
devadattena sangham bhindantena bhariyam kammam katan’ti. Atha sattha
dhammasabham upagantva “kaya nuttha, bhikkhave, etarahi kathaya sannisinna”-
ti pucchitva “imaya nama’ti vutte sanghabhede adinavam dassento (..0065) imam
suttam abhasi. Keci pana bhananti “devadattassa tappakkhikananca tatha niraye



nibbattabhavam disva sanghabhede adinavam dassento bhagava attano ajjhasa-
yeneva imam suttam deses ti.

Tattha ekadhammoti eko akusalo mahasavajjadhammo. Loketi sattaloke. Uppa-
jjamano uppajjatiti ettha bhedasamvattanikesu bhandanadisu sanghe uppanne-
supi “dhammo adhammo’ti-adisu attharasabhedakaravatthiisu yassa kassaci
dipanavasena voharantesupi tattha rucijananattham anussaventesupi anussa-
vetva salakaya gahitayapi sanghabhedo uppajjamano nama hoti, salakaya pana
gahitaya cattaro va atireka va yada avenikam uddesam va sanghakammam va
karonti, tada sanghabhedo uppajjati nama. Kate pana tasmim sanghabhedo
uppanno nama? Kammam, uddeso, voharo, anussavana, salakaggahoti imesu hi
pancasu sanghassa bhedakaranesu kammam va uddeso va pamanam, voharanu-
ssavanasalakaggaha pana pubbabhagati.

Bahujanahitayati-adisu..mahajanassa jhanamaggadisampattinivaranena ahi-
taya, saggasampattinivaranena asukhaya, apayupapattihetubhavena anatthaya.
Akusaladhammavasena va ahitaya, hitamattassapi abhava sugatiyampi nibbatta-
nakakayikacetasikadukkhaya uppajjatiti sambandho. Devamanussananti idam
“bahuno janassa’ti vuttesu ukkatthapuggalaniddeso. Aparo nayo- bahujanahita-
yati bahujanassa mahato sattakayassa ahitatthaya, ditthadhammikasamparayi-
ka-anatthayati attho. Asukhayati ditthadhammikasamparayika-asukhatthaya, duvi-
dhadukkhatthayati attho. Anatthayati paramatthapatikkhepaya. Nibbananhi para-
mattho, tato uttarim attho natthi. Ahitayati maggapatikkhepaya. Nibbanasampapa-
kamaggato hi uttarim hitam nama natthi. Dukkhayati ariyasukhaviradhanena vatta-
dukkhataya. Ye hi ariyasukhato viraddha tam adhigantum abhabba, te vatta-
dukkhe paribbhamanti, ariyasukhato ca uttarim sukham nama natthi. Vuttanhetam
“ayam samadhi paccuppannasukho ceva ayatinca sukhavipako”ti (di. ni. 3.355; a.
ni. 5.27).

ldani (..0066) “sanghabhedo’ti sarlipato dassetva tassa ahitadinam ekantahetu-
bhavam pakasetum “sanghe kho pana, bhikkhave, bhinne”ti-adimaha. Tattha
bhinneti nimittatthe bhummam yatha "adhananam dhane ananuppadiyamane’ti
(di. ni. 3.91), bhedahetiti attho. Ahnhamannam bhandananiti catunnam parisanam
tappakkhikananca “eso dhammo, neso dhammo’ti annhamannam vivadanani.
Bhandananhi kalahassa pubbabhago. Paribhasati “idancidanca vo anattham kari-
dasahi akkosavatthihi khumsanavambhana. Pariccajanati ukkhepaniyakammaka-
ranadivasena nissarana. Tatthati tasmim sanghabhede, tannimitte va bhandana-
dike. Appasannati ratanattayagunanam anabhinna. Na pasidantiti “"dhammacarino
samacarino’ ti-adina yvayam bhikkhlsu pasadanakaro, tatha na pasidanti, tesam
va sotabbam saddhatabbam na mannanti. Tatha ca dhamme satthari ca appasa-
nnava honti. Ekaccanam annathattanti puthujjananam avirulhasaddhanam pasa-
dannathattam.

Gathayam apayikoti-adisu apaye nibbattanarahataya apayiko. Tatthapi avicisa-
nkhate mahaniraye uppajjatiti nerayiko. Ekam antarakappam paripunnameva



katva tattha titthatiti kappattho. Sanghabhedasankhate vagge ratoti vaggarato.
Adhammiyataya adhammo. Bhedakaravatthihi sanghabhedasankhate eva ca
adhamme thitoti adhammattho. Yogakkhema padhamsatiti yogakkhemato hitato
padhamsati parihayati, catuhi va yogehi anupaddutatta yogakkhemam nama ara-
hattam nibbananca, tato panassa dhamsane vattabbameva natthi. Ditthisilasama-
Nhato samhatatthena sangham, tato eva ekakammadividhanayogena samaggam
sahitam. Bhetvanati pubbe vuttalakkhanena sanghabhedena bhinditva. Kappanti
ayukappam. So panettha antarakappova. Nirayambhiti avicimahanirayamhi.

Atthamasuttavannana nitthita.

9. Sanghasamaggisuttavannana

19. Navame (..0067) ekadhammoti eko kusaladhammo anavajjadhammo.
“Ayam dhammo, nayam dhammo’ti-adina sace sanghe vivado uppajjeyya, tattha
dhammakamena vinnuna iti patisancikkhitabbam “thanam kho, panetam vijjati,
yadidam vivado vaddhamano sangharajiya va sanghabhedaya va samvatteyyati.
Sace tam adhikaranam attana paggahetva thito, aggim akkantena viya sahasa
tato oramitabbam. Atha parehi tam paggahitam sayancetam sakkoti vipasametum,
ussahajato hutva dirampi gantva tatha patipajjitabbam, yatha tam vipasammati.
Sace pana sayam na sakkoti, so ca vivado upartpari vaddhateva, na vipasa-
mmati. Ye tattha patirupa sikkhakama sabrahmacarino, te ussahetva yena
dhammena yena vinayena yena satthusasanena tam adhikaranam yatha vipasa-
mmati, tatha vlipasametabbam. Evam vipasamentassa yo sanghasamaggikaro
kusalo dhammo, ayamettha ekadhammoti adhippeto. So hi ubhatopakkhiyanam
dvelhakajatanam bhikkhinam, tesam anuvattanavasena thitanam bhikkhuninam
upasakanam upasikanam tesam arakkhadevatanam yavadeva brahmanampi
uppajjanaraham ahitam dukkhavaham samkilesadhammam apanetva mahato
punnarasissa kusalabhisandassa hetubhavato sadevakassa



lokassa hitasukhavaho hoti. Tena vuttam “ekadhammo, bhikkhave, loke uppajja-
mano uppajjati bahujanahitaya”ti-adi. Tassattho anantarasutte vuttavipariyayena
veditabbo. Sanghasamaggiti sanghassa samaggabhavo bhedabhavo ekaka-
mmata ekuddesata ca.

Gathayam sukha sanghassa samaggiti sukhassa paccayabhavato samaggi
sukhati vutta. Yatha “sukho buddhanamuppado”ti (dha. pa. 194). Samaggananca-
nuggahoti samagganam samaggi-anumodanena anugganhanam samaggi-anu-
rupam, yatha te samaggim na vijahanti, tatha gahanam thapanam anubalappada-
nanti attho. Sangham samaggam katvanati bhinnam sangham rajipattam va
samaggam sahitam katva. Kappanti ayukappameva. Saggamhi modatiti kamava-
caradevaloke anne (..0068) deve dasahithanehi abhibhavitva dibbasukham anu-
bhavanto icchitanipphattiyava modati pamodati lalati kilatiti.

Navamasuttavannana nitthita.

10. Padutthacittasuttavannana

20. Dasamassa ka uppatti? Atthuppattiyeva. Ekadivasam kira bhikkhd dhamma-
sabhayam sannisinna katham samutthapesum- “avuso, idhekacco bahum punna-
kammam karoti, ekacco bahum papakammam, ekacco ubhayavomissakam
karoti. Tattha vomissakarino kidiso abhisamparayo’ti? Atha sattha dhamma-
sabham upaganva pannattavarabuddhasane nisinno tam katham sutva
“bhikkhave, maranasannakale samkilitthacittassa duggati patikankha’ti dassento
imaya atthuppattiya idam suttam desesi.

Tattha idhati desapadese nipato. Svayam katthaci padesam upadaya vuccati
“idheva titthamanassa, devabhiitassa me sato ti-adisu (di. ni. 2.369). Katthaci
sasanam upadaya “idheva, bhikkhave, samano idha dutiyo samano’ti-adisu (ma.
ni. 1.139; a. ni. 4.241). Katthaci padapiranamatte “idhaham, bhikkhave, bhuttavi
assam pavarito’ti-adisu (ma. ni. 1.30). Katthaci lokam upadaya vuccati “idha tatha-
gato loke uppajjati’ti-adisu (a. ni. 3.61). Idhapi loke eva datthabbo. Ekaccanti ekam,
annataranti attho. Puggalanti sattam. So hi yathapaccayam kusalakusalanam
tabbipakananca plranato maranavasena galanato ca puggaloti vuccati. Paduttha-
cittanti padosena aghatena dutthacittam. Atha va padutthacittanti dosena raga-
dina paddusitacittam. Ettha ca ekaccanti idam padutthacittassa puggalassa vise-
sanam. Yassa hi patisandhidayakakammam okasamakasi, so tatha vutto. Yassa
ca akusalappavattito cittam nivattetva kusalavasena otaretum na sakka, evam asa-
nnamarano. Evanti idani vattabbakaram dasseti. Cetasati attano cittena cetopari-
yananena. Cetoti tassa puggalassa cittam. Pariccati paricchinditva pajanami (..0069
Nanu ca yathakammupagananassayam visayoti? Saccametam, tada pavattama-
na-akusalacittavasena panetam vuttam.

Imamhi cayam samayetiimasmim kale, imayam va paccayasamaggiyam, ayam



puggalo javanavithiya aparabhage kalam kareyya ceti attho. Na hijavanakkhane

kalamkiriya atthi. Yathabhatam nikkhitto evam nirayeti yatha abhatam kinci aha-
ritva thapitam, evam attano kammuna nikkhitto niraye thapito evati attho. Kayassa

bhedati upadinnakkhandhapariccaga. Param maranati tadanantaram abhinibbatta-
kkhandhaggahane. Atha va kayassa bhedati jivitindriyassa upaccheda. Param
maranati cutito uddham.

Apayanti-adi sabbam nirayasseva vevacanam. Nirayo hi ayasankhata sukha
apetoti apayo; saggamokkhahetubhiita va punnasammata aya apetotipi apayo.
Dukkhassa gati patisarananti duggati; dosabahulatta va dutthena kammuna
nibbatta gatitipi duggati. Vivasa nipatanti ettha dukkatakammakarino, vinassanta
va ettha nipatanti sambhijjamanangapaccangati vinipato. Natthi ettha assadasa-
nnito ayoti nirassadatthena nirayo. Atha va apayaggahanena tiracchanayoni
vuccati. Tiracchanayoni hi apayo sugatito apetatta, na duggati mahesakkhanam
nagarajadinam sambhavato. Duggatiggahanena pettivisayo. So hi apayo ceva
duggati ca sugatito apetatta dukkhassa ca gatibhttatta, na vinipato asurasadisam
avinipatatta. Vinipataggahanena asurakayo. So hi yathavuttena atthena apayo
ceva duggati ca, sabbasampattisamussayehi vinipatitatta vinipatoti ca vuccati.
Nirayaggahanena avici-adi-anekappakaro nirayova vuccati. ldha pana sabbapade-
hipi nirayova vutto. Upapajjantiti patisandhim ganhanti.

Gathasu pathamagatha sangitikdle dhammasangahakattherehi thapita. Natva-
nati pubbakalakiriya. Nanapubbakanhi byakaranam. Hetu-attho va tva-saddo
yatha “sitham disva bhayam hoti’ti, jananahetiti attho (..0070). Buddho,
bhikkhinam santiketi buddho bhagava attano santike bhikkhGnam etam parato
dvihi gathahi vuccamanam attham byakasi. Sesam vuttanayameva.

Dasamasuttavannana nitthita.

Dutiyavaggavannana nitthita.

3. Tatiyavaggo

1. Pasannacittasuttavannana

21. Tatiyavaggassa pathame pasannacittanti ratanattayasaddhaya kammapha-
lasaddhaya ca pasannamanasam. Sugatinti sundaram gatim, sukhassa va gatinti
sugatim. Sagganti ripadisampattihi sutthu agganti saggam. Lokanti lokiyanti ettha
punnapapaphalani, lujjanattheneva va lokam. Ettha ca sugatiggahanena manussa-
gatipi sangayhati, saggaggahanena devagati eva. Sesam hettha vuttanayameva.



Pathamasuttavannana nitthita.

2. Mettasuttavannana

22. Dutiye ma, bhikkhave, punnananti ettha mati patisedhe nipato. Punfhasaddo
“kusalanam, bhikkhave, dhammanam samadanahetu evamidam punnam pava-
ddhati’ti-adisu (di. ni. 3.380) punnaphale agato. “Avijjagatoyam, bhikkhave, purisa-
puggalo punnance sankharam abhisankharoti’ti-adisu (sam. ni. 2.51) kamartipava-
carasucarite. “Punnlipagam bhavati vinnanan’ti-adisu sugativisesabhlite upapa-
ttibhave. “Tinimani, bhikkhave, punnakiriyavatthlini- danamayam punnakiriya-
vatthu, silamayam punnakiriyavatthu, bhavanamayam punnakiriyavatthlG ti-adisu
(itivu. 60; a. ni. 8.36) kusalacetanayam. Idha pana tebhtimakakusaladhamme
veditabbo. Bhayitthati ettha duvidham bhayam nanabhayam, sarajjabhayanti.
Tattha “yepite, bhikkhave, deva dighayuka vannavanto sukhabahula uccesu vima-
nesu ciratthitika (..0071), tepi tathagatassa dhammadesanam sutva yebhuyyena
bhayam samvegam santasam apajjanti ti-adisu (a. ni. 4.33) agatam nanabhayam.
“Ahudeva bhayam, ahu chambhitattam, ahu lomahamso”ti-adisu (di. ni. 2.318)
agatam sarajjabhayam. Idhapi sarajjabhayameva. Ayanhettha attho- bhikkhave,
digharattam kayavacisamyamo vattapativattaptranam ekasanam, ekaseyyam,
indriyadamo, dhutadhammehi cittassa niggaho, satisampajannam, kammatthana-
nuyogavasena viriyarambhoti evamadini yani bhikkhuna, nirantaram pavatteta-
bbani punnani, tehi ma bhayittha, ma bhayam santasam apajjittha, ekaccassa
ditthadhammasukhassa uparodhabhayena samparayikanibbanasukhadayakehi
punnehi ma bhayitthati. Nissakke hiidam samivacanam.

ldani tato abhayitabbabhave karanam dassento “sukhassetan”ti-adimaha.
Tattha sukhasaddo “sukho buddhanam uppado, sukha viragata loke”ti-adisu (dha.
pa. 194) sukhamile agato. “Yasma ca kho, mahali, ripam sukham sukhanupa-
titam sukhavakkantan’ti-adisu (sam. ni. 3.60) sukharammane. “Yavancidam,
bhikkhave, na sukaram akkhanena papunitum yava sukha sagga’ti-adisu (ma. ni.
3.255) sukhapaccayatthane. “Sukho punnassa uccayo’ti-adisu (dha. pa. 118)
sukhahetumhi. “Ditthadhammasukhavihara ete dhamma’ti-adisu (ma. ni. 1.82)
abyapajje. “Nibbanam paramam sukhan’ti-adisu (dha. pa. 204; ma. ni. 2.215)
nibbane. “Sukhassa ca pahana’ti-adisu (cilani. khaggavisanasuttaniddesa 125)
sukhavedanayam. “"Adukkhamasukham santam, sukhamicceva bhasitan’ti-adisu
(sam. ni. 4.253; itivu. 53) upekkhavedanayam. “Dvepi maya, ananda, vedana
vutta pariyayena sukha vedana, dukkha vedana’ti-adisu (ma. ni. 2.89) itthasukhe.
“Sukho vipako punnanan’ti-adisu (petako. 23) sukhavipake. Idhapi itthavipake
eva datthabbo. Itthassati-adisu esitabbato anitthapatikkhepato ca itthassa, kama-
niyato manasminca kamanato pavisanato kantassa, piyayitabbato santappanato
ca piyassa, mananiyato manassa pavaddhanato ca manapassati attho veditabbo.
Yadidam pufnnaniti “punnani’ti yadidam vacanam, etam sukhassa itthassa vipa-



kassa adhivacanam namam, sukhameva tam (..0072) yadidam punnanti phalena
karanassa abhedlpacaram vadati. Tena katlipacitanam punnanam avassambha-
viphalam sutva appamattena sakkaccam punnani katabbaniti punnakiriyayam
niyojeti, adaranca nesam tattha uppadeti.

ldani attana sunettakale katena punnakammena digharattam paccanubhttam
bhavantarapaticchannam ularatamam punnavipakam udaharitva tamattham
pakatam karonto “abhijanami kho panahan”ti-adimaha. Tattha abhijanamiti abhi-
visitthena nanena janami, paccakkhato bujjhami. Digharattanti cirakdalam. Punna-
nanti danadikusaladhammanam. Satta vassaniti satta samvaccharani. Mettaci-
ttanti mijjatiti metta, siniyhatiti attho. Mitte bhava, mittassa va esa pavattitipi metta.
Lakkhanadito pana hitakarappavattilakkhana, hitGpasamhararasa, aghatavinaya-
paccupatthana, sattanam manapabhavadassanapadatthana. Byapadipasamo
etissa sampatti, sinehasambhavo vipatti. Sa etassa atthiti mettacittam. Bhavetvati
mettasahagatam cittam, cittasisena samadhi vuttoti mettasamadhim mettabrahma-
viharam uppadetva ceva vaddhetva ca. Satta samvattavivattakappeti satta maha-
kappe. Samvatta-vivattaggahaneneva hi samvattatthayi-vivattatthayinopi gahita.
Imam lokanti kamalokam. Samvattamane sudanti samvattamane. Sudanti nipata-
mattam vinassamaneti attho. “Samvattamane sudan’ti ca pathanti. Kappeti kale.
Kappasisena hi kalo vutto. Kale khiyamane kappopi khiyateva. Yathaha-

“kalo ghasati bhitani, sabbaneva sahattana’ti. (ja. 1.2.190);

“Abhassarlipago homi’ti vuttatta tejosamvattavasenettha kappavutthanam vedi-
tabbam. Abhassarlipagoti tattha patisandhiggahanavasena abhassarabrahma-
lokam upagacchamiti abhassarlipago homi. Vivattamaneti santhahamane, jayama-
neti attho. Sufnham brahmavimanam upapajjamiti kassaci sattassa tattha nibba-
ttassa abhavato sunnam, yam pathamajjhanabhimisankhatam brahmavimanam
adito nibbattam, tam patisandhiggahanavasena upapajjami upemi. Brahmati
kamavacarasattehi setthatthena tatha tatha brihitagunataya brahmaviharato
nibbattatthena ca brahma. Brahmaparisajjabrahmapurohitehi mahanto brahmati
mahabrahma. Tato eva te abhibhavitva thitatta (..0073) abhibhiu. Tehi kenaci
gunena na abhibhitoti anabhibhiito. Annadatthtuti ekamsavacane nipato. Dasoti
dassanasilo, so atitanagatapaccuppannanam dassanasamattho, abhinnanena
passitabbam passamiti attho. Sesabrahmanam iddhipadabhavanabalena attano
cittanca mama vase vattemiti vasavatti homiti yojetabbam. Tada kira bodhisatto



atthasamapattilabhipi samano tatha sattahitam attano paramipariplrananca olo-
kento tasu eva dvisu jhanabhimisu nikantim uppadetva mettabrahmaviharava-
sena aparaparam samsari. Tena vuttam “sattavassani ...pe... vasavatti ti.

Evam bhagava rlipavacarapunnassa vipakamahantatam pakasetva idani kama-
vacarapunnassapi tam dassento “chattimsakkhattun”ti-adimaha. Tattha sakko aho-
sinti chattimsa vare annattha anupapajjitva nirantaram sakko devanamindo tava-
timsadevaraja ahosi. Raja ahosinti-adisu catihi acchariyadhammehi catihi ca
sangahavatthGhi lokam ranjetiti raja. Cakkaratanam vatteti, catiihi sampattica-
kkehi vattati, tehi ca param vatteti, parahitaya ca iriyapathacakkanam vatto
etasmim atthiti cakkavatti. Rajati cettha samannam, cakkavattiti visesam.
Dhammena caratiti dhammiko. Nayena samena vattatiti attho. Dhammeneva
attahitadhammacaranena dhammaraja, caturantaya issaroti caturanto, catusamu-
ddantaya catubbidhadipavibhiusitaya ca pathaviya issaroti attho. Ajjhattam kopadi-
paccatthike, bahiddha ca sabbarajano adandena asatthena vijesiti vijitavi. Jana-
pade thavarabhavam dhuvabhavam patto, na sakka kenaci tato caletum janapado
va tamhi thavariyappatto anuyutto sakammanirato acalo asampavedhiti janapada-
tthavariyappatto.

Cakkaratanam, hatthiratanam, assaratanam, maniratanam, itthiratanam, gaha-
patiratanam, parinayakaratananti imehi sattahi ratanehi samupetoti sattaratanasa-
mannagato. Tesu hi raja cakkavatti cakkaratanena ajitam jinati, hatthi-assarata-
nehi vijite sukheneva anuvicarati, parinayakaratanena vijitamanurakkhati, sesehi
upabhogasukhamanubhavati. Pathamena cassa ussahasattiyogo (..0074),
pacchimena mantasattiyogo, hatthi-assagahapatiratanehi pabhusattiyogo supari-
punno hoti, itthimaniratanehi tividhasattiyogaphalam. So itthimaniratanehi paribho-
gasukhamanubhavati, sesehi upabhogasukham. Visesato cassa purimani tini ado-
sakusalamilajanitakammanubhavena sampajjanti, majjhimani alobhakusalamila-
janitakammanubhavena, pacchimamekam amohakusalamilajanitakammanubha-
venati veditabbam padesarajjassati khuddakarajjassa.

Etadahositi attano sampattiyo paccavekkhantassa pacchime cakkavattikale
etam “kissa nu kho me idam kammassa phalan”ti-adikam ahosi. Sabbatthaka-
meva tasmim tasmimpi bhave etadahosiyeva. Tatthayam cakkavattikalavasena
yojana. Evammahiddhikoti maniratanahatthiratanadippamukhaya kosavahanasa-
mpattiya janapadatthavariyappattiya ca evammahiddhiko. Evammahanubhavoti
cakkaratanadisamannagamena kassacipi pilam akarontova sabbarajuhi sirasa
sampaticchitasasanavehasagamanadihi evam mahanubhavo. Danassati annadi-
deyyadhammapariccagassa. Damassati cakkhadi-indriyadamanassa ceva sama-
dhanavasena ragadikilesadamanassa ca. Samyamassati kayavacisamyamassa.
Tattha yam samadhanavasena kilesadamanam, tam bhavanamayam punnam,
tanca kho mettabrahmaviharabhitam idhadhippetam. Tasminca upacarappana-
bhedena duvidhe yam appanappattam, tenassa yathavuttasu dvisu jhanabhtmisu
upapatti ahosi. ltarena tividhenapi yatharaham pattacakkavatti-adibhavoti vedi-



tabbam.

Iti bhagava attanam kayasakkhi katva punnanam vipakamahantatam pakasetva
idani tamevattham gathabandhena dassento “pufinameva’ti-adimaha. Tattha
pufnameva so sikkheyyati yo atthakamo kulaputto, so puhnaphalanibbattanato,
attano santanam punanato ca “punnan’ti laddhanamam tividham kusalameva
sikkheyya niveseyya upacineyya pasaveyyati attho. Ayatagganti vipulaphalataya
ularaphalataya ayataggam, piyamanapaphalataya va ayatim uttamanti ayataggam,
ayena va yonisomanasikaradippaccayena ularatamena agganti ayataggam (..0075).
Takaro padasandhikaro. Atha va ayena punnaphalena aggam padhananti aya-
taggam. Tato eva sukhudrayam sukhavipakanti attho.

Katamam pana tam punnam, kathanca nam sikkheyyati aha “dananca samacari-
yafnca, mettacittanca bhavaye”ti. Tattha samacariyanti kayavisamadini vajjetva
kayasamadicaritam, suvisuddham silanti attho. Bhavayeti attano santane uppa-
deyya vaddheyya. Ete dhammeti ete danadike sucaritadhamme. Sukhasamudda-
yeti sukhanisamse, anisamsaphalampi nesam sukhamevati dasseti. Abyapajjam
sukham lokanti kamacchandadibyapadavirahitatta abyapajjam niddukkham, para-
pilabhave pana vattabbam natthi. Jhanasamapattivasena sukhabahulatta sukham,
ekantasukhanca brahmalokam jhanapunnanam, itarapunnanam pana tadannam
sampattibhavasankhatam sukham lokam pandito sappanno upapajjati upeti. Iti
imasmim sutte gathasu ca vattasampatti eva kathita.

Dutiyasuttavannana nitthita.

3. Ubhayatthasuttavannana

23. Tatiye bhavitoti uppadito ca vaddhito ca. Bahulikatoti punappunam kato.
Atthoti hitam. Tanhi araniyato upagantabbato atthoti vuccati. Samadhigayha tittha-
titi samma pariggahetva avijahitva vattati. Ditthadhammikanti ditthadhammo
vuccati paccakkhabhtto attabhavo, ditthadhamme bhavam ditthadhammikam,
idhalokapariyapannanti attho. Samparayikanti dhammavasena samparetabbato
samparayo, paraloko, samparaye bhavam samparayikam, paralokapariyapa-
nnanti vuttam hoti.

Ko panesa ditthadhammiko nama attho, ko va samparayikoti? Sankhepena tava
yam idhalokasukham, yancetarahi idhalokasukhavaham, ayam ditthadhammiko
attho. Seyyathidam- gahatthanam tava idha yam kinci vittipakaranam, anakulaka-
mmantata, arogyasamvidhanam, vatthuvisadakiriyayogavihitani sippayatanavijja-
tthanani sangahitaparijanatati evamadi. Pabbajitanam pana ye ime jivitapari-
kkhara civarapindapatasenasanagilanappaccayabhesajjaparikkhara. Tesam aki-
cchalabho, tattha ca sankhaya patisevana (..0076), sankhaya parivajjana, vatthu-
visadakiriya, appicchata, santutthi, paviveko, asamsaggoti evamadi. Patiripadesa-
vasasappurisupanissayasaddhammassavanayonisomanasikaradayo pana ubha-



yesam sadharana ubhayanurtupa cati veditabba.

Appamadoti ettha appamado pamadappatipakkhato veditabbo. Ko panesa
pamado nama? Pamajjanakaro. Vuttam hetam-

“Tattha katamo pamado? Kayaduccarite va vaciduccarite va manoduccarite
va pancasu va kamagunesu cittassa vossaggo vossagganuppadanam kusa-
lanam va dhammanam bhavanaya asakkaccakiriyata asataccakiriyata anatthita-
kiriyata olinavuttita nikkhittachandata nikkhittadhurata anasevana abhavana
abahulikammam anadhitthanam ananuyogopamado. Yo evarupo pamado
pamajjana pamajjitattam. Ayam vuccati pamado”ti (vibha. 846).

Tasma vuttappatipakkhato appamado veditabbo. Atthato hi so satiya avippa-
vaso, niccam upatthitassatiya etam namam. Apare pana “satisampajannayogena
pavatta cattaro artipino khandha appamado’ti vadanti.

“Bhavito bahilikato’ti vuttam, katham pandayam appamado bhavetabboti? Na
appamadabhavana nama visum ekabhavana atthi. Ya hi kaci punnakiriya kusala-
kiriya, sabba sa appamadabhavanatveva veditabba. Visesato pana vivattupani-
ssayam saranagamanam kayikavacasikasamvaranca upadaya sabba silabha-
vana, sabba samadhibhavana, sabba pannabhavana, sabba kusalabhavana, ana-
vajjabhavana, appamadabhavanati veditabba. “Appamado’ti hi idam mahantam
attham dipeti, mahantam attham pariggahetva titthati. Sakalampi tepitakam
buddhavacanam aharitva appamadapadassa attham katva kathento dhammaka-
thiko “atitthena pakkhando’ti na vattabbo. Kasma? Appamadapadassa mahanta-
bhavato. Tatha hi sammasambuddho kusinarayam yamakasalanamantare parini-
bbanasamaye nipanno abhisambodhito patthdya pancacattalisaya vassesu
attana bhasitam dhammam (..0077) ekena padena sangahetva dassento- “appa-
madena sampadetha’ti bhikkhGnam ovadamadasi. Tatha ca vuttam-

“Seyyathapi, bhikkhave, yani kanici jangalanam pananam padajatani,
sabbani tani hatthipade samodhanam gacchanti, hatthipadam tesam aggama-
kkhayati yadidam mahantatthena; evameva kho, bhikkhave, ye keci kusala
dhamma, sabbete appamadamilaka appamadasamosarana, appamado tesam
dhammanam aggamakkhayati'ti (ma. ni. 1.300).

Gathasu appamadam pasamsantiti danadipunnakiriyasu appamadam appama-
jjanam pandita sappanna buddhadayo pasamsanti, vannenti thomenti. Kasma?
Yasma appamatto ubho atthe adhiganhati pandito. Ke panate ubho atthati aha-
“ditthe dhamme ca yo attho, yo cattho samparayiko”ti, evamettha padayojana
veditabba. Idhapi ditthe dhamme ca yo atthoti gahatthassa tava “anavajjani
kammani, anakula ca kammanta’ti-adina nayena vutto kasigorakkhadividhina
laddhabbo attho, pabbajitassa pana avippatisaradi-attho veditabbo. Yo cattho
samparayikoti pana ubhayesampi dhammacariyava vuttati veditabba. Atthabhisa-
mayati duvidhassapi atthassa hitassa patilabha, laddhabbena samiti sangati samo-
dhananti samayo, labho. Samayo eva abhisamayo, abhimukhabhavena va
samayo abhisamayoti evamettha abhisamayo veditabbo. Dhitisampannatta dhiro.
Tatiyena cettha attha-saddena paramatthassa nibbanassapi sangaho veditabbo.



Sesam suvinneyyameva. Iti imasmim sutte vattasampatti eva kathita. Gathayam
pana vivattassapi sangaho datthabbo. Tatha hi vuttam-

“Appamado amatapadam, pamado maccuno padam;

appamatta na miyanti, ye pamatta yatha mata.

“Evam visesato natva, appamadamhi pandita;

appamade pamodanti, ariyanam gocare rata.

“Te (..0078) jhayino satatika, niccam dalhaparakkama;

phusanti dhira nibbanam, yogakkhemam anuttaran’ti. (dha. pa. 21-23);

—_

Tasma “atthabhisamaya”ti ettha lokuttaratthavasenapi attho veditabbo.

Tatiyasuttavannana nitthita.

4. Atthipunjasuttavannana

24. Catutthe ekapuggalassati ettha puggaloti ayam voharakatha. Buddhassa hi
bhagavato duvidha desana sammutidesana ca paramatthadesana cati. Tattha
“puggalo, satto, itthi, puriso, khattiyo, brahmano, devo, maro”ti evariipa sammutide-
sana. "Aniccam, dukkham, anatta, khandha, dhatu, ayatana, satipatthana’ti eva-
rupa paramatthadesana. Tattha bhagava ye sammutivasena desanam sutva vise-
samadhigantum samattha, nesam sammutidesanam deseti. Ye pana paramattha-
vasena desanam sutva visesamadhigantum samattha, tesam paramatthadesanam
deseti.

Tatthayam upama- yatha hi desabhasakusalo tinnam vedanam



atthasamvannanako acariyo ye damilabhasaya vutte attham jananti, tesam damila-
bhasaya acikkhati. Ye andhakabhasadisu annataraya, tesam taya taya bhasaya.
Evam te manavaka chekam byattam acariyamagamma khippameva sippam ugga-
nhanti. Tattha acariyo viya buddho bhagava, tayo veda viya kathetabbabhave
thitani tini pitakani, desabhasakosallamiva sammutiparamatthakosallam, nanade-
sabhasa manavaka viya sammutiparamatthavasena pativijjhanasamattha
veneyya, acariyassa damilabhasadi-acikkhanam viya bhagavato sammutiparama-
tthavasena desana veditabba. Aha cettha-

“Duve saccani akkhasi, sambuddho vadatam varo;

sammutim paramatthanca, tatiyam ntipalabbhati.

“Sanketavacanam (..0079) saccam, lokasammutikarana;

paramatthavacanam saccam, dhammanam bhutakarana.

“Tasma voharakusalassa, lokanathassa satthuno;

sammutim voharantassa, musavado na jayati ti.

Apica atthahi karanehi bhagava puggalakatham katheti- hirottappadipanattham,
kammassakatadipanattham, paccattapurisakaradipanattham,, anantariyadipa-
nattham, brahmaviharadipanattham, pubbenivasadipanattham, dakkhinavisuddhi-
dipanattham, lokasammutiya appahanattham, cati. “Khandhadhatu-ayatanani hiri-
yanti ottappanti’ti hi vutte mahajano na janati, sammoham Zapajjati, patisattu va
hoti- “kimidam khandhadhatu-ayatanani hiriyanti ottappanti nama”ti? “ltthi hiriyati
ottappati, puriso, khattiyo, brahmano, devo, maro’ti pana vutte janati, na
sammoham apajjati, na patisattu va hoti. Tasma bhagava hirottappadipanattham
puggalakatham katheti.

“Khandha kammassaka, dhatuyo ayatanani'ti vuttepi eseva nayo. Tasma
kammassakatadipanatthampi puggalakatham katheti.

“Veluvanadayo mahavihara khandhehi karapita, dhatihi ayatanehi’ti vuttepi
eseva nayo. Tatha “"khandha mataram jivita voropenti, pitaram, arahantam, ruhiru-
ppadakammam, sanghabhedakammam karonti, dhatuyo ayatanani’ti vuttepi
eseva nayo. ~Khandha mettayanti, dhatuyo ayatanani'ti vuttepi eseva nayo.
“Khandha pubbenivasam anussaranti, dhatuyo ayatanani’ti vuttepi eseva nayo.
Tasma bhagava paccattapurisakaradipanattham anantariyadipanattham brahma-
viharadipanattham pubbenivasadipanatthanca puggalakatham katheti.

“Khandha danam patigganhanti, dhatuyo ayatanani'ti vuttepi mah&jano na
janati, sammoham apajjati, patisattu va hoti “kimidam khandha dhatuyo ayata-
nani patigganhanti nama’ti? “Puggala patigganhanti’ti pana vutte janati, na
sammoham apajjati, na patisattu va hoti. Tasma bhagava dakkhinavisuddhidipa-
nattham puggalakatham katheti.

Lokasammutinca (..0080) buddha bhagavanto na pajahanti, lokasamannaya
lokaniruttiya lokabhilape thitayeva dhammam desenti. Tasma bhagava lokasammu-
tiya appahanatthampi puggalakatham katheti. So idhapilokavoharavasena dese-
tabbamattham dassento “ekapuggalassa’ti-adimanha.

Tattha ekapuggalassati ekasattassa. Kappanti mahakappam. Yadipi accanta-



samyoge idam upayogavacanam, yattha pana sattanam sandhavanam samsa-
ranam sambhavati, tassa vasena gahetabbam. Atthikankaloti atthibhago. “Atthi-
khalo”tipi pathanti, atthisancayoti attho. Atthipunjoti atthisamtho. Atthirasiti
tasseva vevacanam. Keci pana “katippamanato hettha samiho kankalo nama,
tato upari yava talappamanam punjo, tato upari rasi’ti vadanti. Tam tesam mati-
mattam. Sabbametam samuhasseva pariyayavacanam vepullasseva upamabha-
vena ahatatta.

Sace samharako assati avippakiranavasena samharitva thapeta koci yadi
siyati parikappanavasena vadati. Sambhatanca na vinasseyyati tatha kenaci
sambhatanca tam atthikankalam antaradhanabhavena pitibhGtam cunnavicu-
nnanca ahutva sace na vinasseyyati parikappanavaseneva vadati. Ayanhettha
attho- bhikkhave, ekassa sattassa kammakilesehi aparaparuppattivasena ekam
mahakappam sandhavantassa samsarantassa evam maha-atthisancayo
bhaveyya, arohaparinahehi yattakoyam vepullapabbato. Sace panassa koci
samharitva thapeta bhaveyya, sambhatanca tam sace avinassantam tittheyyati.
Ayanca nayo nibbutappadipe viya bhijjanasabhave kalevaranikkheparahite opapa-
tikattabhave sabbena sabbam anatthike ca khuddakattabhave vajjetva vutto.
Keci pana “parikappanavasena imassa nayassa ahatatta tesampi yadi siya atthi-
kankalo, tenapi saheva ayam atthipunjaparimano vutto’ti vadanti. Apare pana
“nayidamevam labbhamanasseva atthipunjassa vasena sabbannutannanena
paricchinditva imassa parimanassa vuttata. Tasma vuttanayeneva attho gaheta-
bbo”ti.

Gathasu (..0081) mahesinati mahante silakkhandhadayo esati gavesatiti
mahesi, sammasambuddho. “Iti vuttam mahesina’ti ca bhagava “dasabalasama-
nnagato, bhikkhave, tathagato’ti-adisu viya attanam annam viya katva dasseti.
Vepulloti rajagaham parivaretva thitesu pancasu pabbatesu vipulabhavato vepu-
lloti laddhanamo. Tato eva maha, thitadisabhagavasena uttaro gijjhakutassa. Giri-
bbajeti giribbajapuranamakassa rajagahassa samipe.

Ettavata bhagava “ettakenapi kadlena anupacchinnabhavamiilassa aparinnata-
vatthukassa puthujjanassa ayamidisi katasivaddhana’ti vatte adinavam dassetva
idani yesam ariyasaccanam ananubodha appativedha andhaputhujjanassa evam
katasivaddhana, tani ariyasaccani ditthavato ariyapuggalassa ayam natthiti
dassento “yato ca ariyasaccani ti-adimaha.

Tattha yatoti yada. Ariyasaccaniti araniyato ariyani, avitathabhavena saccani
cati ariyasaccani, ariyabhavakarani va saccani ariyasaccani, ariyehi va buddha-
dihi pativijjhitabbani saccani ariyasaccani. Atha va ariyassa saccani ariyasaccani.
Sadevakena hi lokena sarananti araniyato ariyo bhagava, tena sayambhunanena
ditthattd tassa saccaniti ariyasaccani. Sammappannaya passatitisamma hetuna
nayena vipassanapannasahitaya maggapannaya parinndapahanasacchikiriyabha-
vanabhisamayavasena passati. Dukkhanti-adi ariyasaccanam saripadassanam.
Tattha anekipaddavadhitthanataya kucchitabhavato balajanaparikappitadhuvasu-
bhasukhattavirahena tucchabhavato ca dukkham. Dukkham samuppajjati etenati



dukkhasamuppado, dukkhasamudayo. Dukkham atikkamati etena arammanappa-
ccayabhitena, ettha vati dukkhassa atikkamo, nibbanam. Arakatta kilesehi arani-
yato ca ariyo. Sammaditthi-adinam atthannam anganam vasena atthangiko.

Marento kilese gacchati, nibbanatthikehi maggiyati, sayam va nibbanam magga-
titi maggo. Tato eva dukkhassa upasamam nirodham gacchatiti dukkhupasama-
gami. Yato sammappannaya passatiti sambandho.

Sa (..0082) sattakkhattum paramam, sandhavitvana puggaloti so evam catusa-
ccadassavi ariyapuggalo sotapanno sabbamudindriyo samano sattavaraparamam-
yeva bhavadisu aparaparuppattivasena sandhavitva samsaritva. Ekabiji, kolam-
kolo, sattakkhattuparamoti indriyanam tikkhamajjhimamudubhavena tayo hi sota-
panna. Tesu sabbamudindriyassa vasenidam vuttam “sa sattakkhattum paramam,
sandhavitvana’ti. Dukkhassantakaro hotiti vattadukkhassa antakaro pariyosana-
karo hoti. Katham? Sabbasamyojanakkhaya anupubbena aggamaggam adhi-
gantva niravasesanam samyojananam khepanati arahattaphaleneva desanaya
kGtam ganhi.

Catutthasuttavannana nitthita.

5. Musavadasuttavannana

25. Pancame ekadhammam atitassati ka uppatti? Bhagavato bhikkhusa-
nghassa ca mahalabhasakkaro uppaijji, titthiyanam parihayi. Te hatalabhasakkara
nippabha nitteja issapakata cincamanavikam nama paribbajikam uyyojesum-
“ehi, tvam bhagini, samanam gotamam abhttena abbhacikkhasst’ti. Sa bhaga-
vantam catuparisamajjhe dhammam desentam upagantva abhitena abbhaci-
kkhitva sakkenassa abhiitabhave pakasite mahajanena “dhi kalakanni’ti viharato
nikkaddhapita pathaviya vivare dinne avicijalanam indhanam hutvava aviciniraye
nibbatti, bhiyyosomattaya titthiyanam labhasakkaro parihayi. Bhikkhi dhammasa-
bhayam katham samutthapesum “avuso, cincamanavika evam ularagunam agga-
dakkhineyyam sammasambuddham abhiltena akkositvd mahavinasam patta’ti.
Sattha agantva “kaya nuttha, bhikkhave, etarahi kathaya sannisinna”ti pucchitva
“imaya nama’ti vutte “na, bhikkhave, idaneva, pubbepi sa mam abhitena akko-
sitva mahavinasam pattayeva’ti mahapadumajatakampi vittharetva upari
dhammam desento imissa atthuppattiya “ekadhammam atitassa’ti idam suttam
desesi.

Tattha ekadhammanti ekam vacisaccasankhatam dhammam. Atitassati ya sa
attha anariyavohare vajjetva atthasu ariyavoharesu patitthapanattham “saccam (..00
bhane, nalikan”ti ariyehi thapita mariyada, tam atikkamitva thitassa. Puriso eva
puggaloti purisapuggalo, tassa. Akaraniyanti katum asakkuneyyam. Sampajana-
musavadi hi puggalo kinci papakammam katva “idam nama taya katan’ti vutte "na
maya katan’ti musavadeneva pariharissati. Evanca patipajjanto kinci papa-



kammam karotiyeva, na tattha lajjati saccamariyadaya samatikkantatta. Tena
vuttam “katamam ekadhammam, yadidam, bhikkhave, sampajanamusavado’ti.

Gathayam musavadissati musa abhltam ataccham paresam vinnapanavasena
vadanasilassa. Yassa dasasu vacanesu ekampi saccam natthi, evarupe vattabba-
meva natthi. Jantunoti sattassa. Satto hijayanatthena “janti’ti vuccati. Vitinnapara-
lokassati vissatthaparalokassa. Idiso hi manussasampatti devalokasampatti ava-
sane nibbanasampattiti ima tissopi sampattiyo na passati. Natthi papanti tassa
tadisassa idam nama papam na kattabbanti natthiti.

Pancamasuttavannana nitthita.

6. Danasuttavannana

26. Chatthe evanceti ettha evanti upamakare nipato, ceti parikappane. Sattati
rGpadisu satta visatta. Janeyyunti bujjheyyum. Danasamvibhagassati yaya hi ceta-
naya annadideyyadhammam samharitvd anukampapljasu annataravasena
paresam diyati, tam danam. Yaya pana attana paribhunjitabbabhavena gahitava-
tthussa ekadeso samvibhajitva diyati, ayam samvibhago. Vipakanti phalam.
Yathaham janamiti yatha aham janami. Idam vuttam hoti- tiracchanagatassapi
danam datva attabhavasate pavattasukhavipaccanavasena sataguna dakkhina
hotiti evamadina, bhikkhave, yena pakarena aham danassa samvibhagassa ca
vipakam kammavipakam nanabalena paccakkhato janami, evam ime satta yadi
janeyyunti. Na adatva bhunjeyyunti yam bhunjitabbayuttakam attano atthi, (..0084)
tato paresam na adatva macchariyacittena ca tanhalobhavasena ca bhunjeyyum,
datvava bhunjeyyum. Na ca nesam maccheramalam cittam pariyadaya tittheyyati
attano sampattinam parehi sadharanabhavasahanalakkhanam cittassa pabhassa-
rabhavadisakanam upakkilesabhlGtanam kanhadhammanam annataram macche-
ramalam. Atha va yathavuttamaccheranceva annampi danantarayakaram issalo-
bhadosadimalanca nesam sattanam cittam yatha danacetana na pavattati, na va
suparisuddha hoti, evam pariyadaya



parito gahetva abhibhavitva na tittheyya. Ko hi sammadeva danaphalam jananto
attano citte maccheramalassa okasam dadeyya.

Yopi nesam assa carimo alopoti nesam sattanam yo sabbapacchimako alopo
siya. Carimam kabalanti tasseva vevacanam. Ildam vuttam hoti- ime satta paka-
tiya yattakehi alopehi sayam yapeyyum, tesu ekameva alopam attano atthaya
thapetva tadanne sabbe alope agatagatanam atthikanam datva yo thapito alopo
assa, so idha carimo alopo nama. Tatopi na asamvibhajitva bhunjeyyum, sace
nesam patiggahaka assiti nesam sattanam patiggahaka yadi siyum, tatopi yatha-
vuttacarimalopatopi samvibhajitvava ekadesam datvava bhunjeyyum, yathaham
danasamvibhagassa vipakam paccakkhato janami, evam yadijaneyyunti. Yasma
ca khoti-adina kammaphalassa appaccakkhabhavato evamete satta danasamuvi-
bhagesu na pavattantiti yathadhippetamattham karanena sampatipadeti. Eteneva
tesam tadannapunnesu ca appatipattiya apunnesu ca patipattiya karanam dassi-
tanti datthabbam.

Gathasu yathavuttam mahesinati mahesina bhagavata “tiracchanagate danam
datva sataguna dakkhina patikankhitabb’ ti-adina, idheva va “evam ce satta jane-
yyun’ti-adina yathavuttam, nanacarena tam yathavuttam cittam natanti attho.
Vipakam samvibhagassati samvibhagassapi vipakam, ko pana vado danassa.
Yatha hoti mahapphalanti yatha so vipako mahantam phalam hoti, evam ime satta
yadi janeyyunti sambandho. Vineyya maccheramalanti macchariyamalam apa-
netva kammaphalasaddhaya ratanattayasaddhaya (..0085) ca visesato pasa-
nnena cittena yesu kilesehi arakatta ariyesu siladigunasampannesu dinnam appa-
kampi danam mahapphalam hoti, tesu yuttakalena dajjum dadeyyum.

Mahapphalabhavakaranato dakkhinam arahantiti dakkhineyya, sammapati-
panna, tesu dakkhineyyesu. Dakkhinam paralokam saddahitva databbam deyya-
dhammam vyatha tam danam hoti mahadanam, evam datva. Atha va bahuno
annam datva, katham pana annam databbanti aha “dakkhineyyesu dakkhinan™ti.
Ito manussatta manussattabhavato cuta patisandhivasena saggam gacchanti
dayaka. Kamakaminoti kametabbanam ularanam devabhoganam patiladdhartpa-
vibhavena kammuna upagamane sadhukaritaya kamakamino sabbakamasama-
ngino. Modanti yatharuci paricarentiti attho.

Chatthasuttavannana nitthita.

7. Mettabhavanasuttavannana

27. Sattame yani kaniciti anavasesapariyadanam. Opadhikani punnakiriyavatthi-
niti

Tesam niyamanam. Tattha upadhi vuccanti khandha, upadhissa karanam silam
etesam, upadhippayojanani va opadhikani. Sampattibhave attabhavajanakani
patisandhipavattivipakadayakani. Punnakiriyavatthtniti punnakiriya ca ta tesam



tesam phalanisamsanam vatthiini cati punnakiriyavatthini. Tani pana sankhepato
danamayam, silamayam, bhavanamayanti tividhani honti. Tattha yam vattabbam,
tam parato tikanipatavannanayam avi bhavissati. Mettaya cetovimuttiyati metta-
bhavanavasena patiladdhatikacatukkajjnanasamapattiya. “Metta”ti hi vutte upaca-
ropi labbhati appanapi, “cetovimutti'ti pana vutte appanajhanameva labbhati.
Tanhi nivaranadipaccanikadhammato cittassa sutthu vimuttibhavena cetovimuttiti
vuccati. Kalam nagghanti solasinti mettabrahmaviharassa solasabhagam opadhi-
kani punnakiriyavatthGini na agghanti. ldam vuttam hoti- mettaya cetovimuttiya yo
vipako, tam solasa kotthase katva tato (..0086) ekam puna solasa kotthase katva
tattha yo ekakotthaso, na tam annani opadhikani punnakiriyavatthGini agghantiti.
Adhiggahetvati abhibhavitva. Bhasateti upakkilesavisuddhiya dippati. Tapateti
tato eva anavasese patipakkhadhamme santapati. Virocatiti ubhayasampattiya
virocati. Metta hi cetovimutti candalokasankhata vigatUpakkilesa junha viya
dippati, atapo viya andhakaram paccanikadhamme vidhamanti tapati, osadhita-
raka viya vijjotamana virocati ca.

Seyyathapiti opammadassanatthe nipato. Tarakarupananti jotinam. Candiyati
candassa ayanti candi, tassa candiya, pabhaya junhayati attho. Vassananti
vassanam bahuvasena laddhavoharassa utuno. Pacchime maseti kattikamase.
Saradasamayeti saradakale. Assayujakattikamasa hiloke “sarada-utl”ti vuccanti.
Viddheti ubbiddhe, meghavigamena diribhiteti attho. Tenevaha “vigatavalahake”-
ti. Deveti akase. Nabham abbhussakkamanoti udayatthanato akasam ullanghanto.
Tamagatanti tamam. Abhivihaccati abhihantva vidhamitva. Osadhitarakati
ussanna pabha etaya dhiyati, osadhinam va anubalappadayikatta osadhiti laddha-
nama taraka.

Etthaha- kasma pana bhagavata samanepi opadhikabhave metta itarehi opa-
dhikapunnehi visesetva vuttati? Vuccate- setthatthena niddosabhavena ca
sattesu suppatipattibhavato. Settha hi ete vihara, sabbasattesu sammapatipatti-
bhutani yadidam mettajhanani. Yatha ca brahmano niddosacitta viharanti, evam
etehi samannagata yogino brahmasamava hutva viharanti. Tatha hime “brahma-
vihara”ti vuccanti. lti setthatthena niddosabhavena ca sattesu suppatipattibhavato
mettava itarehi opadhikapunnehi visesetva vutta.

Evampi kasma mettava evam visesetva vutta? ltaresam brahmaviharanam
adhitthanabhavato danadinam sabbesam kalyanadhammanam paripirikatta ca.
Ayanhi (..0087) sattesu hitakarappavattilakkhana metta, hitlpasamharasa, aghata-
vinayapaccupatthana. Yadi anodhiso bhavita bahulikata, atha sukheneva karuna-
dibhavana sampajjantiti metta itaresam brahmaviharanam adhitthanam. Tatha hi
sattesu hitajjhasayataya sati nesam dukkhasahanata, sampattivisesanam ciratthi-
tikamata, pakkhapatabhavena sabbattha samappavattacittata ca sukheneva
ijjhanti. Evanca sakalalokahitasukhavidhanadhimutta mahabodhisatta “imassa
databbam, imassa na databban’ti uttamavicayavasena vibhagam akatva sabbasa-
ttanam niravasesasukhanidanam danam denti, hitasukhatthameva nesam silam
samadiyanti, silaparipturanattham nekkhammam bhajanti, tesam hitasukhesu asa-



mmohatthaya pannam pariyodapenti, hitasukhabhivaddhanatthameva dalham
viriyamarabhanti, uttamaviriyavasena virabhavam pattapi sattanam nanappa-
karam hitajjhasayeneva aparadham khamanti, “idam vo dassama, karissama’ti-a-
dina katam patinnatam na visamvadenti, tesam hitasukhayeva acaladhitthana
honti. Tesu acalaya mettaya pubbakarino hitajjhasayeneva nesam vippakare uda-

sina honti, pubbakaritayapi na paccupakaramasisantiti. Evam te paramiyo puretva

yava dasabalacatu-vesarajja-cha-asadharananana-attharasavenikabuddhadha-
mmappabhede sabbepi kalyanadhamme pariptdrenti. Evam danadinam sabbesam
kalyanadhammanam paripdrika mettati ca imassa visesassa dassanattham sa ita-
rehi visesetva vutta.

Apica mettaya itarehi opadhikapunnehi mahanubhavata velamasuttena dipe-
tabba. Tattha hi yatha nama mahata velamassa danato ekassa sotapannassa
danam mahapphalataram vuttam, evam sotapannasatato ekassa sakadagamissa
danam ...pe... paccekabuddhasatato bhagavato, tatopi buddhappamukhassa
sanghassa danam, tatopi catuddisassa sanghassa viharadanam, tatopi saranaga-
manam, tatopi silasamadanam, tatopi gaddihanamattam kalam mettabhavana
mahapphalatara vutta. Yathaha-

“Yam (..0088) gahapati velamo brahmano danam adasi mahadanam. Yo
cekam ditthisampannam bhojeyya, idam tato mahapphalataram. Yo ca satam
ditthisampannam bhojeyya ...pe... suramerayamajjappamadatthana veramanim.
Yo ca antamaso gadduhanamattampi mettacittam bhaveyya, idam tato maha-
pphalataran’ti (a. ni. 9.20).

Mahaggatapunnabhavena panassa parittapunnato satisayataya vattabbameva
natthi. Vuttanhetam “yam pamanakatam kammam, na tam tatravasissati, na tam
tatravatitthati’ti (di. ni. 1.556; sam. ni. 4.360). Kamavacarakammanhi pamana-
katam nama, mahaggatakammam pana pamanam atikkamitva odhisakanodhisa-
kapharanavasena vaddhitva katatta appamanakatam nama. Kamavacara-
kammam tassa mahaggatakammassa antara laggitum va tam kammam abhibha-
vitva attano vipakassa okasam gahetva thatum va na sakkoti, atha kho mahagga-
takammameva tam parittakammam mahogho viya parittam udakam abhibhavitva
attano okasam gahetva titthati, tassa vipakam patibahitva sayameva brahmasaha-
byatam upanetiti ayanhi tassa atthoti.

Gathasu yoti yo koci gahattho va pabbajito va. Mettanti mettajhanam. Appama-
nanti bhavanavasena arammanavasena ca appamanam. Asubhabhavanadayo
viya hi arammane ekadesaggahanam akatva anavasesapharanavasena anodhiso-
pharanavasena ca appamanarammanataya pagunabhavanavasena appamanam.
Tanu samyojana hontiti mettajhanam padakam katva sammasitva hetthime ariya-
magge adhigacchantassa sukheneva patighasamyojanadayo pahiyamana tani
honti. Tendaha “passato upadhikkhayan’ti. “Upadhikkhayo”ti hi nibbanam vuccati.
Tancassa sacchikiriyabhisamayavasena maggananena passati. Atha va tanu
samyojana hontiti mettajhanapadatthanaya vipassanaya anukkamena upadhi-
kkhayasankhatam arahattam patva tam passato pageva dasapi samyojana tan



honti, pahiyantiti attho. Atha va tanu samyojana hontiti patigho ceva patighasa-
mpayuttasamyojana ca tanuka honti. Passato upadhikkhayanti tesamyeva kilesu-
padhinam khayasankhatam (..0089) mettam adhigamavasena passanta ssati eva-
mettha attho datthabbo.

Evam kilesappahanam nibbanadhigamanca mettabhavanaya sikhappattamani-
samsam dassetva idani anne anisamse dassetum “ekampi ce’ti-adimaha. Tattha
adutthacittoti mettabalena sutthu vikkhambhitabyapadataya byapadena adusita-
citto. Mettayatiti hitapharanavasena mettam karoti. Kusaloti atisayena kusalava
mahapunno, patighadi-anatthavigamena vo. Khemi tenati tena mettayitena. Sabbe
ca paneti casaddo byatireke. Manasanukampanti cittena anukampanto. Idam
vuttam hoti- ekasattavisayapi tava metta mahakusalarasi, sabbe pana pane
attano piyaputtam viya hitapharanena manasa anukampanto pahitam bahum ana-
ppakam apariyantam catusatthimahakappepi attano vipakappabandham pava-
ttetum samattham ularapunnam ariyo parisuddhacitto puggalo pakaroti nippha-
deti.

Sattasandanti sattasankhatena sandena samannagatam bharitam, sattehi avi-
ralam akinnamanussanti attho. Vijitvati adandena asatthena dhammeneva viji-
nitva. Rajisayotiisisadisa dhammikarajano. Yajamanati danani dadamana. Anupa-
riyagati vicarimsu.

Assamedhanti-adisu poranakarajakale kira sassamedham, purisamedham,
sammapasam, vacapeyyanti cattari sangahavatthtini ahesum, yehirajano lokam
sanganhimsu. Tattha nipphannasassato dasamabhagaggahanam sassamedham
nama, sassasampadane, medhavitati attho. Mahayodhanam chamasikam bhatta-
vetananuppadanam purisamedham nama, purisasanganhane medhavitati attho.
Daliddamanussanam potthake lekham gahetva tini vassani vina vaddhiya saha-
ssadvisahassamattadhananuppadanam sammapasam nama. Tanhi samma
manusse paseti hadaye bandhitva viya thapeti, tasma “sammapasan’ti vuccati.
“Tata matula’ti-adina pana sanhavacaya sangahanam vacapeyyam nama, peyya-
vajjam piyavacatati attho. Evam catlhi sangahavatthGhi sangahitam rattham
iddhanceva hoti phitanca pahtta-annapanam khemam nirabbudam. Manussa
muda modamana ure putte naccenta aparutaghara viharanti (..0090). I[dam ghara-
dvaresu aggalanam abhavato “niraggalan”ti vuccati. Ayam poranika paveni, ayam
poranika pakati.



Aparabhage pana okkakarajakale brahmana imani cattari sangahavatthini
imanca ratthasampattim parivattenta uddhammilam katva assamedham purisa-
medhanti-adike panca yanne nama akamsu. Vuttanhetam bhagavata brahmana-
dhammiyasutte-

“tesam asi vipallaso, disvana anuto anum ...pe....
“te tattha mante ganthetva, okkakam tadupagamun”ti. (su. ni. 301-304);

Tattha assamettha medhanti badhentiti assamedho. Dvihi pariyannehi yajita-
bbassa ekavisatiylipassa ekasmim pacchimadivase eva sattanavutipancapasusa-
taghatabhisanassa thapetva bhiminca purise ca avasesasabbavibhavadakkhi-
nassa yannassetam adhivacanam. Purisamettha medhanti badhentiti purisamedho.
Catiuhi pariyannehi yajitabbassa saddhimbhtimiya assamedhe vuttavibhavada-
kkhinassa yanhassetam adhivacanam. Sammamettha pasanti khipantiti samma-
paso. Yugacchiggale pavesanadandakasankhatam sammam khipitva tassa patito-
kase vedim katva samharimehi yupadihi sarassatinadiya nimuggokasato pabhuti
patilomam gacchantena yajitabbassa satrayagassetam adhivacanam vajamettha
pivantiti vajapeyyo. Ekena pariyannena sattarasahi pasiihi yajitabbassa beluvayi-
passa sattarasakadakkhinassa yannassetam adhivacanam. Natthi ettha aggaloti
niraggalo. Navahi pariyannehi yajitabbassa saddhim bhiimiya purisehi ca assa-
medhe vuttavibhavadakkhinassa sabbamedhapariyayanamassa assamedhavika-
ppassetam adhivacanam.

Candappabhati candappabhaya. Taraganava sabbeti yatha sabbepi taragana
candimasobhaya solasimpi kalam nagghanti, evam te assamedhadayo yanna
mettacittassa vuttalakkhanena subhavitassa solasimpi kalam nanubhavanti, na
papunanti, nagghantiti attho.

Idani (..0091) aparepi ditthadhammikasamparayike mettabhavanaya anisamse
dassetum “yo na hanti"ti-adi vuttam. Tattha yoti mettabrahmaviharabhavananu-
yutto puggalo. Na hantiti teneva mettabhavananubhavena diravikkhambhitabya-
padataya na kanci sattam himsati, leddudandadihi na vibadhati va. Na ghatetiti
param samadapetva na satte hanapeti na vibadhapeti ca. Na jinatiti sarambhavi-
ggahikakathadivasena na kanci jinati sarambhasseva abhavato, janikaranava-
sena va addakaranadina na kanci jinati. Na japayeti parepi payojetva paresam
dhanajanim na karapeyya. Mettamsoti mettamayacittakotthaso, mettaya va amso
avijahanatthena avayavabhutoti mettamso. Sabbabhutesluti sabbasattesu. Tato
eva veram tassa na kenaciti akusalaveram tassa kenacipi karanena natthi, pugga-
laverasankhato virodho kenaci purisena saddhim tassa mettaviharissa natthiti.

Evametasmim ekakanipate patipatiya terasasu suttesu sikkhasuttadvaye cati
pannarasasu suttesu vivattam kathitam, nivaranasuttam samyojanasuttam appa-
madasuttam atthisancayasuttanti etesu catlisu suttesu vattavivattam kathitam. lta-
resu pana vattameva kathitanti.

Sattamasuttavannana nitthita.



Paramatthadipaniya

Khuddakanikaya-atthakathaya

[tivuttakassa ekakanipatavannana nitthita.

2. Dukanipato

1. Pathamavaggo

1. Dukkhaviharasuttavannana

28. Dukanipatassa (..0092) pathame dvihiti gananaparicchedo. Dhammehitti
paricchinnadhammanidassanam. Dvihi dhammehiti dvihi akusaladhammehi. Sama-
nnagatoti yutto. Dittheva dhammeti imasmimyeva attabhave. Dukkham viharatiti
catusupi iriyapathesu kilesadukkhena ceva kayikacetasikadukkhena ca dukkham
viharati. Savighatanti cittipaghatena ceva kayupaghatena ca savighatam. Sa-upa-
yasanti kilesGipayasena ceva sarirakhedena ca balava-ayasavasena sa-upayasam.
Saparilahanti kilesaparilahena ceva kayaparilahena ca saparilaham. Kayassa
bhedati upadinnakkhandhapariccaga. Param maranati tadanantaram abhinibbatta-
kkhandhaggahane. Atha va kayassa bhedati jivitindriyupaccheda. Param mara-
nati cutito uddham. Duggati patikankhati duggatisankhatanam catunnam apa-
yanam annatara gati icchitabba, avassambhaviniti attho.

Aguttadvaroti apihitadvaro. Kattha pana aguttadvaroti aha “indriyest”ti. Tena
manacchatthanam indriyanam asamvaramaha. Patiggahanaparibhogavasena
bhojane mattam na janatiti bhojane amattanni. “Indriyesu aguttadvarataya
bhojane amattannutaya”tipi pathanti.

Katham indriyesu aguttadvarata, katham va guttadvaratati? Kincapi hi cakkhu-
ndriye samvaro va asamvaro va natthi. Na hi cakkhupasadam nissaya sati va
mutthassaccam va uppajjati. Apica yada riparammanam cakkhussa apatham aga-
cchati, tada bhavange dvikkhattum uppajjitva niruddhe kiriyamanodhatu avajjana-
kiccam sadhayamana uppajjitva nirujjhati, tato cakkhuvinnanam dassanakiccam,
tato vipakamanodhatu sampaticchanakiccam, tato vipakahetukamanovinnana-
dhatu santiranakiccam, tato kiriyahetukamanovinnanadhatu votthabbanakiccam
sadhayamana uppajjitva nirujjhati, tadanantaram javanam javati. Tathapi neva
bhavangasamaye, na avajjanadinam annatarasamaye (..0093) samvaro va asam-



varo va atthi, javanakkhane pana sace dussilyam va mutthassaccam va annanam

va akkhanti va kosajjam va uppajjati, asamvaro hoti. Evam hontopi so “cakkhu-
dvare asamvaro’'ti vuccati. Kasma? Yasma tasmim sati dvarampi aguttam hoti
bhavangampi avajjanadini vithicittanipi. Yatha kim? Yatha nagare catlisu dvaresu
asamvutesu kincapi antogharadvarakotthakagabbhadayo susamvuta tathapi anto-
nagare sabbam bhandam arakkhitam agopitameva hoti. Nagaradvarehi pavisitva

cora yadicchanti, tam hareyyum. Evameva javane dussilyadisu uppannesu tasmim

asamvare satidvarampi aguttam hoti, bhavangampi avajjanadini vithicittanipi.
Tasmim pana asati javane siladisu uppannesu dvarampi guttam hoti bhava-
ngampi avajjanadini vithicittanipi. Yatha kim? Yatha nagaradvaresu samvutesu
kincapi antogharadvaradayo asamvuta, tathapi antonagare sabbam bhandam
surakkhitam sugopitameva hoti. Nagaradvaresu hi pihitesu coranam paveso
natthi. Evameva javane siladisu uppannesu dvarampi guttam hoti, bhavangampi,
avajjanadini vithicittanipi. Tasma javanakkhane uppajjamanopi “cakkhudvare
samvaro’'ti vuccati. Sesadvaresupi eseva nayo. Evam indriyesu aguttadvarata,
guttadvarata ca veditabba.

Katham pana bhojane amattanni, katham va mattanniti? Yo hi puggalo
mahiccho hutva patiggahane mattam na janati. Mahicchapuggalo hi yatha nama
kacchaputavanijo pilandhanabhandakam hatthena gahetva ucchangepi pakkhipi-
tabbayuttakam pakkhipitvd mah3ajanassa passantasseva “asukam ganhatha,
asukam ganhatha’ti mukhena ugghoseti, evameva appamattakampi attano silam
va gantham va dhutangagunam va antamaso arannavasamattakampi mahaja-
nassa janantasseva sambhaveti, sambhavetva ca pana sakatehipi upanite
paccaye “alan’ti avatva patigganhati. Tayo hi plGretum na sakka aggi upadanena,
samuddo udakena, mahiccho paccayehiti-

“Aggikkhandho samuddo ca, mahiccho capi puggalo;
bahuke paccaye dinne, tayopete na pilrayeti .

Mahicchapuggalo (..0094) hi vijatamatuyapi manam ganhitum na sakkoti. Eva-
ripo hi anuppannam labham na uppadeti, uppannalabhato ca parihayati. Evam
tava patiggahane amattannt hoti. Yo pana dhammena samena laddhampi aharam
gadhito mucchito ajjhopanno anadinavadassavi anissaranapanno aharahattha-
ka-alamsatakatatthavattakakakamasakabhuttavamitakabrahmananam annataro
viya ayoniso anupayena yavadattham udaravadehakam paribhunjitva seyya-
sukham passasukham middhasukham anuyutto viharati. Ayam paribhoge ama-
ttannd nama.

Yo pana “yadipi deyyadhammo bahu hoti, dayako appam datukamo, dayakassa
vasena appam ganhati. Deyyadhammo appo, dayako bahum datukamo, deyya-
dhammassa vasena appam ganhati. Deyyadhammo bahu, dayakopi bahum datu-
kamo, attano thamam natva pamanayuttameva ganhati'ti evam vuttassa patigga-
hane pamanajananassa ceva, patisankha yoniso aharam ahareti, neva davaya,
na madaya’ti-adina (dha. sa. 1355) “laddhanca pindapatam agadhito amucchito
anajjhopanno adinavadassavi nissaranapanno paribhunjati’ti ca adina nayena



vuttassa paccavekkhitva patisankhanapannaya janitva aharaparibhunjanasankha-
tassa paribhoge pamanajananassa ca vasena bhojane mattannd hoti, ayam

bhojane mattannli nama. Evam bhojane amattannuta mattannuta ca hotiti vedi-
tabbam.

Gathasu pana cakkhunti-adisu cakkhatiti cakkhu, ripam assadeti, samavi-
samam acikkhantam viya hotiti va attho. Sunatiti sotam. Ghayatiti ghanam. Jivita-
nimittam ahararaso jivitam, tam avhayatiti jivha. Kucchitanam ayoti kayo. Manate
vijanatiti mano. Porana panahu munatiti mano, naliya minamano viya mahatulaya
dharayamano viya ca arammanam vijanatiti attho. Evam tavettha padattho vedi-
tabbo.

Bhavatthato pana duvidham cakkhu- mamsacakkhu ca pannacakkhu ca. Tesu
buddhacakkhu, samantacakkhu, nanacakkhu, dibbacakkhu, dhammacakkhti
pancavidham pannacakkhu. Tattha “addasam kho (..0095) aham, bhikkhave,
buddhacakkhuna lokam volokento”ti (ma. ni. 1.283) idam buddhacakkhu nama.
“Samantacakkhu vuccati sabbannutannanan’ti (cllava. dhotakamanavapucchani-
ddesa 32) idam samantacakkhu nama. “Cakkhum udapadi’ti (sam. ni. 5.1081;
mahava. 15) idam nanacakkhu nama. “Addasam kho aham, bhikkhave, dibbena
cakkhuna visuddhena”ti (ma. ni. 1.284) idam dibbacakkhu nama. “Virajam vita-
malam dhammacakkhum udapadi’ti (ma. ni. 2.395; mahava. 16) idam hetthimama-
ggattayasankhatam dhammacakkhu nama.

Mamsacakkhupi duvidham- sasambharacakkhu, pasadacakkhati. Tattha
yvayam akkhikipake patitthito hettha akkhikGpakatthikena, upari bhamukatthi-
kena, ubhato akkhikTtehi, anto matthalungena, bahiddha akkhilomehi paricchinno
mamsapindo, sankhepato catasso dhatuyo- vanno, gandho, raso, ojasambhavo
santhanam jivitam bhavo kayapasado cakkhupasadoti cuddasa sambhara. Vittha-
rato catasso dhatuyo tamnissita vannagandharasa-ojasanthanasambhavati imani
dasa catusamutthanikatta cattalisam honti, jivitam bhavo kayapasado cakkhupasa-
doti cattari ekantakammasamutthanevati imesam catucattalisaya rupanam
vasena catucattalisa sambhara. Yam loke “setam vattam puthulam visatam
vipulam cakkhi’ti sanjananto na cakkhum sanjanati, vatthum cakkhuto sanjanati,
yo mamsapindo akkhiklipake patitthito nharusuttakena matthalungena abaddho,
yattha setampi atthi kanhampi lohitakampi pathavipi apopi tejopi vayopi. Yam
semhussadatta setam, pittussadatta kanham, ruhirussadatta lohitakam, pathavu-
ssadatta patthaddham, apussadatta paggharati, tejussadatta paridayhati, vayussa-
datta sambhamati, idam sasambharacakkhu nama. Yo pana ettha sito ettha pati-
baddho catunnam mahabhttanam upadaya pasado, idam pasadacakkhu nama.



Idanhi cakkhuvinnanadinam yatharaham vatthudvarabhavena pavattati.

Sotadisupi sotam dibbasotam, mamsasotanti duvidham. Ettha “dibbaya sota-
dhatuya visuddhaya atikkantamanusikaya ubho sadde sunati'tiidam dibbasotam
nama. Mamsasotam pana sasambharasotam pasadasotanti duvidhanti-adi
sabbam cakkhumhi vuttanayeneva veditabbam, tatha ghanajivha. Kayo pana
copanakayo, karajakayo, samuhakayo, pasadakayoti-adina bahuvidho. Tattha-

“kayena (..0096) samvuta dhira, atho vacaya samvuta’ti. (dha. pa. 234)-
Ayam copanakayo nama. "Imamha kaya annam kayam abhinimminati’ti (di. ni. 1.
236; pati. ma. 3.14) ayam karajakayo nama. Samiihakayo pana vinnanadisamiha-
vasena anekavidho agato. Tatha hi “cha ime, avuso, vinnanakaya’ti-adisu (ma. ni.
1.101) vinnanasamiho vutto. “Cha phassakaya’ti-adisu (di. ni. 3.323; ma. ni. 1.98)
phassadisamiho. Tatha “kayapassaddhi kayalahuta’ti-adisu (dha. sa. 114) veda-
nakkhandhadayo. “Idhekacco pathavikayam aniccato anupassati, apokayam tejo-
kayam vayokayam kesakayam lomakayan’ti-adisu (pati. ma. 3.35) pathavadisa-
miho. “"Kayena photthabbam phusitva”i (a. ni. 3.16) ayam pasadakayo. Idhapi
pasadakayo veditabbo. So hi kayavinnanadinam yatharaham vatthudvarabha-
vena pavattati. Manoti pana kincapi sabbam vinnanam vuccati, tathapi dvarabha-
vassa idhadhippetatta dvarabhiitam savajjanam bhavangam veditabbam.

Etani yassa dvarani aguttani ca bhikkhunoti yassa bhikkhuno etani manaccha-
tthani dvarani sativossaggena pamadam apannatta satikavatena apihitani. Bhoja-
namhi ...pe... adhigacchatiti so bhikkhu vuttanayena bhojane amattannd indri-
yesu ca samvararahito ditthadhammikanca rogadivasena, samparayikanca dugga-
tipariyapannam kayadukkham ragadikilesasantapavasena, icchavighatavasena
ca cetodukkhanti sabbathapi dukkhameva adhigacchati papunati. Yasma ceta-
devam, tasma duvidhenapi dukkhaggina idhaloke ca paraloke ca dayhamanena
kayena dayhamanena cetasa diva va vyadi va rattim niccakalameva tadiso
puggalo dukkhameva viharati, na tassa sukhaviharassa sambhavo, vattadukkha-
natikkame pana vattabbameva natthiti.

Pathamasuttavannana nitthita.

2. Sukhaviharasuttavannana
29. Dutiye (..0097) vuttavipariyayena attho veditabbo.

Dutiyasuttavannana nitthita.

3. Tapaniyasuttavannana

30. Tatiye tapaniyati idha ceva samparaye ca tapanti vibadhenti vihethentiti



tapaniya. Tapanam va dukkham ditthe ceva dhamme abhisamparaye ca tassa
uppadanena ceva anubalappadanena ca hitati tapaniya. Atha va tapanti tenati

tapanam, pacchanutapo, vippatisaroti attho, tassa hetubhavato hitati tapaniya. Aka-
takalyanoti akatam kalyanam bhaddakam punnam etenati akatakalyano. Sesapa-
dadvayam tasseva vevacanam. Punnanhi pavattihitataya ayatimsukhataya ca
bhaddakatthena kalyananti ca kucchitasalanadi-atthena kusalanti ca dukkhabhi-
rGtnam samsarabhiriinanca rakkhanatthena bhiruttananti ca vuccati. Katapapoti
katam upacitam papam etenati katapapo. Sesapadadvayam tasseva vevacanam.

Akusalakammanhi lamakatthena papanti ca attano pavattikkhane vipakakkhane
ca ghorasabhavataya luddanti ca kilesehi disitabhavena kibbisanti ca vuccati. Iti

bhagava “dve dhamma tapaniya’ti dhammadhitthanena uddisitva akatam kusalam

dhammam katanca akusalam dhammam puggaladhitthanena niddisi. Idani tesam

tapaniyabhavam dassento “so akatam me kalyanantipi tappati, katam me papa-
ntipi tappatiti aha. Cittasantasena tappati anutappati anusocatiti attho.

Gathasu dutthu caritam, kilesaputikatta va duttham caritanti duccaritam.
Kayena duccaritam, kayato va pavattam duccaritam kayaduccaritam. Evam vacima-
noduccaritanipi datthabbani. Imani ca kayaduccaritadini kammapathappattani
adhippetaniti yam na kammapathappattam akusalajatam, tam sandhayaha
“yancannam dosasanhitan”ti. Tassattho- yampi ca annam kammapathabhavam
appattatta nippariyayena kayakammadisankham na labhati, ragadikilesasamsa-
tthatta dosasahitam akusalam tampi katvati attho. Nirayanti nirati-atthena nirassa-
datthena va nirayanti laddhanamam sabbampi duggatim, ayasankhatasukhappati-
kkhepena (..0098) va sabbattha sugatiduggatisu nirayadukkham. So tadiso
puggalo upagacchatiti evamettha attho datthabbo.

Ettha ca kayaduccaritassa tapaniyabhave nando yakkho nando manavako
nando goghatako dve bhatikati etesam vatthuni kathetabbani. Te kira gavim
vadhitva mamsam dve kotthdse akamsu. Tato kanittho jettham aha- "“mayham
daraka bahl, imani me antani dehi’ti. Atha nam jettho- “sabbam mamsam dvedha
vibhattam, puna kimaggahesi'ti paharitva jivitakkhayam papesi. Nivattitva ca nam
olokento matam disva “bhariyam vata maya katam, svaham akaraneneva nam
maresin’ti cittam uppadesi. Athassa balavavippatisaro uppajji. So thitatthanepi
nisinnatthanepi tadeva kammam avajjeti, cittassadam na labhati, asitapitakhayita-
mpissa sarire ojam na pharati, atthicammamattameva ahosi. Atha nam eko thero
pucchi “upasaka, tvam ativiya kiso atthicammamatto jato, kidiso te rogo, udahu
atthi kinci tapaniyam kammam katan’ti? So "ama, bhante”ti sabbam arocesi.
Athassa so “bhariyam te, upasaka, kammam katam, anaparadhatthane apara-
ddhan’ti aha. So teneva kammuna kalam katva niraye nibbatti. Vaciduccaritassa
pana suppabuddhasakkakokalikacincamanavikadinam vatthini kathetabbani,
manoduccaritassa ukkalajayabhannadinam.

Tatiyasuttavannana nitthita.



4. Atapaniyasuttavannana
31. Catutthe tatiye vuttavipariyayena attho veditabbo.

Catutthasuttavannana nitthita.

5. Pathamasilasuttavannana

32. Pancame papakena ca silenati papakam nama silam silabhedakaro asamva-
roti vadanti. Tattha yadi asamvaro asilameva tamdussilyabhavato, katham silanti
vuccati? Tatthdyam adhippayo siya (..0099)- yatha nama loke adittham “ditthan’ti
vuccati, asilava “silava’ti, evamidhapi asilampi asamvaropi “silan”ti vohariyati.
Atha va “"katame ca, thapati, akusala sila? Akusalam kayakammam, akusalam
vacikammam, papako ajivo’ti (ma. ni. 2.264) vacanato akusaladhammesupi
attheva silasamanna, tasma paricayavasena sabhavasiddhi viya pakatibhito
sabbo samacaro “silan”ti vuccati. Tattha yam akosallasambhtatthena akusalam
lamakam, tam sandhayaha “papakena ca silena’ti. Papikaya ca ditthiyati sabbapi
micchaditthiyo papikava. Visesato pana ahetukaditthi, akiriyaditthi, natthikaditthiti
ima tividha ditthiyo papikatara. Tattha papakena silena samannagato puggalo
payogavipanno hoti, papikaya ditthiya samannagato asayavipanno hoti, evam
payogasayavipanno puggalo niraylipago hotiyeva. Tena vuttam “imehi kho,
bhikkhave, dvihi dhammehi samannagato puggalo yathabhatam nikkhitto, evam
niraye’ti. Ettha ca “dvihi dhammehi samannzagato”ti idam lakkhanavacanam
datthabbam, na tantiniddeso. Yatha tam loke “yadime byadhita siyum, imesam
idam bhesajjam databban’ti. Annesupi idisesu thanesu eseva nayo. Duppannoti
nippanno.

Pancamasuttavannana nitthita.

6. Dutiyasilasuttavannana

33. Chatthe bhaddakena ca silenati kayasucaritadicatuparisuddhisilena. Tanhi
akhandadisilabhavena sayanca kalyanam, samathavipassanadikalyanaguna-
vaham cati “bhaddakan’ti vuccati. Bhaddikaya ca ditthiyati kammassakatananena
ceva kammapathasammaditthiya ca. Tattha bhaddakena silena payogasampanno
hoti, bhaddikaya ditthiya asayasampanno. Iti payogasayasampanno puggalo
sagglpago hoti. Tena vuttam- “imehi, kho, bhikkhave, dvihi dhammehi samanna-
gato puggalo yathabhatam nikkhitto, evam sagge”ti. Sappannoti pannava. Sesam
suvinneyyameva.



Chatthasuttavannana nitthita.

7. Atapisuttavannana

34. Sattame (..0100) anatapiti kilesanam atapanatthena atapo, viriyam, so
etassa atthiti atapi, na atapi anatapi, sammappadhanavirahito kusitoti vuttam hoti.
Ottapo vuccati paputraso, so etassa atthiti ottapi, na ottapi anottapi, ottaparahito.
Atha va atapappatipakkho anatapo, kosajjam so assa atthiti anatapi. Yam “na otta-
pati ottappitabbena, na ottapati papakanam akusalanam dhammanam samapatti-
ya’'ti evam vuttam, tam anottappam anottapo. So assa atthiti anottapiti evamettha
attho veditabbo.

Abhabboti anaraho. Sambodhayati ariyamaggatthaya. Nibbanayati kilesanam
accantavipasamaya amatamahanibbanaya. Anuttarassa yogakkhemassati araha-
ttaphalassa. Tanhi uttaritarassa abhavato anuttaram, catiihi yogehi anupaddutatta
khemam nibbhayanti yogakkhemanti ca vuccati. Adhigamayati pattiya. Atapiti viri-
yava. So hi “"araddhaviriyo viharati akusalanam dhammanam pahanaya, kusa-
lanam dhammanam upasampadaya, thamava dalhaparakkamo anikkhittadhuro
kusalesu dhammest”ti (di. ni. 3.345) evam vuttena viriyarambhena samannagato
kilesanam accantameva atapanasiloti atapi. Ottapiti “yam ottapati ottappitabbena,
ottapati papakanam akusalanam dhammanam samapattiya’ti (dha. sa. 31) evam
vuttena ottappena samannagatatta ottapanasiloti ottappi. Ayanhi ottapiti vutto.
Tadavinabhavato hiriya ca samannagato eva hotiti hirottappasampanno anuma-
ttepi vajje bhayadassavi silesu pariplrakari hoti. Iccassa silasampada dassita. Ata-
piti imina nayenassa Kkilesaparitapitadipanena samathavipassanabhavananuyu-
ttata dassita. Yathavuttanca viriyam saddhasatisamadhipannahi vina na hotiti
vimuttiparipacakani saddhapancamani indriyani atthato vuttaneva honti. Tesu ca
siddhesu anicce aniccasanna, anicce dukkhasanna, dukkhe anattasanna, pahana-
sanna, viragasanna, nirodhasannati cha nibbedhabhagiya sanna siddha evati.
Evam imehi dvihi dhammehi samannagatassa lokiyanam (..0101) silasamadhipa-
nNanam sijjhanato maggaphalanibbanadhigamassa bhabbatam dassento “atapi ca
kho ...pe... adhigamaya”ti aha.

Gathasu kusitoti micchavitakkabahulataya kamabyapadavihimsavitakkasankha-
tehi kucchitehi papadhammehi sito sambandho yuttoti kusito. Kucchitam va sidati
sammapatipattito avasidatiti kusito, da-karassa ta-karam katva. Hinaviriyoti nibbi-
riyo, catusupi iriyapathesu viriyakaranarahito. Anussahasamhananasabhavassa
cittalasiyassa thinassa, asattivighatasabhavassa kayalasiyassa middhassa ca



abhinhappavattiya thinamiddhabahulo. Papajigucchanalakkhanaya hiriya abha-
vena tappatipakkhena ahirikena samannagatatta ca ahiriko. Hirottappaviriyanam
abhaveneva sammapatipattiyam natthi etassa adaroti anadaro. Ubhayathapi tatha
dhammapuggalena duvidhakiriyakaranena anadaro. Phutthunti phusitum. Sambo-
dhimuttamanti sambodhisankhatam uttamam arahattam adhigantum abhabboti
attho.

Satimati cirakatacirabhasitanam anussarane samatthassa satinepakkassa
bhavena catusatipatthanayogena satima. Nipakoti sattatthaniyasampajannasa-
nkhatena ceva kammatthanapariharanapannasankhatena ca nepakkena sama-
nnagatatta nipako. Jhayiti arammanidpanijjnanena lakkhandpanijjhnanena cati
dvihipi jhanehi jhayi. Appamattoti “divasam cankamena nisajjaya avaraniyehi
dhammehi cittam parisodheti’ti-adina nayena kammatthanabhavanaya appamatto.
Samyojanam jatijaraya chetvati jatiya ceva jaraya ca satte samyojetiti samyoja-
nanti laddhanamam kamaragadikam dasavidhampi kilesajatam anusayasamu-
gghatavasena milato chinditva. Atha va samyojanam jatijaraya chetvati jatijaraya
samyojanam chinditva. Yassa hi samyojanani acchinnani, tassa jatijaraya
acchedo asamugghatova. Yassa pana tani chinnani, tassa jatijarapi chinnava kara-
nassa samugghatitatta. Tasma samyojanam chindanto eva jatijarapi chindati.
Tena vuttam “samyojanam jatijaraya (..0102) chetva’ti. ldheva sambodhimanu-
ttaram phuseti imasmimyeva attabhave aggamaggam arahattam va phuse papu-
neyya.

Sattamasuttavannana nitthita.

8. Pathamanakuhanasuttavannana

35. Atthame nayidanti ettha naiti patisedhe nipato, tassa “vussati'ti imina
sambandho, yakaro padasandhikaro. ldam-saddo “ekamidaham, bhikkhave,
samayam ukkatthayam viharami subhagavane salarajamile’ti-adisu (ma. ni.
1.501) nipatamattam. “Idam kho tam, bhikkhave, appamattakam oramattakam sila-
mattakan”ti-adisu (di. ni. 1.27) yathavutte asannapaccakkhe agato.

“ldanhi tam jetavanam, isisanghanisevitam;

avuttham dhammarajena, pitisanjananam mama’ti.-
Adisu (sam. ni. 1.48) vakkhamane asannapaccakkhe. Idhapi vakkhamaneyeva
asannapaccakkhe datthabbo.

Brahmacariya-saddo-

“Kim te vatam kim pana brahmacariyam,
kissa sucinnassa ayam vipako;

iddht jutt balaviriytpapatti,

idanca te naga mahavimanam.

“Ahanca bhariya ca manussaloke,



saddha ubho danapati ahumha;

opanabhtutam me gharam tadasi,

santappita samanabrahmana ca.

“Tam me vatam tam pana brahmacariyam,

tassa sucinnassa ayam vipako;

iddht jutt balaviriytpapatti,

idanca me dhira mahavimanan’ti. (ja. 2.22.1592-1593, 1595)-
Imasmim (..0103) punnakajatake dane agato.

“Kena pani kamadado, kena pani madhussavo;

kena te brahmacariyena, punnam panimhi ijjhati.

“Tena pani kamadado, tena pani madhussavo;

tena me brahmacariyena, punnam panimhiijjhati’ti. (pe. va. 275, 277)-
Imasmim ankurapetavatthusmim veyyavacce. “Idam kho tam, bhikkhave, tittiriyam
nama brahmacariyam ahosi’ti (cllava. 311) imasmim tittirajatake pancasikkhapa-
dasile. “Tam kho pana, pancasikha, brahmacariyam neva nibbidaya na viragaya
...pe... yavadeva brahmaloklipapattiya”ti (di. ni. 2.329) imasmim mahagovinda-
sutte brahmavihare. "Pare abrahmacari bhavissanti, mayamettha brahmacarino
bhavissama’ti (ma. ni. 1.83) sallekhasutte methunaviratiyam.

“Mayanca bhariya natikkamama,

amhe ca bhariya natikkamanti;

annatra tahi brahmacariyam carama,

tasma hi amham dahara na miyare™ti. (ja. 1.10.97)-
Mahadhammapalajatake sadarasantose. “Abhijanami kho panaham, sariputta,
caturangasamannagatam brahmacariyam carita- tapassi sudam homi'ti (ma. ni. 1.
155) lomahamsasutte viriye.

“Hinena brahmacariyena, khattiye upapajjati;

majjhimena ca devattam, uttamena visujjhati'ti. (ja. 1.8.75)-
Nimijatake attadamanavasena kate atthangika-uposathe. “ldam kho pana, panca-
sikha, brahmacariyam ekantanibbidaya viragaya ...pe... ayameva ariyo attha-
ngiko maggo’ti (di. ni. 2.329) mahagovindasutteyeva ariyamagge. “Tayidam
brahmacariyam iddhanceva phitanca vittharikam bahujannam puthubhiitam yava
devamanussehi suppakasitan”ti (di. ni. 3.174) pasadikasutte sikkhattayasangahe
sakalasmim sasane. I[dhapi ariyamagge sasane ca vattati.

Vussatiti (..0104) vasiyati, cariyatiti attho. Janakuhanatthanti “aho ayyo silava
vattasampanno appiccho santuttho mahiddhiko mahanubhavo’ti-adina janassa
sattalokassa vimhapanattham. Janalapanatthanti “evarlipassa nama ayyassa
dinnam mahapphalam bhavissati’ti pasannacittehi “kenattho, kim ahariyati’ti
manussehi vadapanattham. Labhasakkarasilokanisamsatthanti yvayam “aka-
nkheyya ce, bhikkhave, bhikkhu ‘labhi assam civarapindapatasenasanagilanappa-
ccayabhesajjaparikkharanan’ti, sile-svevassa pariptrakari'ti (ma. ni. 1.65) silani-
samsabhavena vutto catupaccayalabho, yo ca catunnam paccayanam sakkacca-
danasankhato adarabahumanagarukaranasankhato ca sakkaro, yo ca “silasa-



mpanno bahussuto sutadharo araddhaviriyo”ti-adina nayena uggatathutighosasa-
nkhato siloko brahmacariyam carantanam ditthadhammiko anisamso, tadattham.
Iti mam jano janatuti “"evam brahmacariyavase sati ‘ayam silava kalyanadhammo’-
ti-adina mam jano janatu sambhavetl’ti attano santagunavasena sambhavana-
tthampi na idam brahmacariyam vussatiti sambandho.

Keci pana “janakuhanatthanti papicchassa icchapakatassa sato samantajappa-
na-iriyapathanissitapaccayapatisevanasankhatena tividhena kuhanavatthuna
kuhanabhavena janassa vimhapanattham. Janalapanatthanti papicchasseva sato
paccayattham parikathobhasadivasena lapanabhavena upalapanabhavena va
janassa lapanattham. Labhasakkarasilokanisamsatthanti papicchasseva sato
labhadigarutaya labhasakkarasilokasankhatassa anisamsa-udayassa nipphada-
nattham. Iti mam jano janatuti papicchasseva sato asantagunasambhavanadhi-
ppayena ‘iti evam mam jano janati’ti na idam brahmacariyam vussati'ti eva-
mettha attham vadanti. Purimoyeva pana attho sarataro.

Atha khoti ettha athati annadatthe nipato, khoti avadharane. Tena kuhanadito
annadatthayeva pana idam, bhikkhave, brahmacariyam vussatiti dasseti. Idani tam
payojanam dassento “samvaratthanceva pahanatthanca”ti (..0105) aha. Tattha
pancavidho samvaro- patimokkhasamvaro, satisamvaro, nanasamvaro, khantisam-
varo, viriyasamvaroti.

Tattha “imina patimokkhasamvarena upeto hoti samupeto”ti (vibha. 511) hi
adina nayena agato ayam patimokkhasamvaro nama, yo silasamvaroti ca pavu-
ccati. “Rakkhati cakkhundriyam, cakkhundriye samvaram apajjati ti (di. ni. 1.213;
ma. ni. 1.295; sam. ni. 4.239; a. ni. 3.16) agato ayam satisamvaro.

“Yani sotani lokasmim (ajitati bhagava),

sati tesam nivaranam;

sotanam samvaram brumi,

pannayete pidhiyare”ti. (su. ni. 1041)-
Agato ayam nanasamvaro. “Khamo hoti sitassa unhassa’ti-adina (ma. ni. 1.24; a.
ni. 4.114; 6.58) nayena agato ayam khantisamvaro. “Uppannam kamavitakkam
nadhivaseti ti-adina (ma. ni. 1.26; a. ni. 4.114; 6.58) nayena agato ayam viriyasam-
varo. Atthato pana panatipatadinam pajahanavasena, vattapativattanam karanava-
sena ca pavatta cetana viratiyo ca. Sankhepato sabbo kayavacisamyamo, vittha-
rato sattannam apattikkhandhanam avitikkamo silasamvaro. Sati eva satisamvaro,
satippadhana va kusala khandha. Nanameva nanasamvaro. Adhivasanavasena
adoso, adosappadhana va tatha pavatta kusala khandha khantisamvaro, pannati
eke. Kamavitakkadinam anadhivasanavasena pavattam viriyameva viriyasam-
varo. Tesu pathamo kayaduccaritadidussilyassa samvaranato samvaro, dutiyo
mutthassaccassa, tatiyo annanassa, catuttho akkhantiya, pancamo kosajjassa
samvaranato pidahanato samvaroti veditabbo. Evametassa samvarassa atthaya
samvarattham, samvaranipphadanatthanti attho.

Pahanampi pancavidham- tadangappahanam, vikkhambhanappahanam, samu-
cchedappahanam, patippassaddhippahanam, nissaranappahananti. Tattha yam



vattabbam, tam hettha ekakanipate pathamasuttavannanayam vuttameva. Tassa

pana pancavidhassapi tatha tatha ragadikilesanam (..0106) patinissajjanatthena
samatikkamanatthena va pahanassa atthaya pahanattham, pahanasadhana-
tthanti attho. Tattha samvarena kilesanam cittasantane pavesananivaranam paha-
nena pavesananivarananceva samugghato cati vadanti. Ubhayenapi pana yatha-

raham ubhayam sampajjatiti datthabbam. Siladidhamma eva hi samvaranato

samvaro, pajahanato pahananti.



Gathasu anitihanti itiyo vuccanti upaddava- ditthadhammika ca samparayika ca.
Itiyo hanati vinaseti pajahatiti itiham, anu itihanti anitiham, sasanabrahmacariyam
maggabrahmacariyanca. Atha va itithi anatthehi saddhim hananti gacchanti pava-
ttantiti itiha, tanhadi-upakkilesa. Natthi ettha itihati anitiham. Itiha va yathavuttena-
tthena titthiyasamaya, tappatipakkhato idam anitiham. “Anitihan’tipi patho.
Tassattho- “itihayan”ti dhammesu anekamsaggahabhavato vicikiccha itiham
nama, sammasambuddhappaveditatta yathanusittham patipajjantanam nikkankha-
bhavasadhanato natthi ettha itihanti anitiham, aparappaccayanti attho. Vutta-
nhetam “paccattam veditabbo vinnGhi'ti “atakkavacaro’ti ca. Gathasukhattham
pana “anitihan”ti digham katva pathanti.

Nibbanasankhatam ogadham patittham param gacchatiti nibbanogadhagami,
vimuttirasatta ekanteneva nibbanasampapakoti attho. Tam nibbanogadhaga-
minam brahmacariyam. Soti yo so samatimsa paramiyo pilretva sabbakilese
bhinditva anuttaram sammasambodhim abhisambuddho, so bhagava adesayi
desesi. Nibbanogadhoti va ariyamaggo vuccati. Tena vina nibbanogahanassa asa-
mbhavato tassa ca nibbanam analambitva appavattanato, tanca tam ekantam
gacchatiti nibbanogadhagami. Atha va nibbanogadhagaminanti nibbanassa anto-
gaminam maggabrahmacariyam, nibbanam arammanam karitva tassa anto eva
vattati pavattatiti. Mahattehiti maha-atumehi ularajjhasayehi. Mahantam nibbanam,
mahante va silakkhandhadike esanti gavesantiti mahesino buddhadayo ariya.
Tehi anuyato patipanno. Yatha buddhena desitanti yatha abhinneyyadidhamme
abhinneyyadibhaveneva sammasambuddhena maya desitam, evam ye etam (..0107
maggabrahmacariyam tadattham sasanabrahmacariyanca patipajjanti. Te dittha-
dhammikasamparayikatthehi yatharaham anusasantassa satthu mayham sasana-
karino ovadappatikara sakalassa vattadukkhassa antam pariyantam appavattim
karissanti, dukkhassa va antam nibbanam sacchikarissantiti.

Atthamasuttavannana nitthita.

9. Dutiyanakuhanasuttavannana

36. Navame abhinnatthanti kusaladivibhagena khandhadivibhagena ca sabba-
dhamme abhivisitthena nanena aviparitato jananattham. Parinnatthanti tebhima-
kadhamme “idam dukkhan’ti-adina parijananattham samatikkamanatthanca.
Tattha abhinneyya-abhijanana catusaccavisaya. Parinneyyaparijanana pana
yadipi dukkhasaccavisaya, pahanasacchikiriyabhavanabhisamayehi pana vina na
pavattatiti pahanadayopiidha gahitati veditabbam. Sesam anantarasutte vuttattha-
meva.

Navamasuttavannana nitthita.



10. Somanassasuttavannana

37. Dasame sukhasomanassabahuloti ettha sukhanti kayikam sukham, somana-
ssanti cetasikam. Tasma yassa kayikam cetasikanca sukham abhinham pavattati,
so sukhasomanassabahuloti vutto. Yoniti “catasso kho ima, sariputta, yoniyo™ti-a-
disu (ma. ni. 1.152) khandhakotthaso yoniti agato. “Yoni hesa, bhiimija, phalassa
adhigamaya’ti-adisu (ma. ni. 3.226) karanam.

“na caham brahmanam brimi, yonijam mattisambhavan”ti ca. (ma. ni. 2.457;
dha. pa. 396; su. ni. 625);

“Tamenam kammaja vata nibbattitva uddhampadam adhosiram sampariva-
ttetva matu yonimukhe sampatipadenti’'ti ca adisu passavamaggo. ldha pana
karanam (..0108) adhippetam. Assati anena. Araddhati patthapita paggahita pari-
punna sampadita va.

Asavanam khayayati ettha asavantiti asava, cakkhutopi ...pe... manatopi
savanti pavattantiti vuttam hoti. Dhammato yava gotrabhit, okasato yava
bhavagga savantiti va asava. Ete dhamme etanca okasam anto karitva pavatta-
ntiti attho. Antokaranattho hi ayam akaro. Ciraparivasiyatthena madiradayo asava

rivasiyatthena asava, ete eva bhavitum arahanti. Vuttam hetam- purima,
bhikkhave, koti na pannayati avijjaya, ito pubbe avijja nahosi ti-adi (a. ni. 10.61).
Ayatam samsaradukkham savanti pasavantitipi asava. Purimani cettha nibbaca-
nani yattha kilesa asavati agata, tattha yujjanti; pacchimam kammepi. Na keva-
lanca kammakilesa eva asava, apica kho nanappakara upaddavapi. Abhidhamme
hi “cattaro asava- kamasavo, bhavasavo, ditthasavo, avijjasavo’ti (dha. sa. 1102)
kamaragadayo kilesa asavati agata. Suttepi “naham, cunda, ditthadhammikanam-
yeva asavanam samvaraya dhammam desemi ti (di. ni. 3.182) ettha vivadamdiila-
bhita kilesa asavati agata.

“Yena deviipapatyassa, gandhabbo va vihangamo;

yakkhattam yena gaccheyya, manussattanca abbaje;

te mayham, asava khina, viddhasta vinalikata”ti. (a. ni. 4.36)-
Ettha tebhiimakam kammam avasesa ca akusala dhamma. “Ditthadhammikanam
asavanam samvaraya samparayikanam asavanam patighataya’ti (para. 39) ettha
parupaghatavippatisaravadhabandhadayo ceva apayadukkhabhtta nanappakara
upaddava ca.

Te panete asava vinaye “ditthadhammikanam asavanam samvaraya, sampara-
yikanam asavanam patighataya’ti dvedha agata. Salayatane “tayome, avuso,
asava- kamasavo, bhavasavo, avijjasavo’ti (..0109) (sam. ni. 4.321) tidha agata.
Tatha annesu suttantesu. Abhidhamme teyeva ditthasavena saddhim catudha
agata. Nibbedhikapariyaye pana “atthi, bhikkhave, @sava nirayagamaniya, atthi
asava tiracchanayonigamaniya, atthi asava pettivisayagamaniya, atthi asava
manussalokagamaniya, atthi asava devalokagamaniya”ti (a. ni. 6.63) pancadha



agata. Kammameva cettha asavati adhippetam. Chakkanipate “atthi, bhikkhave,
asava samvara pahatabba’ti-adina (a. ni. 6.58) nayena chadha agata. Sabbasava-
pariyaye teyeva dassanapahatabbehi dhammehi saddhim sattadha agata. Idha
pana abhidhammapariyayena cattaro asava adhippetati veditabba.

Khayayati ettha pana “yo asavanam khayo vayo bhedo paribhedo aniccata anta-
radh@anan”ti asavanam sarasabhedo &asavanam khayoti vutto. “Janato aham,
bhikkhave, passato asavanam khayam vadami'ti (ma. ni. 1.15) ettha asavanam
khinakaro natthibhavo accantam asamuppado asavakkhayoti vutto.

“Sekhassa sikkhamanassa, ujumagganusarino;

khayasmim pathamam nanam, tato anna anantara’ti. (itivu. 62)-
Ettha ariyamaggo asavakkhayoti vutto. “Asavanam khaya samano hoti’ti (ma. ni.
1.438) ettha phalam.

“Paravajjanupassissa, niccam ujjhanasannino;

asava tassa vaddhanti, ara so asavakkhaya’ti. (dha. pa. 253)-
Ettha nibbanam. Idha pana phalam sandhaya “asavanam khayaya”ti vuttam, ara-
hattaphalatthayati attho.

Samvejaniyesu thanesuti samvegajanakesu jati-adisu samvegavatthusu. Jati,
jara, byadhi, maranam, apayadukkham, atite vattamidlakam dukkham, anagate
vattamulakam dukkham, paccuppanne aharapariyetthimilakam dukkhanti imani
hi samvegavatthiini samvejaniyatthanani nama. Apica “aditto lokasannivaso
uyyutto payato kummaggappatipanno, upaniyati loko addhuvo, atano loko anabhi-
ssaro, assako (..0110) loko, sabbam pahaya gamaniyam, uno loko atitto tanhada-
so’ti-evamadini (pati. ma. 1.117) cettha samvejaniyatthananiti veditabbani. Samve-
Atthato pana sahottappananam samvego nama.

Samviggassati gabbhokkantikadivasena anekavidhehi jati-adidukkhehi samve-
gajatassa. “Samvejitva’ti ca pathanti. Yoniso padhanenati upayapadhanena,
sammavayamenati attho. So hiyatha akusala dhamma pahiyanti, kusala dhamma
bhavanaparipturim gacchanti, evam padahanato uttamabhavasadhanato ca
“padhanan”ti vuccati. Tattha samvegena bhavadisu kinci tanam lenam patisa-
ranam apassanto tattha anoliyanto alaggamanaso tappatipakkhena ca vinivattita-
visannito annadatthu nibbananinno hoti nibbanapono nibbanapabbharo. So kalya-
namittasannissayena yonisomanasikarabahulo visuddhasayappayogo samathavi-
passanasu yuttappayutto sabbasmimpi sankharagate nibbindati virajjati, vipa-
ssanam ussukkapeti. Tattha yadidam yonisomanasikarabahulo visuddhasayappa-
yogo samathavipassanasu yuttappayutto, tenassa dittheva dhamme sukhasoma-
nassabahulata veditabba. Yam panayam samathe patitthito vipassanaya yuttappa-
yutto sabbasmimpi sankharagate nibbindati virajjati, vipassanam ussukkapeti,
tenassa yoni araddha asavanam khayayati veditabbam.

Gathasu samvijjethevati samvijjeyya eva samvegam kareyya eva. “Samuvijjitva-
na’ti ca pathanti. Vuttanayena samviggo hutvati attho. Panditoti sappanno, tihetu-
kapatisandhiti vuttam hoti. Pannaya samavekkhiyati samvegavatthiini samvijjana-



vasena pannaya samma avekkhiya. Atha va pannaya samma avekkhitvati. Sesam
sabbattha uttanatthameva.

Dasamasuttavannana nitthita.
Iti paramatthadipaniya itivuttaka-atthakathaya
Dukanipate pathamavaggavannana nitthita.
2. Dutiyavaggo

1. Vitakkasuttavannana

38. Dutiyavaggassa (..0111) pathame tathagatam, bhikkhaveti ettha tathagata-

saddo tava sattavoharasammasambuddhadisu dissati. Tathd hesa “hoti tathagato
param marana’ti-adisu (di. ni. 1.65) sattavohare.

“Tathagatam devamanussapdijitam,

buddham namassama suvatthi hoti’ti. (khu. pa. 6.16)-
Adisu sammasambuddhe.

“Tathagatam devamanussapijitam,
dhammam namassama suvatthi hoti’ti. (khu. pa. 6.17)-



Adisu dhamme.

“Tathagatam devamanussapijitam,

sangham namassama suvatthi hott”’ti. (khu. pa. 6.18)-
Adisu sanghe. Idha pana sammasambuddhe. Tasma tathagatanti ettha atthahi
karanehi bhagava tathagatoti vuccati. Katamehi atthahi? Tatha agatoti tathagato,
tatha gatoti tathagato, tathalakkhanam agatoti tathagato, tathadhamme yathavato
abhisambuddhoti tathagato, tathadassitaya tathagato, tathavaditaya tathagato,
tathakaritaya tathagato, abhibhavanatthena tathagatoti.

Katham bhagava tatha agatoti tathagato? Yatha yena abhiniharena danapa-
ramim pilretva silanekkhammapannaviriyakhantisacca-adhitthanametta-upekkha-
paramim pilretva ima dasa paramiyo, dasa upaparamiyo, dasa paramatthapara-
miyoti samatimsa paramiyo piretva angapariccagam, attapariccagam, dhanapari-
ccagam, darapariccagam, rajjapariccaganti imani panca mahapariccagani paricca-
jitva yatha vipassi-adayo sammasambuddha agata (..0112), tatha amhakam
bhagavapi agatoti tathagato. Yathaha-

“Yatheva lokamhi vipassi-adayo,

sabbannubhavam munayo idhagata;

tatha ayam sakyamunipi agato,

tathagato vuccati tena cakkhuma”ti.-
Evam tatha agatoti tathagato.

Katham tatha gatoti tathagato? Yatha sampatijatava vipassi-adayo samehi
padehi pathaviyam patitthaya uttarabhimukha sattapadavitiharena gata, tatha
amhakam bhagavapi gatoti tathagato. Yathahu-

“Muhuttajatova gavampati yatha,
samehi padehi phusi vasundharam;
so vikkami satta padani gotamo,
setanca chattam anudharayum mard.
“Gantvana so satta padani gotamo,
disa vilokesi sama samantato;
atthangupetam giramabbhudirayi,
stho yatha pabbatamuddhanitthito”ti.-
Evam tatha gatoti tathagato.

Katham tathalakkhanam agatoti tathagato? Sabbesam ripardpadhammanam
salakkhanam, samannalakkhanam, tatham, avitatham, nanagatiya agato, avira-
jjhitva patto, anubuddhoti tathagato. Yathaha-

“Sabbesam pana dhammanam, sakasamannalakkhanam;
tathamevagato yasma, tasma natho tathagato™ti.-
Evam tathalakkhanam agatoti tathagato.

Katham tathadhamme yathavato abhisambuddhoti tathagato? Tathadhamma
nama cattari ariyasaccani. Yathaha “cattarimani, bhikkhave, tathani (..0113) avita-
thani anannathani. Katamani cattari? ldam dukkham ariyasaccanti, bhikkhave,
tathametam avitathametam anannathametan’ti (sam. ni. 5.1090) vittharo. Tani ca



bhagava abhisambuddho, tasmapi tathanam abhisambuddhatta tathagato. Abhisa-
mbuddhattho hi ettha gata-saddo. Evam tathadhamme yathavato abhisambu-
ddhoti tathagato.

Katham tathadassitaya tathagato? Yam sadevake loke ...pe... sadevamanu-
ssaya pajaya aparimanasu lokadhatusu aparimananam sattanam cakkhudvare
apathamagacchantam ruparammanam nama atthi, tam bhagava sabbakarato
janati passati. Evam janata passata canenatam itthadivasena va ditthasutamuta-
vinnatesu labbhamanapadavasena va “katamam tam rGpam rlGpayatanam, yam
ripam catunnam mahabhtutanam upadaya vannanibha sanidassanam sappa-
tigham nilam pitakan”ti-adina (dha. sa. 616) nayena anekehi namehi terasahi
varehi dvepannasaya nayehi vibhajjamanam tathameva hoti, vitatham natthi. Esa
nayo sotadvaradisu apathamagacchantesu saddadisu. Vuttanhetam bhagavata-

“Yam, bhikkhave, sadevakassa lokassa ...pe... sadevamanussaya dittham
sutam mutam vinnatam pattam pariyesitam anuvicaritam manasa, tamaham
janami ...pe... tamaham abbhannasim, tam tathagatassa viditam, tam tathagato
na upatthasi’ti (a. ni. 4.24).

Evam tathadassitaya tathagato. Ettha tathadassi-atthe tathagatoti padassa
sambhavo veditabbo.

Katham tathavaditaya tathagato? Yam rattim bhagava anuttaram sammasa-
mbodhim abhisambuddho, yanca rattim anupadisesaya nibbanadhatuya parini-
bbayi, etthantare pancacattalisavassaparimanakale yam bhagavata bhasitam
suttageyyadi, sabbam tam parisuddham paripunnam ragamadadinimmadanam
ekasadisam tatham avitatham. Tenaha-

“Yanca, cunda, rattim tathagato anuttaram sammasambodhim abhisambu-
jjnati, yanca rattim anupadisesaya nibbanadhatuya parinibbayati, yam (..0114)
etasmim antare bhasati lapati niddisati, sabbam tam tatheva hoti, no annatha.
Tasma ‘tathagato’ti vuccati’ti (di. ni. 3.188; a. ni. 4.23).

Gada-attho hi ettha gatasaddo. Evam tathavaditaya tathagato. Apica agadanam
agado, vacananti attho. Tatho aviparito agado assati dakarassa takaram katva
tathagatoti, evampettha padasiddhi veditabba.

Katham tathakaritaya tathagato? Bhagavato hi vacaya kayo anulometi, kaya-
ssapi vaca. Tasma yathavadi tathakari, yathakari tathavadi ca hoti. Evambhitassa
cassa yatha vaca, kayopi tatha gato pavatto. Yatha ca kayo, vacapitatha gatati
tathdgato. Tenaha “yathavadi, bhikkhave, tathagato tathakari, yathakari tathavadi.
Iti yathavadi tathakari, yathakari tathavadi. Tasma ‘tathagato’ti vuccati'ti. Evam
tathakaritaya tathagato.

Katham abhibhavanatthena tathagato? Yasma bhagava upari bhavaggam
hettha avicim pariyantam karitva tiriyam aparimanasu lokadhatusu sabbasatte
abhibhavati silenapi samadhinapi pannayapi vimuttiyapi vimuttinanadassanenapi,
na tassa tula va pamanam va atthi, atha kho atulo appameyyo anuttaro devanam
atidevo sakkanam atisakko brahmanam atibrahma sabbasattuttamo, tasma tatha-
gato. Tenaha-



“Sadevake, bhikkhave, loke ...pe... manussaya tathagato abhibhi anabhi-
bhito annadatthu daso vasavatti, tasma ‘tathagato’ti vuccati'ti (di. ni. 3.188; a.
ni. 4.23).

Tatrayam padasiddhi- agado viya agado, desanavilaso ceva punnussayo ca.
Tena hesa mahanubhavo bhisakko viya dibbagadena sappe, sabbaparappava-
dino sadevakanca lokam abhibhavati. Iti sabbalokabhibhavane tatho aviparito
yathavutto agado etassati dakarassa takaram katva tathagatoti veditabbo. Evam
abhibhavanatthena tathagato.

Apica (..0115) tathaya gatoti tathagato, tatham gatoti tathagato. Tattha sakala-
lokam tiranaparinnaya tathaya gato avagatoti tathagato, lokasamudayam pahana-
parinnaya tathaya gato atitoti tathagato, lokanirodham sacchikiriyaya tathaya gato
adhigatoti tathagato. Lokanirodhagaminim patipadam tatham gato patipannoti
tathagato. Vuttanhetam bhagavata-

“Loko, bhikkhave, tathagatena abhisambuddho. Lokasma tathagato visam-
yutto. Lokasamudayo, bhikkhave, tathagatena abhisambuddho, lokasamudayo
tathagatassa pahino. Lokanirodho, bhikkhave, tathagatena abhisambuddho,
lokanirodho tathagatassa sacchikato. Lokanirodhagamini patipada, bhikkhave,
tathagatena abhisambuddha, lokanirodhagamini patipada tathagatassa bhavita.
Yam, bhikkhave, sadevakassa ...pe... sabbam tam tathagatena abhisa-
mbuddham. Tasma ‘tathagato’ti vuccati'ti (a. ni. 4.23).

Aparehipi atthahi karanehi bhagava tathagato. Tathaya agatoti tathagato,
tathaya gatoti tathagato, tathani agatoti tathagato, tatha gatoti tathagato, tathavi-
dhoti tathagato, tathapavattikoti tathagato, tathehi agatoti tathagato, tatha gatabha-
vena tathagatoti.

Katham tathaya agatoti tathagato? Ya sa bhagavata sumedhabhitena dipanka-
radasabalassa padamile-

“Manussattam lingasampatti, hetu sattharadassanam;

Pabbajja gunasampatti, adhikaro ca chandata;

atthadhammasamodhana, abhiniharo samijjhati’ti. (bu. vam. 2.59)-

Evam vuttam atthangasamannagatam abhinitharam sampadentena “aham sade-
vakam lokam tinno taressami, mutto mocessami, danto damessami, assattho
assasessami, parinibbuto parinibbapessami, suddho sodhessami (..0116),
buddho bodhessami’ti mahapatinna pavattita. Vuttam hetam-

“Kim me ekenatinnena, purisena thamadassina;

sabbannutam papunitva, santaressam sadevakam.

“Imina me adhikarena, katena purisuttame;

sabbannutam papunitva, taremijanatam bahum.

“Samsarasotam chinditva, viddhamsetva tayo bhave;

dhammanavam samaruyha, santaressam sadevakam.

“Kim me annatavesena, dhammam sacchikatenidha;

sabbannutam papunitva, buddho hessam sadevake™ti. (bu. vam. 55-58);



pavicayapaccavekkhanasamadananam karanabhitam avisamvadento lokanatho

yasma mahakappanam satasahassadhikani cattari asankhyeyyani sakkaccam

nirantaram niravasesato danaparami-adayo samatimsaparamiyo piretva, angapa-

riccagadayo panca mahapariccage pariccajitva, saccadhitthanadini cattari adhi-
tthanani paribriihetva, punnananasambhare sambharitva pubbayogapubbacariya-

dhammakkhananatatthacariyadayo ukkamsapetva, buddhicariyam paramakotim

papetva anuttaram sammasambodhim abhisambujjhi; tasma tasseva sa mahapa-
tinna tatha avitatha anannatha, na tassa valaggamattampi vitatham atthi. Tatha hi

dipankaro dasabalo kondanno, mangalo ...pe... kassapo bhagavati ime catuvi-
sati sammasambuddha patipatiya uppanna “buddho bhavissati'ti nam byaka-
rimsu. Evam catuvisatiya buddhanam santike laddhabyakarano ye te katabhiniha-

rehi bodhisattehi laddhabba anisamsa, te labhitvava agatoti taya yathavuttaya
mahapatinnaya tathaya abhisambuddhabhavam agato adhigatoti tathagato. Evam

tathaya agatoti tathagato.

Katham tathaya gatoti tathagato? Yayam mahakaruna lokanathassa, yaya
mahadukkhasambadhappatipannam sattanikayam disva “tassa (..0117)
natthanno koci patisaranam, ahameva nam ito samsaradukkhato mutto mocessa-
mi'ti samussahitamanaso mahabhiniharam akasi. Katva ca yathapanidhanam
sakalalokahitasampadanaya ussukkamapanno attano kayajivitanirapekkho
paresam sotapathagamanamattenapi cittutrasasamuppadika atidukkara dukkara-
cariya samacaranto yatha mahabodhisattanam patipatti hanabhagiya samkilesa-
bhagiya thitibhagiya va na hoti, atha kho uttari visesabhagiyava hoti, tatha patipa-
jjamano anupubbena niravasese bodhisambhare samanetva abhisambodhim
papuni. Tato paranca tayeva mahakarunaya sancoditamanaso pavivekaratim
paramanca santam vimokkhasukham pahaya balajanabahule loke tehi samuppa-
ditam sammanavamanavippakaram aganetva veneyyajanavinayanena nirava-
sesam buddhakiccam nitthapesi. Tatra yo bhagavato sattesu mahakarunaya
samokkamanakaro, so parato avi bhavissati. Yatha buddhabhitassa lokana-
thassa sattesu mahakaruna, evam bodhisattabhitassapi mahabhintharakaladi-
stiti sabbattha sabbada ca ekasadisataya tathava sa avitatha anannatha. Tasma
tisupi avatthasu sabbasattesu samanarasaya tathaya mahakarunaya sakalaloka-
hitaya gato patipannoti tathagato. Evam tathaya gatoti tathagato.

Katham tathani agatoti tathagato? Tathani nama cattari ariyamaggananani.
Tani hi “idam dukkham, ayam dukkhasamudayo, ayam dukkhanirodho, ayam
dukkhanirodhagamini patipada”ti evam sabbaneyyasangahakanam pavattinivatti-
tadubhayahetubhGtanam catunnam ariyasaccanam, dukkhassa pilanattho sankha-
tattho santapattho viparinamattho, samudayassa ayuhanattho nidanattho samyo-
gattho palibodhattho, nirodhassa nissaranattho vivekattho asankhatattho ama-
tattho, maggassa niyyanattho hetvattho dassanattho adhipateyyatthoti-adinam
tabbibhagananca yathabhttasabhavavabodhavibandhakassa samkilesapa-
kkhassa samucchindanena patiladdhaya tattha asammohabhisamayasankhataya



aviparitakarappavattiya dhammanam sabhavasarasalakkhanassa avisamvada-
nato tathani avitathani anannathani, tani (..0118) bhagava anannaneyyo saya-
meva agato adhigato, tasma tathani agatoti tathagato.

Yatha ca maggananani, evam bhagavato tisu kalesu appatihatananani catupati-
sambhidananani catuvesarajjananani pancagatiparicchedananani cha-asadhara-
nananani sattabojjhangavibhavanananani atthamaggangavibhavanananani nava-
nupubbaviharasamapattinanani dasabalananani ca vibhavetabbani.

Tatrayam vibhavana- yanhi kinci aparimanasu lokadhatlisu aparimananam
sattanam hinadibhedabhinnanam hinadibhedabhinnasu atitasu khandhayatana-
dhatisu sabhavakiccadi avatthavisesadi khandhapatibaddhanamagottadi ca jani-
tabbam. Anindriyabaddhesu ca atisukhumatirohitaviduradesesu rupadhammesu
yo tamtampaccayavisesehi saddhim paccayuppannanam vannasanthanagandha-
rasaphassadiviseso, tattha sabbattheva hatthatale thapita-amalako viya pacca-
kkhato asangamappatihatam bhagavato nanam pavattati, tatha anagatasu paccu-
ppannasu cati imani tisu kalesu appatihatananani nama. Yathaha-

“Atitamse buddhassa bhagavato appatihatam nanam, anagatamse
buddhassa bhagavato appatihatam nanam, paccuppannamse buddhassa
bhagavato appatihatam nanan’ti (pati. ma. 3.5).

Tani panetani tattha tattha dhammanam sabhavasarasalakkhanassa avisamva-
danato tathani avitathani anannathani, tani bhagava sayambhunanena adhi-
ganchi. Evam tathani agatoti tathagato.

Tatha atthapatisambhida, dhammapatisambhida, niruttipatisambhida, patibhana-
patisambhidati catasso patisambhida. Tattha atthapabhedassa sallakkhanavibha-
vanavavatthanakaranasamattham atthe pabhedagatam nanam atthapatisa-
mbhida. Dhammapabhedassa sallakkhanavibhavanavavatthanakaranasamattham
dhamme pabhedagatam nanam dhammapatisambhida. Niruttipabhedassa salla-
kkhanavibhavanavavatthanakaranasamattham niruttabhilape pabhedagatam
nanam niruttipatisambhida. Patibhanapabhedassa (..0119) sallakkhanavibhavana-
vavatthanakaranasamattham patibhane pabhedagatam nanam patibhanapatisa-
mbhida. Vuttanhetam-

“Atthe nanam atthapatisambhida, dhamme nanam dhammapatisambhid3,
tatra dhammaniruttabhilape nanam niruttipatisambhida, nanesu nanam patibha-
napatisambhida’ti (vibha. 718).

Ettha ca hetu-anusarena araniyato adhigantabbato ca sankhepato hetuphalam
attho nama. Pabhedato pana yamkinci paccayuppannam, nibbanam, bhasitattho,
vipako, kiriyatiime panca dhamma attho. Tam attham paccavekkhantassa tasmim
atthe pabhedagatam nanam atthapatisambhida. Dhammoti sankhepato paccayo.
So hi yasma tam tam attham vidahati pavatteti ceva papeti ca, tasma dhammoti
vuccati. Pabhedato pana yo koci phalanibbattako hetu, ariyamaggo, bhasitam,
kusalam, akusalanti ime panca dhamma dhammo, tam dhammam paccavekkha-
ntassa tasmim dhamme pabhedagatam nanam dhammapatisambhida. Vuttampi
cetam-



“Dukkhe nanam atthapatisambhida, dukkhasamudaye nanam dhammapati-
sambhida, dukkhanirodhe nanam atthapatisambhida, dukkhanirodhagaminiya
patipadaya nanam dhammapatisambhida’ti (vibha. 719).

Atha va hetumhi nanam dhammapatisambhida, hetuphale nanam atthapatisa-
mbhida. Ye dhamma jata bhita sanjata nibbatta abhinibbatta patubhita, imesu
dhammesu nanam atthapatisambhida. Yamha dhamma te dhamma jata bhita
sanjata nibbatta abhinibbatta patubhtta, tesu dhammesu nanam dhammapatisa-
mbhida. Jaramarane nanam atthapatisambhida, jaramaranasamudaye nanam
dhammapatisambhida. Jaramarananirodhe nanam atthapatisambhida, jaramara-
nanirodhagaminiya patipadaya nanam dhammapatisambhida. Jatiya, bhave, upa-
dane, tanhaya, vedanaya, phasse, salayatane, namariipe, vinnane, sankharesu
nanam atthapatisambhida, sankharasamudaye nanam dhammapatisambhida.
Sankharanirodhe nanam atthapatisambhida, sankharanirodhagaminiya patipa-
daya nanam dhammapatisambhida.

“Ildha (..0120) bhikkhu dhammam janati- suttam, geyyam ...pe... vedallam.
Ayam vuccati dhammapatisambhida. So tassa tasseva bhasitassa attham
janati- ‘ayam imassa bhasitassa attho, ayam imassa bhasitassa attho’ti, ayam
vuccati atthapatisambhida (vibha. 724).

“Katame dhamma kusala? Yasmim samaye kamavacaram kusalam cittam
uppannam hoti somanassasahagatam nanasampayuttam rGparammanam va
...pe... dhammarammanam va yam yam va panarabbha, tasmim samaye
phasso hoti ...pe... avikkhepo hoti. Ime dhamma kusala. Imesu dhammesu
nanam dhammapatisambhida, tesam vipake nanam atthapatisambhida’ti-adi
vittharo (vibha. 725).

Tasmim atthe ca dhamme ca sabhavanirutti abyabhicaravoharo abhilapo,
tasmim sabhavaniruttabhilape magadhikaya sabbasattanam mitlabhasaya “ayam
sabhavanirutti, ayam na sabhavanirutti’'ti pabhedagatam nanam niruttipatisa-
mbhida. Yathavuttesu tesu nanesu gocarakiccadivasena vittharato pavattam
sabbampi nanamarammanam katva paccavekkhantassa tasmim nane pabheda-
gatam nanam patibhanapatisambhida. Iti imani cattari patisambhidananani saya-
meva bhagavata adhigatani atthadhammadike tasmim tasmim attano visaye avi-
samvadanavasena aviparitakarappavattiya tathani avitathani anannathani.
Evampi bhagava tathani agatoti tathagato.

Tatha yam kinci neyyam nama, sabbam tam bhagavata sabbakarena natam
dittham adhigatam abhisambuddham. Tatha hissa abhinneyya dhamma abhinne-
yyato buddha, parinneyya dhamma parinneyyato buddha, pahatabba dhamma
pahatabbato buddha, sacchikatabba dhamma sacchikatabbato buddha, bhave-
tabba dhamma bhavetabbato buddha, yato nam koci samano va brahmano va
devo va maro va brahma va “ime nama te dhamma anabhisambuddha’ti saha
dhammena anuyunjitum samattho natthi.

Yam kinci pahatabbam nama, sabbam tam bhagavata anavasesato bodhimile-
yeva pahinam anuppattidhammam, na tassa pahanaya uttari karaniyam atthi (..0121



Tatha hissa lobhadosamohaviparitamanasikara-ahirikanottappathinamiddha-
kodhupanahamakkhapalasa-issamacchariya- mayasatheyyathambhasarambha-
manatimanamadapamadatividhakusalamiladuccarita- visamasannamalavitakka-
papanca-esanatanhacatubbidhavipariyesa-asava- gantha-oghayogagatitanhupa-
danapancabhinandananivarana- cetokhilacetasovinibandhachavivadamilasatta-
nusaya- atthamicchattanava-aghatavatthutanhamilakadasa-akusala- kammapa-
tha-ekavisati-anesanadvasatthiditthigata-atthasatatanhavicaritadippabhedam
diyaddhakilesasahassam saha vasanaya pahinam samucchinnam samiuhatam,
yato nam koci samano va ...pe... brahma va “ime nama te kilesda appahina’ti
saha dhammena anuyunjitum samattho natthi.

Ye cime bhagavata kammavipakakilesupavada-anavitikkamappabheda antara-
yika dhamma vutta, alameva te ekantena antarayaya, yato nam koci samano va
...pe... brahma va “"nalam te patisevato antarayaya’ti saha dhammena anuyu-
njitum samattho natthi.

Yo ca bhagavata niravasesavattadukkhanissaranaya silasamadhipannasa-
ngaho sattakotthasiko sattatimsappabhedo ariyamaggapubbangamo anuttaro
niyyanadhammo desito, so ekanteneva niyyati patipannassa vattadukkhato, yato
nam koci samano va ...pe... brahma va “niyyanadhammo taya desito na niyya-
ti’ti saha dhammena anuyunjitum samattho natthi. Vuttanhetam- “sammasambu-
ddhassa te patijanato ime dhamma anabhisambuddha”ti (ma. ni. 1.150) vittharo.
Evametani attano nanappahanadesanavisesanam avitathabhavavabodhanato
aviparitakarappavattani bhagavato catuvesarajjanananitathani avitathani ananna-
thani. Evampi bhagava tathani agatoti tathagato.

Tatha nirayagati, tiracchanagati, petagati, manussagati, devagatiti panca gatiyo.
Tasu sanjivadayo attha mahaniraya, kukkuladayo solasa ussadaniraya, lokantari-
kanirayo cati sabbepime ekantadukkhataya nirassadatthena niraya ca, sakaka-
mmuna gantabbato gati cati nirayagati (..0122). Tibbandhakarasitanarakapi ete-
sveva antogadha kimikitapatangasarisapapakkhisonasingaladayo tiriyam anchita-
bhavena tiracchana nama. Te eva gatiti tiracchanagati. Khuppipasitaparadattipa-
jivinijjhamatanhikadayo dukkhabahulataya pakatthasukhato ita vigatati peta, te
eva gatiti petagati. Kalakancikadi-asurapi etesveva antogadha. Parittadipavasihi
saddhim jambudipadicatumahadipavasino manaso ussannataya manussa, te eva
gatiti manussagati. Catumaharajikato patthaya yava



nevasannanasannayatanlpagati ime chabbisati devanikaya dibbanti attano iddha-
nubhavena kilanti jotenti cati deva, te eva gatiti devagati.

Ta paneta gatiyo yasma tamtamkammanibbatto upapattibhavaviseso, tasma
atthato vipakakkhandha katatta ca rGpam. Tattha “ayam nama gati nama imina
kammuna jayati, tassa kammassa paccayavisesehi evam vibhagabhinnatta visum
ete sattanikaya evam vibhagabhinna’ti yathasakamhetuphalavibhagaparicchinda-
navasena thanaso hetuso bhagavato nanam pavattati. Tenaha bhagava-

“Panca kho ima, sariputta, gatiyo. Katama panca? Nirayo, tiracchanayoni,
pettivisayo, manussa, deva. Nirayancaham, sariputta, pajanami, nirayagaminca
maggam, nirayagamininca patipadam; yatha patipanno ca kayassa bheda
param marana apayam duggatim vinipatam nirayam upapajjati, tanca pajanami -
ti-adi (ma. ni. 1.153).

Tani panetani bhagavato nananitasmim tasmim visaye aviparitakarappavattiya
avisamvadanato tathani avitathani anannathani. Evampi bhagava tathani agatoti
tathagato.

Tatha yam sattanam saddhadiyogavikalabhavavabodhena apparajakkhamaha-
rajakkhatadivisesavibhavanam pannasaya akarehi pavattam bhagavato indriyapa-
ropariyattananam. Vuttanhetam- “saddho puggalo apparajakkho, assaddho
puggalo maharajakkho’ti (pati. ma. 1.111) vittharo.

Yanca (..0123) “"ayam puggalo apparajakkho, ayam sassataditthiko, ayam
ucchedaditthiko, ayam anulomikayam khantiyam thito, ayam yathabhtitanane thito,
ayam kamasayo, na nekkhammadi-asayo, ayam nekkhammasayo, na kamadi-asa-
yo'ti-adina “imassa kamarago ativiyathamagato, na patighadiko, imassa patigho
ativiya thamagato, na kamaragadiko’ti-adina “imassa punnabhisankharo adhiko,
na apunnabhisankharo na anenjabhisankharo, imassa apunnabhisankharo
adhiko, na punnabhisankharo na anenjabhisankharo, imassa anenjabhisankharo
adhiko, na punnabhisankharo na apunnabhisankharo. Imassa kayasucaritam
adhikam, imassa vacisucaritam, imassa manosucaritam. Ayam hinadhimuttiko,
ayam panitadhimuttiko, ayam kammavaranena samannagato, ayam kilesavara-
nena samannagato, ayam vipakavaranena samannagato, ayam na kammavara-
nena samannagato, na kilesavaranena, na vipakavaranena samannagato’ ti-adina
ca sattanam asayadinam yathabhttam vibhavanakarappavattam bhagavato asa-
yanusayananam. Yam sandhaya vuttam-

“ldha tathagato sattanam asayam janati, anusayam janati, caritam janati,
adhimuttim janati, bhabbabhabbe satte janati ti-adi (pati. ma. 1.113).

Yanca uparimahetthimapuratthimapacchimakayehi dakkhinavama-akkhikanna-
sotanasikasota-amsakiutapassahatthapadehi angulangulantarenhi lomalomaku-
pehi ca aggikkhandhlidakadharapavattanam anannasadharanam vividhavikubba-
niddhinimmapanakam bhagavato yamakapatihariyananam. Yam sandhaya vuttam-

“ldha tathagato yamakapatihariyam karoti asadharanam savakehi. Uparima-
kayato aggikkhandho pavattati, hetthimakayato udakadhara pavattati. Hetthima-
kayato aggikkhandho pavattati, uparimakayato udakadhara pavattatiti-adi



(pati. ma. 1.116).

Yanca (..0124) ragadihi jati-adihi ca anekehi dukkhadhammehi upaddutam
sattanikayam tato niharitukamatavasena nananayehi pavattassa bhagavato maha-
karunokkamanassa paccayabhilitam mahakarunasamapattinanam. Yathaha-

“Katamam tathagatassa mahakarunasamapattinanam? Bahukehi akarehi
passantanam buddhanam bhagavantanam sattesu mahakaruna okkamati,
aditto lokasannivasoti passantanam buddhanam bhagavantanam sattesu maha-
karuna okkamati ti.-

Adina (pati. ma. 1.117) ekinanavutiya akarehi vibhajanam katam.

Yam pana yavata dhammadhatu, yattakam natabbam sankhatasankhatadi,
tassa sabbassa paropadesena vina sabbakarato patijananasamattham akankha-
mattappatibaddhavutti anannasadharanam bhagavato nanam sabbatha anavase-
sasankhatasankhatasammutisaccavabodhato sabbannutannanam, tatthavarana-
bhavatova nissangappavattim upadaya anavarananananti ca vuccati. Ayamettha
sankhepo, vittharo pana parato avi bhavissati.

Evametani bhagavato cha asadharanananani aviparitakarappavattiya yathasa-
kamvisayassa avisamvadanato tathani avitathani anannathani. Evampi bhagava
tathani agatoti tathagato.

Tatha “sattime, bhikkhave, bojjhanga- satisambojjhango, dhammavicayasambo-
jjnango, viriyasambojjhango, pitisambojjhango, passaddhisambojjhango, samadhi-
sambojjhango, upekkhasambojjhango’ti (pati. ma. 2.17; sam. ni. 5.185) evam sari-
pato yayam lokuttaramaggakkhane uppajjamana linuddhaccapatitthanayihanaka-
masukhattakilamathanuyoga-ucchedasassatabhinivesadinam anekesam upadda-
vanam patipakkhabhita sati-adibheda dhammasamaggi, yaya ariyasavako
bujjhati, kilesaniddaya utthahati, cattari va saccani pativijjhati, nibbanameva va
sacchikaroti, sa dhammasamaggi “bodhi’ti vuccati, tassa bodhiya angati
bojjhanga. Ariyasavako va yathavuttaya dhammasamaggiya bujjhatiti katva
“bodhi’ti vuccati. Tassa bodhissa angati bojjhangati evam samannalakkhanato (..01:
upatthanalakkhano satisambojjhango, pavicayalakkhano dhammavicayasambo-
jjnango, paggahalakkhano viriyasambojjhango, pharanalakkhano pitisambo-
jjnango, upasamalakkhano passaddhisambojjhango, avikkhepalakkhano sama-
dhisambojjhango patisankhanalakkhano upekkhasambojjhangoti evam visesala-
kkhanato.

“Tattha katamo satisambojjhango? Idha bhikkhu satima hoti paramena satinepa-
kkena samannagato, cirakatampi cirabhasitampi sarita hoti anussarita’ti-adina
(vibha. 467) sattannam bojjhanganam annamanniipakaravasena ekakkhane pava-
ttidassanato. "Tattha katamo satisambojjhango? Atthi ajjhattam dhammesu sati,
atthi bahiddha dhammesu sati"ti-adina (vibha. 469) tesam visayavibhavanapavatti-
dassanato. “Tattha katamo satisambojjhango? Idha, bhikkhave, bhikkhu satisa-
mbojjhangam bhaveti vivekanissitam, viraganissitam, nirodhanissitam, vosaggapa-
rinamin”ti-adina (vibha. 471) bhavanavidhidassanato. “"Tattha katame satta
bojjhanga? Idha bhikkhu yasmim samaye lokuttaram jhanam bhaveti ...pe...



tasmim samaye satta bojjhanga honti, satisambojjhango ...pe... upekkhasambo-
jjnango. Tattha katamo satisambojjhango? Ya sati anussati ti-adina (vibha. 478)
chanavutiya nayasahassavibhagehiti evam nanakarato pavattani bhagavato
bojjhangavibhavanananani tassa tassa atthassa avisamvadanato tathani avita-
thani anannathani. Evampi bhagava tathani agatoti tathagato.

Tatha “tattha katamam dukkhanirodhagamini patipada ariyasaccam? Ayameva
ariyo atthangiko maggo, seyyathidam- sammaditthi ...pe... sammasamadhi ti
(vibha. 205) evam sarupato. Sabbakilesehi arakatta ariyabhavakaratta ariyaphala-
patilabhakaratta ca ariyo. Ariyanam atthavidhatta nibbanadhigamaya ekantakara-
natta ca atthangiko. Kilese marento gacchati, atthikehi maggiyati, sayam va
nibbanam maggayatiti maggoti evam samahnalakkhanato. “Sammadassanala-
kkhana sammaditthi, samma-abhiniropanalakkhano sammasankappo, sammapa-
riggahanalakkhana sammavaca, sammasamutthapanalakkhano sammaka-
mmanto, sammavodanalakkhano samma-ajivo, sammapaggahalakkhano samma-
vayamo, samma-upatthanalakkhana sammasati (..0126), samma-avikkhepala-
kkhano sammasamadhi’ti evam visesalakkhanato. Sammaditthi tava annehipi
attano paccanikakilesehi saddhim micchaditthim pajahati, nibbanam arammanam
karoti, tappaticchadakamohavidhamanena asammohato sampayuttadhamme ca
passati, tatha sammasankappadayopi micchasankappadini pajahanti, nirodhanca
arammanam karonti, sahajatadhammanam samma-abhiniropanapariggahanasa-
mutthapanavodanapaggaha-upatthanasamadahanani ca karontiti evam kiccavibha-
gato. Sammaditthi pubbabhage nanakkhana visum dukkhadi-arammana hutva
maggakale ekakkhana nibbanameva arammanam katva kiccato “"dukkhe nanan”-
ti-adini cattari namani labhati. Sammasankappadayopi pubbabhage nanakkhana
nanarammana, maggakale ekakkhana ekarammana, tesu sammasankappo
kiccato “nekkhammasankappo”ti-adini tini namani labhati. Sammavacadayo tayo
pubbabhage “musavada veramani ti-adivibhaga viratiyopi cetanayopi hutva
maggakkhane viratiyova, sammavayamasatiyo kiccato sammappadhanasatipa-
tthanavasena cattari namani labhanti. Sammasamadhi pana maggakkhanepi
pathamajjhanadivasena nana evati evam pubbabhagaparabhagesu pavattivibha-
gato. “Idha, bhikkhave, bhikkhu sammaditthim bhaveti vivekanissitan’ti-adina
(vibha. 489) bhavanavidhito. “Tattha katamo atthangiko maggo? Idha, bhikkhu,
yasmim samaye lokuttaram jhanam bhaveti ...pe... dukkhapatipadam dandha-
bhinnam, tasmim samaye atthangiko maggo hoti- sammaditthi sammasankappo’-
ti-adina (vibha. 499) caturasitiya nayasahassavibhagehiti evam anekakarato pava-
ttani bhagavato ariyamaggavibhavanananani atthassa avisamvadanato sabba-
nipi tathani avitathani anannathani evampi bhagava tathani agatoti tathagato.

Tatha pathamajjhanasamapattiva ca nirodhasamapattiti etasu anupatipatiya
viharitabbatthena samapajjitabbatthena ca anupubbaviharasamapattisu sampada-
napaccavekkhanadivasena yatharaham sampayogavasena ca pavattani bhaga-
vato nanani tadatthasiddhiya tathani avitathani anannathani. Evampi bhagava
tathani agatoti tathagato. Tatha “idam imassa thanam (..0127), idam atthananti



aviparitam tassa tassa phalassa karanakaranajananam, tesam tesam sattanam
atitadibhedabhinnassa kammasamadanassa anavasesato yathabhttam vipaka-
ntarajananam, ayihanakkhaneyeva tassa tassa sattassa “ayam nirayagamini
patipada ...pe... ayam nibbanagamini patipada”ti yathavato sasavanasavaka-
mmavibhagajananam, khandhayatananam upadinnanupadinnadi-anekasabhavam
nanasabhavanca tassa lokassa “imaya nama dhatuya ussannatta imasmim
dhammappabandhe ayam viseso jayati ti-adina nayena yathabhitam dhatunana-
ttajananam, saddhadi-indriyanam tikkhamudutajananam samkilesadihi saddhim
jhanavimokkhadijananam, sattanam aparimanasu jatisu tappatibandhena saddhim
anavasesato pubbenivutthakkhandhasantatijananam hinadivibhagehi saddhim
cutipatisandhijananam, “idam dukkhan’ti-adina hettha vuttanayeneva catusaccaja-
nananti imani bhagavato dasabalananani avirajjhitva yathasakamvisayavagaha-
nato yathadhippetatthasadhanato ca yathabhditavuttiya tathani avitathani ananna-
thani. Vuttanhetam-

“ldha tathagato thananca thanato atthananca atthanato yathabhttam pajana-

ti’ti-adi (vibha. 809; a. ni. 10.21).

Evampi bhagava tathani agatoti tathagato.

Yatha cetesampi nananam vasena, evam yathavuttanam satipatthanasamma-
ppadhanadivibhavanananadi-anantaparimeyyabhedanam anannasadharananam
pannavisesanam vasena bhagava tathani nanani agato adhigatoti tathagato,
evampi tathani agatoti tathagato.

Katham tatha gatoti tathagato? Ya ta bhagavato



abhijati-abhisambodhidhammavinayapannapana-anupadisesanibbanadhatuyo, ta
tatha. Kim vuttam hoti? Yadattham ta lokanathena abhipatthita pavattita ca, tada-
tthassa ekantasiddhiya avisamvadanato aviparitatthavuttiya tatha avitatha ana-
nnatha. Tatha hi ayam bhagava bodhisattabhlito samatimsaparamipariplrana-
dikam vuttappakaram sabbabuddhattahetum sampadetva (..0128) tusitapure thito
buddhakolahalam sutva dasasahassacakkavaladevatahi ekato sannipatitahi upa-
sankamitva-

“Kalo kho te mahavira, uppajja matukucchiyam;

sadevakam tarayanto, bujjnassu amatam padan’ti. (bu. vam. 1.67)-
Ayacito uppannapubbanimitto panca mahavilokanani viloketva “idani aham manu-
ssayoniyam uppajjitva abhisambujjhissami’ti asalhipunnamayam sakyarajakule
mahamayaya deviya kucchiyam patisandhim gahetva dasa mase devamanu-
ssehi mahata pariharena parihariyamano visakhapunnamayam pacciusasamaye
abhijatim papuni.

Abhijatikkhane panassa patisandhiggahanakkhane viya dvattimsa pubbanimi-
ttani paturahesum, ayam dasasahassilokadhatu samkampi sampakampi sampa-
vedhi, dasasu cakkavalasahassesu aparimano obhaso phari, tassa, tam sirim
datthukama viya andha cakkhuni patilabhimsu, badhira saddam sunimsu, miga
samalapimsu, khujja ujugatta ahesum, pangula padasa gamanam patilabhimsu,
bandhanagata sabbasatta andubandhanadihi muccimsu, sabbanarakesu aggi
nibbayi, pettivisaye khuppipasa vipasami, tiracchananam bhayam nahosi, sabba-
sattanam rogo vipasami, sabbasatta piyamvada ahesum, madhurenakarena assa
hasimsu, varana gajjimsu, sabbatlriyani sakasakaninnadam muncimsu, aghatti-
tani eva manussanam hatthipagadini abharanani madhurenakarena saddam
muncimsu, sabbadisa vippasanna ahesum, sattanam sukham uppadayamano
mudusitalavato vayi, akalamegho vassi, pathavitopi udakam ubbhijjitva vissandi,
pakkhino akasagamanam vijahimsu, nadiyo asandamana atthamsu, mahasa-
mudde madhuram udakam ahosi, upakkilesavinimutte striye dippamane eva aka-
sagata sabba jotiyo jotimsu, thapetva arupavacare deve avasesa sabbe deva
sabbe ca nerayika dissamanarupa ahesum, tarukuttakavataseladayo anavarana-
bhita ahesum, sattanam cutipapata nahesum, sabbam anitthagandham abhibha-
vitva dibbagandho pavayi, sabbe phalupaga rukkha phaladhara sampajjimsu,
mahasamuddo sabbatthakameva pancavannehi padumehi sanchannatalo ahosi,
thalajajalajadini (..0129) sabbapupphani pupphimsu, rukkhanam khandhesu
khandhapadumani, sakhasu sakhapadumani, latasu latapadumani, pupphimsu,
mahitalasilatalani bhinditva upartpari satta satta hutva dandapadumani nama
nikkhamimsu, akase olambakapadumani nibbattimsu, samantato pupphavassam
vassi akase dibbaturiyani vajjimsu, sakaladasasahassilokadhatu vattetva vissa-
tthamalagulam viya, uppiletva pavattamalakalapo viya, alankatapatiyattam mala-
sanam viya ca ekamalamalini vipphurantavalabijani pupphadhtipagandhapariva-
sita paramasobhaggappatta ahosi, tani ca pubbanimittani upari adhigatanam ane-
kesam visesadhigamanam nimittabhttani eva ahesum. Evam anekacchariyapatu-



bhava ayam abhijati yadattham tena abhipatthita, tassa abhisambodhiya ekantasi-
ddhiya tathava ahosi avitatha anannatha.

Tatha ye buddhaveneyya bodhaneyyabandhava, te sabbepi anavasesato saya-
meva bhagavata vinita. Ye ca savakaveneyya dhammaveneyya ca, tepi savaka-
dihi vinita vinayam gacchanti gamissanti cati yadattham bhagavata abhisa-
mbodhi abhipatthita, tadatthassa ekantasiddhiya abhisambodhi tatha avitatha ana-
nnatha.

Apica yassa yassa neyyadhammassa yo yo sabhavo bujjhitabbo, so so hattha-
tale thapita-amalakam viya avajjanamattapatibaddhena attano nanena aviparitam
anavasesato bhagavata abhisambuddhoti evampi abhisambodhi tatha avitatha
anannatha.

Tatha tesam tesam dhammanam tatha tatha desetabbappakaram, tesam
tesanca sattanam asayanusayacariyadhimuttim sammadeva oloketva
dhammatam avijahanteneva pannattinayam voharamattam anatidhavanteneva ca
dhammatam vibhaventena yathaparadham yathajjhasayam yathadhammanca
anusasantena bhagavata veneyya vinita ariyabhimim sampapitati dhammavina-
yapannapanapissa tadatthasiddhiya yathabhdtavuttiya ca tatha avitatha ana-
nnatha.

Tatha (..0130) ya sa bhagavata anuppatta pathaviyadiphassavedanadirtupariupa-
sabhavanimutta Iujjanapalujjanabhavabhavato lokasabhavatita tamasa visamsa-
tthatta kenaci anobhasaniya lokasabhavabhavato eva gati-adibhavarahita appa-
tittha anarammana amatamahanibbanadhatu khandhasankhatanam upadinam
lesamattassapi abhavato "anupadisesa’tipi vuccati. Yam sandhaya vuttam-

“Atthi, bhikkhave, tadayatanam, yattha neva pathavi na apo natejo na vayo
na akasanancayatanam na vinnanancayatanam na akincannayatanam na neva-
sannanasannayatanam nayam loko na paro loko na ca ubho candimasiriya.
Tamaham, bhikkhave, neva agatim vadami na gatim na thitim na cutim na upa-
pattim; appatittham appavattam anarammanamevetam esevanto dukkhassa’ti
(uda. 71).

Sa sabbesampi upadanakkhandhanam atthangamo sabbasankharanam
samatho, sabbiUpadhinam patinissaggo, sabbadukkhanam vipasamo, sabbala-
yanam samugghato, sabbavattanam upacchedo, accantasantilakkhanati yathavu-
ttasabhavassa kadacipi avisamvadanato tatha avitatha anannatha. Evameta abhi-
jati-adika tatha gato upagato adhigato patipanno pattoti tathagato. Evam bhagava
tatha gatoti tathagato.

Katham tathavidhoti tathagato? Yathavidha purimaka sammasambuddha,
ayampi bhagava tathavidho. Kim vuttam hoti? Yathavidha te bhagavanto magga-
silena, phalasilena, sabbenapi lokiyalokuttarasilena, maggasamadhina, phalasa-
madhina, sabbenapi lokiyalokuttarasamadhina, maggapannaya, phalapannaya,
sabbayapi lokiyalokuttarapannaya, devasikam valanjitabbehi catuvisatikotisatasa-
hassasamapattiviharehi, tadangavimuttiya vikkhambhanavimuttiya samuccheda-
vimuttiya patippassaddhivimuttiya nissaranavimuttiyati sankhepato, vittharato



pana anantaparimanabhedehi acinteyyanubhavehi sakalasabbannugunehi,
ayampi (..0131) amhakam bhagava tathavidho. Sabbesanhi sammasambu-
ddhanam ayuvemattam, sarirappamanavemattam, kulavemattam, dukkaracariya-
vemattam, rasmivemattanti imehi pancahi vemattehi siya vemattam, na pana sila-
visuddhi-adisu visuddhisu samathavipassanapatipattiyam attana patividdhagu-
nesu ca kinci nanakaranam atthi, atha kho majjhe bhinnasuvannam viya annam-
mannam nibbisesa te buddha bhagavanto. Tasma yathavidha purimaka samma-
sambuddha, ayampi bhagava tathavidho. Evam tathavidhoti tathagato. Vidhattho
cettha gatasaddo. Tatha hilokiya vidhayuttagatasadde pakaratthe vadanti.

Katham tathapavattikoti tathagato? Anannasadharanena iddhanubhavena
samannagatatta atthapatisambhidadinam ukkamsaparamippattiya anavaranana-
napatilabhena ca bhagavato kayappavattiyadinam katthaci patighatabhavato
yatharuci tatha gatam gati gamanam kayavacicittappavatti etassati tathagato.
Evam tathapavattikoti tathagato.

Katham tathehi agatoti tathagato? Bodhisambharasambharane tappatipakkha-
ppavattisankhatam natthi etassa gatanti agato. So panassa agatabhavo macche-
radanaparami-adisu aviparitam adinavanisamsapaccavekkhanadinayappavattehi
nanehiti tathehi nanehi agatoti tathagato.

Atha va kilesabhisankharappavattisankhatam khandhappavattisankhatameva
va pancasupi gatisu gatam gamanam etassa natthiti agato. Sa-upadisesa-anupa-
disesanibbanappattiya svayamassa agatabhavo tathehi ariyamaggananehiti
evampi bhagava tathehi agatoti tathagato.

Katham tathagatabhavena tathagato? Tathagatabhavenati ca tathagatassa
sabbhavena, atthitayati attho. Ko panesa tathagato, yassa atthitaya bhagava tatha-
gatoti vuccatiti? Saddhammo. Saddhammo hi ariyamaggo tava yatha yuganaddha-
samathavipassanabalena anavasesakilesapakkham samihanantena samucche-
dappahanavasena gantabbam, tatha (..0132) gato. Phaladhammo yatha attano
magganurupam patippassaddhippahanavasena gantabbam, tatha gato pavatto.
Nibbanadhammo pana yatha gato pannaya patividdho sakalavattadukkhavipasa-
maya sampajjati, buddhadihi tatha gato sacchikatoti tathagato. Pariyattidha-
mmopi yatha purimabuddhehi suttageyyadivasena pavatti-adippakasanavasena
ca veneyyanam asayadi-anuripam pavattito, amhakampi bhagavata tatha gato
gadito pavattitoti va tathagato. Yatha bhagavata desito, tatha bhagavato savakehi
gato avagatoti tathagato. Evam sabbopi saddhammo tathagato. Tenaha sakko
devanamindo “tathdgatam devamanussapijitam, dhammam namassama
suvatthi hott’ti (khu. pa. 6.17; su. ni. 240). Svassa atthiti bhagava tathagato.

Yatha ca dhammo, evam ariyasanghopi, yatha attahitaya parahitaya ca patipa-
nnehi suvisuddham pubbabhagasamathavipassanapatipadam purakkhatva tena
tena maggena gantabbam, tam tam tatha gatoti tathagato. Yatha va bhagavata
saccapaticcasamuppadadinayo desito, tatha ca buddhatta tatha gadanato ca
tathagato. Tendaha sakko devaraja- “tathagatam devamanussapijitam, sangham
namassama suvatthi hottG’ti (khu. pa. 6.18; su. ni. 241), svassa savakabhito



atthiti bhagava tathagato. Evam tathagatabhavena tathagato.

Idampi tathagatassa tathagatabhavadipane mukhamattakameva, sabbakarena
pana tathagatova tathagatassa tathagatabhavam vanneyya. ldanhi tathagata-
padam mahattham, mahagatikam, mahavisayam, tassa appamadapadassa viya
tepitakampi buddhavacanam vyuttito atthabhavena aharanto "atitthena dhammaka-
thiko pakkhando”ti na vattabboti.

Tatthetam vuccati-

“Yatheva loke purima mahesino,
sabbannubhavam munayo idhagat3;
tatha ayam sakyamunipi agato,
tathagato vuccati tena cakkhuma.
“Pahaya (..0133) kamadimale asesato,
samadhinanehi yatha gata jina;
puratana sakyamuni jutindharo,
tatha gato tena tathagato mato.
“Tathanca dhatayatanadilakkhanam,
sabhavasamannavibhagabhedato;
sayambhunanena jinoyamagato,
tathagato vuccati sakyapungavo.
“Tathani saccani samantacakkhuna,
tatha idappaccayata ca sabbaso;



anannaneyya nayato vibhavita,
tatha gato tena jino tathagato.
“Anekabhedasupilokadhatusu,
jinassa rupayatanadigocare;
vicittabhede tathameva dassanam,
tathagato tena samantalocano.
“Yato ca dhammam tathameva bhasati,
karoti vacayanuridpamattano;
gunehilokam abhibhuyyiriyati,
tathagato tenapi lokanayako.

“Tatha parinnaya tathaya sabbaso,
avedi lokam pabhavam atikkami;
gato ca paccakkhakiriyaya nibbutim,
ariyamagganca gato tathagato.
“Tatha patinnaya tathaya sabbaso,
hitaya lokassa yatoyamagato;
tathaya natho karunaya sabbada,
gato ca tenapijino tathagato.
“Tathani (..0134) nanani yatoyamagato,
yathasabhavam visayavabodhato;
tathabhijatippabhuti tathagato,
tadatthasampadanato tathagato.
“Yathavidha te purima mahesino,
tathavidhoyampi tatha yatharuci;
pavattavaca tanucittabhavato,
tathagato vuccati aggapuggalo.
“Sambodhisambharavipakkhato pure,
gatam na samsaragatampitassa va;
na catthi nathassa bhavantadassino,
tathehi tasma agato tathagato.
“Tathagato dhammavaro mahesina,
yatha pahatabbamalam pahiyati;
tathagato ariyagano vinayako,
tathagato tena samangibhavato’ti.

Arahantam sammasambuddhanti ettha arahati padassa attho hettha vuttoyeva.
Samma samanca sabbadhammanam buddhatta sammasambuddham. Yamkinci
neyyam nama, tassa sabbassapi sabbakarato aviparitato sayameva abhisambu-
ddhattati vuttam hoti. Iminassa paropadesarahitassa sabbakarena sabbadhamma-
vabodhanasamatthassa &akankhapatibaddhavuttino anavaranananasankhatassa
sabbannutannanassa adhigamo dassito.

Nanu ca sabbannutannanato annam anavaranam, annatha cha asadharanani
nanani buddhanananiti vacanam virujjheyyati? Na virujjhati, visayappavattibheda-



vasena annehi asadharanabhavadassanattham ekasseva nanassa dvidha
vuttatta. Ekameva hi tam nanam anavasesasankhatasankhatasammutidhamma-
visayataya sabbannutannanam, tattha ca avaranabhavato nissangacaramupa-
daya anavarananananti vuttam. Yathaha patisambhidayam-

“Sabbam (..0135) sankhatasankhatam anavasesam janatiti sabbannuta-
nnanam. Tattha avaranam natthiti anavaranananan’ti-adi (pati. ma. 1.119).
Tasma natthi nesam atthato bhedo, ekantenevetam evamicchitabbam. Annatha

sabbannutanavarananananam sadharanata asabbadhammarammanata ca apa-
jjeyya. Na hi bhagavato nanassa anumattampi avaranam atthi, anavaranana-
nassa ca asabbadhammarammanabhave yattha tam na pavattati tatthavaranasa-
bbhavato anavaranabhavoyeva na siya. Atha va pana hotu anhameva anava-
ranam sabbannutannanato, idha pana sabbattha appatihatavuttitaya anavarana-
nananti sabbannutannanameva adhippetam, tassevadhigamena bhagava
sabbannl sabbavidi sammasambuddhoti vuccati, na sakimyeva sabbadhamma-
vabodhato. Tatha ca vuttam patisambhidayam-

“Vimokkhantikametam buddhanam bhagavantanam bodhiya mile saha
sabbannutannanassa patilabha sacchika pannatti yadidam buddho’ti.
Sabbadhammavabodhanasamatthananasamadhigamena hi bhagavato

santane anavasesadhamme pativijjhitum samatthata ahositi.

Etthaha- kim panidam nanam pavattamanam sakimyeva sabbasmim visaye
pavattati, udahu kamenati? Kincettha- yadi tava sakimyeva sabbasmim visaye
pavattati, atitanagatappaccupanna-ajjhattabahiddhadibhedabhinnanam sankhata-
dhammanam asankhatasammutidhammananca ekajjham upatthane dirato citta-
patam pekkhantassa viya visayavibhagenavabodho na siya, tatha ca sati “sabbe
dhamma anatta’ti vipassantanam anattakarena viya sabbadhamma anirtpitari-
pena bhagavato nanassa visaya hontiti dpajjati. Yepi “sabbaneyyadhammanam
thitalakkhanavisayam vikapparahitam sabbakalam buddhanam nanam pavattati,
tena te sabbaviditi vuccanti. Evanca katva-

“caram samahito nago, titthantopi samahito’ti.-

“ldampi vacanam suvuttam hoti"ti vadanti, tesampi vuttadosanativatti, thitalakkha-
narammanataya ca atitanagatasammutidhammanam tadabhavato, ekadesavisa-
yameva (..0136) bhagavato nanam siya. Tasma sakimyeva nanam pavattatiti na
yujjati.

Atha kamena sabbasmim visaye nanam pavattatiti? Evampi na yujjati. Na hi
jatibhimisabhavadivasena disadesakaladivasena ca anekabhedabhinne neyye
kamena gayhamane tassa anavasesapativedho sambhavati apariyantabhavato
neyyassa. Ye pana “atthassa avisamvadanato neyyassa ekadesam paccakkham
katva sesepi evanti adhimuccitva vavatthdpanena sabbanni bhagava, tanca
Nanam na anumanikam samsayabhavato. Samsayanubaddhanhiloke anumana-
nanan”ti vadanti, tesampi na yuttam. Sabbassa hi apaccakkhabhave atthassa avi-
samvadanena neyyassa ekadesam paccakkham katva sesepi evanti adhimu-
ccitva vavatthapanassa asambhavato. Yanhi tam sesam, tam apaccakkhanti.



Atha tampi paccakkham, tassa sesabhavo pana na siyati sabbametam akaranam.
Kasma? Avisayavicarabhavato. Vuttanhetam bhagavata-
“Buddhavisayo, bhikkhave, acinteyyo, na cintetabbo; yo cinteyya, umma-

dassa vighatassa bhagi assa’ti (a. ni. 4.77).

Idam panettha sannitthanam- yamkinci bhagavata natum icchitam sakalameka-
deso va, tattha appatihatavuttitaya paccakkhato nanam pavattati, niccasamadha-
nanca vikkhepabhavato, natum icchitassa sakalassa avisayabhavato tassa aka-
nkhapatibaddhavuttita na siya, ekanteneva sa icchitabba “sabbe dhamma
buddhassa bhagavato avajjanapatibaddha, akankhapatibaddha, manasikarapati-
baddha, cittuppadapatibaddha’ti (mahani. 69; ctlani. mogharajamanavapucchani-
ddesa 85) vacanato. Atitanagatavisayampi bhagavato nanam anumanagamanata-
kkaggahanavirahitatta paccakkhameva.

Nanu ca etasmimpi pakkhe yada sakalam natum icchitam, tada sakimeva saka-
lavisayataya anirlpitaripena bhagavato nanam pavatteyyati vuttadosanativattiye-
vati? Na, tassa visodhitatta. Visodhito hi so buddhavisayo acinteyyoti. Annatha
pacurajanananasamavuttitaya buddhanam bhagavantanam nanassa acinteyyata
na siya, tasma sakaladhammarammanampi (..0137) tam ekadhammarammanam
viya suvavatthapiteyeva te dhamme katva pavattatitiidamettha acinteyyam. Yava-
takam neyyam, tavatakam nanam, yavatakam nanam, tavatakam neyyam, neyya-
pariyantikam nanam, nanapariyantikam neyyanti evamekajjham visum visum
sakim kamena ca icchanuriGpam samma samanca sabbadhammanam buddhatta
sammasambuddho bhagava. Tam sammasambuddham.

Dve vitakkati dve samma vitakka. Tattha vitakkenti etena, sayam va vitakketi,
vitakkanamattameva vati vitakko. Svayam arammanabhiniropanalakkhano, ahana-
napariyahananaraso, arammane cittassa anayanapaccupatthano. Visayabhedena
pana tam dvidha katva vuttam “dve vitakka”ti. Samudacarantiti samam samma ca
uddhamuddham mariyadaya caranti. Mariyadattho hi ayamakaro, tena ca yogena
“tathdagatam arahantam sammasambuddhan”tiidam sami-atthe upayogavacanam.
Idam vuttam hoti- tathagatassa arahato sammasambuddhassa attano visaye
samam samma ca anhnamannam mariyadam anatikkamanta uddhamuddham
bahulam abhinham caranti pavattantiti.

Ko pana nesam visayo, ka va mariyada, kathanca tam anatikkamitva te uddha-
muddham bahulam abhinham niccam pavattantiti? Vuccate- khemavitakko, pavi-
vekavitakkoti ime dve vitakkayeva. Tesu khemavitakko tava bhagavato visesena
karunasampayutto, mettamuditasampayuttopi labbhateva, tasma so mahakaruna-
samapattiya mettadisamapattiya ca pubbangamo sampayutto ca veditabbo. Pavive-
kavitakko pana phalasamapattiya pubbangamo sampayutto ca, dibbaviharadiva-
senapi labbhateva. Iti nesam vitakko visayo, tasma ekasmim santane bahulam
pavattamananampi kalena kalam savisayasmimyeva caranato natthi mariyada, na
sankarena vutti.

Tattha khemavitakko bhagavato karunokkamanadina vibhavetabbo, pavivekavi-
takko samapattihi. Tatrayam vibhavana- “ayam loko santapajato dukkhapareto”-



ti-adina ragaggi-adihi lokasannivasassa adittatadi-akaradassanehi mahakarunasa-
mapattiya pubbabhage, samapattiyampi pathamajjhanavasena vattabbo. Vutta-

nhetam (pati. ma. 1.117-118)-

“Bahthi (..0138) akarehi passantanam buddhanam bhagavantanam sattesu
mahakaruna okkamati, aditto lokasannivasoti passantanam buddhanam bhaga-
vantanam sattesu mahakaruna okkamati. Uyyutto, payato, kummaggapati-
panno, upaniyati loko addhuvo, atano loko anabhissaro, assako loko, sabbam
pahaya gamaniyam, tino loko atitto tanhadaso.



“Atayano lokasannivaso, aleno, asarano, asaranibhiito, uddhato loko aviipa-
santo, sasallo lokasannivaso viddho puthusallehi, avijjandhakaravarano kilesa-
panjaraparikkhitto, avijjagato lokasannivaso andabhiito pariyonaddho tantakula-
kajato kulagunthikajato munjapabbajabhtto apayam duggatim vinipatam
samsaram nativattatiti passantanam, avijjavisadosasamlitto kilesakalalibhuto,
ragadosamohajatajatito.

“Tanhasanghatapatimukko, tanhajalena otthato, tanhasotena vuyhati, tanha-
samyojanena samyutto, tanhanusayena anusato, tanhasantapena santappati,
tanhaparilahena paridayhati.

“Ditthisanghatapatimukko, ditthijalena otthato, ditthisotena vuyhati, ditthisam-
yojanena samyutto, ditthanusayena anusato, ditthisantapena santappati, ditthi-
parilahena paridayhati.

“Jatiya anugato, jaraya anusato, byadhina abhibhito, maranena abbhahato,
dukkhe patitthito.

“Tanhaya oddito, jarapakaraparikkhitto, maccupasaparikkhitto, mahabandha-
nabaddho, lokasannivaso, ragabandhanena, dosamohabandhanena, manadi-
tthikilesaduccaritabandhanena baddho, mahasambadhapatipanno, mahapalibo-
dhena palibuddho, mahapapate patito, mahakantarapatipanno, mahasamsara-
patipanno, mahavidugge samparivattati, mahapalipe palipanno.

“Abbhahato (..0139) lokasannivaso, aditto lokasannivaso ragaggina, dosa-
ggina, mohaggina jatiya ...pe... upayasehi, unnitako lokasannivaso hannati
niccamatano pattadando takkaro, vajjabandhanabaddho aghatanapaccupatthito,
anatho lokasannivaso paramakarunnatam patto, dukkhabhitunno cirarattapilito,
niccagadhito niccapipasito.

“Andho, acakkhuko, hatanetto, aparinayako, vipathapakkhando, anjasapa-
raddho, mahoghapakkhando.

“Dvihi ditthigatehi pariyutthito, tithi duccaritehi vippatipanno, catihi yogehi
yojito, catlihi ganthehi ganthito, catiihi upadanehi upadiyati, pancagatisama-
rulho, pancahi kamagunehi rajjati, pancahi nivaranehi otthato, chahi vivadamu-
lehi vivadati, chahitanhakayehi rajjati, chahi ditthigatehi pariyutthito, sattahi anu-
sayehi anusato, sattahi samyojanehi samyutto, sattahi manehi unnato, atthahi
lokadhammehi samparivattati, atthahi micchattehi niyato, atthahi purisadosehi
dussati, navahi aghatavatthuhi aghatito, navahi manehi unnato, navahi tanhamdu-
lakehi dhammehi rajjati, dasahi kilesavatththi kilissati, dasahi aghatavatthuhi
aghatito, dasahi akusalakammapathehi samannagato, dasahi samyojanehi
samyutto, dasahi micchattehi niyato, dasavatthukaya ditthiya samannagato,
dasavatthukaya antaggahikaya ditthiya samannagato, atthasatatanhapapa-
ncehi papancito, dvasatthiya ditthigatehi pariyutthito lokasannivasoti sampassa-
ntanam buddhanam bhagavantanam sattesu mahakaruna okkamati.

“Ahancamhi tinno, loko ca atinno. Ahancamhi mutto, loko ca amutto. Aha-
ncamhi danto, loko ca (..0140) adanto. Ahancamhi santo, loko ca asanto. Aha-
ncamhi assattho, loko ca anassattho. Ahancamhi parinibbuto, loko ca aparini-



bbuto. Pahomi khvaham tinno taretum, mutto mocetum, danto dametum, santo

sametum, assattho assasetum, parinibbuto pare ca parinibbapetunti passa-

ntanam buddhanam bhagavantanam sattesu mahakaruna okkamati’ti (pati. ma.

1.117-118).

Imindva nayena bhagavato sattesu metta-okkamananca vibhavetabbam. Karu-
navisayassa hi dukkhassa patipakkhabhttam sukham sattesu upasamharanti
mettapi pavattatiti idha abyapada-avihimsavitakka khemavitakko. Pavivekavitakko
pana nekkhammavitakkoyeva, tassa dibbavihara-ariyaviharesu pubbabhagassa
pathamajjhanassa paccavekkhanaya ca vasena pavatti veditabba. Tattha ye te
bhagavato devasikam valanjanakavasena catuvisatikotisatasahassasankha sama-
pattivihara, yesam purecaranabhavena pavattam samadhicariyanugatam nanaca-
riyanugatam nanam catuvisatikotisatasahassasamapattisancarimahavajirana-
nanti vuccati, tesam vasena bhagavato pavivekavitakkassa bahulam pavatti vedi-
tabba. Ayanca attho mahasaccakasuttenapi veditabbo. Vuttanhi tattha bhagavata-

“So kho aham, aggivessana, tasmimyeva purimasmim samadhinimitte ajjha-
ttameva cittam santhapemi, sannisademi, yena sudam niccakappam vihara-

mi’'ti (ma. ni. 1.387).

ldanhi bhagava “samano gotamo abhirGpo pasadiko suphusitam dantavaranam,
jivha tanuka, madhuram vacanam, tena parisam ranjento manne vicarati, citte
panassa ekaggata natthi, yo evam sannattibahulo carati’ti saccakena niganthapu-
ttena vitakkite avassam sahodham coram ganhanto viya “na aggivessana tatha-
gato parisam ranjento sannattibahulo vicarati, cakkavalapariyantayapi parisaya
dhammam deseti, asallino anupalitto ekattam ekaviharisunnataphalasamapatti-
phalam anuyutto”ti dassetum ahari.

Bhagava (..0141) hi yasmim khane parisa sadhukaram deti, dhammam va
paccavekkhati, tasmim khane pubbabhagena kalam paricchinditva phalasama-
pattim assasavare passasavare samapajjati, sadhukarasaddanigghose avicchi-
nneyeva dhammapaccavekkhanaya ca pariyosane samapattito vutthaya thitattha-
nato patthadya dhammam deseti. Buddhananhi bhavangaparivaso lahuko, assasa-
vare passasavare samapattiyo samapajjanti. Evam yathavuttasamapattinam sapu-
bbabhaganam vasena bhagavato khemavitakkassa pavivekavitakkassa ca bahu-
lappavatti veditabba.

Tattha yassa byapadavihimsavitakkadisamkilesappahanassa abyapadavita-
kkassa avihimsavitakkassa ca anubhavena kutocipi bhayabhavato tamsamangi
khemappatto ca viharati, tato ca sabbassapi sabbadapi khemameva hoti abhaya-
meva. Tasma duvidhopi ubhayesam khemankaroti khemavitakko. Yassa pana
kamavitakkadisamkilesapahanassa nekkhammavitakkassa anubhavena kayavi-
veko, cittaviveko, upadhivivekoti tividho; tadangaviveko, vikkhambhanaviveko,
samucchedaviveko, patippassaddhiviveko, nissaranavivekoti pancavidho ca
viveko paripurim gacchati. So yatharaham arammanato sampayogato ca pavive-
kasahagato vitakkoti pavivekavitakko. Ete ca dve vitakka evam vibhattavisayapi
samana adikammikanam annamannilipakaraya sambhavanti. Yatha hi khemavita-



kkassa pavivekavitakko anuppannassa uppadaya uppannassa bhiyyobhavaya
vepullaya hoti, evam pavivekavitakkassapi khemavitakko. Na hi vipakatthakaya-
cittanamantarena mettaviharadayo sambhavanti byapadadippahanena ca vina
cittavivekadinam asambhavoyevati annamannassa bahUpakara ete dhamma
datthabba. Bhagavato pana sabbaso pahinasamkilesassa lokahitatthaya evam
khemavitakko ca pavivekavitakko ca assasavaramattepi hitasukhamavahantiye-
vati. Khemo ca vitakko paviveko ca vitakkoti sambandhitabbam.

Evam udditthe dve vitakke niddisitum “abyapajjharamo”ti-adimaha. Tattha abya-
pajjhanam kassaci adukkhanam abyapajjho, so aramitabbato aramo (..0142) eta-
ssati abyapajjharamo. Abyapajjhe rato sevanavasena niratoti abyapajjharato. Ese-
vati eso eva. lriyayati kiriyaya, kayavacipayogenati attho. Na kanci byabadhe miti
hinadisu kancipi sattam tanhatasadiyogato tasam va tadabhavato pahinasabbaki-
lesavipphanditatta thavaram va na badhemi na dukkhapemi. Karunajjhasayo
bhagava mahakarunasamapattibahulo attano paramarucitakarunajjhasayanuripa-
mevamaha. Tena avihimsavitakkam abyapadavitakkanca dasseti. ldam vuttam
hoti- ‘“aham imaya iriyaya imaya patipattiya evam samma patipajjanto evam sama-
pattiviharehi viharanto evam punnatthikehi katani sakkaragarukaramananavanda-
napdjanani adhivasento sattesu na kanci byabadhemi, apica kho ditthadhammika-
samparayikaparamatthappabhedam hitasukhameva nesam paribrihemr ti.

Yam akusalam, tam pahinanti yam diyaddhakilesasahassabhedam annanca
tamsampayuttam anantappabhedam akusalam, tam sabbam bodhimileyeva
mayham pahinam samiuhatanti. Imina pavivekesu muddhabhttena saddhim nissa-
ranavivekena samucchedappatippassaddhiviveke dasseti. Keci panettha tadanga-
vikkhambhanavivekepi uddharanti. Agamaniyapatipadaya hi saddhim bhagavata
attano kilesakkhayo idha vuttoti.

Iti bhagava aparimitakappaparicittam attano pavivekajjhasayam saddhim nissa-
ranajjhasayena idani matthakam papetva thito tamajjhasayam phalasamapattim
samapajjitva attano kilesappahanapaccavekkhanamukhena vibhaveti. Yadattham
panettha satthd ime dve vitakke uddhari, idani tamattham dassento “tasmatiha,
bhikkhave”ti-adimaha. Bhagava hiimassa vitakkadvayassa attano bahulasamuda-
caradassanamukheneva tattha bhikkht nivesetum imam desanam arabhi.

Tattha tasmati yasma abyapajjhapavivekabhiratassa me khemapavivekavitakka-
yeva bahulam pavattanti, tasma. Tihati nipatamattam. Abyapajjharama (..0143)
viharathati sabbasattesu mettaviharena karunavihare na ca abhiramanta viha-
ratha. Tena byapadassa tadekatthakilesananca dirikaranamaha. Tesam voti
ettha voti nipatamattam. Pavivekarama viharathati kayadivivekanceva tadangadi-
vivekancati sabbaviveke aramitabbatthanam katva viharatha. Imaya mayanti-adi
yatha nesam khemavitakkassa pavattanakaradassanam, evam kim akusala-
nti-adi pavivekavitakkassa pavattanakaradassanam. Tattha yatha anavajja-
dhamme paripiretukamena kimkusalagavesina hutva kusaladhammapariyesana
katabbava, savajjadhamme pajahitukamenapi akusalapariyesana katabbati aha
“kim akusalan”ti-adi. Abhiffnapubbika hi parinfdapahanasacchikiriyabhavana.



Tattha kim akusalanti akusalam nama kim, sabhavato kimassa lakkhanam, kani
va rasapaccupatthanapadatthananiti akusalassa sabhavakiccadito paccavekkha-
navidhim dasseti. Adikammikavasena cesa vitakko agato, kim appahinam kim paja-
hamati idam padadvayam sekkhavasena. Tasma kim appahinanti kamaragasam-
yojanadisu akusalesu kim akusalam amhakam maggena asamucchinnam? Kim
pajahamati kim akusalam samugghatema? Atha va kim pajahamati vitikkamapari-
yutthananusayesu kim vibhagam akusalam idani mayam pajahamati attho. Keci
pana “kim appahinan”ti pathanti. Tesam ditthisamyojanadivasena anekabhedesu
akusalesu kim katamam akusalam, kena katamena pakarena, katamena va
maggena amhakam appahinanti vuttam hoti. Sesam vuttanayameva.

Gathasu buddhanti catunnam ariyasaccanam aviparitam sayambhunanena
buddhatta patividdhatta buddham saccavinimuttassa neyyassa abhavato. Tatha
hi vuttam-

“Abhinneyyam abhinnatam, bhavetabbanca bhavitam;
pahatabbam pahinam me, tasma buddhosmi brahmana’ti. (su. ni. 563; ma.
ni. 2.399);

Thapetva mahabodhisattam annehi sahitum vahitum asakkuneyyatta asa-
yhassa sakalassa bodhisambharassa mahakarunadhikarassa ca sahanato vaha-
nato, tatha annehi sahitum abhibhavitum dukkaratta asayhanam (..0144)
pancannam maranam sahanato abhibhavanato, asayanusayacariyadhimutti-adi-
vibhagavabodhena yatharaham veneyyanam ditthadhammikasamparayikapara-
matthehi anusasanasankhatassa annehi asayhassa buddhakiccassa sahanato
vahanato, tattha va sadhukaribhavato asayhasahinam. Samudacaranti nanti ettha
nanti



nipatamattam, nam tathagatanti va attho.

Sakaparasantanesu tamasankhatam mohandhakaram nudi khipiti tamonudo.
Param nibbanam gatoti paragato. Atha va “mutto moceyyan’ti-adina nayena pava-
ttitassa mahabhiniharassa sakalassa va samsaradukkhassa sabbannugunanam
param pariyantam gatoti paragato, tam tamonudam paragatam. Tato eva patti-
pattam buddham, siladim dasabalananadinca sammasambuddhehi pattabbam
sabbam pattanti attho. Vasimanti jhanadisu akankhapatibaddho paramo avajjana-
divasibhavo, ariyiddhisankhato anannasadharano cittavasibhavo ca assa atthiti
vasima, tam vasimam, vasinanti attho. Sabbesam kamasavadinam abhavena ana-
savam. Kayavisamadikassa visamassa vantatta va visasankhatam sabbam kilesa-
malam taritva va visam sakalavattadukkham sayam taritva taranato visantaro tam
visantaram. Tanhakkhaye arahattaphale nibbane va vimuttam, ubhayamhi gama-
nato monasankhatena nanena kayamoneyyadihi va satisayam samannagatatta
munim. Muniti hi agariyamuni, anagariyamuni, sekkhamuni, asekkhamuni, pacce-
kamuni, munimuniti anekavidha munayo. Tattha gihi agataphalo vinnatasasano
agariyamuni, tatharupo pabbajito anagariyamuni, satta sekkha sekkhamuni, khina-
savo asekkhamuni, paccekabuddho paccekamuni, sammasambuddho munimu-
niti. Ayameva idhadhippeto. Ayatim punabbhavabhavato antimam, pacchimam
deham kayam dharetiti antimadehadhari, tam antimadehadharim. Kilesamara-
dinam sammadeva pariccattattda marahjaham. Tato eva jarahetusamucchedato
anupadisesanibbanappattivasena pakatajaradisabbajaraya paragum. Jarasisena
cettha jatimaranasokadinam paragamanam vuttanti datthabbam. Tam evam-
bhitam tathagatam duve vitakka samudacarantiti brumiti sambandho.

Iti (..0145) bhagava pathamagathaya vitakkadvayam uddisitva tato dutiyaga-
thaya pavivekavitakkam dassetva idani khemavitakkam dassetum “sele yatha”ti
tatiyagathamaha. Tattha sele yatha pabbatamuddhanitthitoti sele silamaye eka-
gghanapabbatamuddhani yatha thito. Na hitattha thitassa uddham givukkhipana-
pasaranadikiccam atthi. Tathupamanti tappatibhagam selapabbatipamam. Ayam
panettha sankhepattho- yatha selapabbatamuddhani thito cakkhuma puriso sama-
ntato janatam passeyya, evameva sumedho, sundarapanno sabbannutannanena
samantacakkhu bhagava dhammamayam pannamayam pasadamaruyha sayam
apetasoko sokavatinnam jatijarabhibhlitanca janatam sattakayam avekkhati upa-
dharayati upaparikkhati. Ayam panettha adhippayo- yatha hi pabbatapade
samanta mahantam khettam katva tattha kedarapalisu kutiyo katva rattim aggim
jaleyya, caturangasamannagatanca andhakaram bhaveyya, athassa pabbatassa
matthake thatva cakkhumato purisassa bhimippadesam olokayato neva khettam,
na kedarapaliyo, na kutiyo, na tattha sayitamanussa pannayeyyum, kutisu pana
aggijalamattameva pannayeyya, evam dhammamayam pasadamaruyha satta-
kayam olokayato tathagatassa ye te akatakalyana satta, te ekavihare dakkhina-
passe nisinnapi buddhananassa apatham nagacchanti, rattim khittasara viya
honti. Ye pana katakalyana veneyyapuggala, te evassa durepi thita apatham aga-
cchanti, so aggi viya himavantapabbato viya ca vuttampi cetam-



“Dire santo pakasenti, himavantova pabbato;
asantettha na dissanti, rattim khitta yatha sara’ti. (dha. pa. 304; netti. 11);
Evametasmim sutte gathasu ca bhagava attanam param viya katva dassesi.

Pathamasuttavannana nitthita.

2. Desanasuttavannana

39. Dutiye pariyayenati ettha pariyaya-saddo “madhupindikapariyayotveva nam
dharehi’ti-adisu  (ma. ni. 1.205) desanayam agato. “Atthi khvesa (..0146),
brahmana, pariyayo, yena mam pariyayena samma vadamano vadeyya- akiriya-
vado samano gotamo’ti-adisu (para. 5; a. ni. 8.11) karane. “Kassa nu kho, ananda,
ajja pariyayo bhikkhuniyo ovaditun”ti-adisu (ma. ni. 3.398) vare. Idha pana varepi
karanepi vattati, tasma, bhikkhave, tathagatassa dve dhammadesana yatharaham
karanena bhavanti, varena vati ayamettha attho. Bhagava hi veneyyajjhasayanu-
ripam kadaci “ime dhamma kusala, ime, dhamma akusala. Ime dhamma savajja,
ime dhamma anavajja. Ime sevitabba, ime na sevitabba’ti-adina kusalakusala-
dhamme vibhajanto kusaladhammehi akusaladhamme asankarato pannapento
“papam papakato passatha”ti dhammam deseti. Kadaci “panatipato, bhikkhave,
asevito bhavito bahulikato nirayasamvattaniko tiracchanayonisamvattaniko petti-
visayasamvattaniko, yo sabbalahuko panatipato, so appayukasamvattaniko ti-a-
dina (a. ni. 8.40) adinavam pakasento papato nibbidadihi niyojento “nibbindatha
virajjatha” ti dhammam deseti.

Bhavantiti honti pavattanti. Papam papakato passathati sabbam papadhammam
dittheva dhamme ayatinca ahitadukkhavahato lamakato passatha. Tattha nibbinda-
thati tasmim papadhamme “accantahinabhavato lamakatthena papam, akosallasa-
mbhitatthena akusalam, pakatipabhassarassa pasannassa ca cittassa pabhassa-
radibhavavinasanato samkilesikam, punappunam bhavadukkhanibbattanato pono-
bbhavikam, saheva darathehi parilahehi vattanato sadaratham, dukkhasseva vipa-
ccanato dukkhavipakam, aparimanampi kalam anagate jatijaramarananibbatta-
nato ayatim jatijaramaraniyam, sabbahitasukhaviddhamsanasamatthan’ti-adina
nayena nanavidhe adinave, tassa ca pahane anisamse sammapannaya passanta
nibbindatha nibbedam apajjatha. Nibbindanta ca vipassanam vaddhetva ariyama-
ggadhigamena papato virajjatha ceva vimuccatha ca. Maggena va samucchedavi-
ragavasena virajjatha, tato phalena patippassaddhivimuttivasena vimuccatha.
Atha va papanti lamakato papam. Kim vuttam hoti? Yam aniccadukkhadibhavena
kucchitam ariyehijigucchaniyam (..0147) vattadukkham papetiti papam. Kim pana
tam? Tebhumakadhammajatam. Yathavuttena atthena papakato disva tattha ani-
ccato, dukkhato, rogato, gandato, sallato, aghato, abadhatoti-adina vipassanam
vaddhenta nibbindatha. Ayam dutiyati yathavato ahitanatthavibhavanam
pathamam upadaya tato vivecanam ayam dutiya dhammadesana.



Gathasu buddhassati sabbannubuddhassa. Sabbabhutanukampinoti sabbepi
satte mahakarunaya anukampanasabhavassa. Pariyayavacananti pariyayena
kathanam desanam. Passati parisam alapati, parisajetthakam va sandhaya vuttam.
Keci panahu “attanameva sandhaya bhagava ‘passa’ti avoca’ti. Tatthati tasmim
papake virajjatha ragam pajahathati attho. Sesam vuttanayameva.

Dutiyasuttavannana nitthita.

3. Vijjasuttavannana

40. Tatiye pubbangamati sahajatavasena, upanissayavasena cati dvihi akarehi
pubbangama purassara padhanakaranam. Na hi avijjaya vina akusaluppatti atthi.
Samapattiyati samapajjanaya sabhavapatilabhaya, pavattiyati attho. Tattha akusa-
lappavattiya adinavappaticchadanena ayonisomanasikarassa paccayabhavena
appahinabhavena ca akusaladhammanam upanissayabhavo dissati.

Evam byadhimaranadidukkhassa adhitthanabhavato sabbapi gatiyo idha dugga-
tiyo. Atha va ragadikilesehi dusita gatiyo kayavacicittanam pavattiyoti duggatiyo,
kayavacimanoduccaritani. Asmim loketi idha loke manussagatiyam va. Paramhi
cati tato annasu gatisu. Avijjamilika sabbati ta sabbapi duccaritassa vipattiyo
vuttanayena avijjapubbangamatta avijjamitlika eva. lcchalobhasamussayati asa-
mpattavisayapariyesanalakkhanaya icchaya, sampattavisayalubbhanalakkha-
nenalobhena ca samussita upacitati icchalobhasamussaya.

Yatoti (..0148) yasma avijjahetu avijjaya nivuto hutva. Papicchoti avijjaya pati-
cchaditatta papicchataya adinave apassanto asantagunasambhavanavasena
kohannadini karonto papiccho, lobheneva atricchatapi gahitati datthabba. Anada-
roti lokadhipatino ottappassa abhavena sabrahmacarisu adararahito. Tatoti tasma
avijjapapicchata-ahirikanottappahetu. Pasavatiti kayaduccaritadibhedam papam
upacinati. Apayam tena gacchatiti tena tatha pasutena papena nirayadibhedam
apayam gacchati upapajjati.

Tasmati yasma ete evam sabbaduccaritamulabhita sabbaduggatiparikkilesahe-
tubhiita ca avijjadayo, tasma icchanca, lobhanca, avijjanca, casaddena ahirikano-
ttappanca virajayam samucchedavasena pajaham. Katham virgjetiti aha? Vijjam
uppadayanti, vipassanapatipatiya ca, maggapatipatiya ca, ussakkitva arahattama-
ggavijjam attano santane uppadayanto. Sabba duggatiyoti sabbapi duccaritasa-
nkhata duggatiyo, vattadukkhassa va adhitthanabhavato dukkha, sabba pancapi
gatiyo jahe pajaheyya samatikkameyya. Kilesavattappahaneneva hi kammavattam
vipakavattanca pahinam hotiti.

Tatiyasuttavannana nitthita.



Pathamabhanavaravannana nitthita.

4. Pannaparihinasuttavannana

41. Catutthe suparihinati sutthu parihina. Ye ariyaya pannaya parihinati ye satta
pancannam khandhanam udayabbayapativijhanena catusaccapativijhanena ca
kilesehi araka thitatta ariyaya parisuddhaya vipassanapannaya ca maggapa-
nnaya ca parihina, te lokiyalokuttarahi sampattihi ativiya parihina mahajanika. Ke
pana teti? Ye kammavaranena samannagata. Te hi micchattaniyatabhavato eka-
ntena parihina aparipunna mahajanika. Tenaha “duggati patikankha”ti. Vipakava-
ranasamanginopi parihina. Atha va sukkapakkhe aparihina nama tividhavaranavi-
rahita (..0149) sammaditthika kammassakatananena ca samannagata. Sesam
vuttanayanusarena veditabbam.

Gathasu pannayati nissakkavacanam, vipassanananato maggananato ca pari-
hanenati. Samivacanam va etam, yathavuttananassa parihanenati, uppadeta-
bbassa anuppadanameva cettha parihanam. Nivittham namartdpasminti nama-
ripe upadanakkhandhapancake “etam mama’ti-adina tanhaditthivasena abhini-
vittham ajjhositam, tato eva idam saccanti mannatiti “idameva saccam moghama-
nnan”ti mannati. “Sadevake loke”ti vibhatti parinametabba.

Evam pathamagathaya samkilesapakkham dassetva idani yassa anuppattiya
namarGpasmim mannanabhinivesehi kilesavattam vattati, tassa uppattiya
vattassa upacchedoti panhnaya anubhavam pakasento “panna hi settha loka-
n”ti gathamaha.

Tattha lokasminti sankharalokasmim. Sammasambuddho viya sattesu, sankha-
resu pannasadiso dhammo natthi. Pannuttara hi kusala dhamma, pannaya ca
siddhaya sabbe anavajjadhamma siddha eva honti. Tatha hi vuttam “sammadi-
tthissa sammasankappo pahoti'ti-adi (ma. ni. 3.141; sam. ni. 5.1). Ya panettha
panna adhippeta, sa setthati thomita. Yatha ca sa pavattati, tam dassetum “yayam
nibbedhagamini’ti-adi vuttam. Tassattho- ya ayam panna anibbiddhapubbam apa-
dalitapubbam lobhakkhandhadim nibbijjhanti padalenti gacchati pavattatiti



nibbedhagamini, yaya ca tasmim tasmim bhavayonigativinnanatthitisattavasesu
sattanikayesu khandhanam pathamabhinibbattisankhataya jatiya tamnimittassa
ca kammabhavassa parikkhayam pariyosanam nibbanam arahattanca samma
aviparitam janati sacchikaroti, ayam sahavipassana maggapanna settha loka-
sminti.

ldani yathavuttapannanubhavasampanne khindasave abhitthavanto “tesam deva
manussa ca’ti osanagathamaha. Tassattho- tesam catlisu ariyasaccesu parinna-
dinam solasannam kiccanam nitthitatta catusaccasambodhena sambuddhanam,
sativepullappattiya satimatam, vuttanayena samugghatitasammohatta pannavepu-
llappattiya hasapanfanam, pubbabhzage va siladipariptrito (..0150) patthaya yava
nibbanasacchikiriyaya hasavedatutthipamojjabahulataya hasapannanam,
sabbaso parikkhinabhavasamyojanatta antimasariradharinam khinasavanam
deva manussa ca pihayanti piya honti, tabbhavam adhigantum icchanti “aho
pannanubhavo, aho vata mayampi edisa evam nittinnasabbadukkha bhaveyyama”-
ti.

Catutthasuttavannana nitthita.

5. Sukkadhammasuttavannana

42. Pancame sukkati na vannasukkataya sukka, sukkabhavaya pana paramavo-
danaya samvattantiti nipphattisukkataya sukka. Sarasenapi sabbe kusala
dhamma sukka eva kanhabhavapatipakkhato. Tesanhi uppattiya cittam pabha-
ssaram hoti parisuddham. Dhammati kusala dhamma. Lokanti sattalokam. Pale-
ntiti adharasandharanena mariyadam thapenta rakkhanti. Hiri ca ottappancati
ettha hiriyati hiriyitabbena, hiriyanti etenati va hiri. Vuttampi cetam “yam hiriyati
hiriyitabbena, hiriyati papakanam akusalanam dhammanam samapattiya, ayam
vuccati hirm’ti (dha. sa. 30). Ottappati ottappitabbena, ottappanti etenati va
ottappam. Vuttampicetam “yam ottappati ottappitabbena, ottappati papakanam
akusalanam dhammanam samapattiya, idam vuccati ottappan’ti (dha. sa. 31).

Tattha ajjhattasamutthana hiri, bahiddhasamutthanam ottappam. Attadhipa-
teyya hiri, lokadhipateyyam ottappam. Lajjasabhavasanthita hiri, bhayasabhavasa-
nthitam  ottappam. Sappatissavalakkhana hiri, vajjabhirukabhayadassavila-
kkhanam ottappam.

Tattha ajjhattasamutthanam hirim catuhi karanehi samutthapeti- jatim paccave-
kkhitva, vayam paccavekkhitva, sirabhavam paccavekkhitva, bahusaccam pacca-
vekkhitva. Katham? “Papakaranam nametam na jatisampannanam kammam,
hinajaccanam kevattadinam kammam, madisassa jatisampannassa idam
kammam katum na yuttan’ti evam tava jatim paccavekkhitva panatipatadipapa-
kammam akaronto hirim (..0151) samutthapeti. Tatha “"papakaranam nametam
daharehi kattabbakammam, madisassa vaye thitassa idam kammam katum na



yuttan”ti evam vayam paccavekkhitva panatipatadipapakammam akaronto hirim

samutthapeti. Tatha “papakaranam nametam dubbalajatikanam kammam, madi-
sassa silirabhavasampannassa idam kammam katum na yuttan’ti evam sira-
bhavam paccavekkhitva panatipatadipapakammam akaronto hirim samutthapeti.
Tatha “papakaranam nametam andhabalanam kammam, na panditanam, madi-
sassa panditassa bahussutassa idam kammam katum na yuttan’ti evam bahu-
saccam paccavekkhitva panatipatadipapakammam akaronto hirim samutthapeti.

Evam ajjhattasamutthanam hirim catihi karanehi samutthapeti. Samutthapetva ca

pana attano citte hirim pavesetva papakammam na karoti. Evam hirt ajjhattasamu-
tthana nama hoti.

Katham ottappam bahiddhasamutthanam nama? “Sace tvam papakammam
karissasi, catusu parisasu garahappatto bhavissasi.

“Garahissanti tam vinni, asucim nagariko yatha;

vajjito silavantehi, katham bhikkhu karissasT ti.-

Paccavekkhanto hi bahiddhasamutthitena ottappena papakammam na karoti.
Evam ottappam bahiddhasamutthanam nama hoti.

Katham hiri attadhipateyya nama? Idhekacco kulaputto attanam adhipatim
jetthakam katva “madisassa saddhapabbajitassa bahussutassa dhutavadissa na
yuttam papakammam katun’ti papakammam na karoti. Evam hiri attadhipateyya
nama hoti. Tenaha bhagava-

“So attanamyeva adhipatim karitva akusalam pajahati, kusalam bhaveti,
savajjam pajahati, anavajjam bhaveti, suddhamattanam pariharati’ti (a. ni. 3.40).
Katham ottappam lokadhipateyyam nama? ldhekacco kulaputto lokam adhi-

patim jetthakam katva papakammam na karoti. Yathaha-

“Maha kho panayam lokasannivaso. Mahantasmim kho pana lokasannivase
santi samanabrahmana iddhimanto dibbacakkhuka paracittaviduno (..0152), te
ddratopi passanti, asannapi na dissanti, cetasapi cittam pajananti, tepi mam
evam janissanti ‘passatha bho imam kulaputtam, saddha agarasma anagariyam
pabbajito samano vokinno viharati papakehi akusalehi dhammehiti. Santi
devata iddhimantiniyo dibbacakkhuka paracittaviduniyo, ta dudratopi passanti,
asannapi na dissanti, cetasapi cittam pajananti, tapi mam evam janissanti
‘passatha bho imam, kulaputtam, saddha agarasma anagariyam pabbajito
samano vokinno viharati papakehi akusalehi dhammehrti. So lokamyeva adhi-
patim katva akusalam pajahati’ti (a. ni. 3.40).

Evam lokadhipateyyam ottappam.

Lajjasabhavasanthitati ettha lajjati lajjanakaro, tena sabhavena santhita hiri.
Bhayanti apayabhayam, tena sabhavena santhitam ottappam. Tadubhayam papa-
parivajjane pakatam hoti. Tattha yatha dvisu ayogulesu eko sitalo bhaveyya gutha-
makkhito, eko unho aditto. Tesu yatha sitalam glGthamakkhitatta jigucchanto vinnu-
jatiko na ganhati, itaram dahabhayena, evam pandito lajjaya jigucchanto papam
na karoti, ottappena apayabhito papam na karoti. Evam lajjasabhavasanthita hiri,
bhayasabhavasanthitam ottappam.



Katham sappatissavalakkhana hiri, vajjabhirukabhayadassavilakkhanam
ottappam? Ekacco hi jatimahattapaccavekkhana, satthumahattapaccavekkhana,
dayajjamahattapaccavekkhana, sabrahmacarimahattapaccavekkhanati catuhi
karanehi tattha garavena sappatissavalakkhanam hirim samutthapetva papam na
karoti, ekacco attanuvadabhayam, paranuvadabhayam, dandabhayam, duggati-
bhayanti catuhi karanehi vajjato bhayanto vajjabhirukabhayadassavilakkhanam
ottappam samutthapetva papam na karoti. Ettha ca ajjhattasamutthanadita hirotta-
ppanam tattha tattha pakatabhavena vutta, na pana nesam kadaci anhamannavi-
ppayogo. Na hilajjanam nibbhayam, papabhayam va alajjanam atthiti.

Ime (..0153) ce, bhikkhave, dve sukka dhamma lokam na paleyyunti bhikkhave,
ime dve anavajjadhamma yadi lokam na rakkheyyum, lokapalaka yadi na
bhaveyyum. Nayidha pannayetha matati idha imasmim loke janika mata “ayam
me mata’ti garucittikaravasena na pannayetha, “ayam mata’ti na labbheyya.
Sesapadesupi eseva nayo. Matucchati matubhagini. Matulaniti matulabhariya.
Garunanti mahapitucidlapitujetthabhatu-adinam garutthaniyanam. Sambhedanti
sankaram, mariyadabhedam va. Yatha ajelakati-adihi upamam dasseti. Ete hi
satta "ayam me mata’ti va “matuccha’ti va garucittikaravasena najananti, yam
vatthum nissaya uppanna, tatthapi vippatipajjanti. Tasma upamam aharanto ajela-
kadayo ahari. Ayanhettha sankhepattho- yatha ajelakadayo tiracchana hirottappa-
rahita matadisannam akatva bhinnamariyada sabbattha sambhedena vattanti,
evamayam manussaloko yadi lokapalakadhamma na bhaveyyum, sabbattha
sambhedena vatteyya. Yasma panime lokapalakadhamma lokam palenti, tasma
natthi sambhedoti.

Gathasu yesam ce hiri-ottappanti ceti nipatamattam. Yesam sattanam hirica
ottappanca sabbadava sabbakalameva na vijjati na upalabbhati. Vokkanta sukka-
mula teti te satta kusalamilapacchedavahassapi kammassa karanato kusalaka-
mmanam patitthanabhitanam hirottappanameva va abhavato kusalato vokka-
mitva, apasakkitva, thitatta vokkanta sukkamila, punappunam jayanamiyanasa-
bhavatta jatimaranagamino samsaram nativattantiti attho.

Yesanca hiri-ottappanti yesam pana parisuddhamatinam sattanam hiri ca otta-
ppancati ime dhamma sada sabbakalam rattindivam navamajjhimattherakalesu
samma upagamma thita papa jigucchanta bhayanta tadangadivasena papam paja-
hanta. Virulhabrahmacariyati sasanabrahmacariye maggabrahmacariye ca
virtlham apanna, aggamaggadhigamena sabbaso santakilesataya santagunataya
va santo, punabbhavassa khepitatta khinapunabbhava hontiti.

Pancamasuttavannana nitthita.

6. Ajatasuttavannana

43. Chatthe (..0154) atthi, bhikkhaveti ka uppatti? Ekadivasam kira bhagavata



anekapariyayena samsare adinavam pakasetva tadupasamanadivasena nibbana-
patisamyuttaya dhammadesanaya kataya bhikkhlGinam etadahosi “ayam samsaro
bhagavata avijjadihi karanehi sahetuko vutto, nibbanassa pana tadupasamassa
na kinci karanam vuttam, tayidam ahetukam katham saccikatthaparamatthena
upalabbhati’ti. Atha bhagava tesam bhikkhGinam vimatividhamanatthanceva,
“idha samanabrahmananam ‘nibbanam nibbanan’ti vacavatthumattameva, natthi
hi paramatthato nibbanam nama anupalabbhamanasabhavatta’ti lokayatikadayo
viya vippatipannanam bahiddha ca puthuditthigatikanam micchavadabhanjana-
tthanca, amatamahanibbanassa paramatthato atthibhavadipanattham tassa ca
nissaranabhavadi-anubhavavantatadipanattham pitivegena udanavasena idam
suttam abhasi. Tatha hiidam suttam udanepi (uda. 72-74) sangitam.

Tattha atthiti vijjati paramatthato upalabbhati. Ajatam abhtutam akatam asankha-
tanti sabbanipi padani annamannavevacanani. Atha va vedanadayo viya hetupa-
ccayasamavayasankhataya karanasamaggiya na jatam na nibbattanti ajatam.
Karanena vina sayameva na bhitam na patubhitam na uppannanti abhutam.
Evam ajatatta abhitatta ca yena kenaci karanena na katanti akatam. Jatabhitaka-
tasabhavo ca namarlipadinam sankhatadhammanam hoti, na asankhatasabha-
vassa nibbanassati dassanattham asankhatanti vuttam. Patilomato va samecca
sambhuyya paccayehi katanti sankhatam, tathd na sankhatam, sankhatalakkhana-
rahitanti ca asankhatanti evam anekehi karanehi nibbattitabhave patisiddhe “siya
nu kho ekeneva karanena katan’ti asankayam “na kenaci katan”ti dassanattham
“akatan”ti vuttam. Evam appaccayampi samanam “sayameva nu kho idam
bhitam patubhitan’ti asankayam tannivattanattham “abhitan”ti vuttam. Ayanca
etassa asankhatakatabhltabhavo sabbena sabbam ajatidhammattati dassetum
“ajatan”ti vuttanti. Evametesam catunnampi padanam satthakabhavo veditabbo.

Iti (..0155) bhagava “atthi, bhikkhave, ajatam abhitam akatam asankhatan’ti
paramatthato nibbanassa atthibhavam vatva tattha hetum dassento “no cetam,
bhikkhave”ti-adimaha. Tassayam sankhepo- bhikkhave, yadi ajatadisabhava asa-
nkhata dhatu na abhavissa na siy3, idha loke jatadisabhavassa ripadikkhandha-
pancakasankhatassa sankharagatassa nissaranam



anavasesavattupasamo na pannayeyya na upalabbheyya na sambhaveyya.
Nibbananhi arammanam katva pavattamana sammaditthi-adayo ariyamagga-
dhamma anavasesato kilese samucchindanti, tenettha sabbassapi vattadu-
kkhassa appavatti apagamo nissaranam pannayati.

Evam byatirekavasena nibbanassa atthibhavam dassetva idani anvayavase-
napi tam dassetum “yasma ca kho”ti-adi vuttam, tam vuttatthameva. Ettha ca
yasma “apaccaya dhamma, asankhata dhamma (dha. sa. dukamatika 7, 8). Atthi,
bhikkhave, tadayatanam, yattha neva pathavi (uda. 71). ldampi kho thanam
duddasam yadidam sabbasankharasamatho sabblpadhipatinissaggo (mahava. 7;
ma. ni. 1.281). Asankhatanca vo, bhikkhave, dhammam desessami asankhataga-
mininca patipadan’ti-adihi (sam. ni. 4.366) anekehi suttapadehi “atthi, bhikkhave,
ajatan’ti iminapi suttena nibbanadhatuya paramatthato sabbhavo sabbalokam
anukampamanena sammasambuddhena desito, tasma na patikkhipitabbam.
Tattha appaccakkhakarinampi vinnlnam kankha va vimati va natthi eva. Ye pana
abuddhipuggala, tesam vimativinodanattham ayamettha adhippayaniddharanamu-
khena vyuttivicarana- yatha parinneyyataya sa-uttaranam kamanam rlGpananca
patipakkhabhitam tabbidhurasabhavam nissaranam pannayati, evam tamsabha-
vanam sabbesam sankhatadhammanam patipakkhabhttena tabbidhurasabha-
vena nissaranena bhavitabbam. Yancetam nissaranam, sa asankhata dhatu.
Kinca bhiyyo, sankhatadhammarammanam vipassanananam api anulomananam
kilese samucchedavasena pajahitum na sakkoti, tatha sammutisaccarammanam
pathamajjhanadisu nanam vikkhambhanavaseneva kilese pajahati, na samucche-
davasena. Iti sankhatadhammarammanassa sammutisaccarammanassa ca
nanassa kilesanam samucchedappahane asamatthabhavato tesam samuccheda-
ppahanakarassa ariyamaggananassa tadubhayaviparitasabhavena arammanena
bhavitabbam (..0156), sa asankhata dhatu. Tatha “atthi, bhikkhave, ajatam
abhltam akatam asankhatan”ti idam nibbanassa paramatthato atthibhavajotaka-
vacanam aviparitattham bhagavata bhasitatta. Yanhi bhagavata bhasitam, tam
aviparitattham paramatthanti yatha tam “sabbe sankhara anicca, sabbe sankhara
dukkha, sabbe dhamma anatta”ti (dha. pa. 277-279; cilani. hemakamanavapu-
cchaniddesa 56). Tatha nibbanasaddo katthaci visaye yathabhitaparamatthavi-
sayo upacaravuttisabbhavato seyyathapi sihasaddo. Atha va attheva parama-
tthato asankhatadhatu itaratabbiparitavinimuttasabhavatta seyyathapi pathavi-
dhatu vedanati. Evamadihi nayehi yuttitopi asankhataya dhatuya paramatthato
atthibhavo veditabbo.

Gathasu jatanti jayanatthena jatam, jatilakkhanappattanti attho. Bhutanti bhava-
natthena bhitam, ahutva sambhitanti attho. Samuppannanti sahitabhavena
uppannam, sahitehi dhammehi ca uppannanti attho. Katanti karanabhitehi pacca-
yehi nibbattitam. Sankhatanti tehiyeva samecca sambhuyya katanti sankhatam,
sabbametam paccayanibbattassa adhivacanam. Niccasaradivirahitato addhuvam.
Jardya maranena ca ekanteneva sanghatitam samsatthanti jaramaranasanghatam.
“Jaramaranasanghattan”tipi pathanti, jaraya maranena ca upaddutam pilitanti



attho. Akkhirogadinam anekesam roganam nilam kulavakanti roganilam. Sarasato
upakkamato ca pabhanguparamasilataya pabhanguram.

Catubbidho aharo ca tanhasankhata netti ca pabhavo samutthanam etassati aha-
ranettippabhavam. Sabbopi va paccayo aharo. Ildha pana tanhaya nettiggaha-
nena gahitatta tanhavajja veditabba. Tasma aharo ca netti ca pabhavo etassati
aharanettippabhavam. Aharo eva va nayanatthena pavattanatthena nettiti
evampi aharanettippabhavam. Nalam tadabhinanditunti tam upadanakkhandhapa-
ncakam evam paccayadhinavuttikam, tato eva aniccam, dukkhanca tanhaditthihi
abhinanditum assadetum na yuttam.

Tassa (..0157) nissarananti “jatam bhitan”ti-adina vuttassa tassa sakkayassa
nissaranam nikkamo anupasantasabhavassa ragadikilesassa sabbasankharassa
ca abhavena tadupasamabhavena pasatthabhavena ca santam, takkananassa
agocarabhavato atakkavacaram, niccatthena dhuvam, tato eva ajatam asamu-
ppannam, sokahetinam abhavato asokam, vigataragadirajatta virajam, samsara-
dukkhattitehi patipajjitabbatta padam, jati-adidukkhadhammanam nirodhahetu-
taya nirodho dukkhadhammanam, sabbasankharanam upasamahetutaya sankha-
rupasamo, tato eva accantasukhataya sukhoti sabbapadehi amatamahanibbana-
meva thometi. Evam bhagava pathamagathaya byatirekavasena, dutiyagathaya
anvayavasena ca nibbanam vibhavesi.

Chatthasuttavannana nitthita.

7. Nibbanadhatusuttavannana

44. Sattame dvemati dve ima. Vanam vuccati tanha, nikkhantam vanato, natthi
va ettha vanam, imasmim va adhigate vanassa abhavoti nibbanam, tadeva nissa-
ttanijjivatthena sabhavadharanatthena ca dhatuti nibbanadhatu. Yadipi tassa para-
matthato bhedo natthi, pariydyena pana pannayatiti tam pariyayabhedam
sandhaya “dvema, bhikkhave, nibbanadhatuyo’ti vatva yathadhippetappabhedam
dassetum “sa-upadisesa’ti-adi vuttam. Tattha tanhadihi phalabhavena upadiya-
titi upadi, khandhapancakam. Upadiyeva sesoti upadiseso, saha upadisesenati
sa-upadisesa, tadabhavato anupadisesa.

Arahanti arakakileso, dirakilesoti attho. Vuttanhetam bhagavata-

“Kathanca, bhikkhave, bhikkhu araham hoti, arakassa honti papaka akusala
dhamma, samkilesika ponobbhavika, sadara (..0158) dukkhavipaka, ayatim jati-
jaramaraniya. Evam kho, bhikkhave, bhikkhu araham hoti'ti (ma. ni. 1.434).
Khinasavoti kamasavadayo cattaropi asava arahato khina samucchinna pahina

patippassaddha abhabbuppattika nanaggina daddhati khinasavo. Vusitavati garu-
samvasepi ariyamaggepi dasasu ariyavasesupi vasi parivasi parivuttho vuttha-
vaso cinnacaranoti vusitava. Katakaraniyoti puthujjanakalyanakam upadaya satta
sekha catuhi maggehi karaniyam karonti nama, khinasavassa sabbakaraniyani



katani pariyositani, natthi uttarim karaniyam dukkhakkhayadhigamayati katakara-
niyo. Vuttampi cetam-

“Tassa samma vimuttassa, santacittassa bhikkhuno;

katassa paticayo natthi, karaniyam na vijjati’ti. (a. ni. 6.55; mahava. 244);

Ohitabharoti tayo bhara- khandhabharo, kilesabharo, abhisankharabharoti.
Tassime tayopi bhara ohita oropita nikkhitta patitati ohitabharo. Anuppattasada-
tthoti anuppatto sadattham, sakatthanti vuttam hoti, kakarassa dakaro kato. Anu-
ppatto sadattho etenati anuppattasadattho, sadatthoti ca arahattam veditabbam.
Tanhi attupanibandhatthena attano avijahanatthena attano paramatthena ca
attano atthatta sakattho hoti. Parikkhinabhavasamyojanoti kamaragasamyojanam,
patighasamyojanam, manaditthivicikicchasilabbataparamasabhavaraga-issama-
cchariya-avijjasamyojananti imani satte bhavesu. Bhavam va bhavena samyo-
jenti upanibandhantiti bhavasamyojanani nama. Tani arahato parikkhinani, pahi-
nani, Nanaggina, daddhaniti parikkhinabhavasamyojano. Sammadanna vimuttoti
ettha sammadannati samma annaya, idam vuttam hoti- khandhanam
khandhattham, ayatananam ayatanattham, dhatinam sunnattham, dukkhassa pila-
nattham, samudayassa pabhavattham, nirodhassa santattham, maggassa dassa-
nattham “sabbe sankhara anicca’ti evamadibhedam va samma yathabhitam
annaya janitva tirayitva tulayitva vibhavetva vibhitam katva. Vimuttoti dve vimu-
ttiyo (..0159) cittassa ca vimutti nibbananca. Araha hi sabbakilesehi vimuttatta
cittavimuttiyapi vimutto, nibbanepi vimuttoti. Tena vuttam “sammadanna vimu-
tto’ti.

Tassa titthanteva pancindriyaniti tassa arahato carimabhavahetubhitam
kammam yava na khiyati, tava titthantiyeva cakkhadini pancindriyani. Avighata-
ttati anuppadanirodhavasena aniruddhatta. Manapamanapanti itthanittham rtpa-
digocaram. Paccanubhotiti vindati patilabhati. Sukhadukkham patisamvedetiti
vipakabhitam sukhanca dukkhanca patisamvedeti tehi dvarehi patilabhati.

Ettavata upadisesam dassetva idani sa-upadisesam nibbanadhatum dassetum
“tassa yo”"ti-adi vuttam. Tattha tassati tassa sa-upadisesassa sato arahato. Yo
ragakkhayoti ragassa khayo khinakaro abhavo accantamanuppado. Esa nayo
sesesupi. Ettavata ragadikkhayo sa-upadisesa nibbanadhatiti dassitam hoti.

Idhevati imasmimyeva attabhave. Sabbavedayitaniti sukhadayo sabba abyaka-
tavedana, kusalakusalavedana pana pubbeyeva pahinati. Anabhinanditaniti tanha-
dihi na abhinanditani. Sitibhavissantiti accantavipasamena sankharadarathapati-
ppassaddhiya sitali bhavissanti, appatisandhikanirodhena nirujjhissantiti attho. Na
kevalam vedayitaniyeva, sabbepi pana khinasavasantane pancakkhandha niru-
jjhissanti, vedayitasisena desana kata.

Gathasu cakkhumatati buddhacakkhu, dhammacakkhu, dibbacakkhu, panna-
cakkhu, samantacakkhiti pancahi cakkhihi cakkhumata. Anissitenati tanhaditthi-
nissayavasena kanci dhammam anissitena, ragabandhanadihi va abandhena.
Tadinati chalangupekkhavasena sabbattha itthadisu ekasabhavatasankhatena
tadilakkhanena tadina. Ditthadhammikati imasmim attabhave bhava vattamana.



Bhavanettisankhayati bhavanettiya tanhaya parikkhaya. Samparayikati sampa-
raye khandhabhedato parabhage bhava. Yamhiti yasmim anupadisesanibbane.
Bhavaniti lingavipallasena vuttam, upapattibhava sabbaso anavasesa nirujjhanti,
na pavattanti.

Teti (..0160) te evam vimuttacitta. Dhammasaradhigamati vimuttisaratta imassa
dhammavinayassa, dhammesu sarabhitassa arahattassa adhigamanato.
Khayeti ragadikkhayabhtte nibbane rata abhirata. Atha va niccabhavato settha-
bhavato ca dhammesu saranti dhammasaram, nibbanam. Vuttanhetam “virago
settho dhammanam (dha. pa. 273), virago tesam aggamakkhayati'ti (itivu. 90; a.
ni. 4.34) ca. Tassa dhammasarassa adhigamahetu khaye sabbasankharapari-
kkhaye anupadisesanibbane rata. Pahamsuti pajahimsu. Teti nipatamattam.
Sesam vuttanayameva.

Sattamasuttavannana nitthita.

8. Patisallanasuttavannana

45. Atthame patisallanaramati tehi tehi sattasankharehi patinivattitva sallanam
patisallanam, ekaviharo ekamantasevita, kayavivekoti attho. Tam patisallanam
ramanti rocantiti patisallanarama. “Patisallanarama’tipi patho. Yatha vuttam pati-
sallanam aramitabbato aramo etesanti patisallanarama. Viharathati evambhita
hutva viharathati attho. Patisallane rata nirata sammuditati patisallanarata. Etta-
vata jagariyanuyogo, tassa nimittabhtta vipakatthakayata ca dassita. Jagariyanu-
yogo, silasamvaro, indriyesu, guttadvarata, bhojane mattannuta, satisampaja-
nnanti imehi dhammehi vina na vattatiti tepi idha atthato vutta evati veditabba.

Ajjhattam cetosamathamanuyuttati attano cittasamathe anuyutta. Ajjhattam atta-
noti ca etam ekattham, byanjanameva nanam.



Bhummatthe cetam samathanti anusaddayogena upayogavacanam. Anirakatajjha-
nati bahi anithatajjhana avinasitajjhana va. Niharanam vinaso vati idam nirakatam
nama “thambham niramkatva nivatavutti'ti-adisu (su. ni. 328) viya. Vipassanaya
samannagatati sattavidhaya anupassanaya yutta. Sattavidha anupassana nama (..0
aniccanupassana, dukkhanupassana, anattanupassana, nibbidanupassana, vira-
ganupassana, nirodhanupassana, patinissagganupassana ca, ta visuddhimagge
vittharitava.

Briihetaro sunnagarananti vaddhetaro sunnagaranam. Ettha ca “sunnagaranan’-
ti yamkinci vivittam bhavananuyogassa anucchavikatthanam. Samathavipassana-
vasena kammatthanam gahetva rattindivam sunnagaram pavisitva bhavananuyo-
gavasena nisidamana bhikkhT “brlGhetaro sunnagaranan’ti veditabba. Ekabhimi-
kadipasadepi pana vasam kurumana jhayino sunnagaranam brihetarotveva vedi-
tabba.

Ettha ca ya “patisallanarama, bhikkhave, viharatha patisallanarata’ti viipakattha-
kayata vihita, sa parisuddhasilassa, na asilassa avisuddhasilassa va tassa rupara-
mmanadito cittavinivattanasseva abhavatoti atthato silavisuddhi dassitati vuttova-
yamattho. “Ajjhattam cetosamathamanuyutta anirakatajjhana’ti padadvayena
samadhibhavana, “vipassanaya samannagata’ti imina pannabhavana vihitati
lokiya tisso sikkha dassita.

ldani tasu patitthitassa avassambhaviphalam dassetum “patisallanaramanan” -
ti-adi vuttam. Tattha bruhetananti vaddhetanam. Dvinnam phalanantitatiyacatu-
tthaphalanam. Patikankhanti icchitabbam avassambhavi. ARRati arahattam.
Tanhi hetthimamaggananehi natamariyadam anatikkamitva jananato paripunnaja-
nanatta upari jananakiccabhavato ca “anna’ti vuccati. Sati va upadiseseti sati va
kilesipadisese, pahatum asakkuneyye sati. Nane hi aparipakke ye tena paripa-
kkena pahatabbakilesa, te na pahiyanti. Tam sandhayaha “sati va upadisese”ti.
Sati ca kilese khandhabhisankhara titthanti eva. Iti imasmim sutte anagamiphalam
arahattanti dve dhamma dassita. Yatha cettha, evam ito paresu dvisu suttesu.

Gathasu ye santacittati ye yogavacara tadangavasena vikkhambhanavaseva ca
samitakilesataya santacitta. Nepakkam vuccati panna, taya samannagatatta
nipaka. Imina tesam kammatthanapariharanananam dasseti. Satimanto (..0162) ca
jhayinoti thananisajjadisu kammatthanavijahanahetubhitaya satiya satimanto, ara-
mmanidpanijjhanalakkhanena jhanena jhayino. Samma dhammam vipassanti,
kamesu anapekkhinoti pubbeyeva “atthikankalipama kama’ti-adina (ma. ni.
1.234; paci. 417) vatthukamesu kilesakamesu ca adinavapaccavekkhanena ana-
pekkhino anatthika te pahaya adhigatam upacarasamadhim appanasamadhim va
padakam katva namaripam tassa paccaye ca pariggahetva kalapasammasanadi-
kkamena samma aviparitam pancakkhandhadhammam aniccadito vipassanti.

Appamadaratati vuttappakaraya samathavipassanabhavanaya appamajjane
rata abhirata tattha appamadeneva rattindivam vitinamenta. Santati samana.
“Satta’tipi patho, puggalati attho. Pamade bhayadassinoti niraylipapatti-adikam
pamade bhayam passanta. Abhabba parihanayati te evaripa samathavipassana-



dhammehi maggaphalehi va parihanaya abhabba. Samathavipassanato hi sampa-
ttato na parihayanti, itarani ca appattani papunanti. Nibbanasseva santiketi nibba-
nassa ca anupadaparinibbanassa ca santike eva, na cirasseva nam adhigamissa-
ntiti.

Atthamasuttavannana nitthita.

9. Sikkhanisamsasuttavannana

46. Navame sikkhanisamsati ettha sikkhitabbati sikkha, sa tividha adhisila-
sikkha, adhicittasikkha, adhipannasikkhati. Tividhapi cesa sikkha anisamsa
etesam, na labhasakkarasilokati sikkhanisamsa. Viharathati sikkhanisamsa hutva
viharatha, tisu sikkhasu anisamsadassavino hutva tahi sikkhahi laddhabbam ani-
samsameva sampassanta viharathati attho. Pannuttarati tasu sikkhasu ya adhipa-
nnasikkhasankhata panna, sa uttara padhana visittha etesanti pannuttara. Ye hi
sikkhanisamsa viharanti, te pannuttara bhavantiti. Vimuttisarati (..0163) arahatta-
phalasankhata vimutti saram etesanti vimuttisara, yathavuttam vimuttimyeva
sarato gahetva thitati attho. Ye hi sikkhanisamsa pannuttara ca, na te bhavavi-
sesam patthenti, apica kho vibhavam akankhanta vimuttimyeva sarato paccenti.
Satadhipateyyati jetthakakaranatthena sati adhipateyyam etesanti satadhipateyya
adhipati eva adhipateyyanti katva, catusu satipatthanesu suppatitthitacitta kayanu-
passanadimukhena samathavipassanabhavananuyuttati attho.

Atha va sikkhanisamsati bhikkhave, evaripe dullabhakkhanapatilabhe tividhasi-
kkhasikkhanameva anisamsam katva viharatha, evam viharanta ca pannuttara
pannaya uttara lokuttarapannaya samannagata hutva viharatha, evambhtta ca
vimuttisara nibbanasara anannasara viharatha. Tathabhavassa cayam upayo,
yam satadhipateyya viharatha, satipatthanabhavanaya yuttappayutta hotha,
sabbattha va satarakkhena cetasa viharathati evamettha attho veditabbo. Iti
bhagava tisu sikkhasu bhikkht niyojento yatha ta sikkhitabba, yena ca paripurim
gacchanti, tam sankhepeneva dassetva idani yathanusittham patipajjamananam
phalavisesadassanena tassa patipattiya amoghabhavam pakasento “sikkhanisam-
sanan”ti-adimaha. Tam vuttatthameva.

Gathasu paripunnasikkhanti aggaphalappattiya parisuddhasikkham, ase-
kkhanti attho. Apahanadhammanti ettha pahanadhamma vuccanti kuppa vimu-
ttiyo. Pahanadhammoti hi hanadhammo kuppadhammo. Na pahanadhammoti
apahanadhammo, akuppadhammo. “Appahanadhammo’tipi pali, so eva attho.
Khayo eva antoti khayanto, jatiya khayanto jatikhayanto, nibbanam. Khayo va
maranam, jatikhayanto nibbanameva, tassa ditthatta jatikhayantadassi.

Tasmati yasma sikkhaparipliriya ayam jaraparangamanapariyosano anisamso,
tasma. Sadati sabbakalam. Jhanaratati lakkhanipanijjhane, arammantpanijjha-
neti duvidhepi jhane rata, tato eva (..0164) samahita. Maram sasenam abhibhu-



yyati kilesasenaya anatthasenaya ca sasenam anavasittham catubbidhampi
maram abhibhavitva. Devaputtamarassapi hi gunamarane sahayabhavipagama-
nato kilesa "sena’ti vuccanti. Tatha rogadayo anatthd maccumarassa. Yathaha-
“Kama te pathama sena, dutiya arati vuccati;
tatiya khuppipasa te, catutthi tanha pavuccati.
“Pancamithinamiddham te, chattha bhirlG pavuccati;
sattami vicikiccha te, makkho thambho ca atthamo.
“Labho siloko sakkaro, micchaladdho ca yo yaso;
yo cattanam samukkamse, pare ca avajanati.
“Esa namucite sena, kanhassabhippaharini;
na nam asiro jinati, jetva ca labhate sukhan’ti. (su. ni. 438-441; mahani. 28).
Yatha caha-
“Ajjeva kiccamatappam, ko janna maranam Suve;
na hi no sangaram tena, mahasenena maccuna’ti. (ma. ni. 3.280; ja. 2.
22.121);
Bhavatha jatimaranassa paragati jatiya maranassa ca paragamino nibbanaga-
mino bhavathati.

Navamasuttavannana nitthita.

10. Jagariyasuttavannana

47. Dasame jagaroti jagarako vigataniddo jagariyam anuyutto, rattindivam
kammatthanamanasikare yuttappayuttoti attho. Vuttanhetam-

“Kathanca, bhikkhave, bhikkhu pubbarattapararattam jagariyanuyogamanu-
yutto hoti? Idha bhikkhu divasam cankamena nisajjaya avaraniyehi dhammenhi
cittam parisodheti, rattiya pathamam yamam cankamena (..0165) nisajjaya ava-
raniyehi dhammehi cittam parisodheti, rattiya majjhimam yamam dakkhinena
passena sihaseyyam kappeti pade padam accadhaya sato sampajano utthana-
sannam manasi karitva, rattiya pacchimam yamam paccutthaya cankamena
nisajjaya avaraniyehi dhammehi cittam parisodheti. Evam bhikkhu pubbaratta-
pararattam jagariyanuyogamanuyutto hoti’ti (vibha. 519).

Casaddo sampindanattho, tena vakkhamane satadibhave sampindeti. Assati
siya, bhaveyyati attho. “Jagaro ca bhikkhu vihareyya’ti ca pathanti. Sabbattha
sabbada ca kammatthanavijahanavasena sati-avippavasena sato sampajanoti
sattatthaniyassa catubbidhassapi sampajannassa vasena sampajano. Samahi-
toti upacarasamadhina appanasamadhina ca samahito ekaggacitto. Pamuditoti
patipattiya anisamsadassanena uttaruttari visesadhigamena viriyarambhassa ca
amoghabhavadassanena pamudito pamojjabahulo. Vippasannotitato eva patipa-
ttibhtutasu tisu sikkhasu patipattidesake ca satthari saddhabahulataya sutthu
pasanno. Sabbattha assati sambandho vihareyyati va.



Tattha kalavipassi ca kusalesu dhammesiuti tasmim kale vipassako, tattha va
kammatthananuyoge kalavipassi kalanuripam vipassako. Kim vuttam hoti? Vipa-
ssanam patthapetva kalapasammasanadivasena sammasanto avasadike satta
asappaye vajjetva sappaye sevanto antara vosanam anapajjitva pahitatto cittassa
samahitakaram sallakkhento sakkaccam nirantaram aniccanupassanadim pava-
ttento yasmim kale vipassanacittam linam hoti, tasmim dhammavicayaviriyapitisa-
nkhatesu, yasmim pana kale cittam uddhatam hoti, tasmim passaddhisamadhi-u-
pekkhasankhatesu kusalesu anavajjesu bojjhangadhammesiti evam tattha
tasmim tasmim kale, tasmim va kammatthananuyoge kalanuripam vipassako
assati. Satisambojjhango pana sabbattheva icchitabbo. Vuttanhetam “satinca
khvaham, bhikkhave, sabbatthikam vadami’ti (sam. ni. 5.234; mi. pa. 2.1.13). Etta-
vata puggaladhitthanaya desanaya jagariyam dassetva yehi dhammehijagariya-
nuyogo sampajjati, te pakaseti.

Evam (..0166) bhagava araddhavipassakassa bhikkhuno sankhepeneva
saddhim upakarakadhammehi sammasanacaram dassetva idani tatha patipajja-
ntassa patipattiya avanjhabhavam dassento “jagarassa, bhikkhave, bhikkhuno” -
ti-adimaha. Tattha jagariyanuyoge satisampajannasamadanani sabbatthakani
sammodapasadavahani, tattha kalavipassana nama vipassanaya gabbhagga-
hanam paripakagatam. Upakkilesavimutte hi vithipatipanne vipassananane tikkhe
sure vahante yogino ularam pamojjam pasado ca hoti, tehi ca visesadhigamassa
santikeyeva. Vuttanhetam-



“Yato yato sammasati, khandhanam udayabbayam;

labhati pitipamojjam, amatam tam vijanatam.

“Pamojjabahulo bhikkhu, pasanno buddhasasane;

adhigacche padam santam, sankharipasamam sukhan’ti. (dha. pa. 374,
381);

Gathasu jagaranta sunathetanti etam mama vacanam ekanteneva pamadani-
ddaya avijjaniddaya pabodhanattham jagaranta satisampajannadidhammasama-
yogena jagariyam anuyutta sunatha. Ye sutta te pabujjhathati ye yathavuttani-
ddaya sutta supanam upagata, te tumhe jagariyanuyogavasena indriyabalabo-
jjnange sankaddhitva vipassanam ussukkapenta appamadapatipattiya tato pabu-
jjhatha atha va jagarantati jagaranimitta. “Sunathetan”ti ettha “etan’ti vuttam, kim
tam vacananti aha “ye sutta te pabujjhatha’ti-adi. Tattha ye suttati ye kilesani-
ddaya sutta, te tumhe ariyamaggapatibodhena pabujjhatha. Sutta jagaritam
seyyoti idam pabodhassa karanavacanam. Yasma yathavuttasupato vuttappa-
karam jagaritam jagaranam atthakamassa kulaputtassa seyyo pasamsataro hita-
sukhavaho, tasma pabujjhatha. Natthi jagarato bhayanti idam tattha anisamsada-
ssanam. Yo hi saddhadihi jagaranadhammehi samannagamena jagaro jaggati,
pamadaniddam na upagacchati, tassa attanuvadabhayam paranuvadabhayam
dandabhayam duggatibhayam jati-adinimittam sabbampi vattabhayam natthi.

Kalenati (..0167) avasasappayadinam laddhakalena. Soti nipatamattam. Samma
dhammam parivimamsamanoti vipassanaya arammanabhitam tebhimaka-
dhammam samma nayena yatha nibbindanavirajjanadayo sambhavanti, evam
parito vimamsanto, sabbakarena vipassantoti attho. Ekodibhutoti eko settho hutva
udetiti ekodi, samadhi. So ekodi bhuto jato uppanno etassati ekodibhito. Aggi-ahi-
tadisaddanam viya ettha bhitasaddassa paravacanam datthabbam. Ekodim va
bhito pattoti ekodibhito. Ettha ca ekoditi maggasamadhi adhippeto, “samahito’ti
ettha pana padakajjhanasamadhina saddhim vipassanasamadhi. Atha va kale-
nati maggapativedhakalena. Samma dhammam parivimamsamanoti sammadeva
catusaccadhammam parinnabhisamayadivasena vimamsanto, ekabhisamayena
abhisamento. Ekodibhutoti eko settho asahayo va hutva udetiti ekodi, catukiccasa-
dhako sammappadhano. So ekodi bhuto jatoti sabbam purimasadisameva. Vihane
tamam soti so evambhtuto ariyasavako arahattamaggena avijjatamam anavase-
sato vihaneyya samucchindeyya.

Iti bhagava patipattiya amoghabhavam dassetva idanitattha dalham niyojento
“tasma haveti osanagathamaha. Tattha tasmati yasma jagarato sati-avippavasa-
dina samathavipassanabhavana paripdrim gacchati, anukkamena ariyamaggo
patubhavati, tato cassa sabbam vattabhayam natthi, tasma. Haveti ekamsena
dalham va. Bhajethati bhajeyya. Evam jagariyam bhajanto ca atapibhavadiguna-
yutto bhikkhu samyojanani bhinditva aggaphalananasankhatam anuttaram uttara-
rahitam sambodhim phuse papuneyya. Sesam vuttanayameva.

Dasamasuttavannana nitthita.



11. Apayikasuttavannana

48. Ekadasame apayikati apaye nibbattissantiti apayika. Tatthapi niraye nibba-
ttissantiti nerayika. ldamappahayati idam idani vakkhamanam duvidham papasa-
macaram appajahitva, tathapatipattitathapaggahanavasena pavattam vacam
cittam ditthinca appatinissajjitvati attho. Abrahmacariti (..0168) brahmasettham
caratiti brahmacari, brahma va settho acaro etassa atthiti brahmacari, na brahma-
cariti  abrahmacari, brahmacaripatiripako dussiloti attho. Brahmacaripatinnoti
“brahmacari ahan”ti evampatinno. Paripunnanti akhandadibhavena avikalam. Pari-
suddhanti upakkilesabhavena parisuddham. Amulakenati ditthadimiulavirahitena,
dittham sutam parisankitantiimehi codanamilehi vajjitena. Abrahmacariyena ase-
tthacariyena. Anuddhamsetiti “parisuddho ayan”ti janantova parajikavatthuna
dhamseti padhamseti, codeti akkosati va.

Gathasu abhutavaditi parassa dosam adisvava abhitena tucchena musavadam
katva param abbhacikkhanto. Katvati yo va pana papakammam katva "naham
etam karomi'ti aha. Ubhopite pecca sama bhavantiti te ubhopijana ito paralokam
gantva nirayam upagamanato gatiya samana bhavanti. Tattha gatiyeva nesam
paricchinna, na pana ayu. Bahunhi papam katva ciram niraye paccati, parittam
katva appamattakameva kalam. Yasma pana tesam ubhinnampi kammam lamaka-
meva. Tena vuttam “nihinakamma manuja parattha”ti. “Parattha”ti pana padassa
purato “pecca’ti padena sambandho- parattha pecca ito gantvate nihinakamma
sama bhavantiti.

Evam bhagava abhutabbhakkhanavasena bhitadosapaticchadanavasena ca
pavattassa musavadassa vipakam dassetva idani tasmim thane nisinnanam
bahinam papabhikkhinam duccaritakammassa vipakadassanena samveja-
nattham dve gatha abhasi. Tattha kasavakanthati kasavarasapitatta kasavena
vatthena palivethitakantha. Papadhammati 1amakadhamma. Asannatati kayadihi
sannamarahita. Papati tatharlipa papapuggala, papehi kammehi upapajjitva
“tassa kayopi aditto sampajjalito sajotibhiito, sanghatipi aditta’ti-adina (sam. ni. 2.
218-219; para. 230) lakkhanasamyutte vuttanayena mahadukkham anubhavanti-
yeva.

Tatiyagathaya ayam sankhepattho- yance bhunjeyya dussilo nissilapuggalo
kayadihi asannato ratthavasihi saddhaya dinnam yam ratthapindam “samanomhi’ -
ti patijananto gahetva bhunjeyya, tato aditto aggivanno ayogulova bhutto seyyo
sundarataro. Kimkarana? Tappaccaya (..0169) hissa ekova attabhavo jhayeyya,
dussilo pana hutva saddhadeyyam bhunjitvd anekanipi jatisatani niraye uppajje-
yyati.

Ekadasamasuttavannana nitthita.



12. Ditthigatasuttavannana

49. Dvadasame dvihi ditthigatehiti ettha ditthiyova ditthigatani “gtthagatam
muttagatan”ti-adisu (a. ni. 9.11) viya. Gahitakarasunnataya va ditthinam gatama-
ttaniti ditthigatani, tehi ditthigatehi. Pariyutthitati abhibhtta palibuddha va. Palibo-
dhattho vapi hi pariyutthanasaddo “cora magge pariyutthimst ti-adisu (cllava.
430) viya. Devati upapattideva. Te hi dibbanti ularatamehi kamagunehijhanadihi
ca kilanti, iddhanubhavena va yathicchitamattham gacchanti adhigacchantiti ca
devati vuccanti. Manassa ussannatta manussa, ukkatthaniddesavasena cetam
vuttam yatha “sattha devamanussanan’ti. Oliyanti eketi “sassato atta ca loko
ca’ti bhavesu oliyanabhinivesabhlitena sassatabhavena ekacce deva manussa
ca avaliyanti alliyanti sankocam apajjanti, na tato nissaranti. Atidhavantiti parama-
tthato bhinnasabhavanampi sabhavadhammanam yvayam hetuphalabhavena
sambandho, tam aggahetva nanattanayassapi gahanena tattha tattheva dhavanti,
tasma “ucchijjati atta ca loko ca, na hoti param marana’ti ucchede va bhavaniro-
dhapatipattiya patikkhepadhammatam atidhavanti atikkamanti. Cakkhumanto ca
passantiti casaddo byatireke. Pubbayogasampattiya nanaparipakena pannaca-
kkhumanto pana devamanussa teneva pannacakkhuna sassatam ucchedanca
antadvayam anupagamma majjhimapatipattidassanena paccakkham karonti. Te
hi "“namariipamattamidam paticcasamuppannam, tasma na sassatam, napi ucchi-
jjati’ti aviparitato passanti.

Evam oliyanadike puggaladhitthanena uddisitum “kathanca, bhikkhave”ti-adi
vuttam. Tattha bhavati kamabhavo, ripabhavo, aripabhavo. Aparepitayo (..0170)
bhava sannibhavo, asannibhavo, nevasanninasannibhavo. Aparepi tayo bhava
ekavokarabhavo, catuvokarabhavo, pancavokarabhavoti. Etehi bhavehi aramanti
abhinandantiti bhavarama. Bhavesu rata abhiratati bhavarata. Bhavesu sutthu
muditati bhavasammudita. Bhavanirodhayati tesam bhavanam accantanirodhaya
anuppadanatthaya. Dhamme desiyamaneti tathagatappavedite niyyanikadhamme
vuccamane. Na pakkhandatiti sassatabhinivitthatta samkhittadhammatta na pavi-
sati na ogahati. Na pasidatiti pasadam napajjati na tam saddahati. Na santitthatiti
tassam desanayam na titthati nadhimuccati. Evam sassatato abhinivisanena
bhavesu oliyanti.

Attiyamanati bhave jararogamaranadini vadhabandhanacchedanadini ca disva
samvijjanena tehi samangibhavena bhavena piliyamana dukkhapiyamana. Haraya-
manati lajjamana jigucchamanati patikilato dahanta. Vibhavanti ucchedam. Abhina-
ndantiti tanhaditthabhinandanahi ajjhosaya nandanti. Yato kira bhoti-adi tesam
abhinandanakaradassanam. Tattha yatoti yada. Bhoti alapanam. Ayam attati kara-
kadibhavena attana parikappitam sandhaya vadati. Ucchijjatiti upacchijjati. Vinassa-
titi na dissati, vinasam abhavam gacchati. Na hoti param maranati maranena
uddham na bhavati. Etam santanti yadetam attano ucchedadi, etam sabbabhava-
vipasamato sabbasantapavipasamato ca santam, santatta eva panitam, taccha-



viparitabhavato yathavam. Tattha “santam panitan’tiidam dvayam tanhabhinanda-
naya vadanti, “yathavan’ti ditthabhinandanaya. Evanti evam yathavutta-uccheda-
bhinivesanena.

Bhutanti khandhapancakam. Tanhi paccayasambhitatta paramatthato vijjama-
natta ca bhitanti vuccati. Tenaha “bhiitamidam, bhikkhave, samanupassatha’ti
(ma. ni. 1.401). Bhiutato aviparitasabhavato salakkhanato samannalakkhanato ca
passati. ldanhi khandhapancakam namartipamattam. Tattha “ime pathavi-adayo
dhamma rtupam, ime phassadayo dhamma namam, imani nesam lakkhanadini,
ime nesam avijjadayo paccaya’ti evam sapaccayanamarlipadassanavasena ceva,
“sabbepime dhamma ahutva sambhonti, hutva pativenti, tasma anicca, aniccatta
dukkha, dukkhatta anatta”ti evam aniccanupassanadivasena ca passatiti (..0171)
attho. Ettavata tarunavipassanapariyosana vipassanabhimi dassita. Nibbidayati
bhitasankhatassa tebhimakadhammajatassa nibbindanatthaya, etena balavavi-
passanam dasseti. Viragayati viragattham virajjanattham, imina maggam dasseti.
Nirodhayati nirujjhanattham, iminapi maggameva dasseti. Nirodhayati va patippa-
ssaddhinirodhena saddhim anupadisesanibbanam dasseti. Evam kho, bhikkhave,
cakkhumanto passantiti evam pannacakkhumanto sapubbabhZagena maggapa-
nnacakkhuna catusaccadhammam passanti.

Gathasu ye bhiutam bhutato disvati ye ariyasavaka bhitam khandhapancakam
bhitato aviparitasabhavato vipassanapannasahitaya maggapannaya disva. Etena
parinnabhisamayam dasseti. Bhiitassa ca atikkamanti bhavanabhisamayam. Ari-
yamaggo hi bhitam atikkamati etenati “bhitassa atikkamo’ti vutto. Yathabhuteti
aviparitasaccasabhave nibbane. Vimuccanti adhimuccanti, etena sacchikiriyabhi-
samayam dasseti. Bhavatanhaparikkhayati bhavatanhaya sabbaso khepana
samucchindanato, etena samudayappahanam dasseti.

Save bhiutaparinno soti ettha pana saveti nipatamattam. So bhitaparinno
bhitassa atikkamanupayena maggena bhavatanhaparikkhaya parinnata-
kkhandho tato eva yathabhute nibbane adhimutto.



Bhavabhaveti khuddake ceva mahante ca, ucchedadidassane va vitatanho
bhinnakileso. Bhikkhu bhitassa upadanakkhandhasankhatassa attabhavassa
vibhava, ayatim anuppada punabbhavam nagacchati, apannattikabhavameva
gacchatiti anupadisesaya nibbanadhatuya desanam nitthapesi.

Iti imasmim vagge ekadasame vattam kathitam, tatiyacatutthapancamesu pari-
yosanasutte ca vattavivattam kathitam, sesesu vivattamevati veditabbam.

Dvadasamasuttavannana nitthita.

Paramatthadipaniya khuddakanikaya-atthakathaya

Itivuttakassa dukanipatavannana nitthita.

3. Tikanipato

1. Pathamavaggo

1. Mulasuttavannana

50. Tikanipatassa (..0172) pathame tiniti gananaparicchedo. Imaniti abhimukhi-
karanam. Akusalamulaniti paricchinnadhammanidassanam. Tattha akusalani ca
tani mulani cati akusalamulani. Atha va akusalanam hetupaccayapabhavajanaka-
samutthapakanibbattakatthena mulani cati akusalamilani, akusaladhammanam
karananiti attho. Karananhi yatha hinoti etasma phalam pavattatiti hetu, paticca
etasma etiti paccayo, pabhavati etasmati pabhavo, attano phalam janetiti janakam,
samutthapetiti samutthapakam, nibbattetiti nibbattakanti ca vuccati. Evam patittha-
tthena miulanti, tasma akusalamulaniti akusalanam suppatitthitabhavasadhanani,
karananiti vuttam hoti.

Keci pana “sali-adinam salibijadini viya manippabhadinam manivannadayo viya
ca akusalanam akusalabhavasadhako lobhadinam milattho”ti vadanti. Evam
sante akusalacittasamutthanarupesu tesam hetupaccayabhavo na siya. Na hi
tani tesam akusalabhavam sadhenti, na ca paccaya na honti. Vuttanhetam-

“Hetl hetusampayuttakanam dhammanam tamsamutthanananca ridpanam
hetupaccayena paccayo'ti (pattha. 1paccayaniddesa.1).

Ahetukassa ca mohassa akusalabhavo na siya akusalabhavasadhakassa mila-
ntarassa abhavato. Athapi siya lobhadinam sabhavasiddho akusaladibhavo,
tamsampayuttanam pana lobhadipatibaddhoti. Evampi yatha lobhadinam, evam



alobhadinampi sabhavasiddho kusaladibhavoti alobhadayo kusala eva siyum, na

abyakata, na ca honti. Tasma yatha sampayuttesu, evam milesupi kusaladibhavo

pariyesitabbo. Yonisomanasikaradiko viya hi kusalabhavassa, ayonisomanasika-
radiko (..0173) akusalabhavassa karananti gahetabbam. Evam akusalabhavasa-
dhanavasena lobhadinam milattham aggahetva suppatitthitabhavasadhanava-
sena gayhamane na koci doso. Laddhahetupaccaya hi dhamma virtalhamila viya

padapa thira honti suppatitthita, heturahita pana tilabijakadisevala viya na suppati-
tthitati hetu-adi-atthena akusalanam upakarakatta mualaniti akusalamiulani. Yasma

pana miulena mutto akusalacittuppado natthi, tasma tihi milehi sabbo akusalarasi

pariyadiyitva dassitoti datthabbam.

Tani akusalamilani sarlGpato dassetum “lobho akusalamilan”ti-adi vuttam.
Tattha lobhadisu yam vattabbam, tam hettha vuttameva. Tattha pana tatiyamagga-
vajjha lobhadayo agata, idha pana anavasesati ayameva viseso.

Gathayam papacetasanti akusaladhammasamayogato lamakacittam. Himsa-
ntiti attano pavattikkhane ayatim vipakakkhane ca vibadhenti. Attasambhutati
attani jata. Tacasaranti ganthitam, velunti attho. Samphalanti attano phalam. Idam
vuttam hoti- khadirasisapadayo viya antosaro ahutva bahisarataya tacasaranti
laddhanamam velu-adim yatha attasambhttameva phalam himsati vinaseti, eva-
meva anto siladisararahitam lamakacittam puggalam attasambhitayeva lobha-
dayo vinasentiti.

Pathamasuttavannana nitthita.

2. Dhatusuttavannana

51. Dutiye dhatuyoti attano phalassa sabhavassa ca dharanatthena dhatuyo.
Yancettha phalanibbattakam, tam attano phalassa sabhavassa ca, itaram sabha-
vasseva dharanatthena dhatu. Rupadhatuti rGpabhavo. Dhatuya agatatthane
bhavena paricchinditabbam, bhavassa agatatthane dhatuya paricchinditabbanti
idha bhavena paricchedo kathito. Tasma-

“Katame (..0174) dhamma rlGpavacara? Hetthato brahmalokam pariyantam
karitva uparito akanitthe deve anto karitva etthavacara ettha pariyapanna
khandhadhatu-ayatana, ime dhamma rlipavacara’ti (dha. sa. 1289)-

Evam wvutta ripavacaradhamma ripadhatu. Arupadhatuti arGpabhavo. Idhapi
bhavena paricchedo kathitoti-

“Katame dhamma arlipavacara? Hetthato akasanancayatantipage deve anto
karitva, uparito nevasannanasannayataniipage deve anto karitva, etthavacara
ettha pariyapanna khandhadhatu-ayatana, ime dhamma artipavacara'ti (dha.
sa. 1291)-

Evam vutta arGpavacaradhamma artpadhatu. Nirodhadhatuti nibbanam vedi-
tabbam.



Aparo nayo- rlipasahita, ripapatibaddha, dhammappavatti ripadhatu, pancavo-
karabhavo, ekavokarabhavo ca, tena sakalo kamabhavo rlipabhavo ca sangabhito.
Riparahita dhammappavatti arupadhatu, catuvokarabhavo, tena artpabhavo
sangahito. Iti dvihi padehi tayo bhava sabba samsarappavatti dassita. Tatiyapa-
dena pana asankhatadhatuyeva sangahitati maggaphalani idha tikavinimutta-
dhamma nama jata. Keci pana “rlGpadhatiti ripasabhava dhamma, artipadhatati
aripasabhava dhammati padadvayena anavasesato pancakkhandha gahita’ti.
“RUpatanhaya visayabhita dhamma rtGipadhatu, arlipatanhaya visayabhtta artpa-
dhatl’ti ca vadanti, tam sabbam idha nadhippetam. Tasma vuttanayeneva attho
veditabbo.

Gathasu ripadhatum parinnayati ripapatibaddhadhammapavattim nataparinna-
dihi tihi parinnahi parijanitva. Aruppesu asanthitati aripavacaradhammesu bhava-
ragavasena bhavaditthivasena ca na patitthita anallina. “ArlGpesu asanthita’ti ca
pathanti, so eva attho. Ettavata tebhGmakadhammanam parinna vutta. Nirodhe ye
vimuccantiti ye nibbane arammanabhite aggamaggaphalavasena (..0175) samu-
cchedapatippassaddhihi anavasesakilesato vimuccanti. Te jana maccuhayinoti te
khinasavajana maranam samatita.

Evam dhatuttayasamatikkamena amatadhigamam dassetva “ayanca patipada
maya gatamaggo catumhakam dassito ti tattha nesam ussaham janento dutiyam
gathamaha. Tattha kayenati namakayena maggaphalehi. Phusayitvati patva. Niru-
padhinti khandhadisabbupadhirahitam. Upadhippatinissagganti tesamyeva ca
upadhinam patinissajjanakaranam. Nibbanassa hi maggananena sacchikiriyaya
sabbe upadhayo patinissattha hontiti tam tesam patinissajjanakaranam. Sacchika-
tvati kalena kalam phalasamapattisamapajjanena attapaccakkham katva anasavo
sammasambuddho tameva asokam virajam nibbanapadam deseti. Tasma tada-
dhigamaya ussukkam katabbanti.

Dutiyasuttavannana nitthita.

3. Pathamavedanasuttavannana

52. Tatiye vedanati arammanarasam vediyanti anubhavantiti vedana. Ta vibha-
gato dassetum “sukha vedana’ti-adi vuttam. Tattha sukha-saddo atthuddharava-
sena hettha vuttoyeva. Dukkha-saddo pana “jatipi dukkha’ti-adisu (di. ni. 2.387;
vibha. 190) dukkhavatthusmim agato. “Yasma ca kho, mahali, ripam dukkham
dukkhanupatitam dukkhavakkantan’ti-adisu (sam. ni. 3.60) dukkharammane.
“Dukkho papassa uccayo’ti-adisu (dha. pa. 117) dukkhapaccaye. “Yavancidam,
bhikkhave, na sukara akkhanena papunitum, yava dukkha niraya’ti-adisu (ma. ni.
3.250) dukkhapaccayatthane. “Sukhassa ca pahana dukkhassa ca pahana’ti-a-
disu (di. ni. 1.232; dha. sa. 165) dukkhavedanayam. Idhapi dukkhavedanayameva.

Vacanatthato pana sukhayatiti sukha. Dukkhayatiti dukkha. Na dukkha na



sukhati adukkhamasukha, makaro padasandhivasena vutto. Tasu itthanubhavana-
lakkhana sukha, anitthanubhavanalakkhana dukkha, ubhayaviparitanubhavanala-
kkhana adukkhamasukha. Tasma sukhadukkhavedananam uppatti pakata, (..0176)
na adukkhamasukhaya. Yada hi sukham uppajjati, sakalasariram bhentam
maddantam pharamanam satadhotasappim khadapentam viya, satapakatelam
makkhentam viya, ghatasahassena parilaham nibbapayamanam viya ca “aho
sukham, aho sukhan’ti vacam niccharayamanameva uppajjati. Yada dukkham
uppajjati, sakalasariram khobhentam maddantam pharamanam tattaphalam pave-
sentam viya vilinatambaloham asincantam viya ca “aho dukkham, aho dukkhanti
vippalapentameva uppajjati. Iti sukhadukkhavedananam uppatti pakata.

Adukkhamasukha pana dubbijana duddipana andhakara avibhuta. Sa sukhadu-
kkhanam apagame satasatapatipakkhavasena majjhattakarabhtta nayato ganha-
ntasseva pakata hoti. Yatha kim? Yatha pubbaparam sapamsuke padese upacari-
tamaggavasena pitthipasane migena gatamaggo, evam itthanittharammanesu
sukhadukkhanubhavanenapi majjhattarammananubhavanabhavena vinnayati.
Majjhattarammanaggahanam pitthipasanagamanam viya itthanittharammanagga-
hanabhavato. Yanca tatranubhavanam, sa adukkhamasukhati.

Evamettha sukhadukkha-adukkhamasukhabhavena tidha vuttapi katthaci
sukhadukkhabhavena dvidha vutta. Yathaha- “dvepi maya, ananda, vedana vutta,
pariyayena sukha vedana, dukkha vedana’ti (ma. ni. 2.89). Katthaci tissopi visum
visum sukhadukkha-adukkhamasukhabhavena “sukha vedana thitisukha viparina-
madukkha, dukkha vedana thitidukkha viparinamasukha, adukkhamasukha
vedana nanasukha annanadukkha’ti (ma. ni. 1.465). Katthaci sabbapi dukkhabha-
vena. Vuttanhetam “yam kinci vedayitam, sabbam tam dukkhasminti vadami ti
(sam. ni. 4.259).

Tattha siya- yaditisso vedana yatha idha vutta, annesu ca edisesu suttesu abhi-
dhamme ca evam avatva kasma evam vuttam “yam kinci vedayitam, sabbam tam
dukkhasminti vadami’ti, “dvepi maya, ananda, vedana vutta’ti ca? Sandhayabha-
sitametam, tasma sa pariyayadesana. Vuttanhetam bhagavata-

“Sankharaniccatam, ananda, maya sandhaya bhasitam sankharaviparina-

matam, ‘'yam kinci vedayitam, sabbam tam dukkhasmin’’ti (sam. ni. 4.259).



“Dvepi (..0177) maya, ananda, vedana vutta pariyayena’ti ca (sam. ni. 4.259).
Ettha hi sukha adukkhamasukhati imasam dvinnam vedananam nippariyayena
dukkhabhavo natthi, veneyyajjhasayena pana tattha nicchandadassanattham
pariyayena dukkhabhavo vuttoti sa tadisi pariyayadesana. Ayam pana vedanatta-
yadesana sabhavakathati katva nippariyayadesanati ayamettha acariyanam
samanakatha.

Vitandavadi panaha “dukkhatadvayavacanato pariyayadesanava vedanattaya-
desana’ti. So “ma hevan’tissa vacaniyo, yasma bhagavata sabbasam vedananam
dukkhabhavo adhippayavasena vutto “sankharaniccatam, &ananda, maya
sandhaya bhasitam sankharaviparinamatam ‘yam kinci vedayitam, sabbam tam
dukkhasmin’ti. Yadi panettha vedanattayadesana pariyayadesana siya, "idam
maya sandhaya bhasitam tisso vedana’ti vattabbam siya, na panetam vuttam.

Apicayameva vattabbo “ko, panavuso, vedanattayadesanaya adhippayo’ti?
Sace vadeyya “muduka dukkha vedana sukha, adhimatta dukkha, majjhima adu-
kkhamasukhati veneyyajjhasayena vutta. Tasu hi na sattanam sukhadivaddhiti.
So vattabbo- ko panavuso dukkhavedanaya sabhavo, yena “sabba vedana
dukkha’ti vucceyyum? Yadi yaya uppannaya sattda viyogameva icchanti, so
dukkhavedanaya sabhavo. Yaya ca pana uppannaya satta aviyogameva icchanti,
yaya na ubhayam icchanti, sa katham dukkhavedana siya? Atha ya attano nissa-
yassa upaghatakari, sa dukkha. Ya anuggahakari, sa katham dukkha siya. Atha
pana yadariya dukkhato passanti, so dukkhavedanaya sabhavo, sankharadukkha-
taya vedanam ariya dukkhato passanti, sa ca abhinhasabhavati katham tasam
vedananam mudumajjhimadhimattadukkhabhavo siya? Yadica sankharadukkha-
taya eva vedananam dukkhabhavo siya, “tisso ima, bhikkhave, dukkhatayo
dukkhadukkhata, viparinamadukkhata, sankharadukkhata’ti (di. ni. 3.305) ayam
dukkhatanam vibhagadesana nippayojana siya. Tatha ca sati suttameva patiba-
hitam siya, purimesu ca tisu rupavacarajjhanesu (..0178) muduka dukkha veda-
nati apajjati sukhavedanavacanato. Catutthajjhane arupajjhanesu ca majjhima,
adukkhamasukhavedanavacanato. Evam sante purimatisso rupavacarasamapa-
ttiyo catutthajjhanasamapattiya artupasamapattihi ca santatarati apajjati. Katham
va santatarappanitatarasu samapattisu dukkhavedanaya adhikabhavo yujjati?
Tasma vedanattayadesanaya pariyayadesanabhavo na yuttoti.

Yam pana vuttam “dukkhe sukhanti sannavipallaso’ti (a. ni. 4.49; pati. ma.
1.236), tam kathanti? Viparinamadukkhataya sankharadukkhataya ca yathabhita-
navabodhena ya ekantato sukhasanna, ya ca dukkhanimitte sukhanimittasanna,
tam sandhaya vuttam. Evampi “sukha, bhikkhave, vedana dukkhato datthabba’ti
(itivu. 53) idam pana kathanti? Idam pana viparinamadassane sanniyojanattham
vuttam tassa tattha viraguppattiya upayabhavato sukhavedanaya bahudukkhanu-
gatabhavato ca. Tatha hi dukkhassa hetubhavato anekehi dukkhadhammehi anu-
baddhatta ca pandita sukhampi dukkhamicceva patipanna.

Evampi nattheva sukha vedana, sukhahetinam niyamabhavato. Ye hi sukhave-
danaya hetusammata ghasacchadanadayo, te eva adhimattam akale ca patisevi-



yamana dukkhavedanaya hetubhavamapajjanti. Na ca yeneva hetuna sukham,
teneva dukkhanti yuttam vattum. Tasma na te sukhahetd, dukkhantarapagame
pana avinnlinam sukhasanna yatha cirataram thanadi-iriyapathasamangi hutva
tadanna-iriyapathasamayoge mahantanca bharam vahato bharanikkhepe ceva
vipasame ca, tasma nattheva sukhanti? Tayidam sammadeva sukhahetum apari-
nnaya tassa niyamabhavaparikappanam. Arammanamattameva hi kevalam
sukhahetum manasikatva evam vuttam, ajjhattikasarirassa avatthavisesam samu-
ditam pana ekajjham tadubhayam sukhadihetiiti veditabbam. Yadisanca tadu-
bhayam sukhavedanaya hetu, tadisam na kadacipi dukkhavedanaya hetu hotiti
vavatthita eva sukhadihetu. Yatha nama tejodhatu saliyavadakasassadinam yadi-
samavatthantaram patva satamadhurabhavahetu hoti, na tadisameva patva kada-
cipi asata-amadhurabhavahetu hoti, evamsampadamidam datthabbam.

Dukkhapagameva (..0179) kadaci sukhavedanantaram upalabbhati. Tattha
sukheyeva sukhasanna, na dukkhapagamamatte yatha addhanagamanaparissa-
makilantassa sambahane iriyapathaparivattane ca, annatha kalantarepi parissa-
mapagame tadisi sukhasanna siya. Dukkhapagamamatte pana sukhanti parika-
ppana vedanavisesassa anupalabbhamanatta. Ekanteneva cetam evam sampati-
cchitabbam, yato panitappanitaniyeva arammanani mahata ayasena satta abhipa-
tthayanti, na ca nesam yena kenaci yathaladdhamattena paccayena patikaram
katum sakka tanhuppadenati. Vedanapaccaya hi tanha-upadi, tathabhave ca
sugandhamadhurasukhasamphassadivatthinam itaritarabhavena sukhavisesa-
sanna jayamana katamassa dukkhavisesassa apagamane ghanajivhakayadva-
resu, sotadvare ca dibbasangitasadisapancangikatiiriyasaddavadharane. Tasma
na dukkhavedanayameva dukkhantarapagame sukhasanna, napi kevale dukkha-
pagamamatteti agamato yuttitopi vavatthita tisso vedanati bhagavato vedanattaya-
desana nitatthayeva, na neyyatthati sannapetabbam. Evancetam upeti, iccetam
kusalam, no ce, kammam katva uyyojetabbo “gaccha yathasukhan’ti.

Evameta annamannapatipakkhasabhavavavatthitalakkhana eva tisso vedana
bhagavata desita. Tanca kho vipassanakammikanam yogavacaranam vedanamu-
khena arlipakammatthanadassanattham. Duvidhanhi kammatthanam ripakamma-
tthanam, arupakammatthananti. Tattha bhagava rupakammatthanam kathento
sankhepamanasikaravasena va vittharamanasikaravasena va catudhatuvavattha-
nadivasena va katheti. Arupakammatthanam pana kathento phassavasena va
vedanavasena va cittavasena va katheti. Ekaccassa hi apathagate arammane
avajjato tattha cittacetasikanam pathamabhinipato phasso tam arammanam
phusanto uppajjamano pakato hoti, ekaccassa tam arammanam anubhavanti
uppajjamana vedana pakata hoti, ekaccassatam arammanam vijanantam uppajja-
manam vinnanam pakatam hoti. Iti tesam tesam puggalanam ajjhasayena yatha-
pakatam phassadimukhena tidha aripakammatthanam katheti.

Tattha (..0180) yassa phasso pakato hoti, sopi “na kevalam phassova uppajjati,
tena saddhim tadeva arammanam anubhavamana vedanapi uppajjati, sanjana-
mana sannapi, cetayamana cetanapi, vijanamanam vinnanampi uppajjati ti



phassapancamakeyeva parigganhati. Yassa vedana pakata hoti, sopi "na kevalam
vedanava uppajjati, taya saddhim phusamano phassopi uppajjati, sanjanamana
sannapi, cetayamana cetanapi, vijanamanam vinhanampi uppajjati’'ti phassapa-
ncamakeyeva parigganhati. Yassa vinnanam pakatam hoti, sopi “na kevalam
vinnanameva uppajjati, tena saddhim tadevarammanam phusamano phassopi
uppajjati, anubhavamana vedanapi, sanjanamana sannapi, cetayamana cetanapi
uppajjati’ti phassapancamakeyeva parigganhati.

So “ime phassapancamaka dhamma kimnissita’ti upadharento “vatthunissi-
ta’ti pajanati. Vatthu nama karajakayo. Yam sandhaya vuttam “idanca pana me
vinnanam etthasitam etthapatibaddhan”ti (di. ni. 1.235; ma. ni. 2.252). So atthato
bhita ceva upadaripani ca, evamettha vatthu rlGpam, phassapancamaka
namanti namarlipamattameva passati. Rilpancettha riGpakkhandho, namam
cattaro artpino khandhati pancakkhandhamattam hoti. NamarGpavinimutta hi
pancakkhandha, pancakkhandhavinimuttam va namartpam natthi. So “ime panca-
kkhandha kimhetuka’ti upaparikkhanto “avijjadihetuka’ti, tato “paccayo ceva
paccayuppannanca idam, anno satto va puggalo va natthi, suddhasankharapunja-
mattameva’ti sappaccayanamariipavasena tilakkhanam aropetva vipassanapati-
patiya “aniccam dukkhamanatta”’ti sammasanto vicarati. So “ajja ajja’ti pati-
vedham akankhamano tatharlipe samaye utusappayam, puggalasappayam, bhoja-
nasappayam, dhammassavanasappayam va labhitva ekapallankena nisinnova
vipassanam matthakam papetva arahatte patitthati. Evam imesam tinnam
jananam yava arahatta kammatthanam veditabbam. |ldha pana bhagava vedana-
vasena bujjhanakanam ajjhasayena aripakammatthanam kathento vedanava-
sena kathesi. Tattha-

“Lakkhananca adhitthanam, uppatti anusayo tatha;

thanam pavattikalo ca, indriyanca dvidhadita’ti.-
Idam (..0181) pakinnakam veditabbam- tattha lakkhanam hettha vuttameva. Adhi-
tthananti phasso. “Phassapaccaya vedana’ti hi vacanato phasso vedanaya adhi-
tthanam. Tatha hi so vedanadhitthanabhavato niccammagavi-upamaya upamito.
Tattha sukhavedaniyo phasso sukhaya vedanaya adhitthanam, dukkhavedaniyo
phasso dukkhaya vedanaya, adukkhamasukhavedaniyo phasso adukkhamasu-
khaya vedanaya adhitthanam, asannakarananti attho. Vedana kassa padatthanam?
“Vedanapaccaya tanha’ti vacanato tanhaya padatthanam abhipatthaniyabhavato.
Sukha vedana tava tanhaya padatthanam hotu, itara pana kathanti? Vuccate
sukhasamangipi tava tamsadisam tato va uttaritaram sukham abhipattheti,
kimanga pana dukkhasamangibhito. Adukkhamasukha ca santabhavena sukha-
micceva vuccatiti tissopi vedana tanhaya padatthanam.

Uppattiti uppattikaranam. Ittharammanabhiita hi sattasankhara sukhavedanaya
uppattikaranam, te eva anittharammanabhtuta dukkhavedanaya, majjhattaramma-
nabhuta adukkhamasukhaya. Vipakato tadakaraggahanato cettha itthanitthata
veditabba.

Anusayoti imasu tisu vedanasu sukhaya vedanaya raganusayo anuseti,



dukkhaya vedanaya patighanusayo, adukkhamasukhaya vedanaya avijjanusayo
anuseti. Vuttanhetam-

“Sukhaya kho, avuso visakha, vedanaya raganusayo anuseti’ti-adi (ma. ni. 1.
465).

Ditthimananusaya cettha ragapakkhiya katabba. Sukhabhinandanena hi ditthi-
gatika “sassatan”ti-adina sakkaye abhinivisanti, manajatika ca manam jappenti
“seyyohamasmi’ti-adina. Vicikicchanusayo pana avijjapakkhiko katabbo. Tatha
hi vuttam paticcasamuppadavibhange (vibha. 288-289) “vedanapaccaya viciki-
ccha’ti. Anusayananca tattha tattha santane appahinabhavena thamagamanam.
Tasma “sukhaya vedanaya raganusayo anuseti’ti maggena appahinatta anuriipa-
karanalabhe uppajjanaraho rago, tattha sayito viya hotiti attho. Esa nayo sese-
supi.

Thananti (..0182) kayo cittanca vedanaya thanam. Vuttanhetam- “yam tasmim
samaye kayikam sukham kayasamphassajam satam sukham vedayitam (dha. sa.
449). Yam tasmim samaye cetasikam sukham cetosamphassajam satam sukham
vedayitan”ti (dha. sa. 471) ca.

Pavattikaloti pavattikkhano, pavattanakalananca. Pavattikkhanena hi sukhadu-
kkhavedananam sukhadukkhabhavo vavatthito. Yathaha-

“Sukha kho, avuso visakha, vedana thitisukha viparinamadukkha, dukkha
kho, avuso visakha, vedana thitidukkha viparinamasukha’ti (ma. ni. 1.465).
Sukhaya vedanaya atthibhavo sukham, natthibhavo dukkham. Dukkhaya veda-

naya atthibhavo dukkham, natthibhavo sukhanti attho. Adukkhamasukhaya veda-
naya pavattanakalanam pavattiya akalanam anakalanancajananam ajanananca
sukhadukkhabhavavavatthanam. Vuttampi cetam-



~

“Adukkhamasukha kho, avuso visakha, vedana nanasukha annanadu-
kkha’ti.

Indriyanti eta hi sukhadayo tisso vedana sukhindriyam, dukkhindriyam, somana-
ssindriyam, domanassindriyam, upekkhindriyanti adhipateyyatthena indriyato
pancadha vibhatta. Kayikanhi satam sukhindriyanti vuttam, asatam dukkhindri-
yanti. Manasam pana satam somanassindriyanti vuttam, asatam domanassindri-
yanti. Duvidhampi neva satam nasatam upekkhindriyanti. Kim panettha karanam-
yathad kayikacetasika sukhadukkhavedana “sukhindriyam somanassindriyam,
dukkhindriyam domanassindriyan’ti vibhajitva vutta, na evam adukkhamasukhati?
Bhedabhavato. Yatheva hi anuggahasabhava badhakasabhava ca sukhadukkha-
vedana annatha kayassa anuggaham badhakanca karonti, cittassa ca annath3,
na evam adukkhamasukha, tasma bhedabhavato vibhajitva na vutta.

Dvidhaditati sabbapi hi vedana vedayitatthena ekavidhapi nissayabhedena
duvidha- kayika cetasikati, sukha, dukkha, adukkhamasukhati tividha, catuyoniva-
sena (..0183) catubbidha, indriyavasena, gativasena ca pancavidha, dvaravasena
ca arammanavasena ca chabbidha, sattavinnanadhatuyogena sattavidha, atthalo-
kadhammapaccayataya atthavidha, sukhadinam paccekam atitadivibhagena nava-
vidha, ta eva ajjhattabahiddhabhedena attharasavidha, tatha rapadisu chasu ara-
mmanesu ekekasmim sukhadivasena tisso tisso katva. Riparammanasminhi
sukhapi uppajjati, dukkhapi, adukkhamasukhapi, evam itaresupi. Atha va atthara-
samanopavicaravasena attharasa. Vuttanhi-

“Cakkhuna ripam disva somanassatthaniyam rGpam upavicarati, domana-
ssatthaniyam, upekkhatthaniyam rudpam upavicarati, sotena saddam ...pe...
manasa dhammam vinnaya somanassatthaniyam dhammam upavicarati, doma-
nassatthaniyam, upekkhatthaniyam dhammam upavicarati’ti (a. ni. 3.62).

Evam attharasavidha honti. Tatha cha gehassitani somanassani, cha gehassi-
tani domanassani, cha gehassita upekkha, tatha nekkhammassita somanassada-
yoti evam chattimsavidha. Atite chattimsa, anagate chattimsa, paccuppanne
chattimsati atthuttarasatampi bhavanti. Evamettha dvidhadita veditabbati.

Pakinnakakatha nitthita.

Gathasu samahitoti upacarappanabhedena samadhina samahito. Tena sama-
thabhavananuyogam dasseti. Sampajanoti satthakasampajannadina catubbi-
dhena sampajannena sampajano. Tena vipassananuyogam dasseti. Satoti sato-
kari. Tena samathavipassananayena dhamma bhavanaparipidrim gacchanti. Tena
samannagatattam dasseti. Vedana ca pajanatiti “ima vedana, ettaka vedana’ti
sabhavato vibhagato “anicca dukkha viparinamadhamma’ti aniccadilakkhanato
ca pubbabhage tihi parinnahi parijananto vipassanam vaddhetva ariyamaggena
parinnapativedhena pajanati. Vedananainca sambhavanti samudayasaccam.
Yattha ceta nirujjhantiti ettavata vedana yattha nirujjhanti, tam nirodhasaccam.
Khayagaminanti vedananam khayagaminam ariyamagganca pajanatiti



sambandho. Vedananam khayati evam cattari saccani (..0184) pativijjhantena ari-
yamaggena vedananam anuppadanirodha. Nicchato parinibbutoti nittanho, pahi-
natanho, kilesaparinibbanena, khandhaparinibbanena ca parinibbuto hoti.

Tatiyasuttavannana nitthita.

4. Dutiyavedanasuttavannana

53. Catutthe dukkhato datthabbati sukhavedana viparinamadukkhavasena
dukkhati nanacakkhuna passitabba. Sallato datthabbati dunniharanatthena antotu-
danatthena pilanatthena dukkhadukkhabhavena dukkhavedana sallanti passi-
tabba. Aniccatoti hutva abhavato udayabbayavantato tavakalikato niccapatipa-
kkhato ca adukkhamasukha vedana aniccati passitabba. Kamancettha sabbapi
vedana aniccato passitabba, aniccadassanato pana satisayam viraganimittam
dukkhadassananti imamattham dassento sattha “sukha, bhikkhave, vedana
dukkhato datthabba, dukkha vedana sallato datthabba’ti aha. Atha va yattha
puthujjana sukhabhinivesino, tattha nibbedajananattham tatha vuttam. Tenassa
sankharadukkhataya dukkhabhavo dassito. Yadaniccam, tam dukkhanti viparina-
madukkhataya “sukha, bhikkhave, vedana dukkhato datthabba”ti vatva “sukhapi
tava edisi, dukkha nu kho kidisi’ti cintentanam dukkhadukkhataya “dukkha
vedana sallato datthabba’ti aha, itara pana sankharadukkhataya eva dukkhati
dassento “adukkhamasukha vedana aniccato datthabba’ti avoca.

Ettha ca “sukha vedana dukkhato datthabba”’ti etena ragassa samugghatana-
payo dassito. Sukhavedanaya hi raganusayo anuseti. “Dukkha vedana sallato
datthabba”ti etena dosassa samugghatantipayo dassito. Dukkhavedanaya hi pati-
ghanusayo anuseti. “"Adukkhamasukha vedana aniccato datthabba”ti etena
mohassa samugghatantpayo dassito. Adukkhamasukhavedanaya hi avijjanusayo
anuseti.

Tatha (..0185) pathamena tanhasamkilesassa pahanam dassitam tassa sukha-
ssadahetukatta, dutiyena duccaritasamkilesassa pahanam. Yathabhttanhi
dukkham aparijananta tassa pariharanattham duccaritam caranti. Tatiyena ditthi-
samkilesassa pahanam aniccato passantassa ditthisamkilesabhavato avijjanimi-
ttatta ditthisamkilesassa, avijjanimittanca adukkhamasukha vedana. Pathamena
va viparinamadukkhaparinna, dutiyena dukkhadukkhaparinna, tatiyena sankhara-
dukkhaparinna. Pathamena va ittharammanaparinna, dutiyena anittharammanapa-
rinna, tatiyena majjhattarammanaparinna. Virattesu hi tadarammanadhammesu
arammananipi virattaneva hontiti. Pathamena va ragappahanaparikittanena
dukkhanupassanaya appanihitavimokkho dipito hoti, dutiyena dosappahanapari-
kittanena aniccanupassanaya animittavimokkho, tatiyena mohappahanaparikitta-
nena anattanupassanaya sunnatavimokkho dipito hotiti veditabbam.

Yatoti yada, yasma va. Ariyoti kilesehi araka thito parisuddho. Sammaddasoti



sabbasam vedananam catunnampi va saccanam aviparitadassavi. Acchecchi
tanhanti vedanamilakam tanham aggamaggena chindi, anavasesato samu-
cchindi. Vivattayi samyojananti dasavidham samyojanam parivattayi, nimmilama-
kasi. Sammati hetuna karanena. Manabhisamayati manassa dassanabhisamaya,
pahanabhisamaya va. Arahattamaggo hi kiccavasena manam passati, ayamassa
dassanabhisamayo. Tena dittho pana so tavadeva pahiyati ditthavisena ditthasa-
ttanam jivitam viya, ayamassa pahanabhisamayo. Antamakasi dukkhassati evam
arahattamaggena manassa ditthatta pahinatta ca sabbasseva vattadukkhassa
kotisankhatam antam paricchedam parivatumam akasi, antimasamussayamatta-
vasesam dukkhamakasiti vuttam hoti.

Gathasu yoti yo ariyasavako. Addati addasa, sukhavedanam dukkhato passiti
attho. Sukhavedana hi visamissam viya bhojanam paribhogakale assadam dada-
mana viparinamakale dukkhayevati. Dukkhamaddakkhi sallatoti yatha sallam
sariram anupavisantampi pavitthampi uddhariyamanampi pilameva janeti, evam
dukkhavedana uppajjamanapi thitippattapi bhijjamanapi vibadhatiyevati tam
sallato vipassiti vuttam. Addakkhi (..0186) nam aniccatoti sukhadukkhato santasa-
bhavataya santatarajatikampi nam adukkhamasukham aniccantikataya aniccato
passi.

Sa ve sammaddasoti so evam tissannam vedananam sammadeva dukkhadito
dassavi. Yatoti yasma. Tatthati vedanayam. Vimuccatiti samucchedavimuttiva-
sena vimuccati. ldam vuttam hoti- yasma sukhadini dukkhadito addasa, tasma
tattha vedanaya tappatibaddhachandaragappahanena samucchedavasena vimu-
ccati. Yamsadde hi vutte tamsaddo aharitva vattabbo. Atha va yatoti kayavacaci-
ttehi samyato yatatto, yatati padahatiti va yato, ayatatiti attho. Abhinhavositoti
vedanamukhena catusaccakammatthanam bhavetva chatthabhinnaya pariyosito
katakicco. Santoti ragadikilesavipasamena santo. Yogatigoti kamayogadim catu-
bbidhampi yogam atikkanto. Ubhayahitamunanato muniti.

Catutthasuttavannana nitthita.

5. Pathama-esanasuttavannana

54. Pancame esanati gavesana pariyesana maggana. Ta vibhagato dassetum
“kamesana’ti-adi vuttam. Tattha kamesanati kamanam esana, kamasankhata va
esana kamesana. Vuttanhetam-

“Tattha katama kamesana? Yo kamesu kamacchando, kamarago, kama-
nandi, kamasneho, kamapipasa, kamamuccha, kamajjhosanam, ayam vuccati
kamesana’ti (vibha. 919).

Tasma kamarago kamesanati veditabbo. Bhavesanayapi eseva nayo.
Vuttampi cetam-

“Tattha katama bhavesana? Yo bhavesu bhavacchando ...pe... bhavajjho-



sanam, ayam vuccati bhavesana’ti (vibha. 919).

Tasma Dbhavesanarago ruparupabhavapatthana Dbhavesanati veditabba.
Brahmacariyassa esana brahmacariyesana. Yathaha-

“Tattha (..0187) katama brahmacariyesana? Sassato lokoti va, asassato
lokoti va, antava lokoti va, anantava lokoti va, tam jivam tam sariranti va, annam
jlvam annam sariranti va, hoti tathagato param maranati va, na hoti tathagato
param maranati va, hoti ca na ca hoti tathagato param maranati va, neva hoti na
na hoti tathagato param maranati va, ya evarupa ditthi ditthigatam ditthigahanam
ditthikantaro ditthivisikayikam ditthivipphanditam ditthisannojanam gaho pati-
tthaho abhiniveso paramaso kummaggo micchapatho micchattam titthayatanam
vipariyesaggaho, ayam vuccati brahmacariyesana’ti (vibha. 919).

Tasma ditthigatasammatassa brahmacariyassa esana ditthibrahmacariyesa-
nati veditabbati. Ettavata ragaditthiyo esanati dassita honti. Na kevalanca ragadi-
tthiyova esana, tadekattham kammampi. Vuttampi cetam-

“Tattha katama kamesana? Kamarago tadekattham akusalam kayakammam
vacitkammam manokammam, ayam vuccati kamesana. Tattha katama bhave-
sana? Bhavarago tadekattham akusalam kayakammam vacikammam mano-
kammam, ayam vuccati bhavesana. Tattha katama brahmacariyesana? Anta-
ggahika ditthi tadekattham akusalam kayakammam, vacitkammam, mano-
kammam, ayam vuccati brahmacariyesana’ti (vibha. 919)-

Evameta tisso esana veditabba.

Gathasu sambhavanti ettha esananam uppattihetubhita avijjadayo tanha cati
sambhavo, samudayoti attho. Yattha ceta nirujjhantiti brahmacariyesana pathama-
maggena nirujjhati, kamesana anagamimaggena, bhavesana arahattamaggena
nirujjhatiti veditabbam. Sesam vuttanayameva.

Pancamasuttavannana nitthita.



6. Dutiya-esanasuttavannana

55. Chatthe (..0188) brahmacariyesana sahati brahmacariyesanaya saddhim.
Vibhattilopena hi ayam niddeso, karanatthe va etam paccattavacanam. Idam
vuttam hoti “brahmacariyesanaya saddhim kamesana, bhavesanati tisso esana’ti.
Tasu brahmacariyesanam sarlipato dassetum “itisaccaparamaso, ditthitthana
samussaya’ti vuttam. Tassattho- iti evam saccanti paramaso itisaccaparamaso.
lIdameva saccam, moghamannanti ditthiya pavatti-akaram dasseti. Ditthiyo eva
sabbanatthahetubhavato ditthitthana. Vuttanhetam- “micchaditthiparamaham,
bhikkhave, vajjam vadami’ti (a. ni. 1.310). Ta eva ca uparipari vaddhamana lobha-
dikilesasamussayena ca samussaya, idameva saccam, moghamannan”ti miccha-
bhinivisamana sabbanatthahetubhita kilesadukkhtipacayahetubhtuta ca ditthiyo
brahmacariyesanati vuttam hoti. Etena pavatti-akarato nibbattito ca brahmacariye-
sana dassitati veditabba.

Sabbaragavirattassati sabbehi kamaragabhavaragehi virattassa. Tato eva
tanhakkhayasankhate nibbane vimuttatta tanhakkhayavimuttino arahato. Esana
patinissatthati kamesana, bhavesana ca sabbaso nissattha pahina. Ditthitthana
samiuhatati brahmacariyesanasankhata ditthitthana ca pathamamaggeneva samu-
gghatita. Esananam khayati evametasam tissannam esananam khaya anuppada-
nirodha bhinnakilesatta. Bhikkhuti ca sabbaso asabha va. Nirasoti ca dittheka-
tthassa vicikicchakathamkathasallassa pahinatta akathamkathiti ca vuccatiti.

Chatthasuttavannana nitthita.

7-8. Asavasuttadvayavannana

56-57. Sattame kamasavoti kamesu asavo, kamasankhato va asavo kamasavo
, atthato pana kamarago rupadi-abhirati ca kamasavo. Rupartipabhavesu chanda-
rago jhananikanti sassataditthisahagato (..0189) rago bhavapatthana ca bhava-
savo. Avijjava avijjasavo.

Asavananca sambhavanti ettha ayonisomanasikaro avijjadayo ca kilesa asa-
vanam sambhavo. Vuttanhetam-

“Ayoniso, bhikkhave, manasikaroto anuppanna ceva asava uppajjanti,

uppanna ca asava pavaddhanti’ti (ma. ni. 1.15).

“Avijja, bhikkhave, pubbangama akusalanam dhammanam samapattiya anva-
deva ahirikam anottappan’”ti (itivu. 40) ca.

Maggahca khayagaminanti asavanam khayagaminam ariyamagganca. Tattha
kamasavo anagamimaggena pahiyati, bhavasavo avijjasavo ca arahattamaggena.
Kamupadanam viya kamasavopi aggamaggavajjhoti ca vadanti. Sesam vuttanaya-
meva. Atthame apubbam natthi.



Sattama-atthamasuttavannana nitthita.

9. Tanhasuttavannana

58. Navame tanhayanatthena tanha, ripadivisayam tasatiti va tanha. Idani tam
vibhajitva dassetum “kamatanha”ti-adi vuttam. Tattha pancakamaguniko rago
kamatanha. Riparipabhavesu chandarago jhananikanti sassataditthisahagato
rago bhavavasena patthana ca bhavatanha. Ucchedaditthisahagato rago vibhava-
tanha. Apica pacchimatanhadvayam thapetva sesa sabbapi tanha kamatanha eva.
Yathaha-

“Tattha katama bhavatanha? Sassataditthisahagato rago sarago cittassa
sarago- ayam vuccati bhavatanha. Tattha katama vibhavatanha? Ucchedadi-
tthisahagato rago sarago cittassa sarago, ayam vuccati vibhavatanha. Avasesa
tanha kamatanha’ti (vibha. 916).

Ima (..0190) ca tisso tanha rupatanha ...pe... dhammatanhati visayabhedato
paccekam chabbidhati katva attharasa honti. Ta ajjhattartpadisu attharasa, bahi-
ddharupadisu attharasati chattimsa, iti atita chattimsa, anagata chattimsa, paccu-
ppanna chattimsati vibhagato atthasatam honti. Puna sangahe kariyamane kala-
bhedam anamasitva gayhamana chattimseva honti, rupadinam ajjhattikabahiravi-
bhage akariyamane attharaseva, rupadi-arammanavibhagamatte gayhamane
chaleva, arammanavibhagampi akatva gayhamana tissoyeva hontiti.

Gathasu tanhayogenati tanhasankhatena yogena, kamayogena, bhavayogena
ca. Samyuttati sambandha, bhavadisu samyojita va. Tenevaha “rattacitta bhava-
bhave”ti. Khuddake ceva mahante ca bhave laggacittati attho. Atha va bhavoti
sassataditthi, abhavoti ucchedaditthi. Tasma bhavabhave sassatucchedaditthisu
sattavisattacittati. Etena bhavatanha, vibhavatanha ca dassita. Imasmim pakkhe
“tanhayogena’ti imina kamatanhava dassitati veditabba. Te yogayutta marassati
te evambhiita puggala marassa pasasankhatena yogena yutta baddha. Rago hi
marayogo marapasoti vuccati. Yathaha-

“Antalikkhacaro paso, yvayam carati manaso;

tena tam badhayissami, na me samana mokkhasi'ti. (sam. ni. 1.151;

mahava. 33);

Catthi yogehi anupaddutatta yogakkhemam, nibbanam arahattanca, tassa ana-
dhigamena ayogakkhemino. Uparipari kilesabhisankharanam jananato jana,
panino. RUpadisu satta visattati satta.

“Khandhananca patipati, dhatu-ayatanana ca;

abbocchinnam vattamana, samsaroti pavuccati ti.-

Evam vuttam khandhadinam aparaparuppattisankhatam samsaram gacchanti,
tato na muccanti. Kasma? Tanhayogayuttatta. Jatimaranagamino punappunam
jananamaranasseva upagamanasilati. Ettavata vattam dassetva idani vivattam



.0191) “ye ca tanham pahantvana”ti gathamaha. Sa hettha vuttana-

dassetum (.
nneyyava.

yatta suvin

Navamasuttavannana nitthita.

10. Maradheyyasuttavannana

59. Dasamassa ka uppatti? Ekadivasam kira sattha sekkhabahulaya parisaya
parivuto nisinno tesam ajjhasayam oloketva upari visesadhigamaya ussaham
janetum asekkhabhimim thomento idam suttam abhasi. Tattha atikkammati-adisu
ayam sankhepattho- atikkamma atikkamitva abhibhavitva. Maradheyyam
marassa visayam issariyatthanam. Adiccova yatha adicco abbhadi-upakkilesavi-
mutto attano iddhiya anubhavena tejasati tthi gunehi samannagato nabham abbhu-
ssakkamano sabbam akasagatam tamam atikkamma atikkamitva abhibhavitva
vidhamitva virocati, obhasati, tapati; evameva khinasavo bhikkhu tthi dhammehi
samannagato sabbupakkilesavimutto maradheyyasankhatam tebhimakadha-
mmappavattam abhibhavitva virocatiti.

Asekkhenati ettha sikkhasu jatati sekkha, sattannam sekkhanam eteti va
sekkha, apariyositasikkhatta sayameva sikkhantiti va sekkha maggadhamma
hetthimaphalattayadhamma ca. Aggaphaladhamma pana upari sikkhitabbabha
vena na sekkhati asekkha. Yattha hi sekkhabhavasanka atthi, tatthayam patise-
dhoti lokiyadhammesu nibbane ca asekkhabhavanapatti datthabba. Silasamadhi-
pannasankhata hi sikkha attano patipakkhakilesehi vippayutta parisuddha upakki-
lesanam arammanabhavampi anupagamanato satisayam sikkhati vattum vyutta,
atthasupi maggaphalesu vijjanti; tasma catumaggahetthimaphalattayadhamma
viya arahattaphaladhammapi “tasu sikkhasu jata’ti ca, tamsikkhasamangino ara-
hato itaresam viya sekkhatte sati “sekkhassa ete”ti ca “sikkha silam etesan’ti ca
sekkhati asanka siyunti tadasankanivattanattham asekkhati yathavuttasekkhabha-
vappatisedham katva vuttam. Arahattaphale pavattamana hi sikkha parinitthitaki-
ccatta (..0192) na sikkhakiccam karonti, kevalam sikkhaphalabhavena pavattanti.
Tasma ta na sikkhavacanam arahanti, napi tamsamangino sekkhavacanam, na ca
tamsampayuttadhamma sikkhanasila. “Sikkhasu jata”ti evamadi-atthehi aggapha-
ladhamma sekkha na honti. Hetthimaphalesu pana sikkha sakadagamimaggavipa-
ssanadinam upanissayabhavato sikkhakiccam karontiti sikkhavacanam arahanti,
tamsamangino ca sekkhavacanam, tamsampayutta dhamma ca sikkhanasila.
Sekkhadhamma yathavuttehi atthehi sekkha hontiyeva.

Atha va sekkhati apariyositasikkhanam vacananti, asekkhati padam pariyosita-
sikkhanam dassananti na lokiyadhammanibbananam asekkhabhavapatti. Vuddhi-
ppatta sekkha asekkha ca sekkhadhammesu eva kesanci vuddhippattanam ase-
kkhata apajjatiti arahattamaggadhamma vuddhippatta. Yathavuttehi ca atthehi
sekkhati katva asekkha apannati ce? Tam na, sadisesu tabboharato. Arahattama-



ggato hi ninnanakaranam arahattaphalam thapetva parinnadikiccakaranam vipa-
kabhavanca, tasma te eva sekkha dhamma arahattaphalabhavam apannati sakka
vattum. Kusalasukhato ca vipakasukham santatarataya panitataranti vuddhippa-
ttava te dhamma hontiti “asekkha”ti vuccanti.

Te pana asekkhadhamme khandhavasena idha tidha vibhajitva tehi samanna-
gamena khindsavassa anubhavam vibhavento bhagava “asekkhena silakkhandhe-
na”ti-adimaha. Tattha silasaddassa attho hettha vutto. Khandhasaddo pana
rasimhi pannattiyam rulhiyam guneti bahisu atthesu ditthappayogo. Tatha hi “asa-
nkheyyo appameyyo maha-udakakkhandhotveva sankhyam gacchati’ti-adisu (a.
ni. 4.51; 6.37) rasimhi agato. “Addasa kho bhagava mahantam darukkhandham
gangaya nadiya sotena vuyhamanan’ti-adisu (sam. ni. 4.241) pannattiyam.
“Cittam mano manasam hadayam pandaram mano manayatanam vinnanam
vinnanakkhandho™ti-adisu (dha. sa. 63, 65) rulhiyam. “Na kho, avuso visakha, ari-
yena atthangikena maggena tayo khandha sangahita, tihi ca kho, avuso (..0193)
visakha, khandhehi ariyo atthangiko maggo sangahito’ti-adisu (ma. ni. 1.462)
gune. Idhapi guneyeva datthabbo. Tasma asekkhena silasankhatena gunenati
attho. Samannagatoti sampayutto samangibhlto. Samadahati etena, sayam va
samadahati, samadhanameva vati samadhi. Pakarehijanati yathasabhavam pati-
vijjhatiti panna. Silameva khandho silakkhandho. Sesesupi eseva nayo.

Tattha aggaphalabhtita sammavaca, sammakammanto, samma-ajivo ca sabha-
veneva asekkho silakkhandho nama, tatha sammasamadhi asekkho samadhi-
kkhandho. Tadupakarakato pana sammavayamasammasatiyo samadhikkhandhe
sangaham gacchanti. Tatha sammaditthi asekkho pannakkhandho. Tadupakara-
kato sammasankappo pannakkhandhe sangaham gacchatiti evamettha atthapi
arahattaphaladhamma tihi khandhehi sangahetva dassitati veditabbam.

Yassa ete subhavitati yena arahata ete siladayo asekkhadhammakkhandha
subhavita sutthu vaddhita, so adiccova virocatiti sambandho. “Yassa cete’tipi
pathanti. Tesanca saddo nipatamattam. Evametasmim vagge pathamasutte
vattam, pariyosanasutte vivattam, itaresu vattavivattam kathitam.



Dasamasuttavannana nitthita.

Pathamavaggavannana nitthita.

2. Dutiyavaggo

1. Punnakiriyavatthusuttavannana

60. Dutiyavaggassa pathame punnakiriyavatthiiniti pujjabhavaphalam nibba-
ttenti, attano santanam punantiti va punnani, punnani ca tani hetupaccayehi katta-
bbato kiriya cati punnakiriya. Ta eva ca tesam tesam anisamsanam (..0194)
vatthubhavato punnakiriyavatthini. Danamayanti anupacchinnabhavamilassa
anuggahavasena pujavasena va attano deyyadhammassa paresam pariccagace-
tana diyati etayati danam, danameva danamayam. Civaradisu hi catisu pacca-
yesu annadisu va dasasu danavatthtsu ripadisu va chasu arammanesu tam tam
dentassa tesam uppadanato patthaya pubbabhage pariccagakale paccha soma-
nassacittena anussarane cati tisu kalesu vuttanayena pavattacetana danamayam
punnakiriyavatthu nama.

Silamayanti niccasila-uposathaniyamadivasena panca, attha, dasa va silani
samadiyantassa silaptranattham pabbajissamiti viharam gacchantassa pabbaja-
ntassa manoratham matthakam papetva “pabbajito vatamhi sadhu sutthT’ti avajje-
ntassa saddhaya patimokkham pariplirentassa pannaya civaradike paccavekkha-
ntassa satiya apathagatesu rupadisu cakkhudvaradini samvarantassa viriyena
ajivam sodhentassa ca pavatta cetana silatiti silamayam punnakiriyavatthu nama.

Tatha patisambhidayam (pati. ma. 1.48) vuttena vipassanamaggena cakkhum
aniccato dukkhato anattato vipassantassa sotam, ghanam, jivham, kayam, manam.
Ripe ...pe... dhamme, cakkhuvinnanam ...pe... manovinnanam. Cakkhusa-
mphassam ...pe... manosamphassam, cakkhusamphassajam vedanam ...pe...
manosamphassajam vedanam. Ripasannam ...pe... dhammasannam. Jarama-
ranam aniccato dukkhato anattato vipassantassa ya cetana, ya ca pathavikasina-
disu atthatimsaya arammanesu pavatta jhanacetana, ya ca anavajjesu kammaya-
tanasippayatanavijjatthanesu paricayamanasikaradivasena pavatta cetana, sabba
bhaveti etayati bhavanamayam vuttanayena punnakiriyavatthu cati.

Ekamekancettha yatharaham pubbabhagato patthaya kayena karontassa kaya-
kammam hoti, tadattham vacam niccharentassa vacikammam, kayangam vaca-
nganca acopetva manasa cintentassa manokammam. Annadini dentassa capi
“annadanadini demi’ti va danaparamim avajjetva va danakale danamayam punna-
kiriyavatthu hoti. Vattasise thatva dadato silamayam, khayato (..0195) vayato



kammato sammasanam patthapetva dadato bhavanamayam punnakiriyavatthu
hoti.

Aparanipi satta punnakiriyavatthiini- apacitisahagatam punnakiriyavatthu veyya-
vaccasahagatam patti-anuppadanam abbhanumodanam desanamayam savana-
mayam ditthijugatam punnakiriyavatthiiti. Saranagamanampi hi ditthijugateneva
sangayhati. Yam panettha vattabbam, tam parato avi bhavissati.

Tattha vuddhataram disva paccuggamanapattacivarapatiggahanabhivadanama-
ggasampadanadivasena apacayanasahagatam veditabbam. Vuddhataranam
vattapatipattikaranavasena, gamam pindaya pavittham bhikkhum disva pattam
gahetva game bhikkham sampadetva upasamharanavasena “gaccha bhikkhGnam
pattam &ahara’ti sutva vegena gantva pattaharanadivasena ca veyyavaccasaha-
gatam veditabbam. Cattaro paccaye datva pupphagandhadihi ratanattayassa
pljam katva annam va tadisam punnam katva “sabbasattanam patti hotl”ti parina-
mavasena patti-anuppadanam veditabbam. Tatha parehi dinnaya pattiya kevalam
va parehi katam punnam “sadhu, sutthG’ti anumodanavasena abbhanumodanam
veditabbam. Attano pagunadhammam apaccasisanto hitajjhasayena paresam
deseti- idam desanamayam punnakiriyavatthu nama. Yam pana eko “evam mam

dhammakathikoti janissanti’'ti icchaya thatva labhasakkarasilokasannissito
dhammam deseti, tam na mahapphalam hoti. “Addha ayam attahitaparahitanam
patipajjantipayo’ti yonisomanasikarapurecarikahitapharanena muducittena

dhammam sunati, idam savanamayam punnakiriyavatthu hoti. Yam paneko “iti
mam saddhoti janissanti’ti sunati, tam na mahapphalam hoti. Ditthiya ujugamanam
ditthijugatam, “atthi dinnan’ti-adinayappavattassa sammadassanassa etam adhi-
vacanam. ldanhi pubbabhage va pacchabhage va nanavippayuttampi ujukarana-
kale hnanasampayuttameva hoti. Apare panahu “vijananapajananavasena
dassanam ditthi kusalanca vinnanam kammassakatananadi ca sammadassanan’-
ti. Tattha kusalena vinnanena nanassa anuppadepi attana katapunnanussarana-
vannarahavannanadinam sangaho, kammassakatananena kammapathasamma-
ditthiya (..0196). ltaram pana ditthijugatam sabbesam niyamalakkhanam. Yanhi
kinci punnam karontassa ditthiya ujubhaveneva tam mahapphalam hoti.

Imesam pana sattannam punnakiriyavatthGnam purimehi tthi danamayadihi
punnakiriyavatthihi sangaho. Tattha hi apacayanaveyyavaccani silamaye, patti-a-
nuppadana-abbhanumodanani danamaye, dhammadesanasavanani bhavana-
maye, ditthijugatam tisupi. Tenaha bhagava-

“Tinimani, bhikkhave, punnakiriyavatthtini. Katamani tini? Danamayam

...pe... bhavanamayam punnakiriyavatthG”ti (a. ni. 8.36).

Ettha ca atthannam kamavacarakusalacetananam vasena tinnampi punnakiriya-
vatthunam pavatti hoti. Yatha hi pagunam dhammam parivattentassa ekacce anu-
sandhim asallakkhentasseva gacchanti, evam pagunam samathavipassanabha-
vanam anuyunjantassa antarantara nanavippayuttacittenapi manasikaro pava-
ttati. Sabbam tam pana mahaggatakusalacetananam vasena bhavanamayameva
punnakiriyavatthu hoti, na itarani. Gathaya attho hettha vuttoyeva.



Pathamasuttavannana nitthita.

2. Cakkhusuttavannana

61. Dutiye cakkhuniti cakkhantiti cakkhini, samavisamam acikkhantani viya
pavattantiti attho. Atha va cakkhanatthena cakkhini. Kimidam cakkhanam nama?
Assadanam, tatha hi vadanti “madhum cakkhati byanjanam cakkhati’tiimanica
arammanarasam anubhavantani assadentani viya hontiti cakkhanatthena
cakkhiini. Tani pana sankhepato dve cakkhiini- nanacakkhu, mamsacakkhu cati.
Tesu mamsacakkhu hettha vuttameva. Nanacakkhu dibbacakkhu, pafnfiacakkhiti
idha dvidha katva vuttam.

Tattha (..0197) dibbacakkhiti dibbasadisatta dibbam. Devatananhi sucaritaka-
mmanibbattam pittasemharuhiradihi apalibuddham upakkilesavimuttataya durepi
arammanaggahanasamattham dibbam pasadacakkhu hoti. Idancapi viriyabhava-
nabalanibbattam nanacakkhu tadisamevati dibbasadisatta dibbam, dibbaviharava-
sena patiladdhatta attano ca dibbaviharasannissitatta alokapariggahena mahajuti-
katta. Tirokuttadigataripadassanena mahagatikattapi dibbam. Tam sabbam
saddasatthanusarena veditabbam. Dassanatthena cakkhukiccakaranena cakkhu-
mivatipi cakkhu, dibbanca tam cakkhu cati dibbacakkhu.

Pajanatiti panna. Kim pajanati? Cattari ariyasaccani “idam dukkhanti-adina.
Vuttanhetam-

“Pajanatiti kho, avuso, tasma pannati vuccati. Kinca pajanati? ldam dukkhan”-

ti-adi (ma. ni. 1.449).

Atthakathayam pana “pannapanavasena panna. Kinti pannapeti? Aniccanti
pannapeti, dukkhanti pannapeti, anattati pannapeti’ti vuttam. Sa panayam lakkha-
nadito yathasabhavapativedhalakkhana, akkhalitapativedhalakkhana va kusalissa-
sakhitta-usupativedho viya, visayobhasanarasa padipo viya, asammohapaccupa-
tthana arannagatasudesako viya. Visesato panettha asavakkhayananasankhata
panna catusaccadassanatthena pannacakkhiti adhippeta. Yam sandhaya vuttam
“cakkhum udapadi, nanam udapadi, panna udapadi, vijja udapadi, aloko udapadi”-
ti (sam. ni. 5.1081; mahava. 15).

Etesu ca mamsacakkhu parittam, dibbacakkhu mahaggatam, itaram appa-
manam. Mamsacakkhu rtpam, itarani arupani. Mamsacakkhu dibbacakkhu ca
lokiyani sasavani rupavisayani, itaram lokuttaram anasavam catusaccavisayam.
Mamsacakkhu abyakatam, dibbacakkhu siya kusalam siya abyakatam, tatha
pannacakkhu. Mamsacakkhu kamavacaram, dibbacakkhu rlGpavacaram, itaram
lokuttaranti evamadi vibhaga veditabba.

Gathasu anuttaranti pannacakkhum sandhaya vuttam. Tanhi asavakkhayanana-
bhavato anuttaram. Akkhasi purisuttamoti purisanam uttamo aggo (..0198)
sammasambuddho desesi. Uppadoti mamsacakkhussa pavatti. Maggoti upayo,



dibbacakkhussa karanam. Pakaticakkhumato eva hi dibbacakkhu uppajjati,
yasma kasinalokam vaddhetva dibbacakkhunanassa uppadanam, so ca kasina-
mandale uggahanimittena vina natthiti. Yatoti yada. Nananti asavakkhayananam.
Tenevaha “pannacakkhu anuttaran”ti. Yassa cakkhussa patilabhati yassa ari-
yassa pannacakkhussa uppattiya bhavanaya sabbasma vattadukkhato pamu-
ccati parimuccattiti.

Dutiyasuttavannana nitthita.

3. Indriyasuttavannana

62. Tatiye indriyaniti adhipateyyatthena indriyani. Yani hi sahajatadhammesu
issara viya hutva tehi anuvattitabbani, tani indriyani nama. Apica indo bhagava
dhammissaro paramena cittissariyena samannagato. Tena indena sabbapa-
thamam ditthatta adhigatatta paresanca ditthatta desitatta vihitatta gocarabhava-
nasevanahi ditthatta ca indriyani. Indam va maggadhigamassa upanissayabhitam
punnakammam, tassa linganitipi indriyani. Anannatannassamitindriyanti “anama-
tagge samsare anannatam anadhigatam amatapadam catusaccadhammameva
va janissami'ti patipannassa imina pubbabhagena uppannam indriyam, sotapatti-
maggapannayetam adhivacanam. Annindriyanti ajanana-indriyam. Tatrayam
vacanattho- ajanati pathamamaggananena ditthamariyadam anatikkamitvava
janatiti anna. Yatheva hi pathamamaggapanna dukkhadisu parinnabhisamayadi-
vasena pavattati, tatheva ayampi pavattatiti anna ca sa yathavuttenatthena
indriyam cati annindriyam. Ajananattheneva annassa va ariyapuggalassa indri-
yanti annindriyam, sotapattiphalato patthaya chasu thanesu nanassetam adhiva-
canam. Annatavindriyanti annatavino catlisu saccesu nitthitananakiccassa khina-
savassa uppajjanato indriyatthasambhavato ca annatavindriyam. Ettha ca patha-
mapacchimani pathamamaggacatutthaphalavasena ekatthanikani, itaram itarama-
ggaphalavasena chatthanikanti veditabbam.

Gathasu (..0199) sikkhamanassati adhisilasikkhadayo sikkhamanassa bhave-
ntassa. Ujumagganusarinoti ujumaggo vuccati ariyamaggo, antadvayavivajjitatta
tassa anussaranato ujumagganusarino, patipatiya magge uppadentassati attho.
Khayasminti anavasesakilesanam khepanato khayasankhate aggamagge nanam
pathamam pureyeva uppajjati. Tato anna anantarati tato maggananato anantara
arahattam uppajjati. Atha va ujumagganusarinoti linuddhaccapatitthanayihana-
dike vajjetva samathavipassanam yuganaddham katva bhavanavasena pavattam
pubbabhagamaggam anussarantassa anugacchantassa patipajjantassa gotrabhu-
nananantaram



ditthekatthanam kilesanam khepanato khayasmim sotapattimagge pathamam
Nanam anannatannassamitindriyam uppajjati. Tato anfa anantarati tato pathama-
nanato anantara anantarato patthdya yava aggamagga anna annindriyam uppa-
jjati.

Tato anna vimuttassati tato anna annindriyato paccha arahattamaggananana-
ntara arahattaphalena pannavimuttiya anfatavindriyena vimuttassa. Nanam ve
hoti tadinoti arahattaphaluppattito uttarakale itthanitthadisu tadilakkhanappattassa
khindsavassa paccavekkhanananam uppajjati. Katham uppajjatiti aha “akuppa me
vimutti’ti. Tassa akuppabhavassa kdranam dasseti “bhavasamyojanakkhaya” ti.

ldani tadisam khinasavam thomento “sa ve indriyasampanno’ti tatiyam gatha-
maha. Tattha indriyasampannoti yathavuttehi tihi lokuttarindriyehi samannagato,
suddhehipi va patippassaddhiladdhehi saddhadihi indriyehi samannagato pari-
punno, tato eva cakkhadihi sutthu vipasantehi nibbisevanehi indriyehi samanna-
gato. Tenaha “santo”ti, sabbakilesaparilahavipasamena upasantoti attho. Santi-
pade ratoti nibbane abhirato adhimutto. Ettha ca “indriyasampanno”ti etena bhavi-
tamaggata, parinnatakkhandhata cassa dassita. “Santo’ti etena pahinakilesata,
“santipade rato’ti etena sacchikatanirodhatati. Sesam vuttanayameva.

Tatiyasuttavannana nitthita.

4. Addhasuttavannana

63. Catutthe (..0200) addhati kala. Atito addhati-adisu dve pariyaya- suttantapa-
riyayo, abhidhammapariyayo ca. Tattha suttantapariyayena patisandhito pubbe
atito addha nama, cutito paccha anagato addha nama, saha cutipatisandhihi tada-
nantaram paccuppanno addha nama. Abhidhammapariyayena uppado, thiti,
bhangoti ime tayo khane patva niruddhadhamma atito addha nama, tayopi khane
asampatta anagato addha nama, khanattayasamangino paccuppanno addha
nama.

Aparo nayo- ayanhi atitadivibhago addhasantatisamayakhanavasena catudha
veditabbo. Tesu addhavibhago vutto. Santativasena sabhaga eka-utusamutthana,
ekaharasamutthana ca pubbapariyavasena vattamanapi paccuppanna. Tato
pubbe visabhaga-utu-aharasamutthana atita paccha anagata. Cittaja ekavithi-eka-
javana-ekasamapattisamutthana paccuppanna nama, tato pubbe atita, paccha
anagata. Kammasamutthananam patiyekkam santativasena atitadibhedo natthi,
tesamyeva pana utu-aharacittasamutthananam upatthambhakavasena tassa atita-
dibhavo veditabbo. Samayavasena ekamuhuttapubbanhasayanharattidivadisu
samayesu santanavasena pavattamana tamtamsamaye paccuppanna nama, tato
pubbe atita, paccha anagata. Ayam tava rupadhammesu nayo. Aripadhammesu
pana khanavasena uppadadikkhanattayapariyapanna paccuppanna, tato pubbe
atita, paccha anagata. Apica atikkantahetupaccayakicca atita, nitthitahetukicca



anitthitapaccayakicca paccuppanna, ubhayakiccam asampatta anagata. Attano
va kiccakkhane paccuppanna, tato pubbe atita, paccha anagata. Ettha ca khana-
dikathava nippariyaya, sesa pariyaya. Ayanhi atitadibhedo nama dhammanam
hoti, na kalassa. Atitadibhede pana dhamme upadaya paramatthato avijjamanopi
kalo idha teneva voharena atitoti-adina vuttoti veditabbo.

Gathasu (..0201) akkheyyasanhninoti ettha akkhayati, kathiyati, pannapiyatiti
akkheyyam, kathavatthu, atthato ripadayo pancakkhandha. Vuttanhetam-

“Atitam va addhanam arabbha katham katheyya, anagatam va ...pe... paccu-
ppannam va addhanam arabbha katham katheyya’ti (di. ni. 3.305).

Tatha-

“Yam, bhikkhave, rlGpam atitam niruddham viparinatam, ‘ahositi tassa
sankha, ‘ahosititassa samanna, ahositi tassa pannatti; na tassa sankha atthiti,
na tassa sankha bhavissati’ti (sam. ni. 3.62)-

Evam vuttena niruttipathasuttenapi ettha attho dipetabbo. Evam kathavatthubha-
vena akkheyyasankhate khandhapancake ahanti ca mamanti ca devoti ca manu-
ssoti ca itthiti ca purisoti ca adina pavattasannavasena akkheyyasannino,
pancasu upadanakkhandhesu sattapuggaladisanninoti attho. Akkheyyasmim
tanhaditthiggahavasena patitthita, ragadivasena va atthahakarehi patitthita. Ratto
hi ragavasena patitthito hoti, duttho dosavasena, milho mohavasena, paramattho
ditthivasena, thamagato anusayavasena, vinibaddho manavasena, anitthangato
vicikicchavasena, vikkhepagato uddhaccavasena patitthito hotiti.

Akkheyyam aparinnayati tam akkheyyam tebhimakadhamme tihi parinnahi apa-
rijanitva tassa aparijananahetu. Yogamayanti maccunoti maranassa yogam tena
samyogam upagacchanti, na visamyoganti attho.

Atha va yoganti upayam, tena yojitam pasaritam marasenatthaniyam anattha-
jalam kilesajalanca upagacchantiti vuttam hoti. Tatha hi vuttam-

“na hi no sangaram tena, mahasenena maccuna’ti. (ma. ni. 3.272; ja. 2.

22.121; netti. 103);

Ettavata vattam dassetva idani vivattam dassetum “akkheyyanca parinnaya-
“ti-adi vuttam. Tattha ca-saddo byatireke, tena akkheyyaparijananena laddhabbam
vakkhamanameva visesam joteti. Parinnhayati vipassanasahitaya (..0202) magga-
pannaya dukkhanti paricchijja janitva, tappatibaddhakilesappahanena va tam
samatikkamitva tissannampi parinnanam kiccam matthakam papetva. Akkhataram
na mannatiti sabbaso mannananam pahinatta khinasavo akkhataram na mannati,
karakadisabhavam kinci attanam na paccetiti attho. Phuttho vimokkho manasa3,
santipadamanuttaranti yasma sabbasankhatavimuttatta “vimokkho”ti sabbakilesa-
santapavipasamanatthanataya “santipadan’ti laddhanamo nibbanadhammo
phuttho phusito patto, tasma akkhataram na mannatiti. Atha va “parinnaya’ti
padena dukkhasaccassa parinnabhisamayam samudayasaccassa pahanabhisa-
mayanca vatva idani “phuttho vimokkho manas3a, santipadamanuttaran”ti imina
magganirodhanam bhavanasacchikiriyabhisamayam vadati. Tassattho- samu-
cchedavasena sabbakilesehi vimuccatiti vimokkho, ariyamaggo. So panassa



maggacittena phuttho phusito bhavito, teneva anuttaram santipadam nibbanam
phuttham phusitam sacchikatanti.

Akkheyyasampannoti akkheyyanimittam vividhahi vipattihi upaddute loke pahi-
navipallasataya tato suparimutto akkheyyaparinnabhinibbattahi sampattihi
sampanno samannagato. Sankhaya seviti pannavepullappattiya civaradipaccaye
sankhaya parituletvava sevanasilo, sankhatadhammatta ca apathagatam
sabbampi visayam chalangupekkhavasena sankhaya sevanasilo. Dhammatthoti
asekkhadhammesu nibbanadhamme eva va thito. Vedaguti veditabbassa catusa-
ccassa parangatatta vedagli. Evamguno araha bhavadisu katthaci ayatim puna-
bbhavabhavato manussadevati sankhyam na upeti, apannattikabhavameva
gacchatiti anupadaparinibbanena desanam nitthapesi.

Catutthasuttavannana nitthita.

5. Duccaritasuttavannana

64. Pancame dutthu caritani, dutthani va caritani duccaritani. Kayena ducca-
ritam, kayato va pavattam duccaritam kayaduccaritam. Sesesupi eseva nayo (..0203
Imani ca duccaritani pannattiya va kathetabbani kammapathehi va. Tattha panna-
ttiya tava kayadvare pannattasikkhapadassa vitikkamo kayaduccaritam, vacidvare
pannattasikkhapadassa vitikkamo vaciduccaritam, ubhayattha pannattassa viti-
kkamo manoduccaritanti ayam pannattikatha. Panatipatadayo panatisso cetana
kayadvarepi, vacidvarepi, uppanna kayaduccaritam, tatha catasso musavadadice-
tana vaciduccaritam, abhijjha, byapado, micchaditthiti tayo cetanasampayutta-
dhamma manoduccaritanti ayam kammapathakatha.

Gathayam kammapathappattoyeva papadhammo kayaduccaritadibhavena
vuttoti tadannam papadhammam sanganhitum “yancanfham dosasanhitan”ti
vuttam. Tattha dosasanhitanti ragadikilesasamhitam. Sesam suvinneyyameva.

Pancamasuttavannana nitthita.

6. Sucaritasuttavannana

65. Chatthe sutthu caritani, sundarani va caritani sucaritani. Kayena sucaritam,
kayato va pavattam sucaritam kayasucaritam. Sesesupi eseva nayo. I[dhapi pana
pannattivasena, kammapathavasena cati duvidha katha. Tattha kayadvare panna-
ttasikkhapadassa avitikkamo kayasucaritam, vacidvare pannattasikkhapadassa
avitikkamo vacisucaritam, ubhayattha pannattassa avitikkamo manosucaritanti
ayam pannattikatha. Panatipatadihi pana viramantassa uppanna tisso cetanapi
viratiyopi kayasucaritam, musavadadihi viramantassa catasso cetanapi viratiyopi



vacisucaritam, anabhijjha, abyapado, sammaditthiti tayo cetanasampayutta-
dhamma manosucaritanti ayam kammapathakatha. Sesam vuttanayameva.

Chatthasuttavannana nitthita.

7. Soceyyasuttavannana

66. Sattame (..0204) soceyyaniti sucibhava. Kayasoceyyanti kayasucaritam,
vacimanosoceyyanipi vacimanosucaritaneva. Tatha hi vuttam “tattha katamam
kayasoceyyam? Panatipata veramani’ti-adi (a. ni. 3.121-122).

Gathayam samucchedavasena pahinasabbakayaduccaritatta kayena suciti
kayasuci. Soceyyasampannanti patippassaddhakilesatta suparisuddhaya soce-
yyasampattiya upetam. Sesam vuttanayameva.

Sattamasuttavannana nitthita.

8. Moneyyasuttavannana

67. Atthame moneyyaniti ettha idhalokaparalokam attahitaparahitanca munatiti
muni, kalyanaputhujjanena saddhim satta sekkha araha ca. Idha pana arahava
adhippeto. Munino bhavati moneyyani, arahato kayavacimanosamacara.

Atha va munibhavakara moneyyapatipadadhamma moneyyani. Tesamayam
vittharo-

“Tattha katamam kayamoneyyam? Tividhakayaduccaritassa pahanam kaya-
moneyyam, tividham kayasucaritam kayamoneyyam, kayarammane nanam
kayamoneyyam, kayaparinna kayamoneyyam, parinnasahagato maggo kaya-
moneyyam, kayasmim chandaragappahanam kayamoneyyam, kayasankhara-
nirodha catutthajjhanasamapatti kayamoneyyam.



“Tattha katamam vacimoneyyam? Catubbidhavaciduccaritassa pahanam
vacimoneyyam, catubbidham vacisucaritam, vacarammane nanam, vacapa-
rinna, parinnasahagato maggo, vacaya chandaragappahanam, vacisankharani-
rodha dutiyajjhanasamapatti vacimoneyyam.

“Tattha (..0205) katamam manomoneyyam? Tividhamanoduccaritassa
pahanam manomoneyyam, tividham manosucaritam, manarammane nanam,
manoparinna, parinnasahagato maggo, manasmim chandaragappahanam, citta-
sankharanirodha sannavedayitanirodhasamapatti manomoneyyan”ti (mahani.
14; culani. mettagimanavapucchaniddesa 21).

Ninhatapapakanti aggamaggajalena sutthu vikkhalitapapamalam.

Atthamasuttavannana nitthita.

9. Pathamaragasuttavannana

68. Navame yassa kassaciti aniyamitavacanam, tasma yassa kassaci pugga-
lassa gahatthassa va pabbajitassa va. Rago appahinoti ranjanatthena rago samu-
cchedavasena na pahino, maggena anuppattidhammatam na apadito. Dosamohe-
supi eseva nayo. Tattha apayagamaniya ragadosamoha pathamamaggena, ola-
rika kamaragadosa dutiyamaggena, teyeva anavasesa tatiyamaggena, bhavarago
avasitthamoho ca catutthamaggena pahiyanti. Evametesu pahiyantesu tadeka-
tthato sabbepi kilesa pahiyanteva. Evamete ragadayo yassa kassaci bhikkhussa
va bhikkhuniya va upasakassa va upasikaya va maggena appahina. Baddho mara-
ssati kilesamarena baddhoti vuccati. Yadaggena ca kilesamarena baddho, tada-
ggena abhisankharamaradihipi baddhoyeva hoti. Patimukkassa marapasoti pati-
mukko assa anena appahinakilesena puggalena tayeva appahinakilesataya mara-
pasasankhato kileso attano cittasantane patimukko pavesito, tena sayam bandha-
pitoti attho. Atha va patimukko assa bhaveyya marapaso. Sukkapakkhe omukka-
ssati avamukko mocito apanito assa. Sesam vuttavipariyayena veditabbam.

Idha gatha sukkapakkhavaseneva agata. Tatrayam sankhepattho- yassa ariya-
puggalassa ragadosavijja virajita aggamaggena nirodhita, tam bhavitakayasilaci-
ttapannataya (..0206) bhavitattesu arahantesu annataram abbhantaram ekam
brahmabhitam brahmam va settham arahattaphalam pattam. Yatha anne khina-
sava pubbipanissayasampattisamannagata hutva agata, yatha ca te antadvayara-
hitaya silasamadhipannakkhandhasahagataya majjhimaya patipadaya nibbanam
gata adhigata. Yatha va te khandhadinam tathalakkhanam yathavato pativijjhimsu,
yatha ca te tathadhamme dukkhadayo aviparitato abbhannimsu, rtGipadike ca
visaye yatha te ditthamattadivaseneva passimsu, yatha va pana te attha anariya-
vohare vajjetva ariyavoharavaseneva pavattavaca, vacanurlipanca pavattakaya,
kayanurlipanca pavattavaca, tatha ayampi ariyapuggaloti tathagatam, catusacca-
buddhataya buddham, puggalaveram kilesaveram attanuvadadibhayanca atikka-



ntanti verabhayatitam. Sabbesam kilesabhisankharadinam pahinatta sabbappaha-
yinam buddhadayo ariya ahu kathenti kittentiti.

Navamasuttavannana nitthita.

10. Dutiyaragasuttavannana

69. Dasame atariti tinno, na tinno atinno. Samuddanti samsarasamuddam,
cakkhayatanadisamuddam va. Tadubhayampi dupptranatthena samuddo viyati
samuddam. Atha va samuddanatthena samuddam, kilesavassanena sattasanta-
nassa kilesasadanatoti attho. Savicinti kodhilipayasavicihi savicim. Vuttanhetam
“vicibhayanti kho, bhikkhu, kodhlipayasassetam adhivacanan”ti (itivu. 109; ma. ni.
2.162). Savattanti pancakamagunavattehi saha avattam. Vuttampi cetam “avatta-
bhayanti kho, bhikkhu, pancannetam kamagunanam adhivacanan’ti (itivu. 109;
ma. ni. 2.164; a. ni. 4.122). Sagaham sarakkhasanti attano gocaragatanam ana-
tthajananato candamakaramacchakacchaparakkhasasadisehi visabhagapugga-
lehi sahitam. Tatha caha “sagaham sarakkhasanti kho, bhikkhu, matugamassetam
adhivacanan’ti (itivu. 109). Atariti maggapannanavaya yathavuttam samuddam
uttari. Tinnoti nittinno. Parangatoti (..0207) tassa samuddassa param paratiram
nirodham upagato. Thale titthatiti tato eva samsaramahogham kamadimaho-
ghanca atikkamitva thale paratire nibbane bahitapapabrahmano titthatiti vuccati.

Idhapi gatha sukkapakkhavaseneva agata. Tattha umibhayanti yathavutta-omi-
bhayam, bhayitabbam etasmati tam tmi bhayam. Duttaranti duratikkamam. Accata-
riti atikkami.

Sangatigoti ragadinam pancannam sanganam atikkantatta pahinatta sangatigo.
Atthangato so na pamanametiti so evambhito araha ragadinam pamanakaradha-
mmanam accantameva attham gatatta atthangato, tato eva siladidhammakkha-
ndhaparipliriya ca “ediso silena samadhina pannaya’ti kenaci paminitum asakku-
neyyo pamanam na eti, atha va anupadisesanibbanasankhatam attham gato so
araha “imaya nama gatiya thito, ediso ca namagottena’ti paminitum asakkuneyya-
taya pamanam na eti na upagacchati. Tato eva amohayi maccurajam, tena anuba-
ndhitum asakkuneyyoti vadamiti anupadisesanibbanadhatuyava desanam nittha-
pesi. Iti imasmim vagge pathamapancamachatthesu vattam kathitam, dutiyasatta-
ma-atthamesu vivattam, sesesu vattavivattam kathitanti veditabbam.

Dasamasuttavannana nitthita.

Dutiyavaggavannana nitthita.



3. Tatiyavaggo

1. Micchaditthikasuttavannana

70. Tatiyavaggassa pathame dittha mayati maya dittha, mama samantaca-
kkhuna dibbacakkhuna cati dvihipi cakkhihi dittha paccakkhato vidita. Tena anu-
ssavadim patikkhipati, ayanca attho idaneva paliyam agamissati. Kayaduccaritena
samannagatati kayaduccaritena samangibhiGta. Ariyanam upavadakati buddha-
dinam ariyanam antamaso gihisotapannanampi gunaparidhamsanena abhduta-
bbhakkhanena upavadaka akkosaka garahaka. Micchaditthikati (..0208) viparita-
dassana. Micchaditthikammasamadanati micchadassanahetu samadinnananavi-
dhakamma ye ca, micchaditthimilakesu kayakammadisu annepi samadapenti.
Ettha ca vacimanoduccaritaggahaneneva ariyupavadamicchaditthisu gahitasu
punavacanam mahasavajjabhavadassanattham nesam. Mahasavajjo hi ariyupa-
vado anantariyasadiso. Yathaha-

“Seyyathapi, sariputta, bhikkhu silasampanno, samadhisampanno, pannasa-
mpanno, dittheva dhamme annam aradheyya; evamsampadamidam, sariputta,
vadami tam vacam appahaya, tam cittam appahaya, tam ditthim appatinissa-
jjitva yathabhatam nikkhitto evam niraye’ti (ma. ni. 1.149).

Micchaditthito ca mahasavajjataram nama annam natthi. Yathaha-

“Naham, bhikkhave, annam ekadhammampi samanupassami, yam evam
mahasavajjataram yathayidam, bhikkhave, micchaditthi. Micchaditthiparamani,
bhikkhave, vajjani’ti (a. ni. 1.310).

Tam kho panati-adi yathavuttassa atthassa attapaccakkhabhavam dalhataram
katva dassetum araddham. Tampi suvinneyyameva.

Gathasu miccha manam panidhayati abhijjhadinam vasena cittam ayoniso
thapetva. Miccha vacafnca bhasiyati miccha musavadadivasena vacam bhasitva.
Miccha kammani katvanati panatipatadivasena kayakammani katva. Atha va
miccha manam panidhayati micchaditthivasena cittam viparitam thapetva. Sesa-
padadvayepi eseva nayo. ldanissa tatha duccaritacarane karanam dasseti appa-
ssutoti, attano paresanca hitavahena sutena virahitoti attho. Apunnakaroti tato
eva ariyadhammassa akovidataya kibbisakari papadhammo. Appasmim idha jivi-
teti idha manussaloke jivite atiparitte. Tatha caha “yo ciram jivati, so vassasatam
appam va bhiyyo’ti (di. ni. 2.93; sam. ni. 1.145), "appamayu manussanan’ti (sam.
ni. 1.145; mahani. 10) ca. Tasma bahussuto sappanno sigham punnani katva
sagglpago nibbanapatittho (..0209) va hoti. Yo pana appassuto apunnakaro,
kayassa bheda duppanno nirayam so upapajjatiti.

Pathamasuttavannana nitthita.



2. Sammaditthikasuttavannana
71. Dutiye pathamasutte vuttavipariyayena attho veditabbo.

Dutiyasuttavannana nitthita.

3. Nissaraniyasuttavannana

72. Tatiye nissaraniyati nissaranapatisamyutta. Dhatuyoti sattasunnasabhava.
Kamananti kilesakamananceva vatthukamananca. Atha va kamananti kilesaka-
manam. Kilesakamato hi nissarana vatthukamehipi nissaranamyeva hoti, na
annatha. Vuttanhetam-

“Na te kama yani citrani loke,

sankapparago purisassa kamo;

titthanti citrani tatheva loke,

athettha dhira vinayanti chandan’ti. (a. ni. 6.63);

Nissarananti apagamo. Nekkhammanti pathamajjhanam, visesato tam asubha-
rammanam datthabbam. Yo pana tam jhanam padakam katva sankhare samma-
sitva tatiyamaggam patva anagamimaggena nibbanam sacchikaroti, tassa cittam
accantameva kamehi nissatanti idam ukkatthato kamanam nissaranam vedi-
tabbam. Rupananti ripadhammanam, visesena saddhim arammanehi kusalavipa-
kakiriyabhedato sabbesam rGpavacaradhammanam. Aruppanti arlGpavacara-
jjnanam. Keci pana “kamanan’ti padassa “sabbesam kamavacaradhammanan’ti
attham vadanti. “Nekkhamman”ti ca “"panca rlpavacarajjhanani’ti. Tam atthaka-
thasu (..0210) natthi, na yujjati ca. Bhutanti jatam. Sankhatanti samecca
sambhuyya paccayehi katam. Paticcasamuppannanti karanato nibbattam. Tihipi
padehi tebhumake dhamme anavasesato pariyadiyati. Nirodhoti nibbanam. Ettha
ca pathamaya dhatuya kamaparinna vutta, dutiyaya ripaparinna, tatiyaya sabba-
sankhataparinna sabbabhavasamatikkamo vutto.

Gathasu kamanissaranam natvati “idam kamanissaranam- evanca kamato
nissaranan’ti janitva. Atikkamati etenati atikkamo, atikkamantipayo, tam atikkamam
aruppam natva. Sabbe sankhara samanti vipasamanti etthati sabbasankharasa-
matho,



nibbanam, tam phusam phusanto. Sesam hettha vuttanayameva.

Tatiyasuttavannana nitthita.

4. Santatarasuttavannana

73. Catutthe rupehiti ripavacaradhammehi. Santatarati atisayena santa. Rupa-
vacaradhamma hi kilesavikkhambhanato vitakkadi-olarikangappahanato sama-
dhibhimibhavato ca santa nama, aruppa pana tehipi angasantataya ceva ara-
mmanasantataya ca atisayena santavuttika, tena santatarati vutta. Nirodhoti
nibbanam. Sankharavasesasukhumabhavappattitopi hi catuttharuppato phalasa-
mapattiyova santatara kilesadarathapatipassaddhito nibbanarammanato ca,
kimangam pana sabbasankharasamatho nibbanam. Tena vuttam “aruppehi
nirodho santataro’ti.

Gathasu rupupagati ripabhavipaga. Ripabhavo hiidha ripanti vutto, “rGplpa-
pattiya maggam bhaveti’ti-adisu viya. Arupatthayinoti arlipavacara. Nirodham appa-
jananta, agantaro punabbhavanti etena riparipavacaradhammehi nirodhassa
santabhavameva dasseti. Arupesu asanthitati arGparagena ariipabhavesu appati-
tthahanta, tepi parijanantati attho. Nirodhe ye vimuccantiti ettha yeti nipatamattam.
Sesam hettha vuttanayameva.

Catutthasuttavannana nitthita.

5. Puttasuttavannana

74. Pancame (..0211) puttati atraja orasaputta, dinnakadayopi va. Santoti
bhavanta samvijjamana lokasminti imasmim loke upalabbhamana. Atthibhavena
santo, pakatabhavena vijjamana. Atijatoti attano gunehi matapitaro atikkamitva
jato, tehi adhikagunoti attho. Anujatoti gunehi matapitinam anuripo hutva jato,
tehi samanagunoti attho. Avajatoti gunehi matapitinam adhamo hutva jato, tehi
hinagunoti attho. Yehi pana gunehi yutto matapittnam adhiko samo hinoti ca adhi-
ppeto, te vibhajitva dassetum “kathanca, bhikkhave, putto atijato hoti” ti kathetuka-
myataya puccham katva “idha, bhikkhave, puttassa”ti-adina niddeso araddho.

Tattha na buddham saranam gatati-adisu buddhoti sabbadhammesu appatihata-
nananimittanuttaravimokkhadhigamaparibhavitam khandhasantanam, sabbannu-
tannanapadatthanam va saccabhisambodhim upadaya pannattiko sattatisayo
buddho. Yathaha-

“Buddhoti yo so bhagava sayambhi anacariyako pubbe ananussutesu
dhammesu samam saccani abhisambujjhi, tattha ca sabbannutam patto, balesu

ca vasibhavan’ti (cOlani. parayanatthutigathaniddesa 97; pati. ma. 1.161)-



Ayam tava atthato buddhavibhavana.

Byanjanato pana savasanaya kilesaniddaya accantavigamena buddhava patibu-
ddhavati buddho, buddhiya va vikasitabhavena buddhava vibuddhavati buddho,
bujjhitati buddho, bodhetati buddhoti evamadina nayena veditabbo. Yathaha-

“Bujjhita saccaniti buddho, bodheta pajayati buddho, sabbannutaya buddho,
sabbadassavitaya buddho, anannaneyyataya buddho, visavitaya buddho, khina-
savasankhatena buddho, nirupakkilesasankhatena buddho, ekantavitaragoti
buddho, ekantavitadosoti (..0212) buddho, ekantavitamohoti buddho, ekantani-
kkilesoti buddho, ekayanamaggam gatoti buddho, eko anuttaram sammasa-
mbodhim abhisambuddhoti buddho, abuddhivihatatta buddhipatilabhati buddho,
buddhoti cetam namam na matara katam, na pitara katam, na bhatara katam,
na bhaginiya katam, na mittamaccehi katam, na natisalohitehi katam, na sama-
nabrahmanehi katam, na devatahi katam, atha kho vimokkhantikametam
buddhanam bhagavantanam bodhiya mile saha sabbannutannanassa pati-
labha sacchika pannatti, yadidam buddho”ti (cilani. parayanatthutigathani-

ddesa 97; pati. ma. 1.162).

Himsatiti sarapnam, sabbam anattham apayadukkham sabbam samsara-
dukkham himsati vinaseti viddhamsetiti attho. Saranam gatati “buddho bhagava
amhakam saranam gati parayanam patisaranam aghassa hanta hitassa vidha-
ta”’ti imina adhippayena buddham bhagavantam gacchama bhajama sevama
payirupasama. Evam va janama bujjhamati evam gata upagata buddham saranam
gata. Tappatikkhepena na buddham saranam gata.

Dhammam saranam gatati adhigatamagge sacchikatanirodhe yathanusittham
patipajjamane catusu apayesu apatamane katva dharetiti dhammo. So atthato ari-
yamaggo ceva nibbananca. Vuttanhetam-

“Yavata, bhikkhave, dhamma sankhata, ariyo atthangiko maggo tesam agga-

makkhayati’ti vittharo (a. ni. 4.34).

Na kevalanca ariyamagganibbanani eva, apica kho ariyaphalehi saddhim pari-
yattidhammo ca. Vuttanhetam chattamanavakavimane-

“Ragaviragamanejamasokam,
dhammamasankhatamappatikilam;
madhuramimam pagunam suvibhattam,

dhammamimam saranatthamupehi’ti. (vi. va. 887);

Tattha hi ragaviragoti maggo kathito, anejamasokanti phalam, dhammasankha-
tanti nibbanam, appatikuilam madhuramimam pagunam suvibhattanti pitakatta-
yena vibhatta (..0213) sabbadhammakkhandha kathita. Tam dhammam vuttana-
yena sarananti gata dhammam saranam gata. Tappatikkhepena na dhammam
saranam gata.

Ditthisillasanghatena samhatoti sangho. So atthato attha-ariyapuggalasamiho.
Vuttanhetam tasmim eva vimane-

“Yattha ca dinna mahapphalamahu,

catlsu sucisu purisayugesu;



attha ca puggala dhammadasa te,
sanghamimam saranatthamupehi’ti. (vi. va. 888);

Tam sangham vuttanayena sarananti gata sangham saranam gata. Tappati-
kkhepena na sangham saranam gatati.

Ettha ca saranagamanakosallattham saranam saranagamanam, yo ca saranam
gacchati saranagamanappabhedo, phalam, samkileso, bhedo, vodananti ayam
vidhi veditabbo.

Tattha padatthato tava himsatiti saranam, saranagatanam teneva saranagama-
nena bhayam santasam dukkham duggatim parikilesam hanati vinasetiti attho,
ratanattayassetam adhivacanam. Atha va hite pavattanena ahita nivattanena ca
sattanam bhayam himsatiti buddho saranam, bhavakantarato uttaranena assasa-
danena ca dhammo, appakanampi karanam vipulaphalapatilabhakaranena
sangho. Tasma iminapi pariyayena ratanattayam saranam. Tappasadataggaru-
tahi vihatakileso tapparayanatakarappavatto cittuppado saranagamanam. Tamsa-
mangisatto saranam gacchati, vuttappakarena cittuppadena “etani me tini rata-
nani saranam, etani parayanan’ti evam upetiti attho. Evam tava saranam sarana-
gamanam, yo ca saranam gacchatitiidam tayam veditabbam.

Pabhedato pana duvidham saranagamanam- lokiyam, lokuttaranca. Tattha loku-
ttaram ditthasaccanam maggakkhane saranagamanupakkilesasamucchedena
arammanato nibbanarammanam hutva kiccato sakalepi ratanattaye ijjhati, lokiyam
puthujjananam saranagamanupakkilesavikkhambhanena arammanato buddhadi-
gunarammanam hutva ijhati. Tam atthato buddhadisu vatthtisu saddhapatilabho
(..0214), saddhamilika ca sammaditthi dasasu punnakiriyavatthlsu ditthijuka-
mmanti vuccati.

Tayidam catudha pavattati- attasanniyyatanena, tapparayanataya, sissabhavu-
pagamanena, panipatenati. Tattha attasanniyyatanam nama “ajja adim katva
aham attanam buddhassa niyyatemi, dhammassa, sanghassa’ti evam buddha-
dinam attapariccajanam. Tapparayanam nama " ajja adim katva aham buddhapa-
rayano, dhammaparayano, sanghaparayano iti mam dharehi’ti evam tappatisara-
nabhavo tapparayanata. Sissabhaviipagamanam nama “ajja adim katva aham
buddhassa antevasiko, dhammassa, sanghassa iti mam dharetli’ti evam sissabha-
vassa upagamanam. Panipato nama “ajja adim katva aham abhivadanapaccuttha-
na-anjalikammasamicikammam buddhadinam eva tinnam vatthnam karomi iti
mam dharetli’ti evam buddhadisu paramanipaccakaro. Imesanhi catunnam aka-
ranam annataram karontena gahitam eva hoti saranagamanam.

Apica “bhagavato attanam pariccajami, dhammassa, sanghassa attanam pari-
ccajami, jivitam pariccajami, pariccatto eva me atta jivitanca, jivitapariyantikam
buddham saranam gacchami, buddho me saranam tanam lenan’ti evampi attasa-
nniyyatanam veditabbam. “Sattharanca vataham passeyyam, bhagavantameva
passeyyam; sugatanca vataham passeyyam, bhagavantameva passeyyam;
sammasambuddhanca vataham passeyyam; bhagavantameva passeyyan’ti (sam.
ni. 2.154) evam mahakassapattherassa saranagamanam viya sissabhavupaga-



manam datthabbam.

“So aham vicarissami, gama gamam pura puram;

namassamano sambuddham, dhammassa ca sudhammatan’ti. (sam. ni.
1.246; su. ni. 194)-
Evam alavakadinam saranagamanam viya tapparayanata veditabba. “Atha kho,
brahmayu, brahmano utthdayasana ekamsam uttarasangam karitva bhagavato
padesu sirasa nipatitva bhagavato padani mukhena ca paricumbati, panihi ca
parisambahati, namanca saveti ‘brahmayu aham, bho gotama, brahmano,
brahmayu aham, bho gotama, brahmano”ti (ma. ni. 2.394) evam panipato
datthabbo.

So (..0215) panesa natibhayacariyadakkhineyyavasena catubbidho hoti. Tattha
dakkhineyyapanipatena saranagamanam hoti, na itarehi. Setthavaseneva hi
saranam gayhati, setthavasena bhijjati. Tasma yo “ayameva loke sabbasattu-
ttamo aggadakkhineyyo’ti vandati, teneva saranam gahitam hoti, na natibhayaca-
riyasannaya vandantena. Evam gahitasaranassa upasakassa va upasikaya va
annatitthiyesu pabbajitampi “natako me ayan’ti vandato saranam na bhijjati,
pageva apabbajitam. Tatha rajanam bhayena vandato. So hi ratthapdjitatta ava-
ndiyamano anatthampi kareyyati. Tatha yamkinci sippam sikkhapakam titthi-
yampi “acariyo me ayan’'ti vandatopi na bhijati. Evam saranagamanassa
pabhedo veditabbo.

Ettha ca lokuttarassa saranagamanassa cattari samannaphalani vipakaphalam,
sabbadukkhakkhayo anisamsaphalam. Vuttanhetam-

“Yo ca buddhanca dhammanca, sanghanca saranam gato;
cattari ariyasaccani, sammappannaya passati.



“Dukkham dukkhasamuppadam, dukkhassa ca atikkamam;

ariyam catthangikam maggam, dukkhlGpasamagaminam.

“Etam kho saranam khemam, etam saranamuttamam;

etam saranamagamma, sabbadukkha pamuccati'ti. (dha. pa. 190-192);

Apica niccato anupagamanadinipi etassa anisamsaphalam veditabbam. Vutta-
nhetam-

“Atthanametam, bhikkhave, anavakaso, yam ditthisampanno puggalo kanci
sankharam niccato upagaccheyya, sukhato upagaccheyya, kanci dhammam
attato upagaccheyya, mataram jivita voropeyya, pitaram jivita voropeyya, ara-
hantam jivita voropeyya, dutthacitto tathagatassa lohitam uppadeyya, sangham
bhindeyya, annam sattharam uddiseyya netam thanam vijjati’ti (ma. ni. 3-
128; a. ni. 1.268-276; vibha. 809).

Lokiyassa (..0216) pana saranagamanassa bhavasampadapi bhogasampa-
dapi phalameva. Vuttanhetam-

“Ye keci buddham saranam gatase,

nate gamissanti apayabhtumim;

pahaya manusam deham,

devakayam paripliressanti ti. (sam. ni. 1.37);

Aparampi vuttam-

“Atha kho sakko devanamindo asitiya devatasahassehi saddhim yenayasma
mahamoggallano tenupasankami ...pe... ekamantam thitam kho sakkam deva-
namindam ayasma mahamoggallano etadavoca- ‘'sadhu kho, devanaminda,
buddham saranagamanam hoti. Buddham saranagamanahetu kho, devana-
minda, evamidhekacce satta kayassa bheda param marana sugatim saggam
lokam upapajjanti. Te anne deve dasahithanehi adhiganhanti- dibbena ayun3,
dibbena vannena, dibbena sukhena, dibbena yasena, dibbena adhipateyyena,
dibbehi rupehi, dibbehi saddehi, dibbehi gandhehi, dibbehi rasehi, dibbehi
photthabbehi ...pe... dhammam, sangham ...pe... photthabbehi’ti (sam. ni.
4.341).

Velamasuttadivasenapi (a. ni. 9.20) saranagamanassa phalaviseso veditabbo.
Evam saranagamanassa phalam veditabbam.

Lokiyasaranagamanancettha tisu vatthlisu annanasamsayamicchananadihi
samkilissati, na mahajutikam hoti na mahavippharam. Lokuttarassa pana samki-
leso natthi. Lokiyassa ca saranagamanassa duvidho bhedo- savajjo, anavajjo ca.
Tattha savajjo annasattharadisu attasanniyyatanadihi hoti, so anitthaphalo. Ana-
vajjo kalakiriyaya, so avipakatta aphalo. Lokuttarassa pana nevatthi bhedo. Bhava-
ntarepi hi ariyasavako annam sattharam na uddisatiti evam saranagamanassa
samkileso ca bhedo ca veditabbo.

Vodanampi (..0217) ca lokiyasseva yassa hi samkileso, tasseva tato vodanena
bhavitabbam. Lokuttaram pana niccavodanamevati.

Panatipatati ettha panassa saraseneva patanasabhavassa antara eva atipa-
tanam atipato, sanikam patitum adatva sigham patananti attho. Atikkamma va



satthadihi abhibhavitva patanam atipato, panaghatoti vuttam hoti. Panoti cettha
khandhasantano, yo sattoti vohariyati, paramatthato ripartdpajivitindriyam. Rupaji-
vitindriye hi vikopite itarampi tamsambandhataya vinassatiti. Tasmim pana pane
panasannino jivitindriyupacchedaka-upakkamasamutthapika kayavacidvaranam
annataradvarappavatta vadhakacetana panatipato. Yaya hicetanaya pavattama-
nassa jivitindriyassa nissayabhtutesu upakkamakaranahetukamahabhttapaccaya
uppajjanakamahabhtta purimasadisa na uppajjanti, visadisa eva uppajjanti, sa
tadisappayogasamutthapika cetana panatipato. Laddhipakkamani hi bhatani
purimabhiitani viya na visadaniti samanajatiyanam karanani na hontiti. “Kayavaci-
dvaranam annataradvarappavatta’ti idam manodvare pavattaya vadhakaceta-
naya panatipatatasambhavadassanam. Kulumbasuttepi hi “idhekacco samano va
brahmano va iddhima ceto vasippatto annissa kucchigatam gabbham papakena
manasa anupekkhita hoti'ti vijjamayiddhi adhippeta. Sa ca vacidvaram muncitva
na sakka nibbattetunti vacidvaravaseneva nippajjati. Ye pana “bhavanamayiddhi
tattha adhippeta’ti vadanti, tesam vado kusalattikavedanattikavitakkattikabhlGma-
ntarehi virujjhati.

Svayam panatipato gunarahitesu tiracchanagatadisu khuddake pane appasa-
vajjo, mahasarire mahasavajjo. Kasma? Payogamahantataya. Payogasamattepi
vatthumahantatadihi mahasavajjo, gunavantesu manussadisu appagune pane
appasavajjo, mahagune mahasavajjo. Sariragunanam pana samabhave sati kile-
sanam upakkamananca mudutaya appasavajjo, tibbataya mahasavajjo.

Ettha ca payogavatthumahantatadihi mahasavajjata tehi paccayehi uppajjama-
naya cetanaya balavabhavato veditabba. Yathadhippetassa payogassa (..0218)
sahasa nipphadanavasena sakiccasadhikaya bahukkhattum pavattajavanehi
laddhasevanaya ca sannitthapakacetanaya payogassa mahantabhavo. Satipi
kadaci khuddake ceva mahante ca pane payogassa samabhave mahantam hana-
ntassa cetana tibbatara uppajjatiti vatthumahantatapi cetanaya balavabhavassa
karanam. Iti ubhayampetam cetanabalavabhaveneva mahasavajjataya hetu hoti.
Tatha hantabbassa mahagunabhave tattha pavatta-upakaracetana viya khettavi-
sesanipphattiya apakaracetanapi balavati tibbatara uppajjatiti tassa mahasava-
jjata datthabba. Tasma payogavatthu-adipaccayanam amahattepi gunamahantata-
dipaccayehi cetanaya balavabhavavaseneva mahasavajjata veditabba.

Tassa pano, panasannita, vadhakacittam, upakkamo, tena marananti panca
sambhara. Pancasambharayutto panatipatoti pancasambharavinimutto datthabbo.
Tesu panasannitavadhakacittani pubbabhagiyanipi honti, upakkamo vadhakaceta-
nasamutthapito. Tassa cha payoga- sahatthiko, anattiko, nissaggiyo, thavaro, vijja-
mayo, iddhimayoti. Tesu sahatthena nibbatto sahatthiko. Paresam anapanava-
sena pavatto anattiko. Ususatti-adinam nissajjanavasena pavatto nissaggiyo. Opa-
takhananadivasena pavatto thavaro. Athabbanikadinam viya mantaparijappanapa-
yogo vijjamayo. Dathakottanadinam viya kammavipakajiddhimayo.

Etthaha- khane khane nirujjhanasabhavesu sankharesu, ko hanta, ko va
hannati? Yadi cittacetasikasantano, so arlipitaya na chedanabhedanadivasena



vikopanasamattho, napi vikopaniyo, atha ripasantano, so acetanataya katthakali-
ngarlipamoti na tattha chedanadina panatipato labbhati, yatha matasarire. Payo-
gopi panatipatassa yathavutto paharanappaharadiko atitesu sankharesu
bhaveyya anagatesu paccuppannesu va. Tattha na tava atitesu anagatesu ca
sambhavati tesam avijjamanasabhavatta, paccuppannesu (..0219) ca sankha-
ranam khanikatta saraseneva nirujjhanasabhavataya vinasabhimukhesu nippayo-
jano payogo siya, vinasassa ca karanarahitatta na paharanappaharadippayogahe-
tukam maranam, nirtThatta ca sankharanam kassa so payogo, khanikabhavena
vadhadhippayasamakalameva bhijjanakassa yava kiriyapariyosanakalamanava-
tthanato kassa va panatipato kammabandhoti?

Vuccate- yathavuttavadhakacetanasamangi sankharanam punjo sattasankhato
hanta. Tena pavattitavadhappayoganimittam apagatusmavinnanajivitindriyo
matoti voharassa vatthubhito yathavuttavadhappayogakarane pubbe viya
uddham pavattanaraho ripariGpadhammapunjo hannati, cittacetasikasantano eva
va. Vadhappayogavisayabhavepi tassa pancavokarabhave rlipasantanadhinavu-
ttitaya bhiutarupesu katappayogavasena jivitindriyavicchedena sopi vicchijjatiti na
panatipatassa asambhavo, napi ahetuko, na ca payogo nippayojano. Paccuppa-
nnesu sankharesu katappayogavasena tadanantaram uppajjanarahassa sankha-
rakalapassa tatha anuppattito khanikdnanca sankharanam khanikamaranassa
idha maranabhavena anadhippetatta santatimaranassa ca yathavuttanayena
sahetukabhavato na ahetukam maranam, nirthakesupi sankharesu yathapa-
ccayam uppajjitva atthibhavamatteneva attano attano anurupaphaluppadananiya-
tani karananiyeva karontiti vuccati, yatha padipo pakasetiti, tatheva ghatakavo-
haro. Na ca kevalassa vadhadhippayasahabhuno cittacetasikakalapassa panati-
pato icchito, santanavasena vattamanasseva pana icchitoti attheva panatipatena
kammabandho. Santanavasena vattamanananca padipadinam atthakiriyasiddhi
dissatiti. Ayanca vicarana adinnadanadisupi yathasambhavam vibhavetabba.
Tasma panatipata. Na pativiratati appativirata.

Adinnassa adanam adinnadanam, parassa haranam theyyam corikati vuttam
hoti. Tattha adinnanti parapariggahitam, yattha paro yathakamakaritam apajjanto
adandaraho anupavajjo ca hoti. Tasmim parapariggahite (..0220) parapariggahita-
sannino tadadayaka-upakkamasamutthapika theyyacetana adinnadanam. Tam
hine parasantake appasavajjam, panite mahasavajjam. Kasma? Vatthupanitataya.
Tatha khuddake parasantake appasavajjam, mahante mahasavajjam. Kasma?
Vatthumahantataya payogamahantataya ca. Vatthusamatte pana sati gunadhi-
kanam santake vatthusmim mahasavajjam, tamtamgunadhikam upadaya tato tato
hinagunassa santake vatthusmim appasavajjam. Vatthugunanam pana sama-
bhave sati kilesanam payogassa ca mudubhave appasavajjam, tibbabhave maha-
savajjam.

Tassa panca sambhara- parapariggahitam, parapariggahitasannita, theyya-
cittam, upakkamo, tena harananti. Cha payoga sahatthikadayova. Te ca kho yatha-
nurdpam theyyavaharo, pasayhavaharo, parikappavaharo, paticchannavaharo,



kusavaharoti imesam avaharanam vasena pavatta. Ettha ca mantaparijappanena
parasantakaharanam vijjamayo payogo. Vina mantena tadisena iddhanubhavasi-
ddhena kayavacipayogena parasantakassa akaddhanam iddhimayo payogoti
veditabbo.

Kamesiuti methunasamacaresu. Micchacaroti ekantanindito I|lamakacaro.
Lakkhanato pana asaddhammadhippayena kayadvarappavatta agamaniyatthana-
vitikkamacetana kamesu micchacaro. Tattha agamaniyatthanam nama purisanam
tava maturakkhitadayo dasa, dhanakkitadayo dasati visati itthiyo, itthisu pana
dvinnam sarakkhasaparidandanam, dasannanca dhanakkitadinanti dvadasannam
itthinam annapurisa. Svayam micchacaro siladigunarahite agamaniyatthane appa-
savajjo, siladigunasampanne mahasavajjo. Gunarahitepi ca abhibhavitva miccha
carantassa mahasavajjo, ubhinnam samanacchandataya appasavajjo. Samana-
cchandabhavepi kilesanam upakkamananca mudutaya appasavajjo, tibbataya
mahasavajjo. Tassa cattaro sambhara- agamaniyavatthu, tasmim sevanacittam,
sevanapayogo, maggenamaggappatipatti-adhivasananti. Tattha attano ruciya
pavattitassa tayo, balakkarena pavattitassa tayoti anavasesaggahanena cattaro
datthabba, atthasiddhi pana tiheva. Eko payogo sahatthikova.

Musati (..0221) visamvadanapurekkharassa atthabhanjako kayavacipayogo,
visamvadanadhippayena panassa paravisamvadakakayavacipayogasamuttha-
pika cetana musavado. Aparo nayo musati abhitam vatthu, vadoti tassa bhitato
tacchato vinnapanam. Tasma atatham vatthum tathato param vinnapetukamassa
tathavinnapanapayogasamutthapika cetana musavado.

So yamattham bhanjati, tassa appataya appasavajjo, mahantataya



mahasavajjo. Apica gahatthanam attano santakam adatukamataya natthiti adina-
yappavatto appasavajjo, sakkhina hutva atthabhanjanavasena vutto mahasavaijjo.
Pabbajitanam appakampi telam va sappim va labhitva hasadhippayena "ajja
game telam nadi manne sandati'ti plranakathanayena pavatto appasavajjo, adi-
tthamyeva pana “ditthan’ti-adina nayena vadantanam mahasavajjo. Tatha yassa
attham bhanjati, tassa appagunataya appasavajjo, mahagunataya mahasavajjo.
Kilesanam mudutibbatavasena ca appasavajjamahasavajjata labbhateva.

Tassa cattaro sambhara- atatham vatthu, visamvadanacittam, tajjo vayamo,
parassa tadatthavijanananti. Visamvadanadhippayena hi payoge katepi parena
tasmim atthe avinnate visamvadanassa asijjhanato parassa tadatthavijananampi
eko sambharo veditabbo. Keci pana “abhltavacanam, visamvadanacittam,
parassa tadatthavijanananti tayo sambhara’ti vadanti. Sace pana paro dandha-
taya vicaretva tamattham janati, sannitthapakacetanaya pavattatta kiriyasamuttha-
pakacetanakkhaneyeva musavadakammuna bajjhati.

Surati pitthasura, pilvasura, odanasura, kinnapakkhitta, sambharasamyuttati
panca sura. Merayanti pupphasavo, phalasavo, madhvasavo, gulasavo sambhara-
samyuttoti panca asava. Tadubhayampi madaniyatthena majjam. Yaya cetanaya
tam pivati, s3 pamadakaranatta pamadatthanam. Lakkhanato pana yathavuttassa
suramerayasankhatassa majjassa bijato patthaya madavasena kayadvarappa-
vatta pamadacetana suramerayamajjapamadatthanam. Tassa majjabhavo, patu-
kamyatacittam, tajjo vayamo, ajjhoharananti cattaro sambhara. Akusalacitteneva
cassa patabbato ekantena savajjabhavo (..0222). Ariyasavakanam pana vatthum
ajanantanampi mukham na pavisati, pagevajanantanam. Addhapasatamattassa
panam appasavajjam, addhalhakamattassa panam tato mahantam mahasavajjam,
kayasancalanasamattham bahum pivitva gamaghatakadikammam karontassa
mahasavajjameva. Papakammanhi panatipatam patva khinasave mahasavajjam,
adinnadanam patva khinasavassa santake mahasavajjam, micchacaram patva
khinasavaya bhikkhuniya vitikkame, musavadam patva musavadena sangha-
bhede, surapanam patva kayasancalanasamattham bahum pivitva gamaghataka-
dikammam mahasavajjam. Sabbehipi cetehi musavadena sanghabhedova maha-
savajjo. Tanhi katva kappam niraye paccati.

Idani etesu sabhavato, arammanato, vedanato, miulato, kammato, phalatoti
chahi akarehi vinicchayo veditabbo. Tattha sabhavato panatipatadayo sabbepi
cetanasabhavava. Arammanato panatipato jivitindriyarammanato sankharara-
mmano, adinnadanam sattarammanam va sankhararammanam va, micchacaro
photthabbavasena sankhararammano, sattarammanoti eke. Musavado sattara-
mmano va sankhararammano va, surapanam sankhararammanam. Vedanato
panatipato dukkhavedano, adinnadanam tivedanam, micchacaro sukhamajjhatta-
vasena dvivedano, tatha surapanam. Sannitthapakacittena pana ubhayampi
majjhattavedanam na hoti. Musavado tivedano. Mulato panatipato dosamohava-
sena dvimilako, adinnadanam musavado ca dosamohavasena valobhamohava-
sena va, micchacaro surapananca lobhamohavasena dvimilam. Kammato musa-



vadoyevettha vacikammam, sesam catubbidhampi kayakammameva. Phalato
sabbepi apayupapattiphala ceva sugatiyampi appayukatadinanavidha-anittha-
phala cati evamettha sabhavadito vinicchayo veditabbo.

Appativiratati samadanaviratiya sampattaviratiya ca abhavena na pativirata.
Dussilati tato eva pancasilamattassapi abhavena nissila. Papadhammati lamaka-
dhamma, hinacara. Panatipata pativiratoti (..0223) sikkhapadasamadanena pana-
tipatato virato, araka thito. Esa nayo sesesupi.

Idhapi panatipataveramani-adinam sabhavato arammanato, vedanato, milato,
kammato, samadanato, bhedato, phalato ca vinnatabbo vinicchayo. Tattha sabha-
vato pancapi cetanayopi honti viratiyopi, virativasena pana desana agata. Ya
panatipata viramantassa “ya tasmim samaye panatipata arati virati ti evam vutta
kusalacittasampayutta virati. Sa pabhedato tividha- sampattavirati, samadanavi-
rati, samucchedaviratiti. Tattha asamadinnasikkhapadanam attano jativayabahu-
saccadini paccavekkhitva “ayuttametam amhakam katun’ti sampattavatthum avi-
tikkamantanam uppajjamana virati sampattavirati nama. Samadinnasikkhapa-
danam sikkhapadasamadane taduttari ca attano jivitampi pariccajitva vatthum avi-
tikkamantanam uppajjamana virati samadanavirati nama. Ariyamaggasampayutta
pana virati samucchedavirati nama, yassa uppattito patthaya ariyapuggalanam
“panam ghatessama’ti cittampi na uppajjati. Tasu samadanavirati idhadhippeta.

Arammanato panatipatadinam arammananeva etesam arammanani. Vitikkami-
tabbatoyeva hi virati nama hoti. Yatha pana nibbanarammano ariyamaggo kilese
pajahati, evam jivitindriyadi-arammanayeva ete kusaladhamma panatipatadini
dussilyani pajahanti. Vedanato sabbapi sukhavedanava.

Milato nanasampayuttacittena viramantassa alobha-adosa-amohavasena
timdla honti, hanavippayuttacittena viramantassa alobha-adosavasena dvimila.
Kammato musavada veramani vacilkammam, sesa kayakammam. Samadanato
annassa garutthaniyassa santike tam alabhantena sayameva va panca silani
ekajjham patiyekkam va samadiyantena samadinnani honti. Bhedato gahatthanam
yam yam vitikkantam, tam tadeva bhijati, itaram na bhijjati. Kasma? Gahattha hi
anibaddhasila honti, yam yam sakkonti, tam tadeva rakkhanti. Pabbajitanam pana
ekasmim vitikkante sabbani bhijjantiti.

Phalatoti (..0224) panatipata veramaniya cettha angapaccangasampannata,
arohaparinahasampatti, javanasampatti, suppatitthitapadata, caruta, muduta,
sucita, surata, mahabbalata, vissatthavacanata, sattanam piyamanapata, abhijja-
parisata, acchambhita, duppadhamsiyata, parupakkamena amaranata, mahapari-
varata, suvannata, susanthanata, appabadhata, asokata, piyamanapehi avippa-
yogo, dighayukatati evamadini phalani.

Adinnadana veramaniya mahadhanadhannata, anantabhogata, thirabhogata,
icchitanam bhoganam khippam patilabho, rajadihi asadharanabhogata, ularabho-
gata, tattha tattha jetthakabhavo, natthibhavassa ajananata, sukhaviharitati evama-
dini.

Abrahmacariya veramaniya vigatapaccatthikata, sabbasattanam piyamanapata,



annapanavatthacchadanadinam labhita, sukhasupanata, sukhapatibujjhanata,
apayabhayavimokkho, itthibhavanapumsakabhavanam abhabbata, akkodhanata,

saccakarita, amankuta, aradhanasukhata, paripunnindriyata, paripunnalakkha-
nata, nirasankata, appossukkata, sukhaviharita, akutobhayata, piyavippayogabha-
voti evamadini. Yasma pana micchacaraveramaniya phalanipi ettheva antoga-
dhani, tasma (abrahmacariya veramaniya).

Musavada veramaniya vippasannindriyata, vissatthamadhurabhanita, samasita-
suddhadantata, natithtulata, natikisata, natirassata, natidighata, sukhasampha-
ssata, uppalagandhamukhata, susstusakaparisata, adeyyavacanata, kamaladala-
sadisamudulohitatanujivhata, alinata, anuddhatatati evamadini.

Suramerayamajjapamadatthana veramaniya atitanagatapaccuppannesu kicca-
karaniyesu appamadata, nanavantata, sada upatthitassatita, uppannesu kiccaka-
raniyesu thanuppattikapatibhanavantata, analasata, ajalata, anummattata, accha-
mbhita, asarambhita, anissukita, amaccharita, saccavadita, apisuna-apharusa-asa-
mphappalapavadita, katannuta, katavedita, cagavantata, silavantata, ujukata,
akkodhanata, hirottappasampannata (..0225), ujuditthita, mahantata, panditata,
atthanatthakusalatati evamadini phalani. Evamettha panatipataveramani-adi-
nampi sabhavadito vinicchayo veditabbo.

Silavati yathavuttapancasilavasena silava. Kalyanadhammoti sundaradhammo,
saranagamanaparidipitaya ditthisampattiya sampannapannoti attho. Yo pana
putto matapitisu assaddhesu dussilesu ca sayampi tadiso, sopi avajatoyevati
veditabbo. Assaddhiyadayo hi idha avajatabhavassa lakkhanam vutta, te ca
tasmim samvijjanti. Matapitaro pana upadaya puttassa atijatadibhavo vuccatiti.

Yo hoti kulagandhanoti kulacchedako kulavinasako. Chedanattho hi idha
gandhasaddo, “uppalagandhapaccatthika’ti-adisu (para. 65) viya. Keci pana “kula-
dhamsano’ti pathanti, so evattho.

Ete kho putta lokasminti ete atijatadayo tayo putta eva imasmim sattaloke putta
nama, na ito vinimutta atthi. Imesu pana ye bhavanti upasaka ye saranagamana-
sampattiya upasaka bhavanti kammassakatananena kammassa kovida, te ca
pandita pannavanto, pancasiladasasilena sampanna paripunna. Yacakanam
vacanam jananti, tesam mukhakaradassaneneva adhippayapiranatoti vadannd,
tesam va “dehi’ti vacanam sutva “ime pubbe danam adatva evambhita, maya
pana evam na bhavitabban’ti tesam pariccagena tadattham janantiti vadann,
panditanam va kammassakatadidipakam vacanam janantiti vadanni. “Pada-
nNa’ti ca pathanti, padaniya pariccagasilati attho. Tato eva vigatamaccherama-
latta vitamacchara. Abbhaghanati abbhasankhata ghana, ghanameghapatala va
mutto candoviya, upasakadiparisasu khattiyadiparisasu ca virocare virocanti,
sobhantiti attho.

Pancamasuttavannana nitthita.



6. Avutthikasuttavannana

75. Chatthe (..0226) avutthikasamoti avutthikameghasamo. Ekacco hi megho
satapatalasahassapatalo hutva utthahitva thananto gajjanto vijjotanto ekam udaka-
bindumpi apatetva vigacchati, tathijpamo ekacco puggaloti dassento aha “avutthi-
kasamo’ti. Padesavassiti ekadesavassimeghasamo. Padesavassi viyati hi pade-
savassi. Ekacco ekasmimyeva thane thitesu manussesu yatha ekacce tementi,
ekacce na tementi, evam mandam vassati, tathUpamam ekaccam puggalam
dasseti “padesavassi ti. Sabbatthabhivassiti sabbasmim pathavipabbatasamudda-
dike jagatippadese abhivassimeghasamo. Ekacco hi sakalacakkavalagabbham
pattharitva sabbatthakameva abhivassati, tam catuddipikamahamegham eka-
ccassa puggalassa upamam katva vuttam “sabbatthabhivassi’ti.

Sabbesananti sabbesam, ayameva va patho. Na data hotiti adanasilo hoti,
thaddhamaccharitadya na kassaci kinci detiti attho.|ldani danassa khettam deyya-
dhammanca vibhagena dassetum “samanabrahmana’ti-adimaha. Tattha samita-
papasamana ceva pabbajjamattasamana ca bahitapapabrahmana ceva jatimatta-
brahmana ca idha "samanabrahmana’ti adhippeta. Kapana nama duggata dali-
ddamanussa. Addhika nama pathavino paribbayavihina. Vanibbaka nama ye
“ittham detha kantam manapam kalena anavajjam udaggacitta pasannacitta, evam
denta gacchatha sugatim, gacchatha brahmalokan”ti-adina nayena dane niyo-
jenta danassa vannam thomenta vicaranti. Yacaka nama ye kevalam “mutthi-
mattam detha, pasatamattam detha, saravamattam detha’ti appakampi yacamana
vicaranti. Tattha samanabrahmanaggahanena gunakhettam upakarikhettanca
dasseti, kapanadiggahanena karunakhettam. Annanti yamkinci khadaniyam bhoja-
niyam. Pananti ambapanadipanakam. Vatthanti nivasanaparupanadi-acchadanam.
Yananti rathavayhadi antamaso upahanam upadaya gamanasadhanam. Malati
ganthitaganthitabhedam sabbam puppham. Gandhanti yamkinci gandhajatam
pisitam apisitam gandhiipakarananca. Vilepananti chaviragakaranam.



Seyyati mancapithadi ceva pavarakojavadi ca sayitabbavatthu. Seyyaggahanena
cettha asanampi gahitanti datthabbam. Avasathanti vatatapadiparissayavino-
danam patissayam. Padipeyyanti dipakapallikadipadiplpakaranam.

Evam (..0227) kho, bhikkhaveti vijjamanepi deyyadhamme patiggahakanam
evam databbavatthum sabbena sabbam adento puggalo avassikameghasadiso
hoti. Idam vuttam hoti- bhikkhave, yatha so megho satapatalasahassapatalo
hutva utthahitva na kinci vassi vigacchati, evameva yo ularam vipulanca bhogam
samharitva geham avasanto kassaci katacchumattam bhikkham va ulunkamattam
yagum va adatva vigacchati, vivaso maccuvasam gacchati, so avutthikasamo
nama hotiti. Imina nayena sesesupi nigamanam veditabbam. Imesu ca tisu pugga-
lesu pathamo ekamseneva garahitabbo, dutiyo pasamsaniyo, tatiyo, pasamsaniya-
taro. Pathamo va ekanteneva sabbanihino, dutiyo majjhimo, tatiyo uttamoti vedi-
tabbo.

Gathasu samaneti upayogavasena bahuvacanam tatha sesesupi. Laddhanati
labhitva, samane dakkhineyye pavaretva puttho na samvibhajati. Annam pananca
bhojananti annam va panam va annam va bhunjitabbayuttakam bhojanam, tam na
samvibhajati. Ayanhettha sankhepattho- yo atthikabhavena upagate sampatigga-
hake labhitva annadina samvibhagamattampi na karoti, kim so annam danam
dassati, tam evaripam thaddhamacchariyam purisadhamam nihinapuggalam
pandita avutthikasamoti ahu kathayantiti.

Ekaccanam na dadatiti vijamanepi mahati databbadhamme ekesam sattanam
tesu kodhavasena va, deyyadhamme lobhavasena va na dadati. Ekaccanam pave-
cchatiti ekesamyeva pana dadati. Medhavinoti pannavanto pandita jana.

Subhikkhavacoti yo upagatanam yacakanam “annam detha, panam detha’ti-a-
dina tam tam dapeti, so sulabhabhikkhataya subhikkha vaca etassati subhikkha-
vaco. “Subhikkhavassi'tipi pathanti. Yatha loko subhikkho hoti, evam sabbattha-
bhivassitamahamegho subhikkhavassi nama hoti. Evamayampi mahadanehi
sabbatthabhivassi subhikkhavassiti. Amodamano pakiretiti tutthahatthamanaso
sahatthena danam dento patiggahakakhette deyyadhammam pakirento viya hoti,
vacayapi “detha detha”ti bhasati.

ldani (..0228) nam subhikkhavassitabhavam dassetum “yathapi megho”ti-adi
vuttam. Tatrayam sankhepattho- yatha mahamegho pathamam mandaniggho-
sena thanayitva puna sakalanadikandarani ekaninnadam karonto gajjayitva pava-
ssati, sabbatthakameva varina udakena thalam ninnanca abhisandanto pireti
ekogham karoti, evameva idha imasmim sattaloke ekacco ularapuggalo sabbasa-
mataya so mahamegho viya vassitabbatta tadiso yatha dhanam utthanadhigatam
attano utthanaviriyabhinibbattam hoti, evam analaso hutva tanca dhammena
nayena samharitva tannibbattena annena panena annena ca deyyadhammena
patte sampatte vanibbake samma sammadeva desakalanuripanceva icchanuri-
panca tappeti sampavaretiti.

Chatthasuttavannana nitthita.



7. Sukhapatthanasuttavannana

76. Sattame sukhaniti sukhanimittani. Patthayamanoti icchamano akankha-
mano. Silanti gahatthasilam pabbajitasilanca. Gahattho ce gahatthasilam, pabba-
jito ce catuparisuddhisilanti adhippayo. Rakkheyyati samadiyitva avitikkamanto
sammadeva gopeyya. Pasamsa me agacchatiiti “mama kalyano kittisaddo aga-
cchatl’ti icchanto pandito sappanno silam rakkheyya. Silavato hi gahatthassa
tava “asuko asukakulassa putto silava kalyanadhammo saddho pasanno dayako
karako’ti-adina parisamajjhe kalyano kittisaddo abbhuggacchati, pabbajitassa
“asuko nama bhikkhu silava vattasampanno sorato sukhasamvaso sagaravo
sappatisso’ti-adina ...pe... abbhuggacchatiti. Vuttanhetam-

“Puna caparam, gahapatayo, silavato silasampannassa kalyano Kkittisaddo
abbhuggacchati’ti (a. ni. 5.213; uda. 76; mahava. 285).

Tatha (..0229)-

“Akankheyya ce, bhikkhave, bhikkhu- ‘sabrahmacarinam piyo cassam
manapo, garu ca bhavaniyo ca'ti, silesvevassa pariptrakari’ti-adi (ma. ni. 1.65).
Bhoga me uppajjantuti ettha gahatthassa tava silavato kalyanadhammassa

yena yena sippatthanena jivikam kappeti- yadi kasiya, yadi vanijjaya, yadi rajapo-
risena, tam tam yathakalam yathavidhinca ativiya appamattabhavato athassa anu-
ppanna ceva bhoga uppajjanti, uppanna ca bhoga phatim gamissanti. Pabbaji-
tassa pana silacarasampannassa appamadaviharissa sato silasampannassa sila-
sampadaya appicchatadigunesu ca pasanna manussa ularulare paccaye abhiha-

ranti, evamassa anuppanna ceva bhoga uppajjanti, uppanna ca thira honti. Tatha

hi vuttam-

“Puna caparam, gahapatayo, silava silasampanno appamadadhikaranam
mahantam bhogakkhandham adhigacchati’ti (a. ni. 5.213; uda. 76; mahava.
285).

Tatha-

“Akankheyya ce, bhikkhave, bhikkhu- ‘labhi assa civarapindapatasenasana-
gilanapaccayabhesajjaparikkharanan’ti, silesvevassa pariptrakari'ti (ma. ni.
1.65) ca-

Sesam vuttanayameva.

Gathasu patthayanoti patthayanto. Tayo sukheti tini sukhani. Vittalabhanti
dhanalabham, bhoguppattinti attho. Visesato cettha pasamsaya cetasikasukham,
bhogehi kayikasukham, itarena upapattisukham;tatha pathamena ditthadhamma-
sukham, tatiyena samparayasukham, dutiyena ubhayasukham gahitanti vedi-
tabbam.

Idani pasamsadikaranassa silassa viya pasamsadinampi visesakaranam papa-
mittaparivajjanam kalyanamittasevananca adinavanisamsehi saddhim dassento
“akaronto’ti-adimaha. Tattha sankiyoti papasmim parisankitabbo “addha imina



papam katam va karissati va, tatha hesa (..0230) papapurisehi saddhim sancarati’ -
ti. Assati imassa papajanasevino puggalassa upari, assa va puggalassa avanno
abhiltopi papajanasevitaya ruhati virGlhim vepullam apajjati pattharati. Assati va
bhummatthe samivacanam, tasmim puggaleti attho. Sa ve tadisako hotiti yo
yadisam papamittam va kalyanamittam va bhajati upasevati ca, so puggalo
bhimibhagavasena udakam viya tadisova hoti, papadhammo kalyanadhammo va
hoti. Kasma? Sahavaso hitadiso; yasma sahavaso samsaggo uparago viya phali-
kamanisu purisa-upanissayabhtutam puggalakaram gahapeti, tasma papapugga-
lena saha vaso na katabboti adhippayo.

Sevamano sevamananti param pakatisuddham puggalam kalena kalam
attanam sevamanam sevamano bhajamano papapuggalo, tena va seviyamano.
Samphuttho samphusanti tena pakatisuddhena puggalena sahavasena samsa-
ggena samphuttho papapuggalo sayampi, tatha tam phusanto. Saro diddho
kalapam vati yatha nama saro visena diddho litto sarakalapagato sarasamihasa-
nkhatam sarakalapam attana phuttham alittampi upalimpati, evam papena upalepa-
bhaya dhiroti dhitisampannatta dhiro panditapuriso papasahayo na bhaveyya.

Putimaccham kusaggenati yatha kucchitabhavena pitibhdtam maccham kusa-
tinaggena yo puriso upanayhati putabandhavasena bandhati, tassa te kusa aputi-
kapi pltimacchasambandhena piti duggandhameva vayanti. Evam balupaseva-
nati evamsampada balajanipasevana datthabba. Evam dhiripasevanati yatha
asurabhinopi patta tagarasambandhena surabhim vayanti, evam panditipase-
vana pakatiya asilavato sillasamadanadivasena silagandhavayanassa karanam
hoti.

Tasmati yasma akalyanamittasevanaya kalyanamittasevanaya ca ayam ediso
adinavo anisamso ca, tasma pattaputasseva palasaputassa viya duggandhasuga-
ndhavatthusamsaggena asadhusadhujanasannissayena ca. Natva sampakamatta-
noti attano dukkhudrayam sukhudrayanca phalanipphattim (..0231) natva janitva
asante papamitte na upaseveyya, sante upasante vantadose pasatthe va pandite
seveyya. Tatha hi asanto nirayam nenti, santo papenti suggatinti. Iti bhagava
pathamagathaya yathavuttani tini sukhanimittani dassetva tato parahi pancahi
gathahi patipakkhaparivajjanena saddhim pasamsasukhassa agamanam
dassetva osanagathaya tinnampi sukhanam agamanakaranena saddhim osana-
sukham dasseti.

Sattamasuttavannana nitthita.

8. Bhidurasuttavannana

77. Atthame bhidurayanti bhiduro ayam. Kayoti ripakayo. So hi angapacca-
nganam kesadinanca samihatthena, evam kucchitanam jegucchanam ayo uppa-
ttidesotipi kayo. Tatrayam vacanattho- ayanti etthati ayo. Ke ayanti? Kucchita



kesadayo. Iti kucchitanam ayotipi kayo. Atthato pana catusantativasena pavatta-
mananam bhitupadayadhammanam punjo. ldam vuttam hoti- bhikkhave, ayam
catumahabhitamayo ripakayo bhiduro bhedanasilo bhedanasabhavo khane
khane viddhamsanasabhavoti. “Bhindarayan’tipi patho, so evattho. ViAfAananti
tebhumakam kusaladicittam. Vacanattho pana- tam tam arammanam vijanatiti
vinnanam. Yanhi sanjananapajananavidhuram arammanavijananam upaladdhi,
tam vinnanam. Viragadhammanti virajjanadhammam, palujjanasabhavanti attho.
Sabbe upadhiti khandhipadhi, kilesGpadhi, abhisankhartpadhi, pancakamaguni-
padhiti ete “upadhiyati ettha dukkhan”ti upadhisannita sabbepi upadanakkhandha-
kilesabhisankharapancakamagunadhamma hutva abhavatthena anicca, udaya-
bbayappatipilanatthena dukkha, jaraya maranena cati dvidha viparinametabbasa-
bhavataya pakativijahanatthena viparinamadhamma. Evamettha aniccadassana-
sukhataya rUpadhamme vinnananca visum gahetva puna upadhivibhagena
sabbepi tebhiumakadhamme ekajjham gahetva aniccadukkhanupassanamukhena
tathabujjhanakanam puggalanam ajjhasayena sammasanacaro.kathito. Kama-
ncettha (..0232) lakkhanadvayameva paliyam agatam, “yam dukkham, tadanatta”-
ti (sam. ni. 3.15) pana vacanato dukkhalakkhaneneva anattalakkhanampi dassita-
mevati veditabbam.

Gathayam upadhisu bhayam disvati upadhisu bhayatupatthanananavasena
bhayam disva, tesam bhayitabbatam passitva. Imina balavavipassanam dasseti.
Bhayatupatthanananameva hi vibhajitva visesavasena adinavanupassana nibbi-
danupassanati ca vuccati. Jatimarapnamaccagati evam sammasanto vipassana-
nanam maggena ghatetva maggaparamparaya arahattam patto jatimaranam atito
nama hoti. Katham? Sampatva paramam santinti paramam uttamam anuttaram
santim sabbasankharipasamam nibbanam adhigantva. Evambhito ca kalam
kankhati bhavitattoti catunnam ariyamagganam vasena bhavanabhisamayani-
pphattiya bhavitakayasilacittapannatta bhavitatto maranam jivitanca anabhina-
ndanto kevalam attano khandhaparinibbanakalam kankhati udikkhati, na tassa
katthaci patthana hotiti. Tenaha-

“Nabhinandami maranam, nabhinandami jivitam;



Kalanca patikankhami, nibbisam bhatako yatha”ti. (theraga. 606);

Atthamasuttavannana nitthita.

9. Dhatusosamsandanasuttavannana

78. Navame dhatusoti dhatuto. Dhatiti ca ajjhasayadhatu ajjhasayasabhavo
adhippeto, yo adhimuttitipi vuccati. Samsandantiti taya dhatusabhagataya yatha-
dhatu yatha-ajjhasayam alliyanti ekato honti. Samentiti taya eva samanajjhasaya-
taya ekacitta hutva samagacchanti annamannam bhajanti upasankamanti, attano
rucibhavakhantiditthiyo va tattha tattha same karonta pavattanti. Hinadhimuttikati
hine kamagunadike adhimutti etesanti hinadhimuttika, hinajjhasaya. Kalyanadhimu-
ttikati kalyane nekkhammadike adhimutti etesanti kalyanadhimuttika, panitajjha-
saya. Sace hi acariyupajjhaya na silavanto (..0233), antevasikasaddhiviharika ca
silavanto, te acariyupajjhayepi na upasankamanti, attano sadise saruppabhikkhi-
yeva upasankamanti. Sace pana acariyupajjhaya silavanto, itare na silavanto,
tepi na acariyupajjhaye upasankamanti, attano sadise hinadhimuttikeyeva upasa-
nkamanti. Evam upasankamanam pana na kevalam etarahi eva, atha kho atitana-
gatepiti dassento “atitampi, bhikkhave”ti-adimaha. Sankhepato samkilesadha-
mmesu abhinivittha hinadhimuttika, vodanadhammesu abhinivittha kalyanadhimu-
ttika.

Idam pana dussilanam dussilasevanameva, silavantanam silavantasevana-
meva, duppannanam duppannasevanameva, pannavantanam pannavantasevana-
meva ko niyametiti? Ajjhasayadhatu niyameti. Sambahula kira bhikkht ekasmim
game bhikkhacaram caranti. Te manussa bahum bhattam aharitva pattani ptretva
“yathasabhagam paribhunjatha’ti vatva uyyojesum. Bhikkhl ahamsu “avuso,
manussa dhatusamyuttakamme payojenti’ti. Evam ajjhasayadhatu niyametiti.
Dhatusamyuttena ayamattho dipetabbo- gijjhakltapabbatasminhi gilanaseyyaya
nipanno bhagava arakkhatthaya parivaretva vasantesu sariputtamoggallanadisu
ekamekam attano parisaya saddhim cankamantam oloketva bhikkhl amantesi
“passatha no tumhe, bhikkhave, sariputtam sambahulehi bhikkhThi saddhim
cankamantanti. Evam, bhante. Sabbe kho ete, bhikkhave, bhikkhl mahapanna’ti
(sam. ni. 2.99) sabbam vittharetabbam.

Gathasu samsaggati samkilesato sahavasadivasena samayogato, atha va
dassanasamsaggo, savanasamsaggo, samullapasamsaggo, sambhogasamsaggo,
kayasamsaggoti evam pancavidhe samsagge yato kutoci samsaggato. Vanatho
jatoti kileso uppanno maggena asamuhato. Asamsaggena chijjatiti samsaggapati-
kkhepena kayavivekadina pubbabhage chijjitva puna accantasamsaggena samu-
cchedavivekena chijjati pahiyati. Ettavata sankhepato hinadhimuttiya samudayo
atthangamo ca dassito hoti.

Yasma (..0234) pana te samsagga te ca kilesa kosajjavasena uppajjanti ceva



vaddhanti ca, na viriyarambhavasena, tasma hinadhimuttike kusitapuggale
vajjetva kalyanadhimuttike araddhaviriye sevantena asamsaggena samsaggajo
vanatho chinditabboti yathavuttamattham vittharato dassento kusitasevanaya tava
adinavam pakasetum “parittam darun”ti-adimaha.

Tattha parittam darunti khuddakam katthamayam kullam. Yatha side mahanna-
veti yatha khuddakam kullam aruhitva mahasamuddam taritukamo tiram appatva
samuddamajjheyeva sideyya, patitva macchakacchapabhakkho bhaveyya. Evam
kusitam agamma, sadhujivipi sidatiti evameva kusitam viriyarambharahitam kilesa-
vasikam puggalam nissaya tena katasamsaggo sadhujivipi parisuddhajivo parisu-
ddhasilopi samano hinasamsaggato uppannehi kamavitakkadihi khajjamano
param gantum asamattho samsarannaveyeva sidati. Tasmati yasma evam ana-
tthavaho kusitasamsaggo, tasma tam agamma alasiyanuyogena kucchitam sida-
titi kusitam. Tato eva hinaviriyam nibbiriyam akalyanamittam parivajjeyya. Ekante-
neva pana kayavivekadinanceva tadangavivekadinanca vasena pavivittehi, tato
eva kilesehi arakatta ariyehi parisuddhehi nibbanam patipesitattabhavato pahita-
ttehi arammanalakkhanipanijjhananam vasena jhayanato jhayilhi sabbakalam
paggahitaviriyataya araddhaviriyehi panditehi sappannehiyeva saha avaseyya
samvaseyyati.

Navamasuttavannana nitthita.

10. Parihanasuttavannana

79. Dasame parihanaya samvattantiti avuddhiya bhavanti, maggadhigamassa
paripanthaya honti. Adhigatassa pana maggassa parihani nama natthi. “Tayo
dhamma’ti dhammadhitthanavasena udditthadhamme puggaladhitthanaya desa-
naya vibhajanto “idha, bhikkhave, sekho bhikkhi” ti-adimaha.

Tattha kammam aramitabbato aramo etassati kammaramo. Kamme ratoti
kammarato. Kammaramatam kammabhiratim anuyutto payuttoti (..0235) kammara-
matamanuyutto. Tattha kammam nama itikattabbam kammam, seyyathidam- civa-
ravicaranam, civarakaranam, upatthambhanam, pattatthavikam, amsabandhanam,
kayabandhanam, dhamakaranam, adharakam, padakathalikam, sammajjaniti eva-
madinam upakarananam karanam, yanca vihare khandaphulladipatisankharanam
. Ekacco hi etani karonto sakaladivasam etaneva karoti. Tam sandhayetam vuttam.
Yo pana etesam karanavelayameva etani karoti, uddesavelayam uddesam
ganhati, sajjhayavelayam sajjhayati, cetiyanganavattadikaranavelayam cetiyanga-
navattadini karoti, manasikaravelayam manasikaram karoti sabbatthakakamma-
tthane va parihariyakammatthane va, na so kammaramo nama. Tassa tam-

“Yani kho pana tani sabrahmacarinam uccavacani kimkaraniyani, tattha
dakkho hoti analaso, tatrupayaya vimamsaya samannagato, alam katum alam

samvidhatun’ti (di. ni. 3.345; a. ni. 10.18)-



Adina satthara anunnatakaranameva hoti.

Bhassaramoti yo bhagavata patikkhittarajakathadivasena rattindivam vitina-
meti, ayam bhasse pariyantakari na hotiti bhassaramo nama. Yo pana rattimpi
divapi dhammam katheti, panham vissajjeti, ayam appabhasso bhasse pariyanta-
kariyeva. Kasma? “Sannipatitanam vo, bhikkhave, dvayam karaniyam- dhammi
va katha, ariyo va tunhibhavo’ti (ma. ni. 1.273) vuttavidhimyeva patipannoti.

Niddaramoti yo yavadattham udaravadehakam bhunjitva seyyasukham, passa-
sukham, middhasukham anuyunjati, yo ca gacchantopi nisinnopi thitopi thinami-
ddhabhibhtto niddayati, ayam niddaramo nama. Yassa pana karajakayagela-
nnena cittam bhavangam otarati, nayam niddaramo, tenevaha-

“Abhijanami kho panaham, aggivessana, gimhanam pacchime mase paccha-
bhattam pindapatappatikkanto catuggunam sanghatim pannapetva dakkhinena
passena sato sampajano niddam okkamita’ti (ma. ni. 1.387).

Ettha (..0236) ca puthujjanakalyanakopi sekhotveva veditabbo. Tasma tassa
sabbassapi visesadhigamassa itaresam upari visesadhigamassa ca parihanaya
vattantiti veditabbam. Sukkapakkhassa vuttavipariyayena atthavibhavana vedi-
tabba.

Gathasu uddhatoti cittavikkhepakarena uddhaccena uddhato avipasanto. Appa-
kiccassati anunnatassapi vuttappakarassa kiccassa yuttappayuttakaleyeva kara-
nato appakicco assa bhaveyya. Appamiddhoti “divasam cankamena nisajjaya’ti-a-
dina vuttajagariyanuyogena niddarahito assa. Anuddhatoti bhassaramataya uppa-
jjanakacittavikkhepassa abhassaramo hutva parivajjanena na uddhato vipasanta-
citto, samahitoti attho. Sesam pubbe vuttanayatta suvinneyyameva. ltiimasmim
vagge pathamadutiyapancamachatthasattama-atthamanavamesu suttesu vattam
kathitam, itaresu vattavivattam.

Dasamasuttavannana nitthita.

Tatiyavaggavannana nitthita.

4. Catutthavaggo

1. Vitakkasuttavannana

80. Catutthavaggassa pathame akusalavitakkati akosallasambhuta vitakka,
micchavitakkati attho. Anavannattipatisamyuttoti ettha anavannattiti anavanna
parehi attano ahilitata aparibhitata, “aho vata mam pare na avajaneyyun’ti evam
pavatto icchacaro, taya anavannattiya patisamyutto samsattho, tam va arabbha
pavatto anavannattipatisamyutto vitakko. Tasma “katham nu kho mam pare



gahattha ceva pabbajita ca na orakato daheyyun’ti sambhavanakamyataya iccha-
care, thatva pavattitavitakkassetam adhivacanam. Labhasakkarasilokapatisamyu-
ttoti civaradilabhena ceva sakkarena ca kittisaddena (..0237) ca arammanakarana-
vasena patisamyutto. Paranuddayatapatisamyuttoti paresu anuddayatapatiripa-
kena gehasitapemena patisamyutto. Yam sandhaya vuttam-

“Samsattho viharati rajuhi rajamahamattehi brahmanehi gahapatikehi titthi-
yehi titthiyasavakehi sahanandi sahasoki, sukhitesu sukhito, dukkhitesu
dukkhito, uppannesu kiccakaraniyesu attanava yogam apajjati ti (sam. ni. 3.3; 4.
241; vibha. 888).

Gathasu anavannattiya patisamyutto puggalo anavannattisamyutto. Labhasa-
kkare garavo etassa, na dhammeti labhasakkaragaravo. Sukhadukkhesu ama
saha bhavati amacca, sahayasadisa upatthaka. Tehi gehasitapemavasena saha
nandanasilo sahanandi amaccehi, imina paranuddayatapatisamyuttam vitakkam
dasseti. Ara samyojanakkhayati imehi tihi vitakkehi abhibhiito puggalo samyojana-
kkhayato arahattato dire, tassa tam dullabhanti attho.

Puttapasunti putte ca pasavo ca. Puttasaddena cettha daradayo; pasusaddena
assamahimsakhettavatthadayo ca sangahita. Vivaheti vivahakarapane. Imina ava-
hopi sangahito. Samharaniti pariggahani, parikkharasangahaniti attho. “Santhava-
ni"ti ca pathanti, mittasanthavaniti attho. Sabbattha hitvati sambandho. Bhabbo so
tadiso bhikkhuti so yathavuttam sabbam papancam pariccajitva yatha satthara
vuttaya sammapatipattiya, tatha passitabbato tadiso samsare bhayam ikkhatiti
bhikkhu uttamam sambodhim arahattam pattum arahati.

Pathamasuttavannana nitthita.

2. Sakkarasuttavannana

81. Dutiye sakkarenati sakkarena hetubhiitena, atha va sakkarenati sakkarahe-
tuna, sakkarahetukena va. Sakkaranhi nissaya (..0238) idhekacce puggala
papiccha icchapakata icchacare thatva “sakkaram nibbattessama”ti anekavihitam
anesanam appatiripam apajjitva ito cuta apayesu nibbattanti, apare yathasa-
kkaram labhitva tannimittam manamadamacchariyadivasena pamadam apajjitva
ito cuta apayesu nibbattanti. Yam sandhaya vuttam- “sakkarena



abhibhita pariyadinnacitta’ti. Tattha abhibhatati ajjhotthata. Pariyadinnacittati
khepitacitta, icchacarena manamadadina ca khayam papitakusalacitta. Atha va
pariyadinnacittati parito adinnacitta, vuttappakarena akusalakotthasena yatha
kusalacittassa uppattivaro na hoti, evam samantato gahitacittasantanati attho. Asa-
kkarenati hiletva paribhavitva parehi attani pavattitena asakkarena hetuna, asa-
kkarahetukena va manadina. Sakkarena ca asakkarena cati kehici pavattitena
sakkarena kehici pavattitena asakkarena ca. Ye hi kehici pathamam sakkata
hutva tehiyeva asarabhavam natva paccha asakkata honti, tadise sandhaya
vuttam “sakkarena ca asakkarena ca’ti.

Ettha sakkarena abhibhtta devadattadayo nidassetabba. Vuttampi cetam-

“Phalam ve kadalim hanti, phalam velum phalam nalam;
sakkaro kapurisam hanti, gabbho assatarim yatha’ti. (sam. ni. 1.183; a. ni. 4.
68; culava. 335);
Sadhinam upari katena asakkarena abhibhiita dandakirajakalingarajamajjhara-
jadayo nidassetabba. Vuttampi cetam-
“Kisanhi vaccham avakiriya dandaki,
ucchinnamilo sajano sarattho;
kukkulaname nirayamhi paccati,
tassa phulingani patanti kaye.
“Yo (..0239) sannate pabbajite avancayi,
dhammam bhanante samane adusake;
tam nalikeram sunakha parattha,
sangamma khadanti viphandamanam”. (ja. 2.17.70-71);
“Upahacca manam majjho, matangasmim yasassine;
saparisajjo ucchinno, majjharannam tada aht’ti. (ja. 2.19.96);

Sakkarena ca asakkarena ca abhibhita annatitthiya nataputtadayo nidasse-
tabba.

Gathasu ubhayanti ubhayena sakkarena ca asakkarena ca. Samadhi na vika-
mpatiti na calati, ekaggabhavena titthati. Kassa pana na calatiti aha "appamadavi-
harino”ti. Yo pamadakaradhammanam ragadinam sutthu pahinatta appamadavi-
hari araha, tassa. So hi lokadhammehi na vikampati. Sukhumaditthivipassakanti
phalasamapatti-attham sukhumaya ditthiya pannaya abhinham pavattavipassa-
natta sukhumaditthivipassakam. Upadanakkhayaramanti catunnam upadananam
khayam pariyosanabhitam arahattaphalam aramitabbam etassati upadanakkha-
yaramam. Sesam vuttanayameva.

Dutiyasuttavannana nitthita.

3. Devasaddasuttavannana

82. Tatiye devesiti thapetva arlipavacaradeve ceva asannadeve ca tadannesu



upapattidevesu. Devasaddati devanam pitisamudaharasadda. Niccharantiti anna-
mannam alapasallapavasena pavattanti. Samaya samayam upadayati samayato
samayam paticca. ldam vuttam hoti- yasmim kale thita te deva tam kalam
agamma nam passissanti, tato tam samayam sampattam agammati. “Samayam
samayam upadaya’ti ca keci pathanti, tesam (..0240) tam tam samayam paticcati
attho. Yasmim samayeti yada “atthikankallpama kama”ti-adina (ma. ni. 1.234;
paci. 417), “sambadho gharavaso’ti-adina (di. ni. 1.191; sam. ni. 2.154) ca
kamesu gharavase ca adinava, tappatipakkhato nekkhamme anisamsa ca
sudittha honti, tasmim samaye. Tada hissa ekantena pabbajjaya cittam namati. Ari-
yasavakoti ariyassa buddhassa bhagavato savako, savakabhavam upagantu-
kamo, ariyasavako va avassambhavi. Antimabhavikam savakabodhisattam
sandhaya ayamarambho. Kesamassum oharetvati kese ca massunca oharetva
apanetva. Kasayani vatthani acchadetvati kasayena rattataya kasayani brahmaca-
riyam carantanam anucchavikani vatthani nivasetva ceva parupitva ca. Agarasma
anagariyam pabbajjaya cetetiti agarasma ghara nikkhamitva anagariyam
pabbajjam pabbajeyyanti pabbajjaya ceteti pakappeti, pabbajatiti attho. Ettha ca
yasma agarassa hitam kasivanijjadikammam agariyanti vuccati, tanca pabbajjaya
natthi, tasma pabbajja anagariyanti natabba.

Marenati kilesamarena. Sangamaya cetetiti yujjhanatthaya cittam uppadeti,
maram abhivijetum sannayhati. Yasma pana evarupassa patipajjanakapugga-
lassa devaputtamaropi antarayaya upakkamati, tasma tassapi vasena marenati
ettha devaputtamarenatipi attho veditabbo. Tassapi ayam icchavighatam karissa-
tevati. Yasma pana pabbajitadivasato patthaya khuraggato va patthaya silani
samadiyanto parisodhento samathavipassanasu kammam karonto yatharaham
tadangappahanavikkhambhanappahananam vasena kilesamaram paripateti
nama, na yujjhati nama sampaharassa abhavato, tasma vuttam “marena saddhim
sangamaya ceteti ti.

Sattannanti kotthasato sattannam, pabhedato pana te sattatimsa honti. Katham?
Cattaro satipatthana, cattaro sammappadhana, cattaro iddhipada, pancindriyani,
panca balani, satta bojjhanga, ariyo atthangiko maggoti. Evam pabhedato sattatim-
savidhapi satipatthanadikotthasato satteva hontiti vuttam “sattannan”ti. Bodhipa-
kkhiyananti bujjhanatthena bodhiti laddhanamassa ariyapuggalassa magganana-
sseva va pakkhe bhavanam bodhipakkhiyanam (..0241), bodhikotthasiyananti
attho. “Bodhipakkhikanan”tipi patho, bodhipakkhavantanam, bodhipakkhe va niyu-
ttananti attho. Bhavananuyogamanuyuttoti vipassanam ussukkapetva ariyamagga-
bhavananuyogamanuyutto. Vipassanakkhane hi satipatthanadayo pariyayena
bodhipakkhiya nama, maggakkhaneyeva pana te nippariyayena bodhipakkhiya
nama honti.

Asavanam khayati kamasavadinam sabbesam asavanam khaya. Asavesu hi
khinesu sabbe kilesa khinayeva honti. Tena arahattamaggo vutto hoti. Anasa-
vanti asavavirahitam. Cetovimuttim pannavimuttinti ettha cetovacanena arahatta-
phalasamadhi, pannavacanena tamsampayutta ca panna vutta. Tattha samadhi



ragato vimuttatta cetovimutti, panna avijjaya vimuttatta pannavimuttiti veditabba.
Vuttanhetam bhagavata-

“Yo hissa, bhikkhave, samadhi, tadassa samadhindriyam. Ya hissa,
bhikkhave, panna, tadassa pannindriyam. Iti kho, bhikkhave, ragaviraga cetovi-
mutti, avijjaviraga pannavimutti’ti (sam. ni. 5.516).

Apicettha samathaphalam cetovimutti, vipassanaphalam pannavimuttiti vedi-
tabba. Dittheva dhammeti imasmimyeva attabhave. Sayam abhinna sacchika-
tvati attanayeva abhivisitthaya pannaya paccakkham katva aparappaccayena
natva. Upasampajja viharatiti papunitva sampadetva viharati. Tameva sangama-
sisam abhivijiya ajjhavasatiti maram abhivijinitva vijitavijayatta tena katasangama-
sankhatassa ariyamaggassa sisabhiitam arahattaphalasamapatti-issariyatthanam,
abhibhavanto avasati, samapajjati icceva attho.Ime ca devasadda ditthasaccesu
devesu pavattanti, visesato suddhavasadevesiti veditabbam.

Gathasu mahantanti siladigunamahattena mahantam. Vitasaradanti sarajjaka-
ranam kilesanam abhavena vigatasarajjam apagatamankubhavam. Purisajannati
assadisu assajaniyadayo viya purisesu ajaniyabhita (..0242) uttamapurisa. Dujja-
yamajjhabhuti pacurajanehi jetum asakkuneyyam kilesavahinim abhibhavi ajjho-
tthari. “Ajjayi tipi pathanti, ajiniti attho. Jetvana maccuno senam, vimokkhena ana-
varanti lokattayabhibyapanato diyaddhasahassadivibhagato ca vipulatta annehi
avaritum patisedhetum asakkuneyyatta ca anavaram, maccuno marassa senam
vimokkhena ariyamaggena jetva yo tvam dujjayam ajayi, tassa Namo, te purisaja-
nnati sambandho.

Ititi vuttappakarena. Hi-iti nipatamattam. Etam pattamanasam adhigatarahattam
khinasavam devata namassantiti vuttamevattham nigamanavasena dasseti. Atha
va ititi imina karanena. Kim pana etam karanam? Namucisenavijayena pattamana-
sattam. Imina karanena tam devata namassantiti attho. Idani tam karanam
phalato dassetum “tanhi tassa na passanti, yena maccuvasam vaje”ti vuttam.
Tassattho- yasma tassa purisdajannassa panidhaya gavesantapi deva anuma-
ttampi tam karanam na passanti, yena so maccuno maranassa vasam vaje upaga-
ccheyya. Tasma tam visuddhideva namassantiti.

Tatiyasuttavannana nitthita.

4. Pancapubbanimittasuttavannana

83. Catutthe yadati yasmim kale. Devoti upapattidevo. Tayo hi deva- sammuti-
deva, upapattideva, visuddhidevati. Tesu sammutideva nama rajano khattiya. Upa-
pattideva nama catumaharajikato patthaya taduparideva. Visuddhideva nama
khinasava. Ildha pana kamavacaradevo adhippeto. Tena vuttam “devoti upapatti-
devo’ti. Devakayati devasamihato, devatthanato va, devalokatoti attho. Samiha-
nivasavacako hi ayam kayasaddo. Cavanadhammoti maranadhammo, ayukkha-



yena va punnakkhayena va upatthitamaranoti attho.

Pancassa (..0243) pubbanimittani patubhavantiti assa upatthitamaranassa
devaputtassa panca maranassa pubbanimittani uppajjanti, pakasani va honti. Mala
milayantiti tena pilandhitamala majjhanhikasamaye atape khitta viya milata vihata-
sobha honti.

Vatthani kilissantiti saradasamaye vigatavalahake akase abbhussakkamanaba-
lasUriyasadisappabhani nanaviragavannani tena nivatthaparutavatthani tam
khanamyeva kaddame khipitva madditani viya vihatappabhani malinani honti.

Kacchehi seda muccantiti suparisuddhajatimani viya susikkhitasippacariyaraci-
tasuvannapatima viya ca pubbe sedamalajallikarahitasarirassa tasmim khane
ubhohi kacchehi sedadhara sandanti paggharanti. Na kevalanca kacchehiyeva,
sakalasariratopi panassa sedajalakannika muccatiyeva, yena amuttamuttajalaga-
vacchito viya tassa kayo hoti.

Kaye dubbanniyam okkamatiti pubbe patisandhito patthaya yathanubhavam
ekayojanam dviyojanam yava dvadasayojanamattampi padesam abhaya pharitva
vijjotamano kayo hoti khandiccapaliccadivirahito, na sitam na unham upaghatakam,
devadhita solasavassuddesika viya hoti, devaputto visativassuddesiko viya,



tam khanamyeva nippabhe nitteje kaye viripabhavo anupavisati santhati.

Sake devo devasane nabhiramatiti attano accharaganehi saddhim kilanaparica-
ranakadibbasane na ramati, na cittassadam labhati. Tassa kira manussagana-
naya sattahi divasehi maranam bhavissatiti imani pubbanimittani patubhavanti.
So tesam uppattiya “evarlipaya nama sampattiya vina bhavissami’ti balavasoka-
bhibhtito hoti. Tenassa kaye mahaparilaho uppajjati, tena sabbato gattehi seda
muccanti. Cirataram kalam aparicitadukkho tam adhivasetum asakkonto ekacco
“dayhami dayhami'ti kandanto paridevanto katthaci assadam alabhanto vija-
ppanto vilapanto tahim tahim ahindati. Ekacco satim upatthapetva (..0244) kayava-
cahi vikaram akarontopi piyavippayogadukkham asahanto vihannamano vicarati.

Imani pana pubbanimittani yatha loke mahapunnanam rajarajamahamattadinam-
yeva ukkapatabhiimicalacandaggahadini nimittani pannayanti, na sabbesam; eva-
meva mahesakkhadevanamyeva pannayati. Uppannani ca tani “imani maranassa
pubbanimittani nama’ti keci deva jananti, na sabbe. Tattha yo mandena kusalaka-
mmena nibbatto, so “idani ko janati, ‘kuhim nibbattissami’ti bhayati. Yo pana
mahapunno, so “bahum maya danam dinnam, silam rakkhitam, punnam upacitam,
ito cutassa me sugatiyeva patikankha’ti na bhayati na vikampati. Evam upatthita-
pubbanimittam pana tam gahetva devata nandanavanam pavesenti sabbadevalo-
kesu nandanavanam atthiyeva.

Tihi vacahi anumodentiti idani vuccamanehi tihi vacanehi anumodenti, modam
pamodam uppadenti, assasenti, abhivadanavasena va tamkhananuridpam
pamodam karonti. Keci pana “anumodenti’ti padassa “ovadanti’ti vadanti. ltoti
devalokato. Bhoti alapanam. Sugatinti sundaragatim, manussalokam sandhaya
vadanti. Gacchati patisandhiggahanavasena upehi.

Evam vutteti evam tada tehi devehitassa “ito bho sugatim gaccha’ti-adina vatta-
bbavacane bhagavata vutte anfhataro namagottena apakato tassam parisayam
nisinno anusandhikusalo eko bhikkhu “ete sugati-adayo bhagavata avisesato
vutta avibhita, handa te vibhitatare karapessami'ti etam “kimnu kho, bhante”ti-a-
divacanam avoca. Saddhadigunavisesapatilabhakaranato deviupapattihetuto ca
manussattam devanam abhisammatanti aha “manussattam kho bhikkhu devanam
sugatigamanasankhatan” ti.

Sugatigamanasankhatanti “sugatigamanan”ti samma kathitam, vannitam thomi-
tanti attho. Yam manussabhutoti ettha yanti kiriyaparamasanam, tena patilabha-
titi ettha patilabhanakiriya amasiyati, yo saddhapatilabhoti attho. Manussabhutoti
manussesu uppanno, manussabhavam va (..0245) patto. Yasma devaloke uppa-
nnanam tathagatassa dhammadesana yebhuyyena dullabha savanaya, na tatha
manussanam, tasma vuttam “manussabhito’ti. Tathagatappavedite dhammavina-
yeti tathagatena bhagavata desite sikkhattayasangahe sasane. Tanhi dhammato
anapetatta dhammo ca, asayanuripam vineyyanam vinayanato vinayo cati
dhammavinayo, upanissayasampattiya va dhammato anapetatta dhammam appa-
rajakkhajatikam vinetiti dhammavinayo. Dhammeneva va vinayo, na dandasatthe-
hiti dhammavinayo, dhammayutto va vinayoti dhammavinayo, dhammaya va saha



maggaphalanibbanaya vinayoti dhammavinayo, mahakarunasabbannutannanadi-
dhammato va pavatto vinayoti dhammavinayo. Dhammo va bhagava dhamma-
bhito dhammakayo dhammassami, tassa dhammassa vinayo, na takkiyananti
dhammavinayo, dhamme va maggaphale nipphadetabbavisayabhtute va pavatto
vinayoti dhammavinayoti vuccati. Tasmim dhammavinaye.

Saddham patilabhatiti “svakkhato bhagavata dhammo’ti-adina saddham uppa-
deti. Saddho hiimasmim dhammavinaye yathanusittham patipajjamano ditthadha-
mmikasamparayikaparamatthe aradhessati. Suladdhalabhasankhatanti ettha
yatha hirannasuvannakhettavatthadilabho sattanam upabhogasukham avahati,
khuppipasadidukkham patibahati, dhanadaliddiyam vipasameti, muttadiratanapa-
tilabhahetu hoti, lokasantatinca avahati; evam lokiyalokuttara saddhapi yathasa-
mbhavam lokiyalokuttaram vipakasukhamavahati, saddhadhurena patipannanam
jatijaradidukkham patibahati, gunadaliddiyam vipasameti, satisambojjhangadirata-
napatilabhahetu hoti, lokasantatinca avahati. Vuttanhetam-

“Saddho silena sampanno, yaso bhogasamappito;
yam yam padesam bhajati, tattha tattheva pjito”ti. (dha. pa. 303);

Evam saddhapatilabhassa suladdhalabhata veditabba. Yasma panayam
saddhapatilabho anugamiko anannasadharano sabbasampattihetu, lokiyassa ca
hirannasuvannadidhanalabhassa karanam. Saddhoyeva hi danadini punnani
katva wularularavittGpakaranani adhigacchati, tehi ca attano (..0246) paresanca
atthameva sampadeti. Assaddhassa pana tani anatthavahani honti, idha ceva
samparaye cati, evampi saddhaya suladdhalabhata veditabba. Tatha hi-

“Saddha bandhati patheyyam”. (sam. ni. 1.79).

“Saddha dutiya purisassa hoti’ti ca. (sam. ni. 1.36, 59).

“Saddhidha vittam purisassa setthan’ti ca. (sam. ni. 1.73; su. ni. 184).

“Saddhahattho mahanago’ti ca. (a. ni. 6.43; theraga. 694).

“Saddha bijam tapo vutthi'ti ca. (sam. ni. 1.197; su. ni. 77).

“Saddhesiko, bhikkhave, ariyasavako’ti (a. ni. 7.67) ca.

“Saddhaya tarati oghan’ti ca. (sam. ni. 1.246)-

Anekesu thanesu anekehi karanehi saddha samvannita.

Idani yaya saddhaya sasane kusaladhammesu suppatitthito nama hoti niyamo-
kkantiya, tam saddham dassetum “sa kho panassa”ti-adi vuttam. Tattha assati
imassa bhaveyyati attho. Nivitthati abhinivittha cittasantanam anupavittha. Mulaja-
tati jatamidla. Kim pana saddhaya milam nama? Saddheyyavatthusmim okappa-
nahetubhito upayamanasikaro. Apica sappurisasevana saddhammassavanam
yonisomanasikaro dhammanudhammappatipattiti cattari sotapattiyangani miulani
veditabbani. Patitthitati ariyamaggadhigamena kenaci akampaniyabhavena ava-
tthita. Tenevaha “dalha asamhariya’ti. Dalhati thira. Asamhariyati kenaci samha-
ritum va hapetum va apanetum va asakkuneyya. Iti te deva tassa sotapattimagga-
samadhigamam asisanta evam vadanti. Attano devaloke kamasukhipabhogara-
hameva hi ariyapuggalam te icchanti. Tenaha “ehi, deva, punappunan’ti.

Gathasu punnakkhayamaranampi jivitindriyupacchedeneva hotiti aha “cavati



ayusankhaya”ti. Anumodatanti anumodantanam. Manussanam sahabyatanti (..0247
manussehi sahabhavam. Saha byetiti sahabyo, sahapavattanako, tassa bhavo
sahabyata. Nivitthassati nivittha bhaveyya. Yavajivanti yava jivitappavattiya, yava
parinibbanati attho.

Appamananti sakkaccam bahum ularam bahukkhattunca karanavasena pama-
narahitam. Nirupadhinti kilesGpadhirahitam, suvisuddham nimmalanti attho.
Yasma pana te deva mahaggatakusalam na icchanti kamalokasamatikkamanato,
kamavacarapunnameva icchanti, tasma evamettha attho veditabbo- “ito devalo-
kato cuto manussesu uppajjitva vinnutam patto kdyaduccaritadim sabbam ducca-
ritam pahaya kayasucaritadim sabbam sucaritam ularam vipulam upacinitva ariya-
maggena agatasaddho bhavahi’ti. Yasma pana lokuttaresu pathamamaggam
dutiyamaggampi va icchanti attano devalokupapattiya anativattanato, tasma
tesampi vasena “appamanam nirlGpadhin’tipadanam attho veditabbo- pamanaka-
ranam ditthekattha-olarikakamaragadikilesanam upacchedena appamanam, satta-
mabhavato va uppajjanarahassa khandhilpadhissa tamnibbattaka-abhisankhari-
padhissa tamtammaggavajjhakilestipadhissa ca pahanena tesam anibbattanato
nirupadhisankhatanibbanasannissitatta ca nirupadhiti.

Evam accantameva apayadvarapidhayakam kammam dassetva idani saggasa-
mpattinibbattakakammam dassetum “tato opadhikan”ti-adi vuttam. Tattha opadhi-
kanti upadhivepakkam attabhavasampattiya ceva bhogasampattiya ca nibbatta-
kanti attho. Upadhiti hi attabhavo vuccati. Yathaha “santekaccani papakani
kammasamadanani upadhisampattipatibahitani na vipaccanti'ti (vibha. 810).
Kamagunapi. Yathaha “upadhihi narassa socana’ti (sam. ni. 1.12; su. ni. 34).
Tatrayam vacanattho- upadhiyati ettha sukhadukkhanti upadhi, attabhavo kama-
guna ca. Upadhikaranam silam etassa, upadhim va arahatiti opadhikam, punnam,
tam bahum ularam katva. Katham? Danena. Dananhi itarehi sukaranti evam
vuttam. Danenati va padena abhayadanampi vuttam, na amisadanamevati sila-
ssapi sangaho datthabbo. Yasma pana te deva asurakayahanim ekanteneva
devakayaparipdrinca icchanti, tasma tassa upayam (..0248) dassenta “afnepi
macce saddhamme, brahmacariye nivesaya’ti dhammadane niyojenti. Yada
viduti yasmim kale deva devam cavantam vidl vijaneyyum, tada imaya yathavu-
ttaya anukampaya dukkhapanayanakamyataya “deva, ime devakaye punappunam
uppajjanavasena ehi agacchahi’ti ca anumodentiti.

Catutthasuttavannana nitthita.

5. Bahujanahitasuttavannana

84. Pancame loketi ettha tayo loka- sattaloko, sankharaloko, okasalokoti. Tesu
indriyabaddhanam ripadhammanam arGpadhammanam rlGparipadhammananca
santanavasena vattamananam samuho sattaloko, pathavipabbatadibhedo okasa-



loko, ubhayepi khandha sankharaloko. Tesu sattaloko idha adhippeto. Tasma
loketi sattaloke. Tatthapi na devaloke, na brahmaloke, manussaloke. Manussalo-
kepi na annasmim cakkavale, imasmimyeva cakkavale. Tatrapi na sabbatthanesu,
“puratthimaya disdaya gajangalam nama nigamo, tassa aparena mahasala, tato
param paccantima janapada, orato majjhe; puratthimadakkhinaya disaya salla-
vati nama nadi, tato param paccantima janapada, orato majjhe; dakkhinaya disaya
setakannikam nama nigamo, tato param paccantima janapada, orato majjhe;
pacchimaya disaya thinam nama brahmanagamo, tato param paccantima jana-
pada, orato majjhe; uttaraya disaya usiraddhajo nama pabbato, tato param pacca-
ntima janapada, orato majjhe’ti (mahava. 259) evam paricchinne ayamato tiyoja-
nasate vittharato addhateyyayojanasate parikkhepato navayojanasate majjhima-
dese uppajjati tathagato. Na kevalanca tathagatova paccekabuddha aggasavaka
asitimahathera buddhamata buddhapita cakkavattiraja anne ca sarappatta
brahmanagahapatika ettheva uppajjanti. Idha pana tathagatavareyeva sabbattha-
kavasena ayam nayo labbhati, itaresu ekadesavasena.

Uppajjamana (..0249) uppajjantitiidam pana ubhayampi vippakatavacanameva,
uppajjanta bahujanahitatthaya uppajjanti, na annena



karanenati evamettha attho veditabbo. Evarlpanhettha saddalakkhanam na
sakka annena saddalakkhanena patibahitum.

Apica uppajjamano nama uppajjati nama uppanno namati ayam pabhedo vedi-
tabbo. Tathagato hi mahabhiniharam karonto, buddhakare dhamme pariyesanto,
paramiyo plrento, panca mahapariccage pariccajanto, natatthacariyam caranto,
lokatthacariyam, buddhatthacariyam kotim papento, paramiyo puretva tusitabha-
vane titthanto, tato otaritva carimabhave patisandhim ganhanto, agaramajjhe
vasanto, abhinikkhamanto, mahapadhanam padahanto, paripakkanano bodhi-
mandam aruyha marabalam vidhamento pathamayame pubbenivasam anussa-
ranto, majjhimayame dibbacakkhum visodhento, pacchimayame paticcasamu-
ppade nanam otaretva anekakaram sabbasankhare sammasitva sotapattimaggam
pativijjhanto yava anagamiphalam sacchikarontopi uppajjamano eva nama, araha-
ttamaggakkhane uppajjati nama, arahattaphalakkhane pana uppanno nama.
Buddhananhi savakanam viya na patipatiya iddhividhananadinam uppadana-
kiccam atthi, saheva pana arahattamaggena sakalopi buddhagunarasi agatova
nama hoti. Tasma te nibbattasabbakiccatta arahattaphalakkhane uppanna nama
honti. Idha arahattaphalakkhanam sandhaya “uppajjati’ti vutto. Uppanno hotiti
ayanhettha attho.

Savakopi khinasavo savakabodhiya hetubhiite punnasambhare sambharanto
pubbayogam pubbacariyam gatapaccagatavattam purento carimabhave nibba-
ttanto anukkamena vinnutam patva samsare adinavam disva pabbajjaya cetaya-
mano pabbajjam matthakam papetva siladini paripurento dhutadhamme sama-
daya vattamano jagariyam anuyunjanto nanani nibbattento vipassanam pattha-
petva hetthimamagge adhigacchantopi uppajjamano eva nama, arahattamagga-
kkhane uppajjati nama, arahattaphalakkhane pana uppanno nama. Sekkho pana
pubblpanissayato patthaya yava gotrabhunana uppajjamano nama, pathamama-
ggakkhane uppajjati nama, pathamaphalakkhanato patthaya uppanno nama. Etta-
vata “tayome, bhikkhave, puggala loke uppajjamana uppajjanti’ti padanam attho
vutto hoti.

Idani (..0250) bahujanahitayati-adisu bahujanahitayati mahajanassa hitatthaya.
Bahujanasukhayati mahajanassa sukhatthaya. Lokanukampayati sattalokassa
anukampam paticca. Katarasattalokassati? Yo tathagatassa dhammadesanam
sutva dhammam pativijjhati, amatapanam pivati, tassa. Bhagavato hi dhammaca-
kkappavattanasuttantadesanaya annatakondannappamukha attharasa brahmako-
tiyo dhammam  pativijhimsu. Evam vyava subhaddaparibbajakavinayana
dhammam patividdhasattanam ganana natthi, mahasamayasuttantadesanayam
mangalasuttam, cllarahulovadam, samacittadesanayanti imesu catlisu thanesu
abhisamayam pattasattanam paricchedo natthi. Evametassa aparimanassa satta-
lokassa anukampaya. Savakassa pana arahato sekkhassa ca lokanukampaya
uppatti dhammasenapati-adihi dhammabhandagarikadihi ca desitadesanaya pati-
vedhappattasattanam vasena, aparabhage ca mahamahindattheradihi desitadesa-
naya patividdhasaccanam vasena, yavajjatana ito param anagate ca sasanam



nissaya saggamokkhamaggesu patitthahantanam vasenapi ayamattho vibhave-
tabbo.

Apica bahujanahitayati bahujanassa hitatthaya, nesam pannasampattiya dittha-
dhammikasamparayikahitipadesakoti. Bahujanasukhayati bahujanassa sukha-
tthaya, cagasampattiya upakaranasukhasampadayakoti. @Lokanukampayati
lokassa anukampanatthaya, mettakarunasampattiya matapitaro viya lokassa
rakkhita gopitati. Atthaya hitaya sukhaya devamanussananti idha devamanussa-
ggahanena bhabbapuggale veneyyasatte eva gahetva tesam nibbanamaggapha-
ladhigamaya tathagatassa uppatti dassita pathamavare, dutiyatatiyavaresu pana
arahato sekkhassa ca vasena yojetabbam. Tattha atthayati imina paramatthaya,
nibbanayati vuttam hoti. Hitayati tamsampapakamaggatthayati vuttam hoti. Nibba-
nasampapakamaggato hi uttarim hitam nama natthi. Sukhayati phalasamapattisu-
khatthayati vuttam hoti, tato uttari sukhabhavato. Vuttanhetam “"ayam samadhi
paccuppannasukho ceva ayatinca sukhavipako’ti (di. ni. 3.355; a. ni. 5.27; vibha.
804).

Tathagatoti-adinam (..0251) padanam attho hettha vutto. Vijjacaranasampanno-
ti-adisu tissopi vijja bhayabherave (ma. ni. 1.34 adayo) agatanayena, chapi vijja
chalabhinnavasena, atthapi vijja ambatthasutte agatati vijjahi, silasamvaradihi,
pannarasahi caranadhammehi ca, anannasadharanehi sampanno samannaga-
toti vijjacaranasampanno. Sobhanagamanatta, sundaram thanam gatatta, samma
gatatta, samma gadatta ca sugato. Sabbatha viditalokatta lokavidu. Natthi etassa
uttaroti anuttaro. Purisadamme purisaveneyye sareti vinetiti purisadammasarathi.
Ditthadhammikasamparayikaparamatthehi yatharaham anusasatiti sattha. Sabba-
ssapi neyyassa sabbappakarena sayambhunanena buddhatta buddhoti aya-
mettha sankhepo, vittharo pana visuddhimaggato (visuddhi. 1.132-133) gahe-
tabbo.

So dhammam deseti adi ...pe... pariyosanakalyananti so bhagava sattesu
karunnam paticca hitvapi anuttaram vivekasukham dhammam deseti. Tanca kho
appam va bahum va desento adikalyanadippakarameva deseti. Katham? Ekaga-
thapi hi samantabhaddakatta dhammassa pathamapadena adikalyana, dutiyatati-
yehi majjhekalyana, pacchimena pariyosanakalyana. Ekanusandhikam suttam
nidanena adikalyanam, nigamanena pariyosanakalyanam, sesena majjheka-
lyanam. Nananusandhikam suttam pathamena anusandhina adikalyanam,
pacchimena pariyosanakalyanam, sesehi majjhekalyanam. Sakalopi va sasana-
dhammo attano atthabhitena silena adikalyano, samathavipassanamaggapha-
lehi majjhekalyano, nibbanena pariyosanakalyano. Silasamadhihi va adikalyano,
vipassanamaggehi majjhekalyano, phalanibbanehi pariyosanakalyano. Buddhasu-
buddhataya va adikalyano, dhammasudhammataya majjhekalyano, sanghasuppa-
tipattiya pariyosanakalyano. Tam sutva tathattaya patipannena adhigantabbaya
abhisambodhiya va adikalyano, paccekabodhiya majjhekalyano, savakabodhiya
pariyosanakalyano. Suyyamano cesa nivaranavikkhambhanato savanenapi kalya-
nameva avahatiti adikalyano, patipajjiyamano samathavipassanasukhavahanato



patipattiyapi (..0252) sukhameva avahatiti majjhekalyano, tathapatipanno ca pati-
pattiphale nitthite tadibhavavahanato patipattiphalenapi kalyanameva avahatiti
pariyosanakalyano. Nathappabhavatta ca pabhavasuddhiya adikalyano, atthasu-
ddhiya majjhekalyano, kiccasuddhiya pariyosanakalyano. Tena vuttam “so
dhammam deseti adi ...pe... pariyosanakalyanan’ti.

Yam pana bhagava dhammam desento sasanabrahmacariyam maggabrahma-
cariyanca pakaseti, nananayehi dipeti, tam yathanurGpam atthasampattiya sattham,
byanjanasampattiya sabyanjanam. Sankasana, pakasana, vivarana, vibhajana,
uttanikarana pannatti-atthapadasamayogato sattham, akkharapadabyanjanakara-
niruttiniddesasampattiya sabyanjanam, atthagambhiratapativedhagambhiratahi
va sattham, dhammagambhiratadesanagambhiratahi sabyanjanam. Atthapatibha-
napatisambhidavisayato va sattham, dhammaniruttipatisambhidavisayato sabya-
Njanam. Panditavedaniyato parikkhakajanappasadakanti sattham, saddheyyato
lokiyajanappasadakanti sabyanjanam. Gambhiradhippayato sattham, uttanapa-
dato sabyanjanam. Upanetabbassa abhavato sakalaparipunnabhavena kevalapari-
punnam, apanetabbassa abhavato niddosabhavena parisuddham, apica patipa-
ttiya adhigamabyattito sattham, pariyattiya agamabyattito sabyanjanam, siladipa-
ncadhammakkhandhapariptlriya paripunnam, nirupakkilesato nittharanatthaya
pavattito lokamisanirapekkhato ca parisuddham, sikkhattayapariggahitatta
brahmabhitehi setthehi caritabbato tesam cariyabhavato ca brahmacariyam.
Tasma “sattham sabyanjanam ...pe... pakaseti ti vuccati. Pathamoti ganananupu-
bbato sabbalokuttamabhavato ca pathamo puggalo.

Tasseva satthu savakoti tasseva yathavuttagunassa satthu sammasambu-
ddhassa dhammadesanaya savanante jato dhammasenapatisadiso savako, na
plranadi viya patinnamattena satthu savako. Patipadoti patipadasankhatena ari-
yamaggena ariyaya jatiya jato bhavoti patipado, anitthitapatipattikicco patipajjama-
noti attho. Suttageyyadi pariyattidhammo bahum suto etenati bahussuto. Patimo-
kkhasamvaradisilena (..0253) ceva arannikangadidhutangavatehi ca upapanno
sampanno samannagatoti silavatipapanno. Iti bhagava “lokanukampa nama hita-
jjnasayena dhammadesana, sa ca imesu eva tisu puggalesu patibaddha’ti
dasseti. Sesam suvinneyyameva.

Gathasu tassanvayoti tasseva satthu patipattiya dhammadesanaya ca anuga-
manena tassanvayo anujato. Avijjandhakaram vidhamitva saparasantanesu
dhammalokasankhataya pabhaya karanato pabhankara. Dhammamudirayantati
catusaccadhammam kathenta. Apapurantiti ugghatenti. Amatassa nibbanassa.
Dvaram ariyamaggam. Yogati kamayogadito. Satthavahenati veneyyasatthavaha-
nato bhavakantaranittharanato satthavaho, bhagava, tena satthavahena. Sude-
sitam maggamanukkamantiti tena samma desitam ariyamaggam tassa desananu-
sarena anugacchanti patipajjanti. Idhevati imasmimyeva attabhave. Sesam uttana-
meva.

Pancamasuttavannana nitthita.



6. Asubhanupassisuttavannana

85. Chatthe asubhanupassiti asubham anupassanta dvattimsakaravasena ceva
uddhumatakadisu gahitanimittassa upasamharanavasena ca kayasmim asubham
asubhakaram anupassaka hutva viharatha. Anapanassatiti anapane sati, tam
arabbha pavatta sati, assasapassasapariggahika satiti attho. Vuttanhetam
“ananti assaso, no passaso. Pananti passaso, no assaso ti-adi (pati. ma. 1.160).

Voti tumhakam. Ajjhattanti idha gocarajjhattam adhippetam. Parimukhanti abhi-
mukham. Supatthitati sutthu upatthita. Idam vuttam hoti- anapanassati ca
tumhakam kammatthanabhimukham sutthu upatthita hotati. Atha va parimukhanti
pariggahitaniyyanam. Vuttanhetam patisambhidayam- “pariti pariggahattho,
mukhanti niyyanattho (..0254), satiti upatthanattho, tena vuccati parimukham satin”-
ti (pati. ma. 1.164). Imina catusatipatthanasolasappabheda anapanassatikamma-
tthanabhavana dassitati datthabba.

Evam sankhepeneva ragacaritavitakkacaritanam sappayam patikilamanasika-
rakdyanupassanavasena samathakammatthanam vipassanakammatthananca
upadisitva idani suddhavipassanakammatthanameva dassento “sabbasankharesu
aniccanupassino viharatha”ti aha. Tattha aniccam, aniccalakkhanam, aniccanupa-
ssana, aniccanupassiti idam catukkam veditabbam. Hutva, abhavato, udayabbaya-
yogato, tavakalikato, niccapatikkhepato ca khandhapancakam aniccam nama.
Tassa yo hutva abhavakaro, tam aniccalakkhanam nama. Tam arabbha pavatta
vipassana aniccanupassana. Tam aniccanti vipassako aniccanupassi. Ettha ca
ekadasavidha asubhakatha pathamajjhanam papetva, solasavatthuka ca anapa-
nakatha catutthajjhanam papetva, vipassanakatha ca vittharato vattabba, sa pana
sabbakarato visuddhimagge (visuddhi. 2.737-740) kathitati tattha vuttanayeneva
veditabba.

ldani asubhanupassanadihi nipphadetabbam phalavisesam dassetum “asubha-
nupassinan”ti-adimaha. Tattha subhaya dhatuyati subhabhive, subhanimitteti
attho. Raganusayoti subharammane uppajjanaraho kamaraganusayo. So kesa-
disu uddhumatakadisu va asubhanupassinam asubhanimittam gahetva tattha



pathamajjhanam nibbattetva tam padakam katva vipassanam patthapetva adhiga-
tena anagamimaggena pahiyati, sabbaso samucchindiyatiti attho. Vuttanhetam
“asubha bhavetabba kamaragassa pahanaya’ti (a. ni. 9.3; uda. 31). Bahirati bahi-
ddhavatthukatta anatthavahatta ca bahira bahibhiGta. Vitakkasayati kamasanka-
ppadimicchavitakka. Te hi appahina asayanugata sati paccayasamavaye uppajja-
nato vitakkasayati vutta. Kamavitakko cettha kamaragaggahanena gahito evati
tadavasesa vitakka eva vuttati veditabba. Vighatapakkhikati dukkhabhagiya, iccha-
vighatanibbattanaka va. Te na hontiti (..0255) te pahiyanti. Byapadavitakko, vihim-
savitakko, nativitakko, janapadavitakko, amaravitakko, anavannattipatisamyutto
vitakko, labhasakkarasilokapatisamyutto vitakko, paranuddayatapatisamyutto vita-
kkoti attha, kamavitakkena saddhim navavidha mahavitakka anapanassatisama-
dhina tannissitaya ca vipassanaya pubbabhage vikkhambhita. Tam padakam
katva adhigatena ariyamaggena yatharaham anavasesato pahiyanti. Vuttampi
cetam “anapanassati bhavetabba vitakkupacchedaya’ti (a. ni. 9.3; uda. 31).

Ya avijja, sa pahiyatiti ya saccasabhavapaticchadini sabbanatthakari sakalassa
vattadukkhassa milabhtta avijja, sa aniccanupassinam viharatam samucchijjati.
Idam kira bhagavata aniccakarato vutthitassa sukkhavipassakakhinasavassa
vasena vuttam. Tassayam sankhepattho- tebhimakesu sabbasankharesu anicca-
dito sammasanam patthapetva vipassantanam yada aniccanti pavattamana
vutthanagaminivipassana maggena ghatiyati, anukkamena arahattamaggo uppa-
jjati, tesam aniccanupassinam viharatam avijja anavasesato pahiyati, arahattama-
ggavijja uppajjatiti. Aniccanupassinam viharatanti idam aniccalakkhanassa tesam
pakatabhavato itarassa lakkhanadvayassa gahane upayabhavato va vuttam, na
pana ekasseva lakkhanassa anupassitabbato. Vuttanhetam “yadaniccam tam
dukkham, yam dukkham tadanatta’ti (sam. ni. 3.15). Aparampi vuttam “aniccasa-
nnino hi, meghiya, anattasanna santhati, anattasanni asmimanasamugghatam
papunatiti.

Gathasu anapane patissatoti anapananimittasmim pati pati sato, upatthitassa-
titi attho. Passanti asavakkhayananacakkhuna sankharGpasamam nibbanam
passanto. Atapi sabbadati antaravosanam anapajjitva asubhanupassanadisu
satatam atapi yuttappayutto, tato eva yato vayamamano, niyato va sammattaniya-
mena tattha sabbasankharasamathe nibbane arahattaphalavimuttiya vimuccati.
Sesam vuttanayameva.

Chatthasuttavannana nitthita.

7. Dhammanudhammapatipannasuttavannana

86. Sattame (..0256) dhammanudhammapatipannassati ettha dhammo nama
navavidho lokuttaradhammo, tassa dhammassa anudhammo silavisuddhi-adi
pubbabhagapatipadadhammo, tam dhammanudhammam patipannassa adhi-



gantum patipajjamanassa. Ayamanudhammo hotiti ayam anucchavikasabhavo
patiripasabhavo hoti. Veyyakaranayati kathanaya. Dhammanudhammapatipanno-
yanti yanti karanatthe paccattavacanam. Idam vuttam hoti- yena anudhammena
tam dhammanudhammam patipannoti byakaramano sammadeva byakaronto
nama siya, na tatonidanam vinndhi garahitabbo siyati. Yanti va kiriyaparama-
sanam, tenetam dasseti “yadidam dhammasseva bhasanam, dhammavitakka-
sseva ca vitakkanam tadubhayabhave nanupekkhaya, ayam dhammanudhamma-
patipannassa bhikkhuno tathartdpo ayanti kathanayanurupahetu anucchavikaka-
ranam. Bhasamano dhammamyeva bhaseyyati kathento ce dasakathavatthudha-
mmamyeva katheyya, na tappatipakkhamahicchatadi-adhammam. Vuttanhetam-
“Yayam katha abhisallekhika cetovivaranasappaya ekantanibbidaya vira-
gaya nirodhaya upasamaya abhinndaya sambodhaya nibbanaya samvattati.

Seyyathidam- appicchakatha, santutthikatha, pavivekakatha, asamsaggakatha,

viriyarambhakatha, silakatha, samadhikatha, pannakatha, vimuttikatha, vimutti-

nanadassanakatha, evarlpaya kathaya nikamalabhi hoti akicchalabhi akasirala-

bhi’ti (a. ni. 9.3; uda. 31).

Abhisallekhikaya kathaya labhi eva hi tam bhaseyya. Etena kalyanamittasa-
mpada dassita.

Dhammavitakkanti nekkhammavitakkadim dhammato anapetam vitakkayato
“siladipatipadam pariplressami'ti uparipari ussaho abhivaddhissati. So pana
vitakko siladinam anupakaradhamme vajjetva upakaradhamme anubrthanava-
sena hanabhagiyabhavam apanetva thitibhagiyabhavepi atthatva visesabhagi-
yatam nibbedhabhagiyatanca papanavasena pavattiya anekappabhedo veditabbo.
No adhammavitakkanti kamavitakkam no vitakkeyyati (..0257) attho. Tadubhayam
va panati yadetam paresam anuggahanattham dhammabhasanam attano anugga-
hanattham dhammavitakkananca vuttam. Atha va pana tam ubhayam abhiniva-
jjetva appatipajjitva akatva. Upekkhakoti tathapatipattiyam udasino samathavipa-
ssanabhavanameva anubrihanto vihareyya, samathapatipattiyam upekkhako
hutva vipassanayameva kammam karonto vihareyya. Vipassanampi ussukka-
petva tatthapi sankharupekkhananavasena upekkhako yava vipassanananam
maggena ghatiyati, tava yatha tam tikkham stram pasannam hutva vahati, tatha
vihareyya sato sampajanoti.

Gathasu samathavipassanadhammo aramitabbatthena aramo etassati dhamma-
ramo. Tasmimyeva dhamme ratoti dhammarato. Tasseva dhammassa puna-
ppunam vicintanato dhammam anuvicintayam tam dhammam avajjento, manasi
karontoti attho. Anussarantitameva dhammam upariparibhavanavasena anussa-
ranto. Atha va vimuttayatanasise thatva paresam desanavasena siladidhammo
aramitabbatthena aramo etassati dhammaramo. Tatheva tasmim dhamme rato
abhiratoti dhammarato. Tesamyeva siladidhammanam gatiyo samanvesanto
kamavitakkadinam okasam adatva nekkhammasankappadidhammamyeva anuvi-
cintanato dhammam anuvicintayam. Tadubhayam va pana olarikato dahanto ajjhu-
pekkhitva samathavipassanadhammameva upartpari bhavanavasena anussa-



ranto anubrlihanavasena pavattento. Saddhammati sattatimsappabheda bodhipa-
kkhiyadhamma navavidhalokuttaradhamma ca na parihayati, na cirasseva tam
adhigacchatiti attho.

ldani tassa anussaranavidhim dassento “caram va’ ti-adimaha. Tattha caram
vati bhikkhacaravasena cankamanavasena ca caranto va. Yadi va titthanti
titthanto va nisinno va, uda va sayanti sayanto va. Evam catlsupiiriyapathesu.
Ajjhattam samayam cittanti yathavutte kammatthanasankhate gocarajjhatte attano
cittam ragadikilesanam vipasamanavasena pajahanavasena samayam samento.
Santimevadhigacchatiti accantasantim nibbanameva papunatiti.

Sattamasuttavannana nitthita.

8. Andhakaranasuttavannana

87. Atthame (..0258) akusalavitakkati akosallasambhita vitakka. Andhakarana-
ti-adisu yassa sayam uppajjanti, tam yathabhttadassananivaranena andham karo-
ntiti andhakarana. Na pannacakkhum karontiti acakkhukarana. Annanam karo-
ntiti annanakarana. Pannanirodhikati kammassakatapanna, jhanapanna, vipassa-
napannati ima tisso panna appavattikaranena nirodhentiti pannanirodhika. Anittha-
phaladayakatta dukkhasankhatassa vighatassa pakkhe vattantiti vighatapakkhika.
Kilesanibbanam na samvattayantiti anibbanasamvattanika.

Kamavitakkoti kamapatisamyutto vitakko. So hi kilesakamasahito hutva vatthu-
kamesu pavattati. Byapadapatisamyutto vitakko byapadavitakko. Vihimsapatisam-
yutto vitakko vihimsavitakko. Ime dve ca sattesupi sankharesupi uppajjanti. Kama-
vitakko hi piyamanape satte va sankhare va vitakkentassa uppajjati, byapadavi-
takko appiye amanape satte va sankhare va kujjhitva olokanakalato patthaya yava
nasana uppajjati, vihimsavitakko sankharesu na uppajjati, sankhara dukkhape-
tabba nama natthi, “ime satta hannantu va bajjhantu va ucchijjantu va vinassantu
va ma va ahesun’ti cintanakale pana sattesu uppajjati.

Imeyeva pana kamasankappadayo. Atthato hi kamavitakkadinam kamasanka-
ppadinanca nanakaranam natthi, tamsampayutta pana sannadayo kamasanna-
dayo. Kamadhatu-adinam pana yasma paliyam-

“Kamapatisamyutto takko vitakko ...pe... micchasankappo, ayam vuccati
kamadhatu, sabbepi akusala dhamma kamadhatu. Byapadapatisamyutto takko
vitakko ...pe... micchasankappo, ayam vuccati byapadadhatu. Dasasu aghata-
vatthisu cittassa aghato patighato ...pe... anattamanata cittassa, ayam vuccati
byapadadhatu. Vihimsapatisamyutto takko vitakko micchasankappo (..0259),
ayam vuccati vihimsadhatu. |Idhekacco panina va ledduna va dandena va
satthena va rajjuya va annatarannatarena satte vihetheti, ayam vihimsadhatt’ti
(vibha. 182, 910)-

Agatatta viseso labbhati.



Tattha dve katha sabbasangahikda ca asambhinna ca. Tattha kamadhatuya
gahitaya itara dvepi gahita nama honti. Tato pana niharitva ayam byapadadhatu,
ayam vihimsadhatiti dassetiti ayam sabbasangahikda nama. Kamadhatum
kathento pana bhagava byapadadhatum byapadadhatutthane, vihimsadhatum
vihimsadhatutthane thapetvava avasesam kamadhatu namati kathesiti ayam asa-
mbhinnakatha nama.

Sukkapakkhe vuttavipariyayena attho veditabbo. Nekkhammapatisamyutto
vitakko nekkhammavitakko. So asubhapubbabhage kamavacaro hoti, asubha-
jjJhnane rupavacaro, tam jhanam padakam katva uppannamaggaphalakale loku-
ttaro. Abyapadapatisamyutto vitakko abyapadavitakko. So mettapubbabhage
kamavacaro hoti, mettajhane rupavacaro, tam jhanam padakam katva uppanna-
maggaphalakale lokuttaro. Avihimsapatisamyutto vitakko avihimsavitakko. So
karunapubbabhage kamavacaro, karunajjhane ripavacaro, tam jhanam padakam
katva uppannamaggaphalakale lokuttaro. Yada pana alobho sisam hoti, tada itare
dve tadanvayika honti. Yada metta sisam hoti, tada itare dve tadanvayika honti.
Yada karuna sisam hoti, tada itare dve tadanvayika honti.

Imeyeva pana nekkhammasankappadayo. Atthato hi nekkhammavitakkadinam
nekkhammasankappadinanca nanakaranam natthi, tamsampayutta pana sanna-
dayo nekkhammasannadayo. Nekkhammadhatu-adinam pana yasma paliyam-

“Nekkhammapatisamyutto takko vitakko sankappo, ayam vuccati nekkha-
mmadhatu, sabbepi kusala dhamma nekkhammadhatu. Abyapadapatisamyutto
takko vitakko sankappo, ayam vuccati abyapadadhatu. Ya sattesu metti metta-
yana mettacetovimutti (..0260), ayam vuccati abyapadadhatu. Avihimsapatisam-
yutto takko vitakko sankappo- ayam vuccati avihimsadhatu. Ya sattesu karuna

karunayana karunacetovimutti- ayam vuccati avihimsadhatt”ti. (vibha. 182)-
Agatatta viseso labbhati. Idhapi sabbasangahika, asambhinnati dve katha vuttana-
yeneva veditabba. Sesam suvinneyyameva.

Gathasu vitakkayeti vitakkeyya. Nirakareti



attano santanato nihareyya vinodeyya, pajaheyyati attho. Save vitakkani vicari-
tani, sameti vutthiva rajam samuhatanti yatha nama gimhanam pacchime mase
pathaviyam samihatam samantato utthitam rajam mahato akalameghassa

vassato vutthi thanaso viupasameti, evameva so yogavacaro vitakkani micchavi-
takke ca vicaritani tamsampayuttavicare ca sameti vipasameti samucchindati.
Tathabhito ca vitakkipasamena cetasa sabbesam micchavitakkanam upasama-
nato vitakklpasamena ariyamaggacittena. lIdheva dittheva dhamme, santipadam

nibbanam, samajjhaga samadhigato hotiti.

Atthamasuttavannana nitthita.

9. Antaramalasuttavannana

88. Navame antaramalati ettha antarasaddo-

“Naditiresu santhane, sabhasu rathiyasu ca;

jana sangamma mantenti, manca tanca kimantaran”ti.-
Adisu (sam. ni. 1.228) karane agato. “Addasa mam, bhante, annatara itthi vijjanta-
rikaya bhajanam dhovanti'ti-adisu (ma. ni. 2.149) khane. "Apicayam tapoda
dvinnam mahanirayanam antarikaya agacchati ti-adisu (para. 231) vivare.

“Pitavatthe pitadhaje, pitalankarabhtsite;

pitantarahi vagguhi, apilandhava sobhasT ti.-
Adisu (..0261) (vi. va. 658) uttarisatake. “Yassantarato na santi kopa’ ti-adisu (uda.
20) citte. Idhapi citte eva datthabbo. Tasma antare citte bhava antara. Yasmim
santane uppanna, tassa malinabhavakaranato mala. Tattha malam nama
duvidham- sariramalam, cittamalanti. Tesu sariramalam sedajallikadi sarire
nibbattam, tattha laggam agantukarajanca, tam udakenapi nitharaniyam, na tatha
samkilesikam. Cittamalam pana ragadisamkilesikam, tam ariyamaggeheva nihara-
niyam. Vuttanhetam poranehi-

“Ripena samkilitthena, samkilissanti manava;

rupe suddhe visujjhanti, anakkhatam mahesina.

“Cittena samkilitthena, samkilissanti manava;

citte suddhe visujjhanti, iti vuttam mahesina’ti. (di. ni. attha. 2.373; ma. ni.
attha. 1.106);

Tenaha bhagava “cittasamkilesa, bhikkhave, satta samkilissanti, cittavodana
visujjhanti’ti (sam. ni. 3.100). Tasma bhagava idhapi cittamalavisodhanaya patipa-
jjitabbanti dassento “tayome, bhikkhave, antaramala’ti aha.

Yatha cete lobhadayo sattanam citte uppajjitva malinabhavakara nanappakara-
samkilesavidhayakati antaramala, evam ekato bhunjitva, ekato sayitva, otaraga-
vesi amittasattu viya citte eva uppajjitva sattanam nanavidha-anatthavaha, nana-
ppakaradukkhanibbattakati dassento “antara-amitta”ti-adimaha. Tattha mittapati-
pakkhato amitta, sapattakiccakaranato sapatta, himsanato vadhaka, ujuvipaccani-



kato paccatthika.

Tattha dvihi akarehi lobhadinam amittadibhavo veditabbo. Veripuggalo hi
antaram labhamano attano verissa satthena va sisam pateti, upayena va
mahantam anattham uppadeti. Ime ca lobhadayo pannasirapatanena yonisampa-
tipadanena ca tadisam tato balavataram anattham nibbattenti. Katham? Cakkhu-
dvarasminhi itthadisu arammanesu apathagatesu yatharaham tani arabbha lobha-
dayo uppajjanti, ettavatassa pannasiram (..0262) patitam nama hoti. Sotadvaradi-
supi eseva nayo. Evam tava pannasirapatanato amittadisadisata veditabba.
Lobhadayo pana kammanidana hutva andajadibheda catasso yoniyo upanenti.
Tassa yoni-upagamanamilakani pancavisati mahabhayani dvattimsa kammakara-
nani ca agataneva honti. Evam yonisampatipadanatopi nesam amittadisadisata
veditabba. Iti lobhadayo amittadisadisataya cittasambhitataya ca “antara-amitta”-
ti-adina vutta. Apica amittehi katum asakkuneyyam lobhadayo karonti, amittadi-
bhavo ca lobhadihi jayatiti tesam amittadibhavo veditabbo. Vuttanhetam-

“Diso disam yantam kayira, veri va pana verinam;

micchapanihitam cittam, papiyo nam tato kare’ti. (dha. pa. 42; uda. 33);
Gathasu attano paresanca anattham janetiti anatthajanano. Vuttanhetam-

“Yadapi luddho abhisankharoti kayena vacaya manasa tadapi akusalam;
yadapi luddho lobhena abhibhtto pariyadinnacitto parassa asata dukkham
uppadeti vadhena va bandhena va janiya va garahaya va pabbajanaya va bala-
vamhi balattho iti, tadapi akusalam, itissame lobhaja lobhanidana lobhasamu-
daya lobhapaccaya aneke papaka akusala dhamma sambhavanti’'ti (a. ni. 3.70).
Aparampi vuttam-

“Ratto kho, brahmana, ragena abhibhito pariyadinnacitto attabyabadhayapi
ceteti, parabyabadhayapi ceteti, ubhayabyabadhayapi ceteti, cetasikampi
dukkham domanassam patisamvedeti ' ti-adi (a. ni. 3.54).

Cittappakopanoti cittasankhobhano. Lobho hi lobhaniye vatthusmim uppajja-
mano cittam khobhento pakopento viparinamento vikaram (..0263) apadento
uppajjati, pasadadivasena pavattitum na deti. Bhayamantarato jatam, tam jano
navabujjhatiti tam lobhasankhatam antarato abbhantare attano citteyeva jatam
anatthajananacittappakopanadim bhayam bhayahetum ayam balamahajano nava-
bujjhati na janatiti.

Luddho attham na janatiti attatthaparatthadibhedam attham hitam luddhapu-
ggalo yathabhitam na janati. Dhammam na passatiti dasakusalakammapathadha-
mmampi luddho lobhena abhibhito pariyadinnacitto na passati paccakkhato na
janati, pageva uttarimanussadhammam. Vuttampi cetam-

“Ratto kho, brahmana, ragena abhibhito pariyadinnacitto attatthampi yatha-
bhidtam na pajanati, paratthampi yathabhitam na pajanati, ubhayatthampi yatha-
bhitam na pajanati’ti-adi (a. ni. 3.55).

Andhatamanti andhabhavakaram tamam. Yanti yattha. Bhummatthe hi etam
paccattavacanam. Yasmim kale lobho sahate abhibhavati naram, andhatamam
tada hotiti. Yanti va karanavacanam. Yasma lobho uppajjamano naram sahate



abhibhavati, tasma andhatamam tada hotiti yojana, ya-ta-saddanam ekantasamba-
ndhabhavato. Atha va yanti kiriyaparamasanam, “lobho sahate’ti ettha yadetam
lobhassa sahanam abhibhavanam vuttam. Etam andhabhavakarassa tamassa
gamanam uppadoti attho. Atha va yam naram lobho sahate abhibhavati, tassa
andhatamam tada hoti, tato ca luddho attham na janati, luddho dhammam na
passatiti evamettha attho datthabbo.

Yo ca lobham pahantvanati yo pubbabhage tadangavasena vikkhambhanava-
sena ca yatharaham samathavipassanahi lobham pajahitva tatha pajahanahetu
lobhaneyye dibbepi ripadike upatthite na lubbhati, balavavipassananubhavena
lobho pahiyate tamhati tasma ariyapuggala ariyamaggena lobho pahiyati pajahi-
yati, accantameva pariccajiyati. Yatha kim? Udabinduva pokkharati paduminipa-
nnato udakabindu viya. Sesagathanampi imina nayena attho veditabbo.

Tatha (..0264) dosassa-

“Yadapi duttho abhisankharoti kayena vacaya manasa tadapi akusalam;
yadapi duttho dosena abhibhito pariyadinnacitto parassa asata dukkham uppa-
deti vadhena va bandhena va janiya va garahaya va pabbajanaya va bala-
vamhi balattho iti, tadapi akusalam. Itissame dosaja dosanidana dosasamudaya
dosapaccaya aneke papaka akusala dhamma sambhavanti’ti (a. ni. 3.70).

Tatha-

“Duttho kho, brahmana, dosena abhibhiito pariyadinnacitto attabyabadha-
yapi ceteti, parabyabadhayapi ceteti, ubhayabyabadhayapi ceteti cetasikampi
dukkham domanassam patisamvedeti'ti (a. ni. 3.55).

Tatha-

“Duttho kho, brahmana, dosena abhibhito pariyadinnacitto attatthampi yatha-
bhitam na pajanati, paratthampi yathabhitam na pajanati, ubhayatthampi yatha
bhitam na pajanati’ti (a. ni. 3.55)-

Adisuttapadanusarena anatthajananata atthahanihetuta ca veditabba.

Tatha mohassa “yadapi milho abhisankharoti kdyena vacaya manasa ti-adina
(a. ni. 3.70), "miulho kho, brahmana, mohena abhibhito pariyadinnacitto attabya-
badhayapi ceteti ti-adina(a. ni. 3.55), “attatthampi yathabhitam na pajanati ti-a-
dina (a. ni. 3.55) ca agatasuttapadanusarena veditabba.

Talapakkamva bandhanati talaphalam viya usumuppadena vantato, tatiyama-
ggananuppadena tassa cittato doso pahiyati, pariccajiyatiti attho. Moham vihanti so
sabbanti so ariyapuggalo sabbam (..0265) anavasesam moham catutthamaggena
vihanti vidhamati samucchindati. Adiccovudayam tamanti adicco viya udayam
uggacchanto tamam andhakaram.

Navamasuttavannana nitthita.

10. Devadattasuttavannana



89. Dasame tihi, bhikkhave, asaddhammehi abhibhutoti ka uppatti? Devadatte
hi avicimahanirayam pavitthe devadattapakkhiya annatitthiya ca “samanena gota-
mena abhisapito devadatto pathavim pavittho'ti abbhacikkhimsu. Tam sutva
sasane anabhippasanna manussa “siya nu kho etadevam, yatha ime bhanantiti
asankam uppadesum. Tam pavattim bhikkhlG bhagavato arocesum. Atha bhagava
“na, bhikkhave, tathagata kassaci abhisapam denti, tasma na devadatto maya
abhisapito, attano kammeneva nirayam pavittho’ti vatva tesam micchagaham
patisedhento imaya atthuppattiya idam suttam abhasi.

Tattha asaddhammehiti asatam dhammehi, asantehi va



dhammehi. Atekicchoti buddhehipi anivattaniyatta avicinibbattiya tikicchabhavato
atekiccho, atikicchaniyoti attho. Asantagunasambhavanadhippayena pavatta
papa iccha etassati papiccho, tassa bhavo papicchata, taya. "Aham buddho
bhavissami, sangham pariharissami’ti tassa iccha uppanna. Kokalikadayo papa
lamaka mitta etassati papamitto, tassa bhavo papamittata, taya. Uttarikaraniyeti
jhanabhinnahi uttarikaraniye adhigantabbe maggaphale anadhigate sati eva, tam
anadhigantvati attho. Oramattakenati appamattakena jhanabhinnamattena. Visesa-
dhigamenati uttarimanussadhammadhigamena. Antarati vemajjhe. Vosanam apa-
diti akatakiccova samano “katakiccomhi’ti mannamano samanadhammato
vigamam apajji. Iti bhagava imina suttena visesato puthujjanabhave adinavam
pakasesi bhariyo puthujjanabhavo, yatra hi nama jhanabhinnapariyosana (..0266)
sampattiyo nibbattetvapi anekanatthavaham nanavidham dukkhahetum asantagu-
nasambhavanam asappurisasamsaggam alasiyanuyoganca avijahanto avicimhi
kappatthiyam atekiccham kibbisam pasavissatiti.

Gathasu mati patisedhe nipato. Jatuti ekamsena. Kociti sabbasangahakava-
canam. Lokasminti sattaloke. Idam vuttam hoti “imasmim sattaloke koci puggalo
ekamsena papiccho ma hotli’ti. Tadaminapi janatha, papicchanam yatha gatiti
papicchanam puggalanam yatha gati yadisi nipphatti, yadiso abhisamparayo, tam
iminapi karanena janathati devadattam nidassento evamaha. Panditoti samanna-
toti pariyattibahusaccena panditoti nato. Bhavitattoti sammatoti jhanabhinnahi
bhavitacittoti sambhavito. Tatha hi so pubbe "mahiddhiko godhiputto, mahanu-
bhavo godhiputto’ti dhammasenapatinapi pasamsito ahosi. Jalamva yasasa attha,
devadattoti vissutoti attano kittiya parivarena jalanto viya obhasento viya thito
devadattoti evam vissuto pakato ahosi. “Me suttan”tipi patho, maya sutam suta-
mattam, katipaheneva atathabhitatta tassa tam pandiccadi savanamattamevati
attho.

So samanamanucinno, asajja nam tathagatanti so evambhito devadatto
“buddhopi sakyaputto, ahampi sakyaputto, buddhopi samano, ahampi samano,
buddhopi iddhima, ahampi iddhima, buddhopi dibbacakkhuko, ahampi dibbaca-
kkhuko, buddhopi dibbasotako, ahampi dibbasotako, buddhopi cetopariyanana-
labhi, ahampi cetopariyananalabhi, buddhopi atitanagatapaccuppanne dhamme
janati, ahampi te janami’ti attano pamanam ajanitva sammasambuddham attana
samasamatthapanena samanam 3apajjanto “idanaham buddho bhavissami,
bhikkhusangham pariharissami’ti abhimarapayojana tathagatam asajja asadetva
vihethetva. “Pamadamanujino’tipi pathanti. Tassattho “vuttanayena pamadam (..02¢
apajjanto pamadam nissaya bhagavata saddhim yugaggahacittuppadena saheva
jhanabhinnahi anujino parihino”ti. Avicinirayam patto, catudvaram bhayanakanti
jalanam tattha uppannasattanam va nirantarataya “avici'ti laddhanamam catlsu
passesu catumahadvarayogena catudvaram atibhayanakam mahanirayam patisa-
ndhiggahanavasena patto. Tatha hi vuttam-

“Catukkanno catudvaro, vibhatto bhagaso mito;
ayopakarapariyanto, ayasa patikujjito.



“Tassa ayomaya bhtmi, jalita tejasa yuta;
samanta yojanasatam, pharitva titthati sabbada’ti. (ma. ni. 3.250; a. ni. 3.36;
pe.va. 693-694;ja. 2.19.86-87);

Adutthassati adutthacittassa. Dubbheti diseyya. Tameva papam phusatiti
tameva adutthadubbhim papapuggalam papam nihinam papaphalam phusati
papunati abhibhavati. Bhesmati vipulabhavena gambhirabhavena ca bhimsa-
pento viya, vipulagambhiroti attho. Vadenati dosena. Vihimsatiti badhati asadeti.
Vado tamhi na ruhatiti tasmim tathagate parena aropiyamano doso na ruhati, na
titthati, visakumbho viya samuddassa, na tassa vikaram janetiti attho.

Evam chahi gathahi papicchatadisamannagatassa niraytipagabhavadassanena
dukkhato aparimuttatam dassetva idani tappatipakkhadhammasamannagatassa
dukkhakkhayam dassento “tadisam mittan”ti osanagathamaha. Tassattho- yassa
samma patipannassa magganugo patipattimaggam anugato samma patipanno
appicchatadigunasamannagamena sakalavattadukkhassa khayam pariyosanam
papuneyya. Tadisam buddham va buddhasavakam va pandito sappanno, attano
mittam kubbetha tena mettikam kareyya, tanca seveyya tameva payirupaseyyati.

Iti imasmim vagge chatthasattamasuttesu vivattam kathitam, itaresu vattavi-
vattam kathitam.

Dasamasuttavannana nitthita.

Catutthavaggavannana nitthita.

5. Paincamavaggo

1. Aggappasadasuttavannana

90. Pancamavaggassa (..0268) pathame aggappasadati ettha ayam aggasaddo
adikotikotthasasetthesu dissati. Tatha hesa “ajjatagge, samma dovarika, avarami
dvaram niganthanam niganthinam (ma. ni. 2.70). Ajjatagge panupetam saranam
gatan’ti (di. ni. 1.250; para. 15) ca adisu adimhi dissati. “Teneva angulaggena tam
angulaggam paramaseyya (katha. 441). Ucchaggam velaggan’ti ca adisu kotiyam.
“Ambilaggam va madhuraggam va tittakaggam va (sam. ni. 5.374). Anujanami,
bhikkhave, viharaggena va parivenaggena va bhajetun’ti (ctlava. 318) ca adisu
kotthdse. “Ayam imesam catunnam puggalanam aggo ca settho ca uttamo ca
pavaro ca (a. ni. 4.95). Aggohamasmi lokassa’ti ca adisu (di. ni. 2.31; ma. ni.
3.207) setthe. Svayamidhapi settheyeva datthabbo. Tasma aggesu setthesu
pasada, aggabhuta setthabhuta va pasada aggappasadati attho.

Purimasminca atthe aggasaddena buddhadiratanattayam vuccati. Tesu



bhagava tava asadisatthena, gunavisitthatthena, asamasamatthena ca aggo. So
hi mahabhiniharam dasannam paraminam pavicayanca adim katva tehi bodhisa-
mbharagunehi ceva buddhagunehi ca sesajanehi asadisoti asadisatthena aggo.
Ye cassa guna mahakarunadayo, te sesasattanam gunehi visitthati gunavisittha-
tthenapi sabbasattuttamataya aggo. Ye pana purimaka sammasambuddha sabba-
sattehi asama, tehi saddhim ayameva ripakayagunehi ceva dhammakayagunehi
ca samoti asamasamatthenapi aggo. Tatha dullabhapatubhavato acchariyamanu-
ssabhavato bahujanahitasukhavahato adutiya-asahayadibhavato ca bhagava
loke aggoti vuccati. Yathaha-

“Ekapuggalassa, bhikkhave, patubhavo dullabho lokasmim, katamassa eka-
puggalassa? Tathagatassa arahato sammasambuddhassa.

“Ekapuggalo (..0269), bhikkhave, loke uppajjamano uppajjati acchariyama-
nusso.

“Ekapuggalo, bhikkhave, loke uppajjamano uppajjati bahujana ...pe...
sammasambuddho.

“Ekapuggalo, bhikkhave, loke uppajjamano uppajjati, adutiyo asahayo appa-
timo appatisamo appatibhago appatipuggalo asamo asamasamo dvipadanam
aggo. Katamo ekapuggalo? Tathagato araham sammasambuddho’ti (a. ni.
1.170-172, 174).

Dhammasanghapi annadhammasanghehi asadisatthena visitthagunataya dulla-
bhapatubhavadina ca agga. Tatha hitesam svakkhatatadisuppatipannatadiguna-
visesehi annadhammasangha sadisa appataranihina va natthi, kuto settha. Saya-
meva ca pana tehi visitthagunataya settha. Tatha dullabhuppada-acchariyabhava-
bahujanahitasukhavaha adutiya-asahayadisabhava cate. Yadaggena hi bhagava
dullabhapatubhavo, tadaggena dhammasanghapiti. Acchariyadibhavepi eseva
nayo. Evam aggesu setthesu uttamesu pavaresu gunavisitthesu pasadati aggappa-
sada.

Dutiyasmim pana atthe yathavuttesu aggesu buddhadisu uppattiya aggabhdata
pasada aggappasada. Ye pana ariyamaggena agata aveccappasada, te ekante-
neva aggabhtita pasadati aggappasada. Yathaha “idha, bhikkhave, ariyasavako
buddhe aveccappasadena samannagato hoti'ti-adi (sam. ni. 5.1027). Aggavipaka-
ttapi cete aggappasada. Vuttanhi “agge kho pana pasannanam aggo vipako™ti.

Yavatati yattaka. Sattati panino. Apadati apadaka. Dvipadati dvipadaka. Sesa-
padadvayepi eseva nayo. Va-saddo samuccayattho, na vikappattho. Yatha “anu-
ppanno va kamasavo uppajjati, uppanno va kamasavo pavaddhati’ti (ma. ni. 1.17)
ettha anuppanno ca uppanno cati attho. Yatha ca “bhiGtanam va sattanam thitiya
sambhavesinam va anuggahaya’ti (..0270) (ma. ni. 1.402; sam. ni. 2.12) ettha
bhitananca sambhavesinancati attho. Yatha ca “aggito va udakato va mithubhe-
dato va’ti (di. ni. 2.152; uda. 76; mahava. 286) ettha aggito ca udakato ca mithu-
bhedato cati attho, evam “apada va ...pe... aggamakkhayati'ti etthapi apada ca
dvipada cati sampindanavasena attho datthabbo. Tena vuttam “va-saddo samu-
ccayattho, na vikappattho™ti.



Ripinoti ripavanto. Na ripinoti aripino. Sanninoti sannavanto. Na sanninoti asa-
ARino. Nevasanninasannino nama bhavaggapariyapanna. Ettavata ca kama-
bhavo, rGpabhavo, arlipabhavo, ekavokarabhavo, catuvokarabhavo, pancavokara-
bhavo, sannibhavo, asannibhavo, nevasanninasannibhavoti navavidhepi bhave
satte anavasesato pariyadiyitva dassesi dhammaraja. Ettha hi ripiggahanena
kamabhavo rlipabhavo pancavokarabhavo ekavokarabhavo ca dassito, artipigga-
hanena arlipabhavo catuvokarabhavo ca dassito. Sannibhavadayo pana sariipe-
neva dassita. Apadadiggahanena kamabhavapancavokarabhavasannibhavanam
ekadeso dassitoti.

Kasma panettha yatha adutiyasutte “dvipadanam aggo’ti dvipadanam gahana-
meva akatva apadadiggahanam katanti? Vuccate- adutiyasutte tava setthatarava-
sena dvipadaggahanameva katam. Imasminhiloke settho nama uppajjamano apa-
dacatuppadabahuppadesu na uppajjati, dvipadesuyeva uppajjati. Kataresu dvipa-
desu? Manussesu ceva devesu ca. Manussesu uppajjamano sakalalokam vase
vattetum samattho buddho hutva uppajjati. Anguttaratthakathayam pana “tisaha-
ssimahasahassilokadhatum vase vattetum samattho’ti (a. ni. attha. 1.1.174)
vuttam. Devesu uppajjamano dasasahassilokadhatum vase vattanako maha-
brahma hutva uppajjati, so tassa kappiyakarako va aramiko va sampajjati. i
tatopi setthataravasenesa “dvipadanam aggo’ti tattha vutto, idha pana anavasesa-
pariyadanavasena evam vuttam. Yavattaka hi satta attabhavapariyapanna apada
va ...pe... nevasanninasannino va, tathagato tesam (..0271) aggamakkhayatiti.
Niddharane cetam samivacanam, makaro padasandhikaro. Aggo akkhayatiti pada-
vibhago.

Aggo vipako hotiti agge sammasambuddhe pasannanam yo pasado, so aggo
settho uttamo kotibhtto va, tasma tassa vipakopi aggo settho uttamo kotibhtto ula-
ratamo panitatamo hoti.



So pana pasado duvidho lokiyalokuttarabhedato. Tesu lokiyassa tava-

“Ye keci buddham saranam gatase, na te gamissanti apayabhimim;

pahaya manusam deham, devakayam paripudressanti. (di. ni. 2.332; sam. ni.
1.37);

“Buddhoti kittayantassa, kaye bhavati ya piti;

varameva hi sa piti, kasinenapi jambudipassa.

“Satam hatthi satam assa, satam assatari rath3;

satam kannasahassani, amukkamanikundal3z;

ekassa padavitiharassa, kalam nagghanti solasim”. (sam. ni. 1.242; cilava.

305);

“Sadhu kho, devanaminda, buddham saranagamanam hoti, buddham sarana-
gamanahetu kho, devanaminda, evamidhekacce satta kayassa bheda param
marana sugatim saggam lokam upapajjanti. Te anne deve dasahi thanehi adhi-
ganhanti- dibbena ayuna, dibbena vannena, dibbena sukhena, dibbena yasena,
dibbena adhipateyyena, dibbehi ripehi, dibbehi saddehi, dibbehi gandhehi,
dibbehi rasehi, dibbehi photthabbehi’ti (sam. ni. 4.341)-

Evamadinam suttapadanam vasena pasadassa phalavisesayogo veditabbo.
Tasma so apayadukkhavinivattanena saddhim sampattibhavesu sukhavipakada-
yakoti datthabbo. Lokuttaro pana samannaphalavipakadayako vattadukkhaviniva-
ttako ca. Sabbopi cayam pasado paramparaya vattadukkham vinivattetiyeva.
Vuttanhetam-

“Yasmim (..0272), bhikkhave, samaye ariyasavako attano saddham anussa-
rati, nevassa tasmim samaye ragapariyutthitam cittam hoti, na dosapariyutthitam,
na mohapariyutthitam cittam hoti, ujugatamevassa tasmim samaye cittam hoti.
Ujugatacittassa pamojjam jayati, pamuditassa piti jayati ...pe... naparam itthatta-
yati pajanati’ti (a. ni. 6.10; 26).

Dhammati sabhavadhamma. Sankhatati samecca sambhuyya paccayehi katati
sankhata, sappaccayadhamma. Hetlhi paccayehi ca na kehici katati asankhata,
appaccayanibbanam. Sankhatanam patiyogibhavena “asankhata”ti puthuva-
canam. Virago tesam aggamakkhayatiti tesam sankhatasankhatadhammanam yo
viragasankhato asankhatadhammo, so sabhaveneva sanhasukhumabhavato
santatarapanitatarabhavato gambhiradibhavato madanimmadanadibhavato ca
aggam settham uttamam pavaranti vuccati. Yadidanti nipato, yo ayanti attho. Mada-
nimmadanoti-adini sabbani nibbanavevacananiyeva. Tatha hitam agamma mana-
madapurisamadadiko sabbo mado nimmadiyati pamaddiyati, kamapipasadika
sabba pipasa viniyati, kamalayadika sabbepi alaya samugghatiyanti, sabbepi
kammavattakilesavattavipakavatta upacchijjanti, atthasatabheda sabbapi tanha
khiyati, sabbepi kilesa virajjanti, sabbam dukkham nirujjhati, tasma madanimma-
dano ...pe... nirodhoti vuccati. Ya panesa tanha bhavena bhavam, phalena
kammam vinati samsibbatiti katva vananti vuccati. Tam vanam ettha natthi,
etasmim va adhigate ariyapuggalassa na hotiti nibbanam.

Aggo vipako hotiti etthapi-



“ye keci dhammam saranam gatase ...pe.... (di. ni. 2.332; sam. ni. 1.37);

“dhammoti kittayantassa, kaye bhavati ya piti ...pe....

“Sadhu kho, devanaminda, dhammam saranagamanam hoti. Dhammam
saranagamanahetu kho, devanaminda, evamidhekacce ...pe... dibbehi phottha-
bbehi’ti (sam. ni. 4.341)-

Evamadinam (..0273) suttapadanam vasena dhamme pasadassa phalavisesa-
yogo veditabbo. Evamettha asankhatadhammavaseneva aggabhavo agato,
sabbasankhatanissaranadassanattham ariyamaggavasenapi ayamattho labbha-
teva. Vuttanhetam-

“Yavata, bhikkhave, dhamma sankhata, ariyo atthangiko maggo tesam agga-
makkhayati’ti (a. ni. 4.34).

“Magganatthangiko settho’ti ca. (dha. pa. 273).

Sangha va gana vati janasamihasankhata yavata loke sangha va gana va.
Tathagatasavakasanghoti attha-ariyapuggalasamiihasankhato ditthisllasama-
Nnena samhato tathagatassa savakasangho. Tesam aggamakkhayatiti attano sila-
samadhipannavimutti-adigunavisesena tesam sanghanam aggo settho uttamo
pavaroti vuccati. Yadidanti yaniimani. Cattari purisayuganiti yugalavasena patha-
mamaggattho pathamaphalatthoti idamekam yugalam, yava catutthamaggattho
catutthaphalatthoti idamekam yugalanti evam cattari purisayugani. Attha purisapu-
ggalati purisapuggalavasena eko pathamamaggattho eko pathamaphalatthoti
imina nayena attha purisapuggala. Ettha ca purisoti va puggaloti va ekatthani
etani padani, veneyyavasena panevam vuttam. Esa bhagavato savakasanghoti
yanimani yugavasena cattari purisayugani, patekkato attha purisapuggala, esa
bhagavato savakasangho.

Ahuneyyoti-adisu anetva hunitabbanti ahunam, diratopi agantva silavantesu
databbanti attho. Catunnam paccayanametam adhivacanam. Mahapphalabhava-
karanato tam ahunam patiggahetum yuttoti ahuneyyo. Atha va duratopi agantva
sabbam sapateyyampi ettha hunitabbam, sakkadinampi ahavanam arahatiti va
ahavaniyo. Yo cayam brahmananam ahavaniyo nama aggi, yattha hutam maha-
pphalanti tesam laddhi, so ce hutassa mahapphalataya ahavaniyo, sanghova aha-
vaniyo. Sanghe hutanhi mahapphalam hoti. Yathaha-

“Yo (..0274) ca vassasatam jantu, aggim paricare vane;

ekanca bhavitattanam, muhuttamapi pdjaye;

sa eva pilijana seyyo, yance vassasatam hutan’ti. (dha. pa. 107);

Tayidam nikayantare “ahavaniyo’ti padam idha “"ahuneyyo’ti imina padena
atthato ekam, byanjanato pana kincimattameva nanam, tasma evamatthavannana
kata.

Pahuneyyoti ettha pana pahunam vuccati disavidisato agatanam piyamana-
panam natimittanam atthaya sakkarena patiyattam &agantukadanam, tampi
thapetva te tatharGpe pahunake sanghasseva datum yuttam. Tatha hesa ekabu-
ddhantarepi dissati abbokinnanca. Ayam panettha padattho- “piyamanapattaka-
rehi dhammehi samannagato’ti evam pahunamassa datum yuttam, pahunanca



patiggahetum vyuttoti pahuneyyo. Yesam pana pahavaniyoti pali, tesam yasma
sangho pubbakaram arahati, tasma sangho sabbapathamam anetva ettha hunita-
bbanti pahavaniyo, sabbappakarena va ahavanam arahatiti pahavaniyo. Svaya-
midha teneva atthena pahuneyyoti vuccati.

“Dakkhina”ti paralokam saddahitva databbadanam, tam dakkhinam arahati
dakkhinaya va hito mahapphalabhavakaranena visodhanatoti dakkhineyyo. Ubho
hatthe sirasi patitthapetva sabbalokena kariyamanam anjalikammam arahatiti anja-
likaraniyo. Anuttaram punnakkhettam lokassati sabbalokassa asadisam punnavi-
rGhanatthanam. Yatha hi rattasalinam va yavanam va virGhanatthanam “rattasali-
kkhettam yavakkhettan”ti vuccati, evam sangho sadevakassa lokassa punnaviri-
hanatthanam. Sangham nissaya hi lokassa nanappakarahitasukhanibbattakani
punnani virihanti, tasma sangho anuttaram punnakkhettam lokassa. Idhapi-

“ye keci sangham saranam gatase ...pe.... (di. ni. 2.332; sam. ni. 1.37);

“sanghoti kittayantassa, kaye bhavati ya piti ...pe...".

“Sadhu (..0275) kho, devanaminda, sangham saranagamanam hoti, sangham
saranagamanahetu kho devanaminda ...pe... dibbehi photthabbehi’ti (sam. ni.
4.341)-

Adinam suttapadanam vasena sanghe pasadassa phalavisesayogo, tenassa
aggata aggavipakata ca veditabba. Tatha anuttariyapatilabho sattamabhavadito
patthaya vattadukkhasamucchedo anuttarasukhadhigamoti evamadi-ularaphala-
nipphadanavasena aggavipakata veditabba.

Gathasu aggatoti agge ratanattaye, aggabhavato va pasannanam. Aggam
dhammanti aggasabhavam buddhasubuddhatam dhammasudhammatam sangha-
suppatipattim ratanattayassa anannasadharanam uttamasabhavam, dasabaladi-
svakkhatatadisuppatipannatadigunasabhavam va vijanatam vijanantanam. Evam
sadharanato aggappasadavatthum dassetva idani asadharanato tam vibhagena
dassetum “agge buddhe”ti-adi vuttam. Tattha pasannananti aveccappasadena ita-
rappasadena ca pasannanam adhimuttanam. Viragupasameti virage upasame ca,
sabbassa ragassa sabbesam kilesanam accantaviragahetubhiite accanta-upasa-
mahetubhtite cati attho. Sukheti vattadukkhakkhayabhavena sankhartipasamasu-
khabhavena ca sukhe.

Aggasmim danam dadatanti agge ratanattaye danam dentanam deyya-
dhammam pariccajantanam. Tattha dharamanam bhagavantam catihi paccayehi
upatthahanta piljenta sakkaronta parinibbutanca bhagavantam uddissa dhatuceti-
yadike upatthahanta pdjenta sakkaronta buddhe danam dadanti nama.
“Dhammam pijessama’ti dhammadhare puggale catlhi paccayehi upatthahanta
plUjenta sakkaronta dhammanca ciratthitikam karonta dhamme danam dadanti
nama. Tatha ariyasangham catlihi paccayehi upatthahanta pijenta sakkaronta
tam uddissa itarasmimpi tatha patipajjanta sanghe danam dadanti nama. Aggam
pufnam pavaddhatiti evam ratanattaye pasannena cetasa ularam pariccagam ula-
ranca pUjasakkaram pavattentanam divase divase aggam ularam kusalam upaci-
yati. Idani tassa punnassa aggavipakataya aggabhavam dassetum “aggam ayu’ -



ti-adi vuttam. Tattha aggam ayuti dibbam va manusam va aggam ularatamam ayu.
Pavaddhatiti uparipari bruhati. Vannoti ripasampada. Yasoti (..0276) parivarasa-
mpada. Kittiti thutighoso. Sukhanti kayikam cetasikanca sukham. Balanti kaya-
balam nanabalanca.

Aggassa datati aggassa ratanattayassa data, atha va aggassa deyyadha-
mmassa danam ularam katva tattha punnam pavatteta. Aggadhammasamahitoti
aggena pasadadhammena danadidhammena ca samahito samannagato acala-
ppasadayutto, tassa va vipakabhttehi bahujanassa piyamanapatadidhammehi
yutto. Aggappatto pamodatiti yattha yattha sattanikaye uppanno, tattha tattha
aggabhavam setthabhavam adhigato, aggabhavam va lokuttaramaggaphalam
adhigato pamodati abhiramati paritussatiti.

Pathamasuttavannana nitthita.

2. Jivikasuttavannana



91. Dutiyam atthuppattivasena desitam. Ekasminhi samaye bhagavati kapilava-
tthusmim nigrodharame viharante bhikkhi agantukabhikkhtinam senasanani
pannapenta pattacivarani patisamenta samanera ca labhabhajaniyatthane sampa-
ttasampattanam Ilabham ganhanta uccasadda mahasadda ahesum. Tam sutva
bhagava bhikkhl panamesi. Te kira sabbeva nava adhunagata imam dhammavi-
nayam. Tam natva mahabrahma agantva “abhinandatu, bhante, bhagava bhikkhu-
sanghan”ti (ma. ni. 2.158) tesam panamitabhikkhGnam anugganhanam vyaci.
Bhagava tassa okasam akasi. Atha mahabrahma “katavakaso khomhi bhagavata”-
ti bhagavantam abhivadetva padakkhinam katva pakkami. Atha bhagava “bhikkhu-
sangho agacchati’ti anandattherassa akaram dassesi. Athate bhikkhl ananda-
ttherena pakkosita bhagavantam upasankamitva sarajjamanaripa ekamantam
nisidimsu. Bhagava tesam sappayadesanam vimamsanto “ime amisahetu pana-
mita, pindiyalopadhammadesana nesam sappaya’ti cintetva “antamidam, bhikkha-
ve’tiimam desanam desesi.

Tatrayam (..0277) antasaddo “santi, bhikkhave, eke samanabrahmana pubba-
ntakappika pubbantanuditthino”ti-adisu (di. ni. 1.29) kotthase agato. “Antamakasi
dukkhassa, antava ayam loko parivatumo”ti-adisu (di. ni. 1.55) paricchede. “"Hari-
tantam va pathantam va selantam va’ti-adisu (ma. ni. 1.304) mariyadayam.
“Antam antagunan’ti-adisu (di. ni. 2.377; khu. pa. 3.dvattimsakara) sariravayave
“caranti loke parivarachanna, anto asuddha bahi sobhamana’ti-adisu (sam. ni.
1.122; mahani. 191) citte. "Appekaccani uppalani va padumani va pundarikani va
udake jatani udake samvaddhani udakanuggatani anto nimuggaposini ti-adisu (di.
ni. 2.69; sam. ni. 1.172; mahava. 9) abbhantare.

“Miganam kotthuko anto, pakkhinam pana vayaso;

erando anto rukkhanam, tayo anta samagata’ti. (ja. 1.3.135)-
Adisu lamake. Idhapi lamake eva datthabbo. Tasma antamidam bhikkhave jivika-
nanti bhikkhave idam jivikanam antam pacchimam lamakam, sabbanihinam jivi-
tanti attho. Yadidam pindolyanti yam idam pindapariyesanena bhikkhacariyaya
jlvikam kappentassa jivitam. Ayam panettha padattho- pindaya ulatiti pindolo,
tassa kammam pindolyam, pindapariyesanena jivikati attho.

Abhisapoti akkoso. Kupita hi manussa attano paccatthikam “pilotikakhandam
nivasetva kapalahattho pindam pariyesamano careyyasi ti akkosanti. Atha va “kim
tuyham akatabbam atthi, yo tvam evam balaviriyipapannopi hirottappam pahaya
kapano pindolo vicarasi pattapani’ti evampi akkosantiyeva. Tanca kho etanti tam
etam abhisapampi samanam pindolyam. Kulaputta upenti atthavasikati mama
sasane jatikulaputta ca acarakulaputta ca atthavasika karanavasika hutva karana-
vasam paticca upenti upagacchanti.

Rajabhinitati-adisu ye ranno santakam khaditva ranna bandhanagare bandha-
pita palayitva pabbajanti, te ranna bandhanam abhinitatta rajabhinita nama. Ye
pana corehi ataviyam gahetva ekaccesu mariyamanesu (..0278) ekacce “mayam
sami tumhehi vissattha geham anajjhavasitva pabbajissama, tattha tattha yam
yam buddhapijadipunnam karissama, tato tato tumhakam pattim dassama’ti tehi



vissattha pabbajanti, te corabhinita nama corehi maretabbatam abhinitatta. Ye
pana inam gahetva patidatum asakkonta palayitva pabbajanti, te inatta nama.
Tanca kho etam pindolyam kulaputta mama sasane neva rajabhinita ...pe... na
ajivikapakata upenti, apica kho “otinnamha jatiya ...pe... pannayetha’ti upentiti
padasambandho.

Tattha otinnamhati otinna amha. Jatiyati-adisu tamhi tamhi sattanikaye
khandhanam pathamabhinibbatti jati, paripako jara, bhedo maranam. Natirogabho-
gasiladitthibyasanehi phutthassa santapo anto nijjhanam soko, tehi phutthassa
vacivippalapo paridevo. Anitthaphotthabbapatihatakayassa kayapilanam dukkham,
aghatavatthlisu upahatacittassa cetopilanam domanassam. Natibyasanadihi eva
phutthassa paridevenapi adhivasetum asamatthassa cittasantapasamutthito
bhuso ayaso upayaso. Etehi jati-adihi otinna dukkhotinna, tehi jati-adidukkhehi
anto anupavittha. Dukkhaparetati tehi dukkhadukkhavatthihi abhibhiGta. Jati-a-
dayo hi dukkhassa vatthubhavato dukkha, dukkhabhavato ca sokaparidevadu-

kkhadomanassupayasa dukkhati. Appeva nama ...pe... pannayethati imassa
sakalassa vattadukkharasissa paricchedakaranam osanakiriya api nama panna-
yeyya.

So ca hoti abhijjhaliti idam yo kulaputto “dukkhassantam karissami ti pubbe
cittam uppadetva pabbajito aparabhage tam pabbajjam tathardpam katum na
sakkoti, tam dassetum vuttam. Tattha abhijjhaluti parabhandanam abhijjhayita.
Tibbasaragoti balavarago. Byapannacittoti byapadena pitibhdtatta vipannacitto.
Padutthamanasankappoti tikhinasingo viya candagono paresam upaghatavasena
dutthacitto. Mutthassatiti bhattanikkhittakako viya, mamsanikkhittasunakho viya
ca natthassati, idha katam ettha na sarati. Asampajanoti nippanno khandhadipari-
cchedarahito. Asamahitoti candasote baddhanava viya asanthito. Vibbhantaci-
ttoti pantharulhamigo viya bhantamano. Pakatindriyoti yatha gihi (..0279) samvara-
bhavena pariggahaparijane olokenti asamvutindriya, evam asamvutindriyo hoti.

Chavalatanti chavanam daddhatthane alatam. Ubhatopadittam majjhe guthaga-
tanti pamanena atthangulamattam ubhato dvisu kotisu adittam majjhe gtithama-
kkhitam. Neva gameti sace hi tam yuganangalagopanasipakkhapasakadinam
atthaya upanetum sakka assa game katthattham phareyya. Sace khettakutiya
katthattharamancakadinam atthaya upanetum sakka assa, aranne katthattham
phareyya. Yasma pana ubhayatthapi na sakka, tasma evam vuttam. Tathupama-
hanti tathGpamam chavalatasadisam aham imam yathavuttapuggalam vadami.
Gihibhoga ca parihinoti yo agare vasantehi gihihi dayajje bhajiyamane annatha ca
bhogo laddhabbo assa, tato ca parihino. Samannatthancati acariyupajjhayanam
ovade thatva pariyattipativedhavasena pattabbam samannatthanca na paripireti.
Imam pana upamam sattha na dussilassa vasena ahari, parisuddhasilassa pana
alasassa abhijjhadihi dosehi dusitacittassa puggalassa vasena ahariti veditabbam.

Gathasu gihibhogati kamasukhasambhogato. Parihinoti jino. Samannatthanti
pativedhabahusaccanceva pariyattibahusaccanca. Tadiso hi asutam sotum sutam
pariyodapetum na sakkoti alasabhavato. Dutthu bhagoti dubbhago, alakkhiko kala-



kannipuriso. Paridhamsamanoti vinassamano. Pakiretiti vikireti viddhamseti.
Sabbametam bhavino samannatthassa anuppadanameva sandhaya vuttam.
Chavalatamva nassatiti so tadiso puggalo yathavuttam chavalatam viya kassaci
anupayujjamano eva nassati ubhato paribhatthabhavato. Evam “kayavacahi aka-
tavitikkamopi cittam avisodhento nassati, pageva katavitikkamo dussilo’ti tassa
apayadukkhabhagibhavadassanena dussile adinavam dassetva tato satte vivece-
tukamo “kasavakantha”ti-adina gathadvayamaha. Tassattho hettha vutto eva.

Dutiyasuttavannana nitthita.

3. Sanghatikannasuttavannana

92. Tatiye (..0280) sanghatikanneti civarakotiyam. Gahetvati paramasitva. Anu-
bandho assati anugato bhaveyya. Idam vuttam hoti- “bhikkhave, idhekacco
bhikkhu attano hatthena maya parutassa sugatamahacivarassa kanne parama-
santo viya mam anugaccheyya, evam mayham asannataro hutva vihareyya’ti.
Pade padam nikkhipantoti gacchantassa mama pade padam nikkhittatthane padu-
ddharananantaram attano padam nikkhipanto. Ubhayenapi “thanagamanadisu
avijahanto sabbakalam mayham samipe eva vihareyya cepl ti dasseti. So arakava
mayham, ahanca tassati so bhikkhu maya vuttam patipadam aptrento mama diire-
yeva, ahanca tassa dlreyeva. Etena mamsacakkhuna tathagatadassanam riipa-
kayasamodhananca akaranam, nanacakkhunava dassanam dhammakayasamo-
dhanameva ca pamananti dasseti. Tenevaha “dhammanhi so, bhikkhave, bhikkhu
na passati, dhammam apassanto na mam passati ti. Tattha dhammo nama nava-
vidho lokuttaradhammo. So ca abhijjhadihi dusitacittena na sakka passitum,
tasma dhammassa adassanato dhammakayanca na passatiti. Tatha hi vuttam-

“Kim te, vakkali, imina pdatikayena ditthena? Yo kho, vakkali, dhammam

passati so mam passati; yo mam passati, so dhammam passati ti (sam. ni. 3.87).

“Dhammabhito brahmabhito”ti (ma. ni. 1.203; pati. ma. 3.5) ca.
“Dhammakayo itipi, brahmakayo itipi’ti (di. ni. 3.118) ca adi.

Yojanasateti yojanasate padese, yojanasatamatthaketi attho. Sesam vuttavipa-
riyayena veditabbam. Ariyamaggadhigamavasena cassa anabhijjhalu-adibhavo
datthabbo.

Gathasu mahicchoti kamesu tibbasaragataya maha-iccho. Vighatavati paduttha-
manasankappataya sattesu aghatavasena mahicchataya icchitalabhena ca vigha-
tava. Ejanugoti ejasankhataya tanhaya (..0281) daso viya hutva tam anuga-
cchanto. Ragadikilesaparilahabhibhavena anibbuto. RiUpadivisayanam abhika-
nkhanena giddho. Passa yavanhca arakati anejassa nibbutassa vitagedhassa
sammasambuddhassa okasavasena samipepi samano mahiccho vighatava eja-
nugo anibbuto giddho balaputhujjano dhammasabhavato yattakam dure, tassa so
dirabhavo passa, vattumpi na sukaranti attho. Vuttanhetam-



“Nabhanca dire pathavi ca dire,

param samuddassa tathahu dure;

tato have durataram vadanti,

satanca dhammo asatanca raja’ti. (a. ni. 4.47;ja. 2.21.414);

Dhammamabhinnayati catusaccadhammam abhinnaya annaya natatiranapari-

nnahi yatharaham pubbabhage janitva. Dhammamannayati tameva dhammam
aparabhage maggananena parinnadivasena yathamariyadam janitva. Panditoti
pativedhabahusaccena pandito. Rahadova nivate cati nivatatthane rahado viya
anejo kilesacalanarahito upasammati, yatha so rahado nivatatthane vatena ana-
bbhahato sannisinnova hoti, evam ayampi sabbathapi patippassaddhakileso kile-
sacalanarahito arahattaphalasamadhina vupasammati, sabbakalam upasantasa-
bhavova hoti. Anejoti so evam anejadisabhavo araha anejadisabhavassa samma-
sambuddhassa okasato durepi samano dhammasabhavato adire santike evati.

Tatiyasuttavannana nitthita.

4. Aggisuttavannana



93. Catutthe anudahanatthena aggi, rago eva aggi ragaggi. Rago hi uppajja-
mano satte anudahati jhapeti, tasma “aggi ti vuccati. Itaresupi dvisu eseva nayo.
Tattha yatha aggi yadeva indhanam nissaya uppajjati, tam nidahati, mahaparilaho
ca hoti, evamimepi (..0282) ragadayo yasmim santane sayam uppanna, tam nida-
hanti, mahaparilaha ca honti dunnibbapaya. Tesu ragaparilahena santattahada-
yanam icchitalabhadukkhena maranappattanam sattanam pamanam natthi. Ayam
tava ragassa anudahanata. Dosassa pana anudahanataya visesato manopado-
sika deva, mohassa anudahanataya khiddapadosika deva ca nidassanam. Moha-
vasena hi tesam satisammoso hoti, tasma khiddavasena aharavelam ativattenta
kalam karonti. Ayam tava ragadinam ditthadhammiko anudahanabhavo. Sampara-
yiko pana nirayadisu nibbattapanavasena ghorataro duradhivaso ca. Ayanca
attho adittapariyayena vibhavetabbo.

Gathasu kamesu mucchiteti vatthukamesu patabyatavasena muccham balyam
pamadam micchacaram apanne. Byapanneti byapannacitte dahatiti sambandho.
Nare panatipatinoti idam dosaggissa. Ariyadhamme akovideti ye khandhayatana-
disu sabbena sabbam uggahaparipucchaya manasikararahita ariyadhammassa
akusala, te sammohena abhibhita visesena sammilha namati vutta. Ete aggi aja-
nantati “ete ragaggi-adayo idha ceva samparaye ca anudahanti’ti ajanantta-a
parinnabhisamayavasena pahanabhisamayavasena ca appativijhanta. Sakkaya-
bhiratati sakkaye upadanakkhandhapancake tanhaditthimananandanabhirata.
Vaddhayantiti punappunam uppajjanena vaddhayanti acinanti. Nirayanti attha-
vidham mahanirayam, solasavidham ussadanirayanti sabbampi nirayam. Tiraccha-
nafca yoniyoti tiracchanayoniyo ca. Asuranti asurakayam pettivisayanca vaddha-
yantiti sambandho.

Ettavata ragaggi-adinam idha ceva samparaye ca anudahanabhavadassanamu-
khena vattam dassetva idani nesam nibbapanena vivattam dassetum “ye ca ratti-
ndiva”ti-adi vuttam. Tattha yuttati bhavananuyogavasena yutta. Kattha? Sammasa-
mbuddhasasane. Tena annasasane ragaggi-adinam nibbapanabhavam dasseti.
Tatha hi anannasadharanam tesam nibbapanavidhim asubhakammatthanam
sankhepeneva dassento-

“Te nibbapenti ragaggim, niccam asubhasannino;

dosaggim pana mettaya, nibbapenti naruttama;

mohaggim pana pannaya, yayam nibbedhagamini’ti.-
Aha (..0283). Tattha asubhasanninoti dvattimsakaravasena ceva uddhumatakadi-
vasena ca asubhabhavananuyogena asubhasannino. Mettayati “so mettasahaga-
tena cetasa ekam disam pharitva viharati'ti (a. ni. 3.64, 66) vuttaya mettabhava-
naya. Ettha ca asubhajjhananca padakam katva nibbattita-anagamimaggena raga-
ggidosagginam nibbapanam veditabbam. Pafnnayati vipassanapannasahitaya
maggapannaya. Tenevaha “yayam nibbedhagamini’ti. S3a hi kilesakkhandham
vinivijjhanti gacchati pavattatiti nibbedhagaminiti vuccati. Asesam parinibbantiti
arahattamaggena asesam ragaggi-adim nibbapetva sa-upadisesaya nibbanadha-
tuya thita pannavepullappattiya nipaka pubbeva sammappadhanena sabbaso



kosajjassa suppahinatta phalasamapattisamapajjanena akilasubhavena ca rattindi-
vamatandita carimakacittanirodhena anupadisesaya nibbanadhatuya asesam
parinibbanti. Tato ca asesam nissesam vattadukkham accagum atikkamamsu.

Evam ye ragaggi-adike nibbapenti, tesam anupadisesanibbanena nibbutim
dassetva idani patividdhagunehi thomento osanagathamaha. Tattha ariyaddasati
ariyehi buddhadihi passitabbam kilesehi va arakatta ariyam nibbanam, ariyam
catusaccameva va ditthavantoti ariyaddasa. Vedassa maggananassa, tena va
vedena samsarassa pariyosanam gatati vedaguno. Sammadannayati samma-
deva sabbam 3&janitabbam kusaladim khandhadinca janitva. Sesam vuttanaya-
meva.

Catutthasuttavannana nitthita.

5. Upaparikkhasuttavannana

94. Pancame tatha tathati tena tena pakarena. Upaparikkheyyati vimamseyya
parituleyya sammaseyya va. Yatha yathassa upaparikkhatoti yatha yatha assa
bhikkhuno upaparikkhantassa. Bahiddha cassa vinhanam avikkhittam avisatanti
bahiddha rudpadi-arammane uppajjanakavikkhepabhavato avikkhittam samahitam,
tato eva avisatam siya (..0284). [dam vuttam hoti- bhikkhave, yena yena pakarena
imassa araddhavipassakassa bhikkhuno upaparikkhato sankhare sammasa-
ntassa pubbe samahitakarasallakkhanavasena samathanimittam gahetva
sakkaccam nirantaram sammasanananam pavattentassa attano vipassanacittam
kammatthanato bahiddha rupadi-arammane uppajjanakam na siya, accaraddhavi-
riyataya uddhaccapakkhiyam na siya, tena tena pakarena bhikkhu upapari-
kkheyya parituleyyati. Ajjhattam asanthitanti yasma viriye mandam vahante sama-
dhissa balavabhavato kosajjabhibhavena ajjhattam gocarajjhattasankhate kamma-
tthanarammane sankocavasena thitatta santhitam nama hoti, viriyasamataya
pana yojitaya asanthitam hoti vithim patipannam. Tasma yatha yathassa upapari-
kkhato vinnanam ajjhattam asanthitam assa, vithipatipannam siya, tatha tatha upa-
parikkheyya. Anupadaya na paritasseyyati yatha yathassa upaparikkhato “etam
mama, eso me atta’ti tanhaditthiggahavasena riipadisu kanci sankharam agga-
hetva tato eva tanhaditthiggahavasena na paritasseyya, tatha tatha upaparikkhe-
yyati sambandho. Katham pana upaparikkhato tividhampetam siyati? Uddhacca-
pakkhiye kosajjapakkhiye ca dhamme vajjento viriyasamatam yojetva pubbeva
vipassanupakkilesehi cittam visodhetva yatha sammadeva vipassanananam vipa-
ssanavithim patipajjati, tatha sammasato.

Iti bhagava catusaccakammatthanikassa bhikkhuno anukkamena patipadanana-
dassanavisuddhiya araddhaya accaraddhaviriya-atisithilaviriyavipassanupakkile-
sehi cittassa visodhanlipayam dassetva idani tathd visodhite vipassananane na
cirasseva vipassanam maggena ghatetva sakalavattadukkhasamatikkamaya



samvattantiti dassento “bahiddha, bhikkhave, vinnhane”ti-adimaha, tam vuttanaya-
meva. Yam pana vuttam- “ayatim jatijaramaranadukkhasamudayasambhavo na
hotl” ti, tassattho- evam vipassanam maggena ghatetva maggapatipatiya aggama-
ggena anavasesato kilesesu khinesu ayatim anagate jatijaramaranasakalavattadu-
kkhasamudayasankhato sambhavo uppado ca na hoti, jatisankhato va dukkhasa-
mudayo jaramaranasankhato dukkhasambhavo ca na hoti.

Gathayam (..0285) sattasangappahinassati tanhasango, ditthisango, mana-
sango, kodhasango, avijjasango, kilesasango, duccaritasangoti imesam sattannam
sanganam pahinatta sattasangappahinassa. Keci pana “sattanusaya eva satta
sanga’ti vadanti. Netticchinnassati chinnabhavanettikassa. Vikkhino jatisamsa-
roti punappunam jayanavasena pavattiya jatihetukatta ca jatibhdto samsaroti jati-
samsaro, so bhavanettiya chinnatta vikkhino parikkhino, tato eva natthi tassa puna-
bbhavoti.

Pancamasuttavannana nitthita.

6. Kamupapattisuttavannana

95. Chatthe kamupapattiyoti kamapatilabha kamapatisevana va. Paccupatthita-
kamati nibaddhakama nibaddharammana yatha tam manussa. Manussa hi niba-
ddhavatthusmim vasam vattenti. Yattha patibaddhacitta honti, satampi saha-
ssampi datva tameva matugamam anetva nibaddhabhogam bhunjanti. Ekacce ca
deva. Catumaharajikato patthaya hi catudevalokavasino nibaddhavatthusmim-
yeva vasam vattenti. Pancasikhavatthu cettha nidassanam. Tatha ekacce apayike
nerayike thapetva sesa-apayasattapi nibaddhavatthusmimyeva vasam vattenti.
Maccha hi attano macchiya, kacchapo kacchapiyati evam sabbepi tiracchana peta
vinipatika ca. Tasma nerayike thapetva sesa-apayasatte upadaya yava tusitakaya
ime satta paccupatthitakama nama, nimmanaratinoti sayam nimmite nimmane
rati etesanti nimmanaratino. Te hi nilapitadivasena yadisam yadisam rupam
icchanti, tadisam tadisam nimminitva ramanti ayasmato anuruddhassa purato
manapakayika devata viya. Paranimmitavasavattinoti parehi nimmite kame vasam
vattentiti paranimmitavasavattino. Tesanhi manam natva pare yatharucitam kama-
bhogam nimminanti, te tattha vasam vattenti. Katham te parassa manam janantiti?
Pakatisevanavasena. Yatha hi kusalo sGdo ranno bhunjantassa yam yam ruccati,
tam tam janati, evam pakatiya abhirucitarammanam natva tadiseyeva nimminanti,
te tattha vasam (..0286) vattenti, methunasevanadivasena kame paribhunjanti.
Keci pana “hasitamattena olokitamattena alingitamattena hatthaggahanamattena
ca tesam kamakiccam ijjhati’ti vadanti, tam atthakathayam “etam pana natthiti
patikkhittam. Na hi kayena aphusantassa photthabbam kamakiccam sadheti.
Channampi kamavacaradevanam kama pakatika eva. Vuttanhetam-

“Cha ete kamavacara, sabbakamasamiddhino;



sabbesam ekasankhatam, ayu bhavati kittakan”ti. (vibha. 1023);

Gathasu ye canfneti ye yathavuttadevehi anne ca kAmabhogino manussa ceva
ekacce apaylipaga ca sabbe te. Itthabhavannathabhavanti imam yathapatiladdha-
ttabhavanceva, upapattibhavantarasankhatam ito annathabhavancati dvippa-
bhedam samsaram nativattare na atikkamanti. Sabbe pariccaje kameti dibbadi-
bhede sabbepi kame vatthukame ca kilesakame ca pariccajeyya. Kilesakame ana-
gamimaggena pajahantoyeva hi vatthukame pariccajati nama. Piyarupasatagadhi-
tanti piyaripesu rupadisu sukhavedanassadena gadhitam giddham. Chetva sotam
duraccayanti annehi duraccayam duratikkamam tanhasotam arahattamaggena
samucchinditva. Sesam hettha vuttanayamevati.

Chatthasuttavannana nitthita.

7. Kamayogasuttavannana

96. Sattame kamayogayuttoti pancakamaguniko rago kamayogo, tena yutto
kamayogayutto, asamucchinnakamaragassetam adhivacanam. Rupartupabha-
vesu chandarago bhavayogo, tatha jhananikanti sassataditthisahagato ca rago,
tena yutto bhavayogayutto, appahinabhavaragoti attho. Agamiti brahmaloke
thitopi patisandhiggahanavasena imam manussalokam agamanasilo. Tenevaha
“aganta itthattan”ti. Manussattabhavasankhatam itthabhavam agamanadhammo
(..0287), manussesu upapajjanasiloti attho. Kamancettha kamayogo itthattam aga-
manassa karanam. Yo pana kamayogayutto, so ekantena bhavayogayuttopi hotiti
dassanattham “kamayogayutto, bhikkhave, bhavayogayutto’ti ubhayampi
ekajjham katva vuttam.

Kamayogavisamyuttoti ettha asubhajjhanampi kamayogavisamyogo, tam
padakam katva adhigato anagamimaggo ekanteneva kamayogavisamyogo nama,
tasma tatiyamaggaphale thito ariyapuggalo "kamayogavisamyutto’ti vutto. Yasma
pana ruparupabhavesu chandarago anagamimaggena na pahiyati, tasma so appa-
hinabhavayogatta "bhavayogayutto’ti vutto. Anagamiti kamalokam patisandhigga-
hanavasena anagamanato anagami. Kamayogavisamyogavaseneva hi saddhim



anavasesa-orambhagiyasamyojanasamugghatena ajjhattasamyojanabhavasi-
ddhito itthattam anagantva hoti, tattha parinibbayi anavattidhammo. Yassa pana
anavasesam bhavayogo pahino, tassa avijjayogadi-avasitthakilesapi tadekattha-
bhavato pahina eva hontiti, so parikkhinabhavasamyojano “araham khinasavoti
vuccati. Tena vuttam “kamayogavisamyutto, bhikkhave, bhavayogavisamyutto
araham hoti khinasavo’ti. Ettha ca kamayogavisamyogo anagami catutthajjha-
nassa sukhadukkhasomanassadomanassappahanam viya, tatiyamaggassa ditthi-
vicikicchasilabbataparamasasamyojanaparikkhayo viya ca catutthamaggassa
vannabhananattham vuttoti datthabbam. Pathamapadena sotapannasakadaga-
mihi saddhim sabbo puthujjano gahito, dutiyapadena pana sabbo anagami, tatiya-
padena arahati arahattanikitena desanam nitthapesi.

Gathasu ubhayanti ubhayena, kamayogena, bhavayogena ca samyuttati attho.
Satta gacchanti samsaranti puthujjana sotapanna sakadagaminoti ime tividha
satta kamayogabhavayoganam appahinatta gacchanti samsaranti. Tato eva jati-
maranagamino honti. Ettha ekabiji, kolamkolo, sattakkhattuparamoti tisu sotapa-
nnesu sabbamudu sattakkhattuparamo, so atthamam bhavam na nibbatteti,
attano (..0288) paricchinnajativasena pana samsarati, tatha itarepi. Sakadagami-
supi yo idha sakadagamimaggam patva devaloke uppajjitva puna idha nibbattati,
so attano paricchinnajativaseneva samsarati. Ye pana sakadagamino vomissaka-
nayena vina tattha tattha devesuyeva manussesuyeva va nibbattanti, te uparima-
ggadhigamaya yava indriyaparipaka punappunam uppajjanato samsarantiyeva.
Puthujjane pana vattabbameva natthi sabbabhavasamyojananam aparikkhinatta.
Tena vuttam-

“Kamayogena samyutta, bhavayogena ciibhayam;
satta gacchanti samsaram, jatimaranagamino’ti.

Kame pahantvanati kamaragasankhate kilesakame anagamimaggena pajahitva.
Chinnasamsayati samucchinnakankha, tanca kho sotapattimaggeneva. Vanna-
bhananattham pana catutthamaggassa evam vuttam. Arahanto hi idha “chinna-
samsaya’ti adhippeta. Tenevaha “khinamanapunabbhava”ti. Sabbaso khino nava-
vidhopi mano ayatim punabbhavo ca etesanti khinamanapunabbhava. Managga-
hanena cettha tadekatthataya lakkhanavasena va sabbo catutthamaggavajjho
kileso gahitoti. Khinamanataya ca sa-upadisesa nibbanadhatu vutta hoti, khinapu-
nabbhavatiaya anupadisesa. Sesam suvinheyyameva.

Sattamasuttavannana nitthita.

8. Kalyanasilasuttavannana

97. Atthame kalyanasiloti sundarasilo, pasatthasilo, paripunnasilo. Tattha silapa-
ripari dvihi karanehi hoti sammadeva silavipattiya adinavadassanena, silasampa-
ttiya ca anisamsadassanena. ldha pana sabbaparibandhavippamuttassa sabbaka-



raparipunnassa maggasilassa phalasilassa ca vasena kalyanata veditabba. Kalya-
nadhammoti sabbe bodhipakkhiyadhamma adhippeta, tasma kalyana satipattha-
nadibodhipakkhiyadhamma etassati kalyanadhammo. Kalyanapannoti ca magga-
phalapannavaseneva (..0289) kalyanapanno. Lokuttara eva hi siladidhamma eka-
ntakalyana nama akuppasabhavatta. Keci pana “catuparisuddhisilavasena kalya-
nasilo, vipassanamaggadhammavasena kalyanadhammo, maggaphalapannava-
sena kalyanapanno’ti vadanti. Asekkha eva te siladhammapannati eke. Apare
pana bhananti- sotapannasakadagaminam maggaphalasilam kalyanasilam nama,
tasma “kalyanasilo’ti imina sotapanno sakadagami ca gahita honti. Te hi silesu
paripurakarino nama. Anagamimaggaphaladhamma aggamaggadhamma ca
kalyanadhamma nama. Tattha hi bodhipakkhiyadhamma bhavanaparipurim
gacchanti. Tasma “kalyanadhammo’ti imina tatiyamaggatthato patthaya tayo
ariya gahita honti. Pannakiccassa matthakappattiya aggaphale panna kalyana-
panna nama, tasma pannavepullappatto araha “kalyanapanno’ti vutto. Evameva
puggala gahita hontiti. Kim imina papancena? Aggamaggaphaladhamma idha
kalyanasiladayo vuttati ayamamhakam khanti. Dhammavibhagena hi ayam pugga-
lavibhago, na dhammavibhagoti.

Kevaliti ettha kevalam vuccati kenaci avomissakataya sabbasankhatavivittam
nibbanam, tassa adhigatatta araha kevali. Atha va pahanabhavanaparipuriya pari-
yosana-anavajjadhammapariptriya ca kalyanakatthena abyasekasukhataya ca
kevalam arahattam, tadadhigamena kevali khinasavo. Maggabrahmacariyavasam
vasitva pariyosapetva thitoti vusitava. Uttamehi aggabhitehi va asekkhadha-
mmehi samannagatatta “uttamapuriso”ti vuccati.

Silavati ettha kenatthena silam? Silanatthena silam. Kimidam silanam nama?
Samadhanam, susilyavasena kayakammadinam avippakinnatati attho. Atha va
upadharanam, jhanadikusaladhammanam patitthanavasena adharabhavoti attho.
Tasma silati, siletiti va silam. Ayam tava saddalakkhananayena silattho. Apare
pana “sirattho silattho, sitalattho silattho, sivattho silattho™ti niruttinayena attham
vannayanti. Tayidam paripidrito atisayato va silam assa atthiti silava, catuparisu-
ddhisilavasena silasampannoti attho. Tattha yam jetthakasilam (..0290), tam vittha-
retva dassetum “patimokkhasamvarasamvuto”ti-adi vuttanti ekaccanam acari-
yanam adhippayo.

Aparena pana bhananti- ubhayatthapi patimokkhasamvaro bhagavata vutto.
Patimokkhasamvaro eva hi silam, itaresu indriyasamvaro chadvararakkhanamatta-
meva, ajivaparisuddhi dhammena paccayuppadanamattameva, paccayasanni-
ssitam patiladdhapaccaye “idamatthan’ti paccavekkhitva paribhunjanamattameva.
Nippariyayena patimokkhasamvarova silam. Yassa so bhinno, so sisacchinno
puriso viya hatthapade “sesani rakkhissati'ti na vattabbo. Yassa pana so arogo,
acchinnasiso viya puriso, tani puna pakatikani katva rakkhitum sakkoti. Tasma sila-
vati imina patimokkhasilameva uddisitva tam vittharetum “patimokkhasamvarasam-
vuto”ti-adi vuttanti.

Tattha patimokkhanti sikkhapadasilam. Tanhi yo nam pati rakkhati, tam



mokkheti moceti apayikadihi dukkhehiti patimokkham. Samvaranam samvaro,
kayavacahi avitikkamo. Patimokkhameva samvaro patimokkhasamvaro, tena
samvuto pihitakayavacoti patimokkhasamvarasamvuto. Idamassa tasmim sile
patitthitabhavaparidipanam. Viharatiti tadanurlipaviharasamangibhavaparidi-
panam. Acaragocarasampannoti hettha patimokkhasamvarassa, upari visesanu-
yogassa ca upakarakadhammaparidipanam. Anumattesu vajjesu bhayadassaviti
patimokkhasilato acavanadhammataparidipanam. Samadayati sikkhapadanam
anavasesato adanaparidipanam. Sikkhatiti sikkhaya samangibhavaparidipanam.
Sikkhapadesiuti sikkhitabbadhammaparidipanam.

Aparo nayo- kilesanam balavabhavato papakiriyaya sukarabhavato punnakiri-
yaya ca dukkarabhavato bahukkhattum apayesu patanasiloti pati, puthujjano. Ani-
ccataya va bhavadisu kammavegakkhitto ghatiyantam viya anavatthanena pari-
bbhamanato gamanasiloti pati, maranavasena va tamhi tamhi sattanikaye attabha-
vassa patanasiloti pati, sattasantano, cittameva va. Tam patinam samsaradu-
kkhato mokkhetiti patimokkho. Cittassa hi vimokkhena satto vimutto (..0291).
“Cittavodana visujjhanti’ti (sam. ni. 3.100) “anupadaya asavehi cittam vimuttan”ti
(ma. ni. 2.206) ca vuttam. Atha va avijjadina hetuna samsare patati gacchati pava-
ttatiti  pati. “Avijjanivarananam sattanam tanhasamyojananam sandhavatam
samsaratan’ti (sam. ni. 2.124; 5.520) hi vuttam. Tassa patino sattassa tanhadisam-
kilesattayato mokkho etenati patimokkho. “Kanthekalo’ti-adinam viyassa samasa-
siddhi veditabba.

Atha va pateti vinipateti dukkheti pati, cittam. Vuttanhi “cittena niyati loko,
cittena parikassati’ti (sam. ni. 1.62). Tassa patino mokkho etenati patimokkho.
Patati va etena apayadukkhe samsaradukkhe cati pati, tanhadisamkileso.
Vuttanhi “tanha janeti purisam (sam. ni. 1.56-57), tanhadutiyo puriso”ti (itivu. 15,
105; cllani. parayananugitigathaniddesa 107) ca adi. Tato patito mokkhoti pati-
mokkho. Atha va patati etthati pati, cha ajjhattikani bahirani ca ayatanani.
Vuttanhi “chasu loko samuppanno, chasu kubbati santhavan’ti (sam. ni. 1.70).
Tato cha-ajjhattikabahirayatanasankhatato patito mokkhoti patimokkho. Atha va
pato vinipato assa atthiti pati, samsaro. Tato mokkhoti patimokkho. Atha va sabba-
lokadhipatibhavato dhammissaro bhagava patiti vuccati, muccati etenati mokkho,
patino mokkho tena pannattattati patimokkho, patimokkho eva patimokkho. Sabba-
gunanam va milabhavato uttamatthena pati ca so yathavuttatthena mokkho cati
patimokkho, patimokkho eva patimokkho. Tatha hi vuttam “patimokkhanti mukha-
metam pamukhametan”ti (mahava. 135) vittharo.

Atha va paiti pakare, atiti accantatthe nipato. Tasma pakarehi accantam
mokkhetiti patimokkho. ldanhi silam sayam tadangavasena, samadhisahitam
pannasahitanca vikkhambhanavasena samucchedavasena ca accantam
mokkheti mocetiti patimokkham. Pati pati mokkhoti va (..0292) patimokkho, tamha
tamha vitikkamitabbadosato pati paccekam mokkhoti attho. Patimokkho eva pati-
mokkho. Mokkhoti va nibbanam, tassa mokkhassa patibimbabhitanti pati-
mokkham. Patimokkhasilasamvaro hi slriyassa arunuggamanam viya nibba-



nassa udayabhuto tappatibhago viya hoti yatharaham kilesanibbapanatoti pati-
mokkham, patimokkham eva patimokkham. Atha va mokkham pati vattati mokkha-
bhimukhanti patimokkham, patimokkhameva patimokkhanti evam tavettha patimo-
kkhasaddassa attho veditabbo.

Samvarati pidahati etenati samvaro, patimokkhameva samvaroti patimokkhasam-
varo. Atthato pana tato tato vitikkamitabbato viratiyo cetana va, tena patimokkha-
samvarena upeto samannagato patimokkhasamvarasamvutoti vutto. Vuttanhetam
vibhange-

“Imina patimokkhasamvarena upeto hoti samupeto upagato samupagato
sampanno samannagato. Tena vuccati patimokkhasamvarasamvuto’ti (vibha.
511).

Viharatiti iriyapathaviharena viharati, iriyati, vattati. Acaragocarasampannoti
veludanadimicchajivassa kayapagabbhiyadinanca akaranena, sabbaso anacaram
vajjetva “kayiko avitikkamo, vacasiko avitikkamo”ti evam vuttabhikkhusaruppa-a-
carasampattiya vesiyadi-agocaram vajjetva pindapatadi-attham upasankamitum
yuttatthanasankhatagocarena ca sampannatta acaragocarasampanno. Apica yo
bhikkhu satthari sagaravo sappatisso sabrahmacarisu sagaravo sappatisso hiro-
ttappasampanno sunivattho suparuto pasadikena abhikkantena patikkantena alo-
kitena vilokitena saminjitena pasaritena okkhittacakkhu iriyapathasampanno indri-
yesu guttadvaro bhojane mattanni jagariyanuyutto satisampajannena samanna-
gato appiccho santuttho pavivitto asamsattho abhisamacarikesu sakkaccakari
garucittikarabahulo viharati, ayam vuccati acarasampanno.

Gocaro (..0293) pana- upanissayagocaro, arakkhagocaro, upanibandhagoca-
roti tividho. Tattha dasakathavatthugunasamannagato vuttalakkhano kalyanamitto
yam nissaya asutam sunati, sutam pariyodapeti, kankham vitarati, ditthim ujukam
karoti, cittam pasadeti, yassa ca anusikkhanto saddhaya vaddhati, silena, sutena,
cagena, pannaya vaddhati, ayam upanissayagocaro. Yo bhikkhu



antaragharam pavittho vithim patipanno okkhittacakkhu yugamattadassavi
samvuto gacchati, na hatthim olokento, na assam, na ratham, na pattim, na itthim,
na purisam olokento, na uddham olokento, na adho olokento, na disavidisa
pekkhamano gacchati, ayam arakkhagocaro. Upanibandhagocaro pana cattaro
satipatthana, yattha bhikkhu attano cittam upanibandhati. Vuttanhetam bhagavata-

“Ko ca, bhikkhave, bhikkhuno gocaro sako pettiko visayo? Yadidam- cattaro

satipatthana’ti (sam. ni. 5.372).

Iti yathavuttaya acarasampattiya imaya ca gocarasampattiya samannagatatta
acaragocarasampanno.

Anumattesu vajjesu bhayadassaviti appamattakesu anuppamanesu asancicca
apannasekhiya-akusalacittuppadadibhedesu vajjesu bhayadassanasilo. Yo hi
bhikkhu paramanumattam vajjam atthasatthiyojanasatasahassubbedhasinerupa-
bbatarajasadisam katva passati, yopi bhikkhu sabbalahukam dubbhasitamattam
parajikasadisam katva passati, ayam anumattesu vajjesu bhayadassavi nama.
Samadaya sikkhati sikkhapadesuti yam kinci sikkhapadesu sikkhitabbam, tam
sabbena sabbam sabbatha sabbam anavasesam samadiyitva sikkhati vattati,
paretiti attho. Iti kalyanasilotiimina pakarena kalyanasilo samano. Puggaladhittha-
navasena hi niddittham silam “evam kho, bhikkhave, bhikkhu kalyanasilo hoti ti
vuttapuggaladhitthanavaseneva nigametva “kalyanadhammo’”ti ettha vutta-
dhamme niddisitukamena “tesam dhammanam idam silam adhitthanan’ti
dassetum puna ‘iti kalyanasilo”ti vuttam. Sattannam bodhipakkhiyananti-adi
sabbam hettha vuttatthameva. Puna kalyanasiloti-adi nigamanam.

Gathasu (..0294) dukkatanti dutthu katam, duccaritanti attho. Hirimananti hiri-
mantam hirisampannam, sabbaso papapavattiya jigucchanasabhavanti attho. Hiri-
mananti va hirisahitacittam. Hiriggahaneneva cettha ottappampi gahitanti vedi-
tabbam. Hirottappaggahanena ca sabbaso duccaritabhavassa hetum dassento
kalyanasilatam hetuto vibhaveti. Sambodhiti ariyananam, tam gacchanti bhajantiti
sambodhigamino, bodhipakkhikati attho. Anussadanti ragussadadirahitam.
“Tathavidhan’tipi pathanti. “Bodhipakkhikanam dhammanam bhavananuyogama-
nuyutto’ti yatha yatha pubbe vuttam, tathavidham tadisanti attho. Dukkhassati
vattadukkhassa, vattadukkhahetuno va. ldheva khayamattanoti asavakkhayadhi-
gamena attano vattadukkhahetuno samudayapakkhiyassa kilesaganassa idheva
imasmimyeva attabhave khayam anuppadam pajanati, vattadukkhasseva va
idheva carimakacittanirodhena khayam khinabhavam pajanati. Tehi dhammehi
sampannanti tehi yathavuttasiladidhammehi samannagatam. Asitanti tanhaditthi-
nissayanam pahinatta asitam, katthaci anissitam. Sabbalokassati sabbasmim
sattaloke. Sesam vuttanayameva.

Atthamasuttavannana nitthita.

9. Danasuttavannana



98. Navame dananti databbam, savatthuka va cetana danam, sampattiparicca-
gassetam adhivacanam. Amisadananti cattaro paccaya deyyabhavavasena ami-
sadanam nama. Te hi tanhadihi amasitabbato amisanti vuccanti. Tesam va pari-
ccagacetana amisadanam. Dhammadananti idhekacco “ime dhamma kusala, ime
dhamma akusala, ime dhamma savajja, ime dhamma anavajja, ime vinnugarahita,
ime vinnuppasattha; ime samatta samadinna ahitaya dukkhaya samvattanti, ime
hitaya sukhaya samvattanti’'ti kusalakusalakammapathe vibhajanto kammaka-
mmavipake idhalokaparaloke paccakkhato dassento viya pakatam karonto akusa-
lehi dhammehi nivattapento, kusalesu dhammesu patitthapento, dhammam
deseti, idam dhammadanam. Yo pana “ime dhamma abhinneyya (..0295), ime
parinneyya, ime pahatabba, ime sacchikatabba, ime bhavetabba”ti saccani vibha-
vento amatadhigamaya patipattidhammam deseti, idam sikhappattam dhamma-
danam nama. Etadagganti etam aggam. Yadidanti yam idam dhammadanam
vuttam, etam imesu dvisu danesu aggam settham uttamam. Vivattagamidhamma-
dananhi nissaya sabbanatthato parimuccati, sakalam vattadukkham atikkamati.
Lokiyam pana dhammadanam sabbesam dananam nidanam sabbasampattinam
miulam. Tenaha-

“Sabbadanam dhammadanam jinati, sabbarasam dhammaraso jinati;
sabbaratim dhammaratijinati, tanhakkhayo sabbadukkham jinati'ti. (dha. pa.
354)-
Abhayadanamettha dhammadaneneva sangahitanti datthabbam.

Sadharanabhogitadhippayena attana paribhunjitabbato catupaccayato saya-
meva abhunjitva paresam samvibhajanam amisasamvibhago. Sadharanabhogita-
dhippayeneva attana viditassa adhigatassa dhammassa appossukko ahutva
paresam upadeso dhammasamvibhago. Catlihi paccayehi catihi ca sangahava-
tthihi paresam anugganhanam anukampanam amisanuggaho. Vuttanayeneva
dhammena paresam anugganhanam anukampanam dhammanuggaho. Sesam
vuttanayameva.

Gathasu yamahu danam paramanti yam danam cittakhettadeyyadhammanam
ularabhavena paramam uttamam, bhogasampatti-adinam va piranato phalanato,
parassa va lobhamacchariyadikassa patipakkhassa maddanato himsanato “para-
man’ti buddha bhagavanto ahu. Anuttaranti yam danam cetanadisampattiya sati-
sayapavattiya aggabhavena aggavipakatta ca uttararahitam anuttarabhavasa-
dhanam cati ahu. Yam samvibhaganti etthapi “paramam anuttaran’ti padadvayam
anetva yojetabbam. Avannayiti kittayi, “bhojanam, bhikkhave, dadamano dayako
patiggahakanam panca thanani detiti-adina (a. ni. 5.37), “evam ce, bhikkhave,
satta janeyyum danasamvibhagassa vipakan’ti-adina (itivu. 26) ca pasamsayi.
Yatha pana danam samvibhago ca paramam anuttaranca hoti, tam dassetum
“aggamhi”ti-adi vuttam. Tattha aggamhiti siladigunavisesayogena setthe anuttare
punnakkhette sammasambuddhe ariyasanghe ca. Pasannacittoti (..0296) kamma-
phalasaddhaya ratanattayasaddhaya ca cittam pasadento okappento. Cittasampa-



ttiya hi khettasampattiya ca parittepi deyyadhamme danam mahanubhavam hoti
mahajutikam mahavippharam. Vuttanhetam-

“Natthi citte pasannamhi, appaka nama dakkhina;

tathagate va sambuddhe, atha va tassa savake™ti. (vi. va. 804; netti. 95);

Vinntti sappanno. Pajananti sammadeva danaphalam dananisamsam paja-
nanto. Ko na yajetha kaleti yuttappattakale ko nama danam na dadeyya? Saddha,
deyyadhammo, patiggahakati imesam tinnam sammukhibhitakaleyeva hi danam
sambhavati, na annatha, patiggahakanam va datum yuttakale.

Evam pathamagathaya amisadanasamvibhaganuggahe dassetva idani
dhammadanasamvibhaganuggahe dassetum “ye ceva bhasantiti dutiyagatha-
maha. Tattha ubhayanti “bhasanti sunanti’ti vutta desaka patiggahakati ubhayam.
Ayam panettha sankhepattho- ye sugatassa bhagavato sasane saddhamme pasa-
nnacitta vimuttayatanasise thatva desenti patigganhanti ca, tesam desakapatigga-
hakanam so dhammadanadhammasamvibhagadhammanuggahasankhato attho.
Paramatthasadhanato paramo. Tanhasamkilesadisabbasamkilesamalavisodha-
nena visujjhati. Kidisanam? Ye appamatta sugatassa sasane. Ye ca-

“Sabbapapassa akaranam, kusalassa upasampada;

sacittapariyodapanam, etam buddhana sasanan’ti. (di. ni. 2.90; dha. pa. 183)-
Sankhepato evam pakasite sammasambuddhassa sasane ovade anusitthiyam
appamatta adhisilasikkhadayo sakkaccam sampadenti. Tesam visujjhati, arahatta-
phalavisuddhiya ativiya vodayatiti.

Navamasuttavannana nitthita.

10. Tevijjasuttavannana

99. Dasame dhammenati nayena, sammapatipattisankhatena hetuna karanena.
Yaya hi patipadaya tevijjo hoti, sa patipada idha dhammoti (..0297) veditabba. Ka
pana sa patipadati? Caranasampada ca vijjasampada ca. Tevijjanti pubbenivasa-
nussatinanadihi tihi vijjahi samannagatam. Brahmananti bahitapapabrahmanam.
Pannapemiti “brahmano’ti janapemi patitthapemi. Nannam lapitalapanamattenati
annam jatimattabrahmanam atthakadihi lapitamattavippalapanamattena
brahmanam na pannapemiti. Atha va lapitalapanamattenati mantanam ajjhena-a-
jjnapanamattena. Ubhayathapi yam pana brahmana samavedadivedattaya-ajjhe-
nena tevijjam brahmanam vadanti, tam patikkhipati. Bhagavata hi “paramatthato
atevijjam brahmanamyeva cete bhovadino avijjanivuta ‘tevijjo brahmano’ti
vadanti, evam pana tevijjo brahmano hoti’ti dassanattham tatha bujjhanakanam
puggalanam ajjhasayena ayam desana araddha.

Tattha yasma vijjasampanno caranasampannoyeva hoti caranasampadaya
vina vijjasampattiya abhavato, tasma caranasampadam antogadham katva vijjasi-
seneva brahmanam pannapetukamo “dhammenaham, bhikkhave, tevijjam



brahmanam pannapemi’ti desanam samutthapetva “kathancaham, bhikkhave,
dhammena tevijjam brahmanam pannapemr ti kathetukamyataya puccham katva
puggaladhitthanaya desanaya vijjattayam vibhajanto “idha, bhikkhave, bhikkha” -
ti-adimaha.

Tattha anekavihitanti anekavidham, anekehi va pakarehi pavattitam, samvanni-
tanti attho. Pubbenivasanti samanantaratitabhavam adim katva tattha tattha nivu-
tthakkhandhasantanam. Nivutthanti ajjhavuttham anubhitam, attano santane
uppajjitva niruddham, nivutthadhammam va nivuttham, gocaranivasena nivuttham,
attano vinnanena vinnatam paravinnanavinnatampi va chinnavatumakanussarana-
disu. Anussaratiti “ekampi jatim dvepijatiyo’ti evam jatipatipativasena anugantva
sarati, anudeva va sarati, citte abhininnamite parikammasamanantaram sarati.

Seyyathidanti araddhappakaradassanatthe nipato. Teneva yvayam pubbeni-
vaso araddho hoti, tassa pakaram dassento “ekampi jatin’ti-adimaha. Tattha
ekampi jatinti ekampi patisandhimilakam cutipariyosanam ekabhavapariya-
pannam khandhasantanam. Esa nayo dvepi jatiyoti-adisu. Anekepi samvattakappe-
ti-adisu pana parihayamano kappo samvattakappo (..0298), vaddhamano vivatta-
kappo. Tattha samvattena samvattatthayi gahito hoti tammiulakatta, vivattena ca
vivattatthayi. Evanhi sati yani tani “cattarimani, bhikkhave, kappassa asankhye-
yyani. Katamani cattari? Samvatto, samvattatthayi, vivatto, vivattatthayi’ti (a. ni. 4.
156) vuttani cattari asankhyeyyani, tani pariggahitani honti.

Tattha tayo samvatta- tejosamvatto, aposamvatto, vayosamvattoti. Tisso samva-
ttasima- abhassara, subhakinha, vehapphalati. Yada kappo tejena samvattati,
abhassarato hettha aggina dayhati. Yada udakena samvattati, subhakinhato
hettha udakena viliyati. Yada vatena samvattati, vehapphalato hettha vatena
viddhamsiyati. Vittharato pana kotisatasahassacakkavalam ekato vinassati. Iti eva-
ripo ayam pubbenivasam anussaranto bhikkhu anekepi samvattakappe anekepi



vivattakappe anekepi samvattavivattakappe anussarati. Katham? Amutrasinti-a-
dina nayena.

Tattha amutrasinti amumhi samvattakappe amumhi bhave va yoniya va gatiya
va vinnanatthitiya va sattavase va sattanikaye va ahamahosim. Evamnamoti tisso
va phusso va. Evamgottoti gotamo va kassapo va. Evamvannoti odato va samo
va. Evamaharoti salimamsodanaharo va pavattaphalabhojano va. Evamsukhadu-
kkhappatisamvediti anekappakaranam kayikacetasikanam samisaniramisadippa-
bhedanam va sukhadukkhanam patisamvedi. Evamayupariyantoti evam vassasa-
taparimanayupariyanto va caturasitikappasatasahassaparimanayupariyanto va. So
tato cuto amutra udapadinti soham tato bhavato yonito gatito vinnanatthitito satta-
vasato sattanikayato va cuto puna amukasmim nama bhave yoniya gatiya vinna-
natthitiya sattavase sattanikaye va udapadim. Tatrapasinti atha tatrapi bhave
yoniya gatiya vinnanatthitiya sattavase sattanikaye va puna ahosim. Evamnamo-
ti-adi vuttanayameva.

Atha (..0299) va yasma “amutrasin’ti idam anupubbena arohantassa attano
abhinitharanurtiipam yathabalam saranam, “so tato cuto’ti patinivattantassa pacca-
vekkhanam, tasma “idhlpapanno”tiimissa idhlpapattiya anantaram “amutra uda-
padin”ti vuttam. Tatrapasinti tatrapi bhave ...pe... sattanikaye va asim. Evamna-
moti datto va mitto va, evamgottoti vasettho va kassapo va. Evamvannoti kalo va
odato va. Evamaharoti sudhaharo va sali-odanadi-aharo va. Evamsukhadukkha-
ppatisamvediti dibbasukhappatisamvedi va manusasukhadukkhappatisamvedi va.
Evamayupariyantoti evam tamtamparamayupariyanto. So tato cutoti soham tato
bhavadito cuto. Idhipapannoti idha imasmim carimabhave manusso hutva upa-
panno nibbatto.

Ititi evam. Sakaram sa-uddesanti namagottadivasena sa-uddesam, vannadiva-
sena sakaram. Namagottena hi satta “tisso gotamo”ti uddisiyanti, vannadihi
“samo odato’ti nanattato pannayanti. Tasma namagottam uddeso, itare akara. Aya-
massa pathama vijja adhigatati ayam imina bhikkhuna pathamam adhigamava-
sena pathama, viditakaranatthena vijja adhigata sacchikata hoti. Kim panayam
viditam karoti? Pubbenivasam. Avijjati tasseva pubbenivasassa aviditakarana-
tthena tassa paticchadakamoho vuccati. Tamoti sveva moho paticchadakatthena
tamoti vuccati. Alokoti sa eva vijja obhasakaranatthena aloko. Ettha ca vijja adhi-
gatati ayam attho, sesam pasamsavacanam. Yojana panettha- ayam kho tena
bhikkhuna vijja adhigata, tassa adhigatavijjassa avijja vihata, vinatthati attho.
Kasma? Yasma vijja uppannati. Sesapadadvayepi eseva nayo.

Yatha tanti ettha yathati opammatthe, tanti nipatamattam. Satiya avippavasena
appamattassa. Viriyatapena atapino. Kaye ca jivite ca anapekkhataya pahitattassa
pesitacittassati attho. ldam vuttam hoti- yatha appamattassa atapino pahitattassa
viharato avijja vihanneyya, vijja uppajjeyya, tamo vihanneyya, aloko uppajjeyya;
evameva tassa bhikkhuno avijja vihata, vijja uppanna (..0300), tamo vihato, aloko
uppanno, tassa padhananuyogassa anuripameva phalam labhitva viharatiti.

Dibbena cakkhunati ettha yam vattabbam, tam hettha vuttameva. Visuddhe-



nati cutlipapatadassanena ditthivisuddhihetubhavato visuddham. Yo hi cutimatta-
meva passati na upapatam, so ucchedaditthim ganhati. Yo upapatamattameva
passati na cutim, so navasattapatubhavaditthim ganhati. Yo pana tadubhayam
passati, so yasma duvidhampitam ditthigatam ativattati, tasmassa tam dassanam
ditthivisuddhihetu hoti, tadubhayampayam buddhaputto passati. Tena vuttam
“cutipapatadassanena ditthivisuddhihetubhavato visuddhan”ti. Ekadasa-upakkile-
savirahato va visuddham. Yathaha “vicikiccha cittassa upakkilesoti- iti viditva vici-
kiccham cittassa upakkilesam pajahim, amanasikaro ...pe... thinamiddham,
chambhitattam, uppillam, dutthullam, accaraddhaviriyam, atilinaviriyam, abhijappa,
nanattasanna, atinijjhayitattam rGpanam cittassa upakkileso’ti (ma. ni. 3.242)
evam vuttehi ekadasahi upakkilesehi anupakkilitthatta visuddham. Manusstupa-
caram atikkamitva ripadassanena atikkantamanusakam, mamsacakkhum va ati-
kkantatta atikkantamanusakam. Tena dibbena cakkhuna visuddhena atikkantama-
nusakena. Satte passatiti manussamamsacakkhuna viya satte passati dakkhati
aloketi.

Cavamane upapajjamaneti ettha cutikkhane upapattikkhane va dibbacakkhu-
napi datthum na sakka. Ye pana asannacutika idani cavissanti, te cavamana. Ye
ca gahitapatisandhika sampatinibbatta va, te upapajjamanati adhippeta. Te eva-
riUpe cavamane upapajjamane ca passatiti dasseti. Hineti mohanissandayuttatta
hinanam jatikulabhogadinam vasena hilite paribhite. Paniteti amohanissandayu-
ttatta tabbiparite. Suvanneti adosanissandayuttatta itthakantamanapavannayutte.
Dubbanneti dosanissandayuttatta anittha-akantamanapavannayutte. Abhirldpe
virupetipi attho. Sugateti sugatigate, alobhanissandayuttatta va addhe maha-
ddhane. Duggateti duggatigate, lobhanissandayuttatta va dalidde appannapana-
bhojane. Yathakammupageti yam yam kammam upacitam, tena tena upagate (..030
Tattha purimehi “cavamane”ti-adihi dibbacakkhukiccam vuttam, imina pana
padena yathakammupagananakiccam.

Tassa ca nanassa ayam uppattikkamo- idha bhikkhu hettha nirayabhimukham
alokam vaddhetva nerayike satte passati mahantam dukkham anubhavamane,
idam dassanam dibbacakkhunanakiccameva. So ca evam manasi karoti “kim nu
kho kammam katva ime satta etam dukkham anubhavanti’ti, athassa “idam nama
katva”ti tamkammarammanam nanam uppajjati. Tatha upari devalokabhimukham
alokam vaddhetva nandanavanamissakavanapharusakavanadisu satte passati
dibbasampattim anubhavamane, idampi dassanam dibbacakkhunanakiccameva.
So evam manasi karoti “kim nu kho kammam katva ime satta etam sampattim anu-
bhavanti"ti? Athassa “idam nama katva’titamkammarammanam nanam uppajjati,
idam yathakammipagananam nama. Imassa visum parikammam nama natthi.
Yatha cimassa, evam anagatamsananassapi. Dibbacakkhupadakaneva hiimani
dibbacakkhuna saheva ijjhanti. Kayaduccaritenati-adisu yam vattabbam, tam
hettha vuttanayameva. ldha vijjati dibbacakkhunanavijja. Avijjati sattanam cutipati-
sandhicchadika avijja. Sesam vuttanayameva.

Tatiyavare vijjati arahattamaggananavijja. Avijjati catusaccappaticchadika avijja.



Sesam hettha vuttanayatta suvinneyyameva. Evam khoti-adi nigamanam.

Gathasu ayam sankhepattho- yo vyathavuttam pubbenivasam aveti avaga-
cchati, vuttanayena pakatam katva janati. “Yovedi'tipi patho, yo avedi viditam
katva thitoti attho. Chabbisatidevalokasankhatam saggam catubbidham apayanca
vuttanayeneva dibbacakkhuna passati. Athoti tato param jatikkhayasankhatam
arahattam nibbanameva va patto adhigato. Tato eva abhifina abhivisitthaya
maggapannaya janitabbam catusaccadhammam janitva kiccavosanena vosito
nitthanappatto. Moneyyadhammasamannagamena muni, khinasavo yasma etahi
yathavuttahi tthi vijjahi samannagatatta tato tatiyavijjaya sabbatha bahitapapatta
ca tevijjo brahmano nama hoti. Tasma tameva aham tevijjam brahmanam (..0302)
vadami, annam pana lapitalapanam vyaju-adimantapadanam ajjhapanaparam
tevijjam brahmanam na vadami, tevijjoti tam na kathe miti.

Iti imasmim vagge dutiyasutte vattam kathitam, pancama-atthamadasamasu-
ttesu vivattam kathitam, itaresu vattavivattam kathitanti veditabbam.

Dasamasuttavannana nitthita.

Pancamavaggavannana nitthita.

Paramatthadipaniya khuddakanikaya-atthakathaya

ltivuttakassa tikanipatavannana nitthita.

4. Catukkanipato

1. Brahmanadhammayagasuttavannana

100. Catukkanipatassa (..0303) pathame ahanti attaniddeso. Yo hi paro na hoti,
so niyakajjhattasankhato atta “ahan’ti vuccati. Asmiti patijanana. Yo paramattha-
brahmanabhavo “ahan”ti vuccamano, tassa attani atthibhavam patijananto hi
sattha “asmi’ti avoca. “Ahamasmi'ti ca yatha “ahamasmi brahma mahabrahma3,
seyyohamasmi’ti ca appahinaditthimananusaya puthujjana attano ditthimanama-
nnanabhinivesavasena abhivadanti, na evam vuttam. Sabbaso pana pahinaditthi-
mananusayo bhagava samannam anatidhavanto lokasamannanurodhena vene-
yyasantanesu dhammam patitthapento kevalam tadisassa gunassa attani vijjama-
natam patijananto “ahamasmi’ti aha. Brahmanoti bahitapapatta brahmassa ca
ananato brahmano. Ayanhettha attho- bhikkhave, aham paramatthato brahmano-



smiti. Bhagava sabbakaraparipunnassa danasamyamadivatasamadanassa nira-
vasesaya tapacariyaya param gato sammadeva vusitabrahmacariyavaso sakala-
vedantagiu suvisuddhavijjacarano sabbatha ninhatapapamalo anuttarassa ariya-
maggasankhatassa brahmanassa vatta pavatta, suparisuddhassa ca sasanabra-
hmacariyassa pavedeta, tasma sabbaso bahitapapatta brahmassa ca ananato
kathanato paramatthena brahmanoti vuccati.

Iti bhagava sadevake loke attano anuttaram brahmanabhavam pavedetva yani
tani brahmanadanadini cha kammani brahmanassa pannapenti, tesampi suparisu-
ddhanam ukkamsato attani samvijjamanatam dassetum “yacayogo”ti-adimaha.

Tattha yacayogoti yacehi yutto. Yacantiti yaca, yacaka, te panettha veneyya
veditabba. Te hi “desetu, bhante bhagava (..0304), dhammam; desetu, sugato,
dhamman”ti bhagavantam upasankamitva dhammadesanam yacanti. Bhagava ca
tesam icchavighatam akaronto yatharuci dhammam desento dhammadanam
detiti yacayogo, sada sabbakalam tehi avirahito. Atha va yacayogoti yacanayoggo,
adhippayaptranato yacitum yuttoti attho “yajayogo”tipi patho. Tattha yajo vuccati
mahadanam, yitthanti attho. Idha pana dhammadanam veditabbam, yaje niyuttoti
yajayoga. Sadati sabbada, anavaratappavattasaddhammamahadanoti attho. Atha
va yajena yojetitipi yajayogo. Tividhadanasankhatena yajena satte yatharaham
yojeti, tattha dane niyojetiti attho. “Yajayogo satatan’tipi pathanti. Payatapaniti
parisuddhahattho. Yo hi danadhimutto amisadanam dento sakkaccam sahatthena
deyyadhammam datum sada dhotahatthoyeva hoti, so “payatapani’ti vuccati.
Bhagavapi dhammadanadhimutto sakkaccam sabbakalam dhammadane yutta-
ppayuttoti katva vuttam “payatapani’ti. “Sada’ti ca padam iminapi saddhim yoje-
tabbam “sada payatapani'ti. Avibhagena hi satthda veneyyalokassa saddhamma-
danam sada sabbakalam pavattento tattha yuttappayutto hutva viharati.

Aparo nayo- yogo vuccati bhavana. Yathaha “yoga ve jayate bhiri'ti (dha. pa.
282). Tasma yajayogoti yajabhavanam, pariccagabhavanam anuyuttoti attho.
Bhagava hi abhisambodhito pubbe bodhisattabhitopi karunasamussahito anava-
sesato danam paribrihento tattha ukkamsaparamippatto hutva



abhisambodhim papuni, buddho hutvapi tividham danam paribruhesi visesato
dhammadanam, parepi tattha niyojesi. Tatha hi so veneyyayacakanam kassaci
saranani adasi, kassaci panca silani, kassaci dasa silani, kassaci catuparisuddhi-
silam, kassaci dhutadhamme, kassaci cattari jhanani, kassaci attha samapattiyo,
kassaci pancabhinnayo, cattaro magge, cattari samannaphalani, tisso Vvijja,
catasso patisambhidati evamadilokiyalokuttarabhedam gunadhanam dhammada-
navasena yathadhippayam dento pare ca “detha”ti niyojento pariccagabhavanam
paribriihesi. Tena vuttam “pariccagabhavanam anuyutto’ti.

Payatapaniti (..0305) va ayatapani, hatthagatam kinci datum “ehi ganha”ti pasa-
ritahattho viya acariyamutthim akatva saddhammadane yuttappayuttoti attho. Paya-
tapaniti va ussahitahattho, amisadanam datum ussahitahattho viya dhammadane
katussahoti attho. Antimadehadharoti brahmacariyavasena brahmanakarananam
dhammanam paripuriya pacchimattabhavadhari. Avusitavato hi vasalakarananam
dhammanam appahanena vasaladisamanna gati ayatim gabbhaseyya siya. Tena
bhagava attano accantavusitabrahmanabhavam dasseti. Anuttaro bhisakko sallaka-
ttoti duttikicchassa vattadukkharogassa tikicchanato uttamo bhisakko, annehi anu-
ddharaniyanam ragadisallanam kantanato samucchedavasena samuddharanato
uttamo sallakantanavejjo. Imina nippariyayato brahmanakarananam dhammanam
attani patitthitanam parasantatiyam patitthapanena paresampi brahmanakarana-
maha.

Tassa me tumhe puttati tassa evariipassa mama tumhe, bhikkhave, putta atraja
hotha. Orasati urasi sambandha. Yatha hi sattanam orasaputta atraja visesena
pitusantakassa dayajjassa bhagino honti, evametepi ariyapuggala sammasambu-
ddhassa dhammassavanante ariyaya jatiya jata. Tassa santakassa vimuttisu-
khassa ariyadhammaratanassa ca ekamsabhagiyataya orasa. Atha va bhagavato
dhammadesananubhavena ariyabhimim okkamamana okkanta ca ariyasavaka
satthu ure vayamajanitabhijatitaya nippariyayena “orasaputta’ti vattabbatam ara-
hanti. Tatha hi te bhagavata asayanusayacariyadhimutti-adivolokanena vajjanuci-
ntanena ca hadaye katva vajjato nivaretva anavajje patitthapentena siladidhamma-
sariraposanena samvaddhita. Mukhato jatati mukhato jataya dhammadesanaya
ariyaya jatiya jatatta mukhato jata. Atha va anannasadharanato sabbassa kusala-
dhammassa mukhato patimokkhato vutthanagaminivipassanasankhatato vimo-
kkhamukhato va ariyamaggajatiya jatatipi mukhato jata. Sikkhattayasangahe sasa-
nadhamme ariyamaggadhamme va jatati dhammaja. Teneva dhammena nimmita
mapitati dhammanimmita. Satidhammavicayadi dhammadayada, nalabhasakka-
radi (..0306) amisadayada, dhammadayada no amisadayada hothati attho.

Tattha dhammo duvidho- nippariyayadhammo, pariyayadhammoti. Amisampi
duvidham- nippariyayamisam, pariyayamisanti. Katham? Maggaphalanibbanappa-
bhedo hi navavidho lokuttaradhammo nippariyayadhammo, nibbattitadhammo-
yeva, na kenaci pariyayena karanena valesena va dhammo. Yam panidam viva-
ttupanissitam kusalam, seyyathidam- idhekacco vivattam patthento danam deti,
silam samadiyati, uposathakammam karoti, gandhamaladihi vatthuptjam karoti,



dhammam sunati, deseti, jhanasamapattiyo nibbatteti, evam karonto anupubbena

nippariyayam amatam nibbanam patilabhati, ayam pariyayadhammo. Tatha civa-
radayo cattaro paccaya nippariyayamisameva, na annena pariyayena va kara-
nena va lesena va amisam. Yam panidam vattagamikusalam, seyyathidam- idhe-
kacco vattam patthento sampattibhavam icchamano danam deti ...pe... samapa-
ttiyo nibbatteti, evam karonto anupubbena devamanussasampattiyo patilabhati,
idam pariyayamisam nama.

Tattha nippariyayadhammopi bhagavatoyeva santako. Bhagavata hi kathitatta
bhikkhG maggaphalanibbanani adhigacchanti. Vuttanhetam-

“So, hi, brahmana, bhagava anuppannassa maggassa uppadeta, asanja-
tassa maggassa sanjaneta ...pe... magganuga ca panetarahi savaka viharanti
paccha samannagata’ti (ma. ni. 3.79; clilani. mogharajamanavapucchaniddesa
85).

“So, havuso, bhagava janam janati, passam passati, cakkhubhtto hanabhito
dhammabhidto brahmabhito, vatta pavatta, atthassa ninneta, amatassa data,
dhammassami tathagato’ti (ma. ni. 1.203; 3.281) ca.

Pariyayadhammopi bhagavatoyeva santako. Bhagavata hi kathitatta eva
jananti “vivattam patthetva danam dento ...pe... samapattiyo nibbattento anukka-
mena amatam nibbanam patilabhati’ti. Nippariyayamisampi bhagavatoyeva (..0307)
santakam. Bhagavata hi anunnatattayeva bhikkhThi jivakavatthum adim katva
panitacivaram laddham. Yathaha-

“Anujanami, bhikkhave, gahapaticivaram. Yo icchati, pamsukiliko hotu. Yo
icchati, gahapaticivaram sadiyatu. ltaritarenapaham, bhikkhave, santutthimyeva
vannemi’ti (mahava. 337).

Evam itarepi paccaya bhagavata anunnatatta eva bhikkhThi paribhunjitum
laddha. Pariyayamisampi bhagavatoyeva santakam. Bhagavata hi kathitatta eva
jananti “sampattibhavam patthento danam datva silam ...pe... samapattiyo nibba-
ttetva anukkamena pariyayamisam dibbasampattim manussasampattinca patila-
bhati’ti. Yadeva yasma nippariyayadhammopi pariyayadhammopi nippariyayami-
sampi pariyayamisampi bhagavatoyeva santakam, tasma tattha attano sami-
bhavam dassento tattha ca yam setthataram accantahitasukhavaham tattheva ne
niyojento evamaha “tassa me tumhe putta orasa ...pe... no amisadayada’ti.

Iti bhagava paripunnavatasamadanam tapacariyam sammadeva vusitabrahma-
cariyam suvisuddhavijjacaranasampannam anavasesavedantaparagum bahitasa-
bbapapam satatam yacayogam sadevake loke anuttaradakkhineyyabhavappattam
attano paramatthabrahmanabhavam ariyasavakananca attano orasaputtadi-
bhavam pavedesi. Bhagava hi "sihoti kho, bhikkhave, tathagatassetam adhiva-
canam arahato sammasambuddhassa’ti (a. ni. 5.99) ettha sihasadisam, “puriso
maggakusaloti kho, tissa, tathagatassetam adhivacanan”ti (sam. ni. 3.84) ettha
maggadesakapurisasadisam, “rajahamasmi sela’ti (ma. ni. 2.399; su. ni. 559)
ettha rajasadisam, “"bhisakko sallakattoti kho, sunakkhatta, tathagatassetam adhi-
vacanan’ti (ma. ni. 3.65) ettha vejjasadisam, “brahmanoti kho, bhikkhave, tathaga-



tassetam adhivacanan’ti (a. ni. 8.85) ettha brahmanasadisam attanam kathesi.
ldhapi brahmana sadisam katva kathesi.

Idani yehi danadihi yuttassa ito bahirakabrahmanassa brahmanakiccam pari-
punnam mannanti, tehi attano danadinam aggasetthabhavam pakasetum
“dvemani, bhikkhave, danani ti-adi araddham. Tattha yagati mahayanna (..0308),
mahadananiti attho, yani “yitthani tipi vuccanti. Tattha velamadanavessantarada-
namahavijitayannasadisd amisayaga veditabba, mahasamayasuttamangalasutta-
cllarahulovadasuttasamacittasuttadesanadayo dhammayaga. Sesam hettha
vuttanayameva.

Gathayam ayajiti adasi. Amacchariti sabbamacchariyanam bodhimileyeva
suppahinatta maccherarahito. Sabbabhutanukampiti mahakarunaya sabbasatte
piyaputtam viya anugganhanasilo. Vuttanhetam-

“Vadhake devadatte ca, core angulimalake;
dhanapale rahule ceva, samacitto mahamuni’ti. (mi. pa. 6.6.5)-
Sesam suvinheyyameva.

Pathamasuttavannana nitthita.

2. Sulabhasuttavannana

101. Dutiye appaniti parittani. Sulabhaniti sukhena laddhabbani, yattha katthaci
va sakka hoti laddhum. Anavajjaniti vajjarahitani niddosani agamanasuddhito
kayamandanadikilesavatthubhavabhavato ca. Tattha sulabhataya pariyesanadu-
kkhassa abhavo dassito, appataya pariharanadukkhassapi abhavo dassito, anava-
jjataya agarahitabbataya bhikkhusaruppabhavo dassito hoti. Appataya va paritta-
sassa avatthuta, sulabhataya gedhaya avatthuta, anavajjataya adinavavasena
nissaranapannaya vatthutad dassita hoti. Appataya va labhena na somanassam
janayanti, sulabhataya alabhena na domanassam janayanti, anavajjataya vippati-
saranimittam annanupekkham na janayanti avippatisaravatthubhavato.

Pamsukilanti rathikasusanasankarakiitadisu yattha katthaci pamsinam upari
thitatta abbhuggatatthena pamsuktlam viyati pamsuktlam, pamsu viya kucchita-
bhavam ulati gacchatiti pamsukilanti evam laddhanamam rathikadisu patitananta-
kani uccinitva katacivaram. Pindiyalopoti janghapindiya balena (..0309) caritva
ghare ghare alopamattam katva laddhabhojanam. Rukkhamulanti vivekanurtpam
yamkinci rukkhasamipam. Putimuttanti yamkinci gomuttam. Yatha hi suvannava-
nnopi kayo piutikayova evam abhinavampi muttam pudtimuttameva. Tattha keci
gomuttabhavitam haritakikhandam “pttimuttan”ti vadanti, pGtibhavena apanadito
vissattham chadditam apariggahitam yamkinci bhesajjam patimuttanti adhippe-
tanti apare.

Yato khoti paccatte nissakkavacanam, yam khoti vuttam hoti. Tena “tuttho hoti’ -
ti vuttakiriyam paramasati. Tutthoti santuttho. ldamassahanti yvayam catubbi-



dhena yathavuttena paccayena appena sulabhena santoso, idam imassa
bhikkhuno silasamvaradisu annataram ekam samannangam samanabhavakara-
nanti aham vadami. Santutthassa hi catuparisuddhisilam suparipunnam hoti,
samathavipassana ca bhavanapariptrim gacchanti. Atha va samannam nama ari-
yamaggo. Tassa sankhepato dve angani- bahiram, ajjhattikanti. Tattha bahiram
sappurisiipanissayo saddhammassavananca, ajjhattikam pana yoniso manasi-
karo dhammanudhammapatipatti ca. Tesu yasma yatharaham dhammanudha-
mmapatipattibhtata tassa mulabhita cete dhamma, yadidam appicchata santu-
tthita pavivittata asamsatthata araddhaviriyatati evamadayo, tasma vuttam “idama-
ssaham annataram samannanganti vadamri ti.

Gathasu senasanamarabbhati vinaradim mancapithadinca senasanam nissaya.
Civaram panabhojananti nivasanadicivaram, ambapanakadipanam, khadaniya-
bhojaniyadibhunjitabbavatthunca arabbhati sambandho. Vighato vihatabhavo
cetodukkham na hotiti yojana. Ayanhettha sankhepattho- “"asukasmim nama
avase paccaya sulabha’ti labhitabbatthanagamanena va “mayham papunati na
tuyhan’ti vivadapajjanena va navakammakaranadivasena va senasanadini pariye-
santanam asantutthanam icchitalabhadina yo vighato cittassa hoti, so tattha santu-
tthassa na hotiti. Disa nappatihannatiti santutthiya catuddisabhavena disa nappa-
tihanti. Vuttanhetam-

“Catuddiso (..0310) appatigho ca hoti,
santussamano itaritarena’ti. (su. ni. 42; cilani. khaggavisanasuttaniddesa
128);
Yassa hi “asukatthanam nama gato civaradini



labhissami’ti cittam uppajjati, tassa disa patihannati nama. Yassa pana evam na
uppajjati, tassa disa na patihannati nama. Dhammati patipattidhamma. Samanna-
ssanulomikati samanadhammassa samathavipassanabhavanaya ariyamagga-
sseva va anucchavika appicchatadayo. Adhiggahitati sabbe te tutthacittassa
santutthacittena bhikkhuna adhiggahita patipakkhadhamme abhibhavitva gahita
honti abbhantaragata, na bahiragatati.

Dutiyasuttavannana nitthita.

3. Asavakkhayasuttavannana

102. Tatiye janatoti janantassa. Passatoti passantassa. Yadipi imani dvepi
padani ekatthani, byanjanameva nanam, evam santepi “janato’ti nanalakkhanam
upadaya puggalam niddisati. Jananalakkhananhi nanam. “Passato’ti nanappa-
bhavam upadaya. Dassanappabhavanhi upadaya nanasamangi puggalo
cakkhuma viya puggalo cakkhuna rlipani, hanena vivate dhamme passati. Atha va
janatoti anubodhananena janato. Passatoti pativedhananena passato. Patilomato
va dassanamaggena passato, bhavanamaggena janato. Keci pana “natatiranapa-
hanaparinnahi janato, sikhappattavipassanaya passato’ti vadanti. Atha va
dukkham parinnabhisamayena janato, nirodham sacchikiriyabhisamayena
passato. Tadubhaye ca sati pahanabhavanabhisamaya siddha eva hontiti catusa-
ccabhisamayo vutto hoti. Yada cettha vipassanananam adhippetam, tada “janato
passato’ti padanam hetu-atthadipanata datthabba. Yada pana maggananam
adhippetam, tada maggakiccatthadipanata.

Asavanam (..0311) khayanti “janato, aham bhikkhave, passato asavanam
khayam vadami’ti (ma. ni. 1.15; sam. ni. 3.101; 5.1095) evamagate sabbasavasam-
varapariyaye “asavanam khaya anasavam cetovimuttin“ti-adisu (ma. ni. 1.438) ca
suttapadesu asavanam pahanam accantakkhayo asamuppado khinakaro natthi-
bhavo “asavakkhayo”ti vutto. “Asavanam khaya samano hoti ti-adisu (ma. ni.
1.438) phalam.

“Paravajjanupassissa, niccam ujjhanasannino;

asava tassa vaddhanti, ara so asavakkhaya’ti. (dha. pa. 253);-
Adisu nibbanam.

“Sekhassa sikkhamanassa, ujumagganusarino;

khayasmim pathamam nanam, tato anna anantar3;

tato annavimuttassa, nanam ve hoti tadino’ti. (a. ni. 3.86; itivu. 62)-
Evamagate indriyasutte idha ca maggo “asavakkhayo’ti vutto. Tasma yathavutta-
nayena janantassa passantassa aham ariyamaggadhigamam vadamiti vuttam
hoti. No ajanato no apassatoti yo pana na janati na passati, tassa no vadamiti
attho. Etena ye ajanato apassatopi samsarasuddhim vadanti, te patikkhipati. Puri-
mena va padadvayena upayo vutto, imina anupayapatisedho. Sankhepena cettha



nanam asavakkhayakaram, sesam tassa parikkharoti dasseti.

ldani yam janato yam passato asavakkhayo hoti, tam dassetum “kinca,
bhikkhave, janato”ti puccham arabhi. Tattha janana bahuvidha. Dabbajatiko eva
hi koci bhikkhu chattam katum janati, koci civaradinam annataram, tassa idisani
kammani vattasise thatva karontassa sa janana "maggaphalanam padatthanam
na hoti’ti na vattabba. Yo pana sasane pabbajitva vejjakammadini katum janati,
tassevam janato asava vaddhantiyeva. Tasma yam janato yam passato asavanam
khayo hoti, tadeva dassento aha “idam dukkhan”ti-adi. Tattha yam vattabbam
catusaccakammatthanam, tam hetthd yonisomanasikarasutte sankhepato vutta-
meva.

Tattha (..0312) pana “yoniso, bhikkhave, bhikkhu manasi karonto akusalam
pajahati, kusalam bhaveti’ti (itivu. 16) agatatta “idam dukkhanti yoniso manasi
karoti'ti-adina atthavibhavana kata. Idha “idam dukkhanti, bhikkhave, janato
passato asavanam khayo hotiti (ma. ni. 1.15; sam. ni. 3.101; 5.1095) agatatta
“idam dukkhanti parinnapativedhavasena parinnabhisamayavasena maggana-
nena janato passato asavanam khayo hoti'ti-adina nayena yojetabbam. Asavesu
ca pathamamaggena ditthasavo khiyati, tatiyamaggena kamasavo, catutthama-
ggena bhavasavo avijjasavo ca khiyatiti veditabbo.

Gathasu vimuttinananti vimuttiyam nibbane phale ca paccavekkhanananam.
Uttamanti uttamadhammarammanatta uttamam. Khaye fananti asavanam samyo-
janananca khaye khayakare ariyamagge nanam. "Khina samyojana iti nanan’ti
idhapi anetva sambandhitabbam. Tena pahinakilesapaccavekkhanam dasseti.
Evamettha cattaripi paccavekkhanananani vuttani honti. Avasitthakilesapaccave-
kkhana hi idha natthi arahattaphaladhigamassa adhippetatta. Yatha cettha janato
passatoti nibbanadhigamena sammaditthikiccam adhikam katva vuttam, evam
sammappadhanakiccampi adhikameva icchitabbanti dassento “na tvevidam kusi-
tena”ti osanagathamaha.

Tattha na tvevidanti na tu eva idam. Tusaddo nipatamattam. Balenamavijana-
tati makaro padasandhikaro. Ayanhettha sankhepattho- idam sekkhamaggena
asekkhamaggena ca pattabbam abhijjhnakayaganthadisabbaganthanam pamo-
canam pamocanassa nimittabhltam nibbanam “idam dukkhan’ti-adina cattari
saccani yathabhitam avijanata tato eva balena aviddasuna yatha adhigantum na
sakka, evam kusitena nibbiriyenapi, tasma tadadhigamaya araddhaviriyena bhavi-
tabbanti. Tenaha bhagava “araddhaviriyassayam dhammo, no kusitassa” (di. ni. 3.
358).

“Arambhatha nikkamatha, yunjatha buddhasasane;
dhunatha maccuno senam, nalagaramva kunjaro’ti. (sam. ni. 1.185; netti. 29;
mi. pa. 5.1.4);

Tatiyasuttavannana nitthita.



4. Samanabrahmanasuttavannana

103. Catutthe (..0313) ye hi keciti ye keci. Idam dukkhanti yathabhitam nappaja-
nantiti “idam dukkham, ettakam dukkham, na ito bhiyyo”ti aviparitam sabhavasara-
salakkhanato vipassanapannasahitadya maggapannaya dukkhasaccam na jananti
na pativijjhanti. Sesesupi eseva nayo. Na me te, bhikkhaveti-adisu ayam sankhe-
pattho- bhikkhave, catusaccakammatthanam ananuyutta pabbajjamattasamana
ceva jatimattabrahmana ca na maya te samitapapasamanesu samanoti, bahitapa-
pabrahmanesu brahmanoti ca sammata anunnata. Kasma? Samanakarananam
brahmanakaranananca dhammanam abhavatoti. Tenevaha “na ca panate aya-
smanto”ti-adi. Tattha samannatthanti samannasankhatam attham, cattari sama-
nhaphalaniti attho. Brahmannatthanti tasseva vevacanam. Apare pana “samanna-
tthanti cattaro ariyamagga, brahmannatthanti cattari ariyaphalani’ti vadanti.
Sesam vuttanayameva. Sukkapakkho vuttavipariyayena veditabbo. Gathasu
apubbam natthi.

Catutthasuttavannana nitthita.

5. Silasampannasuttavannana

104. Pancame silasampannati ettha silam nama khinasavanam lokiyalokuttara-
silam, tena sampanna samannagatati silasampanna. Samadhipannasupi eseva
nayo. Vimutti pana phalavimuttiyeva, vimuttinanadassanam paccavekkhana-
nanam. Evamettha siladayo tayo lokiyalokuttara, vimutti lokuttarava, vimuttinana-
dassanam lokiyameva. Ditthadhammikasamparayikaparamatthehi yatharaham
pare ovadanti anusasantiti ovadaka. Vinnapakati kammani kammaphalani ca,
vinnapaka, tattha ca “ime dhamma kusala, ime dhamma akusala. lme dhamma
savajja, ime dhamma anavajja’ti-adina kusaladivibhagato khandhadivibhagato
salakkhanato samannalakkhanatoti vividhehi nayehi dhammanam napaka avabo-
dhaka (..0314). Sandassakati teyeva dhamme hatthena gahetva viya parassa
paccakkhato dassetaro. Samadapakati yam siladi yehi asamadinnam, tassa sama-
dapetaro, tattha te patitthapetaro. Samuttejakati evam kusaladhammesu patitthi-
tanam upari adhicittanuyoge niyojanavasena cittassa samma uttejaka, yatha vise-
sadhigamo hoti, evam nisamanavasena tejaka. Sampahamsakati tesam yathala-
ddhehi upariladdhabbehi ca gunavisesehi cittassa samma pahamsaka, laddhassa-
davasena sutthu tosaka. Alamsamakkhataroti alam pariyattam yathavuttam apari-
hapetva sammadeva anuggahadhippayena akkhataro.

Atha va sandassakati dhammam desenta pavattinivattiyo sabhavasarasalakkha-
nato sammadeva dassetaro. Samadapakati citte patitthapanavasena tasseva
atthassa gahapaka. Samuttejakati tadatthaggahane ussahajananena sammadeva
vodapaka jotaka va. Sampahamsakati tadatthapatipattiyam anisamsadassanena



sammadeva pahamsaka tosaka. Alamsamakkhataroti samattha hutva vuttana-
yena samakkhataro. Saddhammassati pativedhasaddhammassa, tividhassapi va
saddhammassa desetaro.

Dassanampahanti dassanampi aham. Tam panetam cakkhudassanam nanada-
ssananti duvidham. Tattha pasannehi cakkhtuhi ariyanam olokanam cakkhuda-
ssanam nama. Ariyabhavakaranam pana dhammanam ariyabhavassa ca vipassa-
namaggaphalehi adhigamo nanadassanam nama. Imasmim panatthe cakkhuda-
ssanam adhippetam. Ariyananhi pasannehi cakkhihi olokanampi sattanam bahi-
pakarameva. Savananti “asuko nama khinasavo asukasmim nama ratthe va jana-
pade va game va nigame va vihare va lene va vasatl'ti kathentanam sotena
savanam, etampi bahlipakarameva. Upasankamananti “danam va dassami,
panham va pucchissami, dhammam va sossami, sakkaram va karissami’ti evari-
pena cittena ariyanam upasankamanam. Payirupasananti panhapayirupasanam,
ariyanam gune sutva te upasankamitva nimantetva danam (..0315) va datva
vattam va katva “kim, bhante, kusalan’ti-adina nayena panhapucchananti attho.
Veyyavaccadikaranam payirupasanamyeva. Anussarananti rattitthanadivattha-
nesu nisinnassa “idani ariya gumbalenamandapadisu jhanavipassanamaggapha-
lasukhehi vitinamenti’ti tesam dibbaviharadigunavisesarammanam anussaranam.
Yo va tesam santika ovado laddho hoti, tam avajjitva “imasmim thane silam
kathitam, imasmim samadhi, imasmim vipassana, imasmim maggo, imasmim
phalan”ti evam anussaranam.

Anupabbajjanti ariyesu cittam pasadetva ghara nikkhamma tesam santike
pabbajjam. Ariyesu hi cittam pasadetva tesamyeva santike pabbajitva tesamyeva
ovadanusasanim paccasisamanassa caratopi pabbajja anupabbajja nama,
annesam santike ovadanusasanim paccasisamanassa caratopi pabbajja anupa-
bbajja nama, ariyesu pasadena annattha pabbajitva ariyanam santike ovadanusa-
sanim paccasisamanassa caratopi pabbajja anupabbajjava. Annesu pana pasa-
dena annesamyeva santike pabbajitva annesamyeva ovadanusasanim paccasisa-
manassa carato pabbajja anupabbajja nama na hoti. Vuttanayena pabbajitesu
pana mahakassapattherassa tava anupabbajjam pabbajita satasahassamatta
ahesum, tatha therasseva saddhiviharikassa candaguttattherassa, tassapi saddhi-
viharikassa suriyaguttattherassa, tassapi saddhiviharikassa



assaguttattherassa, tassapi saddhiviharikassa yonakadhammarakkhitattherassa.
Tassa pana saddhivihariko asokaranno kanitthabhata tissatthero nama ahosi.
Tassa anupabbajjam pabbajita addhateyyakotisankha ahesum. Dipappasadaka-
mahamahindattherassa pana anupabbajitanam gananaparicchedo natthi. Yavajja-
divasa lankadipe satthari pasadena pabbajanta mahamahindattherasseva anupa-
bbajjanti nama.

Idani yena karanena tesam ariyanam dassanadi bahtupakaranti vuttam, tam
dassetum “tatharipe”ti-adimaha. Tattha tathartpeti tadise siladigunasampanne
ariye. Yasma dassanasavananussaranani upasankamanapayirupasanatthanani,
tasma tani anamasitva upasankamanapayirupasananiyeva dassetum “sevato
bhajato payirupasato”ti vuttam (..0316). Dassanasavananussaranato hi ariyesu
uppannasaddho te upasankamitva payirupasitva panham pucchitva laddhasava-
nanuttariyo aparipilire siladigune pariplressatiti. Tatha hi vuttam “saddhajato upa-
sankamati, upasankamanto payirupasati’ti-adi (ma. ni. 2.183).

Tattha sevatoti vattapativattakaranavasena kalena kalam upasankamato. Bhaja-
toti sampiyayanabhattivasena bhajato. Payirupasatoti panhapucchanena patipa-
tti-anukaranena ca payirupasatoti tinnam padanam atthavibhago dipetabbo. Vimu-
ttinanadassanassa paripiri eklinavisatimassa paccavekkhanananassa uppattiya
veditabba.

Evarupa ca te, bhikkhave, bhikkhuti-adisu ye yathavuttagunasamannagamena
evarupa edisa bhinnasabbakilesa bhikkht, te ditthadhammikadihitesu sattanam
niyojanavasena anusasanato sattharotipi vuccanti. Jatikantaradinittharanato sattha-
vahatipi, ragadirananam jahanato jahapanato ca rananjahatipi, avijjatamassa vino-
danato vinodapanato ca tamonudatipi, saparasantanesu panna-alokapanna-obha-
sapannapajjotanam karanena nibbattanena alokadikaratipi, tatha nanukkanana-
ppabhadhammukkadhammappabhanam dharanena karanena ca ukkadharatipi,
pabhankaratipi, arakatta kilesehi, anaye na iriyanato, aye ca iriyanato paresam
tathabhavahetubhavato, sadevakena lokena araniyato ariyatipi, pannacakkhudha-
mmacakkhinam satisayapatilabhena cakkhumantotipi vuccanti.

Gathasu pamojjakaranam thananti niramisassa pamodassa nibbattakam
thanam karanam. Etanti idani vattabbanidassanam sandhaya vadati. Vijanatanti
samkilesavodane yathavato janantanam. Bhavitattananti bhavitasabhavanam,
kayabhavanadihi bhavitasantanananti attho. Dhammajivinanti micchajivam
pahaya dhammena nayena jivikakappanato, dhammena va nayena attabhavassa
pavattanato, samapattibahulataya va aggaphaladhammena jivanato dhammaji-
vinam. Ayanhettha sankhepattho- yadidam bhavitattanam parinitthitasamadhipa-
nhnabhavananam tato eva dhammajivinam ariyanam dassanam (..0317). Etam avi-
ppatisaranimittanam siladinam pariptrihetubhavato vijanatam sappannajatikanam
ekanteneva pitipamojjakarananti.

ldani tam tassa karanabhavam dassetum “te jotayanti'ti osanagathadvaya-
maha. Tattha teti te bhavitatta dhammajivino ariya. Jotayantiti pakasayanti. Bhasa-
yantiti saddhammobhasena lokam pabhasayanti, dhammam desentiti attho.



Yesanti yesam ariyanam. Sasananti ovadam. Sammadannayati pubbabhagana-
nehi sammadeva janitva. Sesam vuttanayameva.

Pancamasuttavannana nitthita.

6. Tanhuppadasuttavannana

105. Chatthe tanhuppadati ettha uppajjati etestti uppada. Ka uppajjati? Tanha.
Tanhaya uppada tanhuppada, tanhavatthini tanhakarananiti attho. Yatthati yesu
nimittabhlGtesu. Uppajjamanati uppajjanasila. Civarahetiti “kattha manapam
civaram labhissami’ti civarakarana uppajjati. Sesapadesupi eseva nayo. ltibhava-
bhavahetuti ettha pana ititi nidassanatthe nipato. Yatha civaradihetu, evam bhava-
bhavahetupiti attho. Bhavabhavati cettha panitappanitani sappinavanitadini adhi-
ppetani bhavati arogyam etenati katva. “Sampattibhavesu panitappanitataro
bhavabhavo”tipi vadanti. Bhavoti va sampatti, abhavoti vipatti. Bhavoti vuddhi,
abhavoti hani. Tam nimittanca tanha uppajjatiti vuttam “bhavabhavahetu va’ti.

Gatha hettha vuttattha eva. Apica tanhadutiyoti tanhasahayo. Ayanhi satto ana-
matagge samsaravatte samsaranto na ekakova samsarati, tanham pana dutiyikam
sahayikam labhitvava samsarati. Tatha hi tam papatapatam acintetva madhuga-
nhanakaluddakam viya anekadinavakulesupi bhavesu anisamsameva dassenti
anatthajale sa paribbhamapeti. Etamadinavam natvati etam atitanagatapaccuppa-
nnesu khandhesu (..0318) itthabhavannathabhavasannitam adinavam janitva.
Tanham dukkhassa sambhavanti “tanha cayam vattadukkhassa sambhavo
pabhavo karanan’ti janitva. Ettavata ca ekassa bhikkhuno vipassanam vaddhetva
arahattuppatti dassita. ldani tam khindsavam thomento “vitatanho”ti-adimaha.
Yam panettha avuttam, tam hettha vuttanayameva.

Chatthasuttavannana nitthita.

7. Sabrahmakasuttavannana

106. Sattame sabrahmakaniti sasetthakani. Yesanti yesam kulanam. Putta-
nanti puttehi pdjitasaddayogena hi idam karanatthe samivacanam. Ajjhagareti
sake ghare. Pdujita hontiti yam ghare atthi, tena patijaggita manapena ceva kayika-
vacasikena ca paccupatthita honti. Iti matapituptjakani kulani “sabrahmakani’ti
pasamsitva uparipi nesam pasamsaniyatam dassento “sapubbadevatani’ti-adi-
maha.

Tattha brahmati-adini tesam brahmadibhavasadhanattham vuttani. Tatrayama-
tthavibhavana- brahmati setthadhivacanam. Yatha hi brahmuno catasso bhavana
avijahita honti metta, karuna, mudita, upekkhati, evam matapitinam puttesu



catasso bhavana avijahita honti. Ta tasmim tasmim kale veditabba- kucchigata-
sminhi darake “kada na kho puttakam arogam paripunnangapaccangam passissa-
ma’ti matapittnam mettacittam uppajjati. Yada panesa mando uttanaseyyako
Ukahi va mankulehi va dattho dukkhaseyyaya va pilito parodati viravati, tadassa
saddam sutva matapitinam karunnam uppajjati. Adhavitva vidhavitva kilanakale
pana lobhaniyavayasmim va thitakale darakam oloketva matapitinam cittam
sappimande pakkhittasatavihatakappasapicupatalam viya mudukam amoditam
pamoditam, tada nesam mudita labbhati. Yada panatesam putto darabharanam
paccupatthapetva patiyekkam agaram ajjhavasati, tada matapitinam “sakkoti
dani no puttako attano dhammataya jivitun’ti majjhattabhavo (..0319) uppajjati.
Evam tasmim kale upekkha labbhati. Evam matapitunam puttesu yathakalam catu-
bbidhassapi brahmaviharassa labbhanato brahmasadisavuttitaya vuttam
“brahmati, bhikkhave, matapitinam etam adhivacanan’ti.

Pubbadevatati ettha deva nama tividha- sammutideva, upapattideva, visuddhi-
devati. Tesu sammutideva nama rajano khattiya. Te hi “devo, devi'ti loke vohari-
yanti, deva viya lokassa niggahanuggahasamattha ca honti. Upapattideva nama
catumaharajikato patthaya yava bhavagga uppanna satta. Visuddhideva nama
khinasava sabbakilesavisuddhito. Tatrayam vacanattho- dibbanti, kilanti, lalanti,
jotanti patipakkham jayanti vati deva. Tesu sabbasettha visuddhideva. Yatha te
balajanehi katam aparadham aganetva ekanteneva tesam anatthahanim atthuppa-
ttinca akankhantava yathavuttabrahmaviharayogena atthaya hitaya sukhaya pati-
pajjanti, dakkhineyyataya catesam karanam mahapphalatam mahanisamsatanca
avahanti; evameva matapitaropi puttanam aparadham aganetva ekanteneva
tesam anatthahanim atthuppattinca akankhanta vuttanayeneva catubbidhassapi
brahmaviharassa labbhanato atthaya hitaya sukhaya patipajjanta paramadakkhi-
neyya hutva attani katanam karanam mahapphalatam mahanisamsatanca ava-
hanti. Sabbadevehi ca pathamam tesam upakaravantataya te aditoyeva deva.
Tesanhi vasena te pathamam anne deve “deva’ti jananti aradhenti payirupasanti,
aradhanavidhim natva tatha patipajjanta tassa patipattiya phalam adhigacchanti,
tasma te pacchadeva nama. Tena vuttam “pubbadevatati, bhikkhave, matapi-
tGnam etam adhivacanan’ti.

Pubbacariyati pathama-acariya. Matapitaro hi putte sikkhapenta atitarunakalato
patthdaya “evam nisida, evam gaccha, evam tittha, evam saya, evam khada, evam
bhunja, ayam te ‘tata’'ti vattabbo, ayam ‘bhatika’ti, ayam ‘bhagini'ti, idam nama
katum vattati, idam na vattati, asukam nama upasankamitum vattati, asukam
nama na vattati'ti gahenti sikkhapenti. Aparabhage anne acariyapi sippam
muddam ganananti evamadim sikkhapenti, anne saranani denti, silesu patittha-
penti, pabbajenti (..0320), dhammam ugganhapenti, upasampadenti, sotapattima-
ggadini papenti. Iti sabbepi te paccha-acariya nama. Matapitaro pana sabbapa-
thamam. Tenaha “pubbacariyati, bhikkhave, matapitinam etam adhivacananti.

Ahuneyyati anetva hunitabbanti ahunam, diratopi anetva phalavisesam aka-
nkhantena gunavantesu databbanam annapanavatthacchadanadinam etam



namam, upakarakhettatdya tam ahunam arahantiti ahuneyya. Tena vuttam “ahu-
neyyati, bhikkhave, matapitinam etam adhivacananti.

ldani tesam brahmadibhave karanam dassetum “tam kissa hetu? Bahukara-
“ti-adi vuttam. Tam kissa hetiiti tam matapitinam brahmadi-adhivacanam kena
karanenati ceti attho. Bahukarati bahtpakara. Apadakati jivitassa apadaka,
palaka. Puttananhi matapitihi jivitam apaditam palitam ghatitam anuppaba-
ndhena pavattitam sampaditam. Posakati hatthapade vaddhetva hadayalohitam
payetva posetaro. Imassa lokassa dassetaroti puttanam imasmim loke itthanittha-
rammanadassanam nama matapitaro nissaya jatanti te nesam imassa lokassa
dassetaro nama. Iti tesam bahukarattam brahmadibhavassa karanam dassitam,
yena putto matapitunam lokiyena upakarena kenaci pariyayena pariyantam pati-
karam katum na samatthoyeva. Sace hi putto “matapitinam upakarassa paccupa-
karam karissami’ti utthdya samutthaya vayamanto dakkhine amsakiite mataram,
itarasmim pitaram thapetva vassasatayuko sakalam vassasatampi parihareyya
catuhi paccayehi ucchadanaparimaddananhapanasambahanadihi ca yatharuci
upatthahanto tesam muttakarisampi ajigucchanto, na ettavata puttena matapi-
tGnam patikaro kato hoti annatra saddhadigunavisese patitthapana. Vuttanhetam
bhagavata-

“Dvinnaham, bhikkhave, na suppatikaram vadami. Katamesam dvinnam?
Matu ca pitu ca. Ekena, bhikkhave, amsena mataram parihareyya, ekena
amsena pitaram parihareyya vassasatayuko vassasatajivi, so ca nesam uccha-
danaparimaddananhapanasambahanena, te ca tattheva muttakarisam
cajeyyum, na tveva, bhikkhave, matapitunam katam (..0321) va hoti patikatam
va. Imissa ca, bhikkhave, mahapathaviya pahttarattaratanaya matapitaro issa-
riyadhipacce rajje patitthapeyya, na tveva, bhikkhave, matapitinam katam va
hoti patikatam va. Tam kissa hetu? Bahukara, bhikkhave, matapitaro puttanam
apadaka posaka imassa lokassa dassetaro.

“Yo ca kho, bhikkhave, matapitaro assaddhe saddhasampadaya samada-
peti niveseti patitthapeti. Dussile silasampadaya, maccharino cagasampadaya,
duppanne pannasampadaya samadapeti niveseti patitthapeti. Ettavata kho,
bhikkhave, matapitinam katanca hoti patikatanca’ti (a. ni. 2.34).



Tatha-

“Matapitu-upatthanam, puttadarassa sangaho’ti; (khu. pa. 5.6);

“matapitu-upatthanam, bhikkhave, panditapannattan”ti ca-

Evamadini matapitinam puttassa bahtUpakarabhavasadhakani suttani dattha-
bbani.

Gathasu vuccareti vuccanti kathiyanti. Pajaya anukampakati paresam panam
chinditvapi attano santakam yamkinci cajitvapi attano pajam patijagganti gopa-
yanti, tasma pajaya attano puttanam anukampaka anuggahaka.

Namasseyyati sayam patam upatthanam gantva “idam mayham uttamam
punnakkhettan”ti namakkaram kareyya. Sakkareyyati sakkarena patimaneyya.
Idani tam sakkaram dassento “annena’ti-adimaha. Tattha annenati yagubhatta-
khadaniyena. Panenati atthavidhapanena. Vatthenati nivasanaparupanena. Saya-
nenati mancapithabhisibimbohanadina sayanena. Ucchadanenati duggandham
pativinodetva sugandhakaranucchadanena. Nhanenati sitakale unhodakena,
unhakale sitodakena gattani parisincitva nhapanena. Padanam dhovanena cati
unhodakasitodakehi padadhovanena ceva telamakkhanena ca.

Taya (..0322) nam paricariyayati ettha nanti nipatamattam, yathavuttaparicara-
nena. Atha va paricariyayati bharanakiccakaranakulavamsapatitthapanadina
pancavidha-upatthanena. Vuttanhetam-

“Pancahi kho, gahapatiputta, thanehi puttena puratthima disa matapitaro
paccupatthatabba ‘bhato ne bharissami, kiccam nesam karissami, kulavamsam
thapessami, dayajjam patipajjissami. Atha va pana nesam petanam kalaka-
tanam dakkhinamanuppadassamiti. Imehi kho, gahapatiputta, pancahithanehi
puttena puratthima disa matapitaro paccupatthita pancahithanehi puttam anu-
kampanti- papa nivarenti, kalyane nivesenti, sippam sikkhapenti, patirupena
darena samyojenti, samaye dayajjam niyyadenti’ti (di. ni. 3.267).

Apica yo matapitaro tisu vatthusu abhippasanne katva silesu va patitthapetva
pabbajjaya va niyojetva upatthahati, ayam matapitu-upatthakanam aggoti vedi-
tabbo. Sa panayam paricariya puttassa ubhayalokahitasukhavahati dassento
“idheva nam pasamsanti, pecca sagge pamodati'ti dha. Tattha idhatiimasmim
loke. Matapitu-upatthakanhi puggalam panditamanussa tattha paricariyaya pasam-
santi vannenti thomenti, tassa ca ditthanugatim apajjanta sayampi attano matapi-
tiGsu tatha patipajjitva mahantam punnam pasavanti. Peccati paralokam gantva
sagge thito matapitupatthako dibbasampattihi modati pamodati abhinandatiti.

Sattamasuttavannana nitthita.

8. Bahukarasuttavannana

107. Atthame brahmanagahapatikati brahmana ceva gahapatika ca. Thapetva
brahmane ye keci agaram ajjhavasanta idha gahapatikati veditabba (..0323). Yeti



aniyamato nidditthaparamasanam. Voti upayogabahuvacanam. Ayanhettha
sankhepattho- bhikkhave, tumhakam bahilipakara brahmanagahapatika, ye
brahmana ceva sesa-agarika ca “tumhe eva amhakam punnakkhettam, yattha
mayam uddhaggikam dakkhinam patitthapema sovaggikam sukhavipakam sagga-
samvattanikan’ti civaradihi paccayehi pati-upatthitati.

Evam  “amisadanena amisasamvibhagena  amisanuggahena gahattha
bhikkhGinam upakaravanto’ti dassetva idani dhammadanena dhammasamvibha-
gena dhammanuggahena bhikkhtinampi tesam upakaravantatam dassetum
“tumhepi, bhikkhave,” ti-adi vuttam, tam vuttanayameva.

Imina kim kathitam? Pindapacayanam nama kathitam. Ayanhettha adhippayo-
bhikkhave, yasma ime brahmanagahapatika neva tumhakam nataka, na mitta, na
inam va dharenti, atha kho “ime samana sammaggata samma patipanna, ettha no
kara mahapphala bhavissanti mahanisamsa’ti phalavisesam akankhanta tumhe
civaradihi upatthahanti. Tasma tam tesam adhippayam paripirenta appamadena
sampadetha, dhammadesanapi vo karakanamyeva sobhati, adeyya ca hoti, na ita-
resanti evam sammapatipattiyam appamado karaniyoti.

Evamidam, bhikkhaveti-adisu ayam sankhepattho- bhikkhave, evam imina vutta-
ppakarena gahatthapabbajitehi amisadanadhammadanavasena annamannam
sannissaya kamadivasena catubbidhassapi oghassa nittharanatthaya sakala-
ssapi vattadukkhassa sammadeva pariyosanakaranaya uposathasilaniyamadiva-
sena catuparisuddhisiladivasena va idam sasanabrahmacariyam maggabrahma-
cariyanca vussati cariyatiti.

Gathasu sagarati gahattha. Anagarati pariccatta-agara pabbajita. Ubho annonna-
nissitati te ubhopi annamannasannissita. Sagara hi anagaranam dhammadanasa-
nnissita, anagara ca sagaranam paccayadanasannissita. Aradhayantiti sadhenti
sampadenti. Saddhammanti patipattisaddhammam pativedhasaddhammanca.
Tattha yam uttamam, tam dassento aha “yogakkhemam (..0324) anuttaran”ti ara-
hattam nibbananca. Sagaresiti sagarehi, nissakke idam bhummavacanam, saga-
ranam va santike. Paccayanti vuttavasesam duvidham paccayam pindapatam
bhesajjanca. Parissayavinodananti utuparissayadiparissayaharanam viharadi-ava-
satham. Sugatanti samma patipannam kalyanaputhujjanena saddhim atthavidham
ariyapuggalam. Savako hi idha sugatoti adhippeto. Gharamesinoti gharam esino,
gehe thatva gharavasam vasanta bhogipakaranani ceva gahatthasiladini ca esa-
nasilati attho. Saddahano arahatanti arahantanam ariyanam vacanam, tesam va
sammapatipattim saddahanta. “"Addha ime samma patipanna, yatha ime kathenti,
tatha patipajjantanam sa patipatti saggamokkhasampattiya samvattati’ti abhisa-
ddahantati attho. “Saddahanta’tipi patho. Ariyapannayati suvisuddhapannaya.
Jhayinoti arammanalakkhantpanijjhanavasena duvidhenapijhanena jhayino.

Idha dhammam caritvanati imasmim attabhave, imasmim va sasane lokiyaloku-
ttarasukhassa maggabhtutam siladidhammam patipajjitva yava parinibbanam na
papunanti, tavadeva sugatigamino. Nandinoti pitisomanassayogena nandanasila.
Keci pana “dhammam caritvana magganti sotapattimaggam papunitva’ti vadanti.



Devalokasminti chabbidhepi kamavacaradevaloke. Modanti kamakaminoti yathi-
cchitavatthunipphattito kamakamino kamavanto hutva pamodantiti.

Atthamasuttavannana nitthita.

9. Kuhasuttavannana

108. Navame kuhati samantajappanadina kuhanavatthuna kuhaka, asantaguna-
sambhavanicchaya kohannam katva paresam vimhapakati attho. Thaddhati
kodhena ca manena ca thaddhamanasa. “Kodhano hoti upayasabahulo,
appampi vutto samano abhisajjati kuppati byapajjati patitthiyati”ti (a. ni. 3.25; pu.
pa. 101) evam vuttena kodhena ca, "dubbaco hoti dovacassakaranehi (..0325)
dhammehi samannagato akkhamo appadakkhinaggahi anusasanin”ti (ma. ni.
1.181) evam vuttena dovacassena ca, ‘jatimado, gottamado, sippamado, arogya-
mado, yobbanamado, jivitamado”ti (vibha. 832) evam vuttena jatimadadibhedena
madena ca garukatabbesu garisu paramanipaccakaram akatva ayosalakam
gilitva thita viya anonata hutva vicaranaka. Lapati upalapaka micchajivavasena
kulasangahaka paccayattham payuttavacavasena nippesikatavasena ca lapakati
va attho.

Singiti “tattha katamam singam? Yam singam singarata caturata caturiyam
parikkhattata parikkhattiyanti (vibha. 852) evam vuttehi singasadisehi pakatakile-
sehi samannagata. Unnalati uggatanala, nalasadisam tucchamanam ukkhipitva
vicaranaka. Asamahitati cittekaggatamattassapi alabhino. Na me te, bhikkhave,
bhikkht mamakati te mayham bhikkhd mama santaka na honti. Meti idam padam
attanam uddissa pabbajitatta bhagavata vuttam. Yasma pana te kuhanadiyogato
na samma patipanna, tasma "na mamaka’ti vutta. Apagatati yadipi te mama
sasane pabbajita, yathanusittham pana appatipajjanato apagata eva imasma
dhammavinaya, ito te suvidlravidire thitati dasseti. Vuttanhetam-

“Nabhanca dire pathavi ca dire,

param samuddassa tadahu dure;

tato have durataram vadanti,

satanca dhammam asatanca raja’ti. (a. ni. 4.47; ja. 2.21.414);

Vuddhim virulhim vepullam apajjantiti siladigunehi vaddhanavasena vuddhim,
tattha niccalabhavena virdlhim, sabbattha patthatabhavena siladidhammakkha-
ndhaparipturiya vepullam. Na ca te kuhadisabhava bhikkhi apajjanti, na ca papu-
nantiti attho. Te kho me, bhikkhave, bhikkhu mamakati idhapi meti attanam
uddissa pabbajitatta vadati, samma patipannatta pana “mamaka”ti aha. Vuttavipa-
riyayena sukkapakkho veditabbo. Tattha yava (..0326) arahattamagga virdhanti
nama, arahattaphale pana sampatte virdlhim vepullam apanna nama. Gatha suvi-
nheyya eva.



Navamasuttavannana nitthita.

10. Nadisotasuttavannana

109. Dasame seyyathapiti opammadassanatthe nipato, yatha namati attho.
Nadiya sotena ovuyheyyati sighasotaya harahariniya nadiya udakavegena
hetthato vuyheyya adho hariyetha. Piyarupasatarupenati piyasabhavena satasa-
bhavena ca karanabhttena, tassam nadiyam tassa va paratire manisuvannadi
annam va piyavatthu vittGipakaranam atthi, tam gahessamiti nadiyam patitva
sotena avakaddheyya. Kincapiti anujanana-asambhavanatthe nipato. Kim anuja-
nati, kim na sambhaveti? Tena purisena adhippetassa piyavatthussa tattha atthi-
bhavam anujanati, tathagamanam pana adinavavantataya na sambhaveti. |[dam
vuttam hoti- ambho, purisa, yadipi taya adhippetam piyavatthu tattha upalabbhati,
evam gamane pana ayamadinavo, yam tvam hettha rahadam patva maranam
maranamattam va dukkham papuneyyasiti.

Atthi cettha hettha rahadoti etissa nadiya hettha anusotabhage ativiya gambhira-
vitthato eko mahasaro atthi. So ca samantato vatabhighatasamutthitahi manima-
yapabbatakitasannibhahi mahatihi Gmihi vicihi sa-Umi, visamesu bhimippade-
sesu savegam anupakkhandantena imissa tava nadiya mahoghena tahim tahim
avattamanavipulajalataya balavamukhasadisehi saha avattehiti savatto. Tam
rahadam otinnasatteyeva attano nibaddhamisagocare katva ajjhavasantena ati-
viya bhayanakadassanena ghoracetasa dakarakkhasena sagaho sarakkhaso,
candamacchamakaradina va sagaho, yathavuttarakkhasena sarakkhaso.



Maranam va nigacchasiti tahi va umihi ajjhotthato, tesu va avattesu nipatito sisam

Yanti (..0327) evam sappatibhayam yam rahadam. Ambho purisati alapanam.
Maranam va nigacchasiti tahi va imihi ajjhotthato, tesu va avattesu nipatito sisam
ukkhipitum asakkonto tesam va candamacchamakaradinam mukhe nipatito.
Tassa va dakarakkhasassa hattham gato maranam va gamissasi, atha va pana
ayusese sati tato muccitva apagacchanto tehi tmi-adihi janitaghattitavasena mara-
namattam maranappamanam dukkham nigacchasi. Patisotam vayameyyati so
pubbe anusotam vuyhamano tassa purisassa vacanam sutva “anattho kira me
upatthito, maccumukhe kiraham parivattami’ti uppannabalavabhayo sambha-
manto digunam katva ussaham hatthehi ca padehi ca vayameyya tareyya, na cire-
neva tiram sampapuneyya.

Atthassa vinnapanayati catusaccapativedhanukiilassa atthassa sambodhanaya
upama kata. Ayancettha atthoti ayameva idani vuccamano idha maya adhippeto
upameyyattho, yassa vinnapanaya upama ahata.

Tanhayetam adhivacananti ettha catihi akarehi tanhaya sotasadisata vedi-
tabba anukkamaparivuddhito anuppabandhato osidapanato duruttaranato ca.
Yatha hi upari mahameghe abhippavutthe udakam pabbatakandarapadarasa-
khayo puretva tato bhassitva kusubbhe puretva tato bhassitva kunnadiyo puretva
tato mahanadiyo pakkhanditva ekogham hutva pavattamanam “nadisoto’ti
vuccati, evameva ajjhattikabahiradivasena anekabhedesu rupadisu arammanesu
lobho uppajjitva anukkamena parivuddhim gacchanto “tanhasoto”ti vuccati, yatha
ca nadisoto agamanato yava samuddappatti, tava sati vicchedapaccayabhave
avicchijjamano anuppabandhena pavattati, evam tanhasotopi agamanato
patthaya asati vicchedapaccaye avicchijjamano apayasamuddabhimukho anuppa-
bandhena pavattati. Yatha pana nadisoto tadantogadhe satte osidapeti, sisam
ukkhipitum na deti, maranam va maranamattam va dukkham papeti, evam tanha-
sotopi attano sotantogate satte osidapeti, pannasisam (..0328) ukkhipitum na deti,
kusalamiulacchedanena samkilesadhammasamapajjanena ca maranam va mara-
namattam va dukkham papeti.

Yatha ca nadiya soto mahoghabhavena pavattamano ulumpam va navam va
bandhitum netunca chekam purisam nissaya paratiram gantum ajjhasayam katva
tajjam vayamam karontena taritabbo, na yena va tena vati duruttaro, evam tanha-
sotopi kamoghabhavoghabhito silasamvaram pidretum samathavipassanasu
kammam katum “nipakena arahattam papunissami’ti ajjhasayam samutthapetva
kalyanamitte nissaya samathavipassananavam abhiruhitva sammavayamam karo-
ntena taritabbo, na yena va tena vati duruttaro. Evam anukkamaparivuddhito anu-
ppabandhato osidapanato duruttaranatoti catihi akarehi tanhaya nadisotasadi-
sata veditabba.

Piyarupam satarupanti piyajatikam piyasabhavam piyarGpam, madhurajatikam
madhurasabhavam satarupam, itthasabhavanti attho. Channetanti channam etam.
Ajjhattikananti ettha “evam mayam attati gahanam gamissama’tiimina viya adhi-



ppayena attanam adhikaram katva pavattaniti ajjhattikani. Tattha gocarajjhattam,
niyakajjhattam, visayajjhattam, ajjhattajjhattanti catubbidham ajjhattam. Tesu
“ajjhattarato samahito’ti evamadisu (dha. pa. 362) vuttam idam gocarajjhattam
nama. “Ajjhattam sampasadanan’ti (di. ni. 1.228; dha. sa. 161) agatam idam niya-
kajjhattam nama. “Sabbanimittanam amanasikara ajjhattam sunnatam upasa-
mpajja viharati"ti (ma. ni. 3.187) evamagatam idam visayajjhattam nama. “Ajjha-
ttika dhamma, bahira dhamma’ti (dha. sa. tikamatika 20) ettha vuttam ajjhattam
ajjhattajjhattam nama. Idhapi etadeva adhippetam, tasma ajjhattaniyeva ajjhatti-
kani. Atha va yathavutteneva atthena “ajjhatta dhamma, bahiddha dhamma’ti-a-
disu viya tesu ajjhattesu bhavani ajjhattikani, cakkhadini. Tesam ajjhattikanam.

Ayatanananti ettha ayatanato, ayanam tananato, ayatassa ca nayanato ayatana-
niti. Cakkhadisu hi tamtamdvaravatthuka cittacetasika dhamma sakena sakena
anubhavanadina kiccena ayatanti utthahanti ghatanti vayamanti, te ca ayabhdute
dhamme etani tanonti vittharenti (..0329), yanca anamatagge samsare pavattam
ativiya ayatam vattadukkham, tam nayanti pavattenti. Iti sabbathapime dhamma
ayatanato, ayanam tananato, ayatassa ca nayanato ayatananiti vuccanti. Apica
nivasatthanatthena, akaratthena, samosaranatthanatthena, sanjatidesatthena,
karanatthena ca ayatanam veditabbam. Tatha hiloke “issarayatanam devayatana-
n’ti-adisu nivasatthanam ayatananti vuccati. “Suvannayatanam rajatayatanan’ti-a-
disu akaro. Sasane pana “manorame ayatane, sevanti nam vihangama”ti-adisu
samosaranatthanam. “Dakkhinapatho gunnam &ayatanan’ti-adisu sanjatideso.
“Tatra tatreva sakkhibhabbatam papunati sati sati-ayatane”ti-adisu (ma. ni. 3.158;
a. ni. 3.102) karanam ayatananti vuccati. Cakkhadisu ca te te cittacetasika
dhamma nivasanti tadayattavuttitayati cakkhadayo tesam nivasatthanam. Tattha
ca te akinna tannissitattati te nesam akaro, samosaranatthananca tattha vatthu-
dvarabhavena samosaranato, sanjatideso ca tannissayabhavena tesam tattheva
uppattito, karananca tadabhave tesam abhavatoti. Iti nivasatthanatthena, akara-
tthena, samosaranatthanatthena, sanjatidesatthena, karanatthenati imehi kara-
nehi cakkhadini ayatananiti vuccanti. Tena vuttam “channetam ajjhattikanam aya-
tananan’ti.

Yadipi rlipadayopi dhamma “ripam loke piyarGpam satarGpam, etthesa tanha
uppajjamana uppajjati’'ti tanhavatthubhavato piyartGpasatariipabhavena vutta.
Cakkhadike pana muncitva attabhavapannattiya abhavato “mama cakkhu mama
sotan’ti-adina adhikasinehavatthubhavena cakkhadayo satisayam piyaripam
satarlpanti niddesam arahantiti dassetum “piyarlGpam sataripanti kho, bhikkhave,
channetam ajjhattikanam ayatananam adhivacanan”ti vuttam.

Orambhagiyananti ettha oram vuccati kamadhatu, tappariyapanna orambhaga,
paccayabhavena tesam hitati orambhagiya. Yassa samvijjanti, tam puggalam
vattasmim samyojenti bandhantiti samyojanani. Sakkayaditthivicikicchasilabbata-
paramasakamaragabyapadanam etam adhivacanam. Te (..0330) hi kamabhavu-
paganam sankharanam paccaya hutva rlparipadhatuto hetthabhavena nihina-
bhavena orambhagabhtitena kamabhavena satte samyojenti. Eteneva tesam



hettharahadasadisata dipitati datthabba. Umibhayanti kho, bhikkhave, kodhupaya-
sassetam adhivacananti bhayati etasmati bhayam, tmi eva bhayanti tmibhayam.
Kujjhanatthena kodho, sveva cittassa sarirassa ca abhippamaddanapavedhanu-
ppadanena dalham ayasanatthena upayaso.

Ettha ca anekavaram pavattitva attana samavetam sattam ajjhottharitva sisam
ukkhipitum adatva anayabyasanapadanena kodhupayasassa Umisadisata
datthabba. Tatha kamagunanam Kkilesabhibhite satte ito ca etto, etto ca itoti evam
manapiyartipadivisayasankhate attani samsaretva yatha tato bahibhite
nekkhamme cittampi na uppajjati evam avattetva byasanapadanena avattasadi-
sata datthabba. Yatha pana gaharakkhasopi arakkharahitam attano gocarabhtmi-
gatam purisam abhibhuyya gahetva agocare thitampi rakkhasamayaya gocaram
netva bheravaripadassanadina avasam attano upakaram katum asamattham
katva anvavisitva vannabalabhogayasasukhehipi viyojento mahantam anayabya-
sanam apadeti, evam matugamopi yonisomanasikararahitam avirapurisam itthiku-
ttabhutehi attano havabhavavilasehi abhibhuyya gahetva virajatiyampi attano
rupadihi palobhanavasena itthimayaya anvavisitva avasam attano upakara-
dhamme siladayo sampadetum asamattham karonto gunavannadihi viyojetva
mahantam anayabyasanam apadeti, evam matugamassa gaharakkhasasadisata
datthabba. Tena vuttam “avattanti kho, bhikkhave, pancannetam kamagunanam
adhivacanam, gaharakkhasoti kho, bhikkhave, matugamassetam adhivacananti.

Patisototi kho bhikkhave nekkhammassetam adhivacananti ettha pabbajja saha
upacarena pathamajjhanam vipassanapanna ca nibbananca nekkhammam nama.
Sabbepi kusala dhamma nekkhammam nama. Vuttanhetam-

“Pabbaijja (..0331) pathamam jhanam, nibbananca vipassana;
sabbepi kusala dhamma, nekkhammanti pavuccare”ti.

Imesam pana pabbajjadinam tanhasotassa patilomato patisotasadisata vedi-
tabba. Avisesena hi dhammavinayo nekkhammam, tassa adhitthanam pabbajja
ca, dhammavinayo ca tanhasotassa patisotam vuccati. Vuttanhetam-

“Patisotagamim nipunam, gambhiram duddasam anum;
ragaratta na dakkhanti, tamokhandhena avuta’ti. (di. ni. 2.65; ma. ni. 1.281;
sam. ni. 1.172);

Viriyarambhassati catubbidhasammappadhanaviriyassa. Tassa kamoghadibhe-
datanhasotasantaranassa hatthehi padehi caturanganadisotasantaranavaya-
massa sadisata pakatayeva. Tatha nadisotassa tire thitassa cakkhumato puri-
sassa kamadim catubbidhampi ogham taritva tassa paratirabhite nibbanathale
thitassa pancahi cakkhihi cakkhumato bhagavato sadisabhavo. Tena vuttam
“cakkhuma puriso ...pe... sammasambuddhassa’ti.

Tatridam opammasamsandanam- nadisoto viya anuppabandhavasena pavatta-
mano tanhasoto, tena vuyhamano puriso viya anamatagge samsaravatte pari-
bbhamanato tanhasotena vuyhamano satto, tassa tattha piyardpasatarupava-
tthusmim abhiniveso viya imassa cakkhadisu abhiniveso, sa-Umisavattasagahara-
kkhaso hettharahado viya kodhupayasapancakamagunamatugamasamakulo



pancorambhagiyasamyojanasamiho, tamattham yathabhttam viditva tassa nadi-

sotassa paratire thito cakkhuma puriso viya sakalam samsaradinavam sabbanca

neyyadhammam vyathabhttam viditva tanhasotassa paratirabhiite nibbanathale
thito samantacakkhu bhagava, tassa purisassa tasmim nadiya sotena vuyhamane

purise anukampaya rahadassa rahadadinavassa ca acikkhanam viya tanhaso-
tena vuyhamanassa sattassa mahakarunaya bhagavato tanhadinam tadadina-
vassa ca vibhavana, tassa vacanam asaddahitva anusotagamino (..0332) tassa
purisassa tasmim rahade maranappattimaranamattadukkhappattiyo viya bhaga-
vato vacanam asampaticchantassa apayuppatti, sugatiyam dukkhuppatti ca, tassa

pana vacanam saddahitva hatthehi ca padehi ca vayamakaranam viya tena ca
vayamena paratiram patva sukhena yathicchitatthanagamanam viya bhagavato
vacanam sampaticchitva tanhadisu adinavam passitva tanhasotassa patisotapa-
bbajjadinekkhammavasena viriyarambho, araddhaviriyassa ca teneva viriyara-
mbhena tanhasotatikkamanam nibbanatiram patva arahattaphalasamapattiva-
sena yatharuci sukhaviharoti.

Gathasu sahapi dukkhena jaheyya kameti jhanamaggadhigamattham samatha-
vipassananuyogam karonto bhikkhu yadipitesam pubbabhagapatipada kicchena
kasirena sampajjati, na sukhena vithim otarati pubbabhagabhavanaya kilesanam
balavabhavato, indriyanam va atikkhabhavato. Tatha sati sahapi dukkhena
jaheyya kame, pathamajjhanena vikkhambhento tatiyamaggena samucchindanto
kilesakame pajaheyya. Etena dukkhapatipade jhanamagge dasseti.

Yogakkhemam ayatim patthayanoti anagamitam arahattam icchanto akankha-
mano. Ayanhettha adhippayo- yadipi etarahi kicchena kasirena jhanapurima-
magge adhigacchami, ime pana nissaya upari arahattam adhigantva katakicco
pahinasabbadukkho bhavissamiti sahapi dukkhena jhanadihi kame pajaheyyati.
Atha va yo kamavitakkabahulo puggalo kalyanamittassa vasena pabbajjam silavi-
sodhanam jhanadinam pubbabhagapatipattim va patipajjanto kicchena kasirena
assumukho rodamano tam vitakkam vikkhambheti, tam sandhaya vuttam “sahapi
dukkhena jaheyya kame”ti. So hikicchenapi kame pajahanto jhanam nibbattetva
tam jhanam padakam katva vipassanto anukkamena arahatte patitthaheyya. Tena
vuttam “yogakkhemam ayatim



patthayano”ti.

Sammappajanoti vipassanasahitaya maggapannaya sammadeva pajananto.
Suvimuttacittoti tassa ariyamaggadhigamassa anantaram phalavimuttiya sutthu
vimuttacitto. Vimuttiya phassaye tattha tatthati tasmim tasmim maggaphaladhiga-
manakale (..0333) vimuttim nibbanam phassaye phuseyya papuneyya adhiga-
ccheyya sacchikareyya. Upayogatthe hi “vimuttiya’ti idam samivacanam. Vimu-
ttiya va arammanabhiutaya tattha tattha tamtamphalasamapattikale attano phala-
cittam phassaye phuseyya papuneyya, nibbanogadhaya phalasamapattiya vihare-
yyati attho. Sa vedaguti so vedasankhatena maggananena catunnam saccanam
gatatta patividdhatta vedagu. Lokantaguti khandhalokassa pariyantam gato.
Sesam suvinheyyameva.

Dasamasuttavannana nitthita.

11. Carasuttavannana

110. Ekadasame caratoti gacchantassa, cankamantassa va. Uppajjati kamavi-
takko vati vatthukamesu avitaragataya tadise paccaye kamapatisamyutto va
vitakko uppajjati ce, yadi uppajjati. Byapadavitakko va vihimsavitakko vati aghata-
nimittabyapadapatisamyutto va vitakko, leddudandadihi paravihethanavasena
vihimsapatisamyutto va vitakko uppajjati ceti sambandho. Adhivasetiti tam yatha-
vuttam kamavitakkadim yathapaccayam attano citte uppannam “itipayam vitakko
papako, itipi akusalo, itipi savajjo, so ca kho attabyabadhayapi samvattati'ti-adina
nayena paccavekkhanaya abhavato adhivaseti attano cittam aropetva vaseti ce.
Adhivasentoyeva ca nappajahati tadangadippahanavasena na patinissajjati, tato
eva na vinodeti attano cittasantanato na nudati na niharati, tatha avinodanato na
byantikaroti na vigatantam karoti. Atapi pahitatto yatha tesam antopi navasissati
antamaso bhangamattampi evam karoti, ayam pana tatha na karotiti attho. Tatha-
bhitova na anabhavam gameti anu anu abhavam na gameti. Na pajahati ce, na
vinodeti ceti-adina ce-saddam yojetva attho veditabbo.

Caranti caranto. Evambhutoti evam kamavitakkadipapavitakkehi samangibhdto.
Anatapi anottapiti kilesanam atapanassa viriyassa (..0334) abhavena anatapi,
paputrasa-atapanaparitapanalakkhanassa ottappassa abhavena anottapi. Satatam
samitanti sabbakalam nirantaram. Kusito hinaviriyoti kusalehi dhammehi pariha-
yitva akusalapakkhe kucchitam sidanato kosajjasamannagamena ca kusito,
sammappadhanaviriyabhavena hinaviriyo viriyavirahitoti vuccati kathiyati. Thita-
ssati gamanam upacchinditva titthato. Sayana-iriyapathassa visesato kosajjapa-
kkhikattd yatha tamsamangino vitakka sambhavanti, tam dassetum “jagarassa’ti
vuttam.

Sukkapakkhe tance, bhikkhave, bhikkhu nadhivasetiti araddhaviriyassapi viha-
rato anadimati samsare cirakalabhavitena tatharipappaccayasamayogena satisa-



mmosena va kamavitakkadi uppajjati ce, tam bhikkhu attano cittam aropetva na
vaseti ce, abbhantare na vaseti ceti attho. Anadhivasento kim karotiti? Pajahati
chaddeti. Kim kacavaram viya pitakena? Na hi, apica kho tam vinodeti nudati niha-
rati. Kim balibaddam viya patodena? Na hi, atha kho nam byantikaroti vigatantam
karoti. Yatha tesam antopi navasissati antamaso bhangamattampi, tatha te karoti.
Katham pana te tatha karoti? Anabhavam gameti anu anu abhavam gameti,
vikkhambhanappahanena yatha suvikkhambhita honti tatha ne karotiti vuttam
hoti.

Evambhutoti-adisu evam kamavitakkadinam anadhivasanena suvisuddhasayo
samano taya ca asayasampattiya tannimittaya ca payogasampattiya parisuddha-
silo indriyesu guttadvaro bhojane mattanni satisampajannena samannagato jaga-
riyam anuyutto tadangadivasena kilesanam atapanalakkhanena viriyena sama-
nnagatatta atapl, sabbaso paputrasena samannagatatta. Ottaplr satatam ratti-
ndivam, samitam nirantaram samathavipassanabhavananuyogavasena catubbi-
dhasammappadhanasiddhiya, araddhaviriyo pahitatto nibbanam patipesitacittoti
vuccati kathiyatiti attho. Sesam vuttanayameva.

Gathasu (..0335) gehanissitanti ettha gehavasihi apariccattatta gehavasinam
sabhavatta gehadhammatta va geham vuccati vatthukamo. Atha va gehapatiba-
ddhabhavato kilesakamanam nivasatthanabhavato tamvatthukatta va kamavita-
kkadi gehanissitam nama. Kummaggam patipannoti yasma ariyamaggassa uppa-
thabhavato abhijjhadayo tadekatthadhamma ca kummaggo, tasma kamavitakka-
dibahulo puggalo kummaggam patipanno nama. Mohaneyyesu mucchitoti moha-
samvattaniyesu ripadisu mucchito sammatto ajjhopanno. Sambodhinti ariyama-
ggananam. Phutthunti phusitum pattum, so tadiso micchasankappagocaro
abhabbo, na kadaci tam papunatiti attho.

Vitakkam samayitvanati yathavuttam micchavitakkam patisankhanabhavanaba-
lehi vipasametva. Vitakkipasame ratoti navannampi mahavitakkanam accantavi-
pasamabhiite arahatte nibbane eva va ajjhasayena rato abhirato. Bhabbo so tadi-
soti so yathavutto samma patipajjamano puggalo pubbabhage samathavipassana-
balena sabbavitakke vyatharaham tadangadivasena vipasametva thito, vipa-
ssanam ussukkapetva maggapatipatiya arahattamaggananasankhatam nibbana-
sankhatanca anuttaram sambodhim phutthum adhigantum bhabbo samatthoti.

Ekadasamasuttavannana nitthita.

12. Sampannasilasuttavannana

111. Dvadasame sampannasilati ettha tividham sampannam paripunnasama-
ngimadhuravasena. Tesu-
“Sampannam salikedaram, suva bhunjanti kosiya;
pativedemite brahme, na ne varetumussahe™ti. (ja. 1.14.1)-



Ettha paripunnattho sampannasaddo. “Imina patimokkhasamvarena upeto hoti
samupeto upagato samupagato sampanno samannagato’ti (vibha. 511) ettha
samangibhavattho sampannasaddo. “Imissa, bhante, mahapathaviya hetthima-
talam (..0336) sampannam- seyyathapi khuddamadhum anilakam, evamassadan”-
ti (para. 17) ettha madhurattho sampannasaddo. Idha pana paripunnatthepi sama-
ngibhavepi vattati, tasma sampannasilati paripunnasila hutvatipi, silasamangino
hutvatipi evamettha attho veditabbo.

Tattha “paripunnasila’ti imina atthena khettadosavigamena khettaparipri viya
paripunnam nama hoti. Tena vuttam “khettadosavigamena khettaparipdri viya sila-
dosavigamena silapariptri vutta’ti. “Silasamangino”ti imina pana atthena silena
samangibhiita samodhanagata samannagata hutva viharathati vuttam hoti. Tattha
dvihi karanehi sampannasilata hoti silavipattiya adinavadassanena, silasampa-
ttiya anisamsadassanena ca. Tadubhayampi visuddhimagge (visuddhi. 1.20-21)
vuttanayena veditabbam. Tattha “sampannasila”ti ettavata kira bhagava catupari-
suddhisilam uddisitva “patimokkhasamvarasamvuta’ti imina jetthakasilam dasse-
titi-adina ettha yam vattabbam, tam hettha vuttameva. Kimassa uttari karaniyanti
evam sampannasilanam viharatam tumhakam kinti siya uttari katabbam, patipajji-
tabbanti ceti attho.

Evam  “sampannasila, bhikkhave, viharatha’ti-adina sampadanipayena
saddhim silasampadaya Dbhikkht niyojento anekapuggaladhitthanam katva
desanam arabhitva idani yasma ekapuggaladhitthanavasena pavattitapi bhaga-
vato desana anekapuggaladhitthanava hoti sabbasadharanatta, tasma tam ekapu-
ggaladhitthanavasena dassento “carato cepi, bhikkhave, bhikkhuno”ti-adimaha.

Tattha abhijjhayati etayati abhijjha, parabhandabhijjhayanalakkhanassa lobha-
ssetam adhivacanam. Byapajjati pttibhavati cittam etenati byapado, “anattham
me acari ti-adinayappavattassa ekilinavisati-aghatavatthuvisayassa dosassetam
adhivacanam. Ubhinnampi “tattha katamo kamacchando? Yo kamesu kama-
cchando kamasneho kamapipasa kamaparilaho kamamuccha kamajjhosanan’ti
(dha. sa. 1159), tatha “lobho lubbhana lubbhitattam sarago sarajjana sarajjitattam
abhijjhna lobho akusalamilan”ti-adina (dha. sa. 391), “doso dussana dussitattam (..0¢
byapatti byapajjana byapajjitattam virodho pativirodho candikkam asuropo anatta-
manata cittassa’ti-adina (dha. sa. 418, 1237) ca vittharo veditabbo. Vigato hotiti
ayanca abhijjha, ayanca byapado vigato hoti apagato, pahino hotiti attho. Ettavata
kamacchandanivaranassa ca byapadanivaranassa ca pahanam dassitam hoti.

Thinamiddhanti thinanceva middhanca. Tesu cittassa akammannata thinam,
alasiyassetam adhivacanam, vedanadinam tinnam khandhanam akammannata
middham, pacalayikabhavassetam adhivacanam. Ubhinnampi “tattha katamam
thinam? Ya cittassa akallata akammannata oliyana salliyana. Tattha katamam
middham? Ya kayassa akallata akammannata onaho pariyonaho’ti-adina (dha. sa.
1162-1163) nayena vittharo veditabbo.

Uddhaccakukkuccanti uddhaccanceva kukkuccanca. Tattha uddhaccam nama
cittassa uddhatakaro, kukkuccam nama akatakalyanassa katapapassa tappa-



ccaya vippatisaro. Ubhinnampi “tattha katamam uddhaccam? Yam cittassa
uddhaccam avipasamo cetaso vikkhepo bhantattam cittassa’ti-adina (dha. sa.
1165) vittharo. “Akatam vata me kalyanam, akatam kusalam, akatam bhiruttanam;
katam papam, katam luddam, katam kibbisan’ti-adina (ma. ni. 3.248; netti. 120)
pavatti-akaro veditabbo.

Vicikicchati buddhadisu samsayo. Tassa “satthari kankhati vicikicchati, nadhi-
muccati na sampasidati ti-adina (vibha. 915), “tattha katama vicikiccha? Ya
kankha kankhayana kankhayitattam vimati vicikiccha dvelhakam dvedhapatho
samsayo anekamsaggaho asappana parisappana apariyogahana chambhitattam
cittassa manovilekho’ti-adina (dha. sa. 1008) ca nayena vittharo veditabbo.

Ettha ca abhijjhabyapadadinam vigamavasena ca pahanavasena ca tesam
vikkhambhanameva veditabbam. Yam sandhaya vuttam-

“So abhijjham loke pahaya vigatabhijjhena cetasa viharati, abhijjhaya cittam
parisodheti. Byapadapadosam pahaya abyapannacitto viharati, byapadapa-
dosa cittam parisodheti. Thinamiddham pahaya vigatathinamiddho viharati alo-
kasanni sato (..0338) sampajano, thinamiddha cittam parisodheti. Uddhaccaku-
kkuccam pahaya anuddhato viharati ajjhattam upasantacitto uddhaccaku-
kkucca cittam parisodheti. Vicikiccham pahaya tinnavicikiccho viharati akatham-
kathi kusalesu dhammesu, vicikicchaya cittam parisodheti’ti (vibha. 508).

Tattha yatha nivarananam pahanam hoti, tam veditabbam. Kathanca nesam
pahanam hoti? Kamacchandassa tava asubhanimitte yonisomanasikarena
pahanam hoti, subhanimitte ayonisomanasikarenassa uppatti. Tenaha bhagava-



“Atthi, bhikkhave, subhanimittam. Tattha ayonisomanasikarabahulikaro aya-
maharo anuppannassa va kamacchandassa uppadaya, uppannassa va kama-
cchandassa bhiyyobhavaya vepullaya’ti (sam. ni. 5.232).

Evam subhanimitte ayonisomanasikarena uppajjantassa kamacchandassa
tappatipakkhato asubhanimitte yonisomanasikarena pahanam hoti. Tattha asu-
bhanimittam nama asubhampi asubharammanampi, yonisomanasikaro nama upa-
yamanasikaro, pathamanasikaro, anicce aniccanti va, dukkhe dukkhanti va, ana-
ttani anattati va, asubhe asubhanti va manasikaro. Tam tattha bahulam pavatta-
yato kamacchando pahiyati. Tenaha bhagava-

“Atthi, bhikkhave, asubhanimittam. Tattha yonisomanasikarabahulikaro- aya-
maharo anuppannassa va kamacchandassa anuppadaya, uppannassa va
kamacchandassa pahanaya’ti (sam. ni. 5.232).

Apica cha dhamma kamacchandassa pahanaya samvattanti- asubhanimittassa
uggaho, asubhabhavananuyogo, indriyesu guttadvarata, bhojane mattannuta,
kalyanamittata, sappayakathati. Dasavidhanhi asubhanimittam ugganhantassapi
kamacchando pahiyati, bhaventassapi, indriyesu pihitadvarassapi catunnam
pancannam alopanam okase sati udakam pivitva yapanasilataya bhojane matta-
nnunopi. Tena vuttam-

“Cattaro (..0339) panca alope, abhutva udakam pive;

alam phasuviharaya, pahitattassa bhikkhuno”ti. (theraga. 983);
Asubhakammikatissattherasadise kalyanamitte sevantassapi kamacchando

pahiyati, thananisajjadisu dasa-asubhanissitasappayakathayapi pahiyati. Tena
vuttam “cha dhamma kamacchandassa pahanaya samvattanti ti.

Patighanimitte ayonisomanasikarena byapadassa uppado hoti. Tattha pati-
ghampi patighanimittam, patigharammanampi patighanimittam. Ayonisomanasi-
karo sabbattha ekalakkhano eva. Tam tasmim nimitte bahulam pavattayato
byapado uppajjati. Tenaha bhagava-

“Atthi, bhikkhave, patighanimittam. Tattha ayonisomanasikarabahulikaro-
ayamaharo anuppannassa va byapadassa uppadaya, uppannassa va byapa-
dassa bhiyyobhavaya vepullaya’ti (sam. ni. 5.232).

Mettaya pana cetovimuttiya yonisomanasikarenassa pahanam hoti. Tattha
“metta’ti vutte appanapi upacaropi vattati, “cetovimutti’ti pana appanava. Yoniso-
manasikaro vuttalakkhanova. Tam tattha bahulam pavattayato byapado pahiyati.
Tenaha bhagava-

“Atthi, bhikkhave, mettacetovimutti. Tattha yonisomanasikarabahulikaro aya-
maharo anuppannassa va byapadassa anuppadaya uppannassa va byapa-
dassa pahanaya’ti (sam. ni. 5.232).

Apica cha dhamma byapadassa pahanaya samvattanti- mettanimittassa
uggaho, mettabhavana, kammassakatapaccavekkhana, patisankhanabahulata,
kalyanamittata, sappayakathati. Odhisakanodhisakadisapharanananhi annatara-
vasena mettam ugganhantassapi byapado pahiyati, odhiso anodhiso disapharana-
vasena mettam bhaventassapi byapado pahiyati, “tvam etassa kuddho kim kari-



ssasi, kimassa siladini (..0340) vinasetum sakkhissasi nanu tvam attano
kammena agantva attano kammeneva gamissasi, parassa kujjhanam nama vita-
ccikangaratatta-ayasalakagithadini gahetva param paharitukamata viya hoti.
Esopi tava kuddho kim karissati, kim te siladini vinasetum sakkhissati esa attano
kammena agantva attano kammeneva gamissati, appaticchitapahenakam viya,
pativatam khittarajomutthi viya ca etasseva esa kodho matthake patissati'ti evam
attano ca parassa cati ubhayesam kammassakatam paccavekkhatopi, paccave-
kkhitva patisankhane thitassapi, assaguttattherasadise mettabhavanarate kalyana-
mitte sevantassapi byapado pahiyati, thananisajjadisu mettanissitasappayakatha-
yapi pahiyati. Tena vuttam “cha dhamma byapadassa pahanaya samvattanti ti.

Arati-adisu ayonisomanasikarena thinamiddhassa uppado hoti. Arati nama
ukkanthitata, tandi nama kayalasiyam, vijambhita nama kayavinamana, bhattasa-
mmado nama bhattamuccha bhattaparilaho, cetaso linattam nama cittassa lina-
karo. Imesu arati-adisu ayonisomanasikaram bahulam pavattayato thinamiddham
uppajjati. Tenaha bhagava-

“Atthi, bhikkhave, arati tandi vijambhita bhattasammado cetaso linattam.
Tattha ayonisomanasikarabahulikaro- ayamaharo anuppannassa va thinami-
ddhassa uppadaya, uppannassa va thinamiddhassa bhiyyobhavaya vepullaya”-
ti (sam. ni. 5.232).

Arambhadhatu-adisu pana yonisomanasikarena thinamiddhassa pahanam hoti.
Arambhadhatu nama pathamarambhaviriyam, nikkamadhatu nama kosajjato
nikkhantataya tato balavataram, parakkamadhatu nama param param thanam
akkamanato tatopi balavataram. Imasmim tippabhede viriye yonisomanasikaram
bahulam pavattayato thinamiddham pahiyati. Tenaha-

“Atthi, bhikkhave, arambhadhatu, nikkamadhatu, parakkamadhatu. Tattha
yonisomanasikarabahulikaro- ayamaharo anuppannassa (..0341) va thinami-
ddhassa anuppadaya, uppannassa va thinamiddhassa pahanaya’ti (sam. ni. 5.
232).

Apica cha dhamma thinamiddhassa pahanaya samvattanti, atibhojane nimitta-
ggaho- iriyapathasamparivattanata, alokasannamanasikaro, abbhokasavaso,
kalyanamittata, sappayakathati. Aharahatthakabhuttavamitakatatthavattaka-alam-
satakakakamasakabhojanam bhunjitva rattitthanadivatthane nisinnassa hi sama-
nadhammam karoto thinamiddham mahahattht viya ottharantam agacchati, catu-
panca-alopa-okasam pana thapetva paniyam pivitva yapanasilassa bhikkhuno tam
na hoti. Evam atibhojane nimittam ganhantassapi thinamiddham pahiyati. Yasmim
irlyapathe thinamiddham okkamati, tato annam parivattentassapi, rattim canda-
lokam dipalokam ukkalokam diva sturiyalokam manasikarontassapi, abbhokase
vasantassapi mahakassapattherasadise vigatathinamiddhe kalyanamitte sevanta-
ssapi thinamiddham pahiyati, thananisajjadisu dhutanganissitasappayakathayapi
pahiyati. Tena vuttam “cha dhamma thinamiddhassa pahanaya samvattantiti.

Cetaso aviupasame ayonisomanasikarena uddhaccakukkuccassa uppado hoti.
Aviupasamo nama avipasantakaro, atthato tam uddhaccakukkuccameva. Tattha



ayonisomanasikaram bahulam pavattayato uddhaccakukkuccam uppajjati.
Tenaha-

“Atthi, bhikkhave, cetaso aviipasamo. Tattha ayonisomanasikarabahulikaro-
ayamaharo anuppannassa va uddhaccakukkuccassa uppadaya, uppannassa
va uddhaccakukkuccassa bhiyyobhavaya vepullaya’ti (sam. ni. 5.232).
Samadhisankhate pana cetaso viipasame yonisomanasikarenassa pahanam

hoti. Tenaha-

“Atthi, bhikkhave, cetaso vipasamo. Tattha yonisomanasikarabahulikaro-
ayamaharo anuppannassa va uddhaccakukkuccassa anuppadaya, uppannassa
va uddhaccakukkuccassa pahanaya’ti (sam. ni. 5.232).

Apica (..0342) cha dhamma uddhaccakukkuccassa pahanaya samvattanti-
bahussutata, paripucchakata, vinaye pakatannuta, vuddhasevita, kalyanamittata,
sappayakathati. Bahusaccenapi hi ekam va dve va tayo va cattaro va panca va
nikaye palivasena ca atthavasena ca ugganhantassapi uddhaccakukkuccam
pahiyati, kappiyakappiyaparipucchabahulassapi, vinayapannattiyam cinnavasibha-
vataya pakatannunopi, vuddhe mahallakatthere upasankamantassapi, upalitthera-
sadise vinayadhare kalyanamitte sevantassapi uddhaccakukkuccam pahiyati,
thananisajjadisu kappiyakappiyanissitasappayakathayapi pahiyati. Tena vuttam
“cha dhamma uddhaccakukkuccassa pahanaya samvattanti ti.

Vicikicchatthaniyesu dhammesu ayonisomanasikarena vicikicchaya uppado
hoti. Vicikicchatthaniya dhamma nama punappunam vicikicchaya karanatta viciki-
cchava. Tattha ayonisomanasikaram bahulam pavattayato vicikiccha uppajjati.
Tenaha-

“Atthi, bhikkhave, vicikicchatthaniya dhamma. Tattha ayonisomanasikaraba-
hulikaro- ayamaharo anuppannaya va vicikicchaya uppadaya, uppannaya va
vicikicchaya bhiyyobhavaya vepullaya’ti (sam. ni. 5.232).

Kusaladidhammesu pana yonisomanasikarena vicikicchaya pahanam hoti.
Tenaha-

“Atthi, bhikkhave, kusalakusala dhamma, savajjanavajja dhamma, sevitabba-
sevitabba dhamma, hinapanita dhamma, kanhasukkasappatibhaga dhamma.
Tattha yonisomanasikarabahulikaro ayamaharo anuppannaya va vicikicchaya
anuppadaya, uppannaya va vicikicchaya pahanaya’ti (sam. ni. 5.232).

Apica cha dhamma vicikicchaya pahanaya samvattanti bahussutata, paripu-
cchakata, vinaye pakatannuta, adhimokkhabahulata, kalyanamittata, sappayaka-
thati (..0343). Bahusaccavasenapi hi ekam va ...pe... panca va nikaye palivasena
ca atthavasena ca ugganhantassapi vicikiccha pahiyati, tini ratanani arabbha kusa-
ladibhedesu dhammesu paripucchabahulassapi, vinaye cinnavasibhavassapi, tisu
ratanesu okappaniya, saddhasankhata, adhimokkhabahulassapi, saddhadhimutte
vakkalittherasadise kalyanamitte sevantassapi vicikiccha pahiyati, thananisajja-
disu tinnam ratananam gunanissitasappayakathayapi pahiyati. Tena vuttam “cha
dhamma vicikicchdaya pahanaya samvattanti ti.

Ettha ca vyathavuttehi tehi tehi dhammehi vikkhambhanavasena pahinanam



imesam nivarananam kamacchandanivaranassa tava arahattamaggena accanta-
ppahanam hoti, tatha thinamiddhanivaranassa uddhaccanivaranassa ca. Byapa-
danivaranassa pana kukkuccanivaranassa ca anagamimaggena, vicikicchanivara-
nassa sotapattimaggena accantappahanam hoti. Tasma tesam tatha pahanaya
upakaradhamme dassetum “araddham hoti viriyan”ti-adi araddham. Idameva va
yathavuttam abhijjhadinam nivarananam pahanam, yasma hinaviriyataya kusitena,
anupatthitassatitaya mutthassatina, apatippassaddhadarathataya saraddhaka-
yena, asamahitataya vikkhittacittena na kadacipi te sakka nibbattetum, pageva
itaram, tasma yatha patipannassa so abhijjhadinam vigamo pahanam sambha-
vati, tam dassetum “araddham hoti viriyan”ti-adi araddham. Tassattho- tesam
nivarananam pahanaya sabbesampi va samkilesadhammanam samucchindana-
tthaya viriyam araddham hoti, paggahitam asithilappavattanti vuttam hoti. Ara-
ddhatta eva ca antara sankocassa anapajjanato asallinam.

Upatthita sati asammutthati na kevalanca viriyameva, satipi arammanabhimu-
khabhavena upatthita hoti, tatha upatthitatta eva ca cirakatacirabhasitanam sara-
nasamatthataya asammuttha.



Passaddhoti kayacittadarathappassambhanena kayopissa passaddho hoti. Tattha
yasma namakaye passaddhe rlpakayopissa passaddho eva hoti, tasma “nama-
kayo rlipakayo’ti avisesetva "passaddho kayo”ti vuttam. Asaraddhoti so ca passa-
ddhatta eva asaraddho, vigatadarathoti vuttam hoti. Samahitam cittam ekagganti
cittampissa samma ahitam sutthu thapitam appitam viya hoti, samahitatta eva ca
ekaggam acalam nipphandanam nirinjananti.

Ettavata (..0344) jhanamagganam pubbabhagapatipada kathita. Tenevaha-

“Carampi, bhikkhave, bhikkhu evambhtto atapi ottapi satatam samitam ara-

ddhaviriyo pahitattoti vuccati’ti (itivu. 110).

Tassattho hettha vutto eva.

Gathasu yatam careti yatamano careyya, cankamanadivasena gamanam
kappentopi “anuppannanam papakanam akusalanam dhammanam anuppadaya
chandam janeti vayamati'ti-adina (sam. ni. 5.651-662; vibha. 390) nayena vuttasa-
mmappadhanaviriyavasena yatanto ghatento vayamanto yatha akusala dhamma
pahiyanti, kusala dhamma bhavanaparipturim gacchanti, evam gamanam kappe-
yyati attho. Esa nayo sesesupi. Keci pana “yatan”ti etassa samyatoti attham
vadanti. Tittheti tittheyya thanam kappeyya. Accheti nisideyya. Sayeti nipajjeyya.
Yatamenam pasarayeti etam pasaretabbam hatthapadadim yatam yatamano
yathavuttaviriyasamangiyeva hutva pasareyya, sabbattha pamadam vijaheyyati
adhippayo.

Idani yatha patipajjanto yatam yatamano nama hoti, tam patipadam dassetum
“uddhan”ti-adi vuttam. Tattha uddhanti upari. Tiriyanti tiriyato, puratthimadisadiva-
sena samantato disabhagesiti attho. Apacinanti hettha. Yavata jagato gatiti
yattaka sattasankharabhedassa lokassa pavatti, tattha sabbatthati attho. Ettavata
anavasesato sammasanananassa visayam sangahetva dasseti. Samavekkhitati
samma hetuna nayena avekkhita, aniccadivasena vipassakoti vuttam hoti.
Dhammananti sattasunnanam. Khandhananti rGpadinam pancannam
khandhanam. Udayabbayanti udayanca vayanca. Idam vuttam hoti- upari tiriyam
adhoti tisangahe sabbasmim loke atitadibhedabhinnanam pancupadanakkhandha-
sankhatanam sabbesam rilipartipadhammanam aniccatadisammasanadhigatena
udayabbayananena pancavisatiya akarehi udayam, pancavisatiya akarehi
vayanca samavekkhita samanupassita bhaveyyati.

Cetosamathasamicinti (..0345) cittasamkilesanam accantaviipasamanato ceto-
samathasankhatassa ariyamaggassa anucchavikapatipadam nanadassanavi-
suddhim. Sikkhamananti patipajjamanam bhaventam nanaparamparam nibba-
ttentam. Sadati sabbakalam, rattinceva diva ca. Satanti catusampajannena sama-
nnagataya satiya satokarim. Satatam pahitattoti sabbakalam pahitatto nibbanam
patipesitattoti tathavidham bhikkhum buddhadayo ariya ahu acikkhanti kathenti.
Sesam vuttanayameva.

Dvadasamasuttavannana nitthita.



13. Lokasuttavannana

112. Terasame lokoti lujjanapalujjanatthena loko, atthato purimam ariyasacca-
dvayam idha pana dukkham ariyasaccam veditabbam. Svayam sattaloko, sankha-
raloko, okasalokoti vibhagato sartpato ca hettha vuttoyeva. Apica khandhalokadi-
vasena ca anekavidho loko. Yathaha-

“Lokoti khandhaloko, dhatuloko, ayatanaloko, vipattibhavaloko, vipattisambhava-
loko, sampattibhavaloko, sampattisambhavaloko, eko loko sabbe satta aharatthi-
tika, dve loka namanca rlipanca, tayo loka tisso vedana, cattaro loka cattaro ahara,
panca loka pancupadanakkhandha, cha loka cha ajjhattikani ayatanani, satta loka
satta vinnanatthitiyo, attha loka attha lokadhamma, nava loka nava sattavasa,
dasa loka dasayatanani, dvadasa loka dvadasayatanani, attharasa loka attharasa
dhatuyo’ti (mahani. 3; cllani. ajitamanavapucchaniddesa 2).

Evamanekadha vibhattopi loko pancasu upadanakkhandhesu eva sangaham
samosaranam gacchati, upadanakkhandha ca dukkham ariyasaccam jatip
dukkha (..0346) ...pe... samkhittena pancupadanakkhandhapi dukkhati. Tena
vuttam “atthato purimam ariyasaccadvayam, idha pana dukkham ariyasaccam
veditabban”ti. Nanu ca lujjanapalujjanattho avisesena pancasu khandhesu
sambhavatiti? Saccam sambhavati. Yam pana na lujjatiti gahitam, tam tatha na
hoti, ekamseneva lujjati palujjatiti so lokoti upadanakkhandhesveva lokasaddo
nirtdlhoti veditabbo. Tasma lokoti dukkham ariyasaccam eva.

Yadipi tathagata-saddassa hettha tathagatasutte nananayehi vittharato attho
vibhatto, tathapi paliya atthasamvannanamukhena ayamatthavibhavana- abhisa-
mbuddhoti “abhinneyyato parinneyyato”ti pubbe vuttavibhagena va avisesato
tava asayanusayacariyadhimutti-adibhedato kusalakusaladivibhagato vattappa-
manasanthanadibhedato, visesato va pana “ayam sassatasayo, ayam ucchedasa-
yo'ti-adina “kakkhalalakkhana pathavidhatu, paggharanalakkhana apodhatia’ti-a-
dina ca abhivisitthena sayambhunanena samma aviparitam yo yo attho yatha
yatha bujjhitabbo, tatha tatha buddho nato attapaccakkho katoti abhisambuddho.

Lokasmati yathavuttalokato. Visamyuttoti visamsattho, tappatibaddhanam
sabbesam samyojananam sammadeva samucchinnatta tato vippamuttoti attho.
Lokasamudayoti suttantanayena tanha, abhidhammanayena pana abhisankha-
rehi saddhim diyaddhakilesasahassam. Pahinoti bodhimande arahattamaggana-
nena samucchedappahanavasena savasanam pahino. Lokanirodhoti nibbanam.
Sacchikatoti attapaccakkho kato. Lokanirodhagamini patipadati siladikkhandhatta-
yasangaho ariyo atthangiko maggo. So hilokanirodham nibbanam gacchati adhi-
gacchati, tadattham ariyehi patipajjiyati cati lokanirodhagamini patipadati vuccati.

Ettavata tathani abhisambuddho yathavato gatoti tathagatoti ayamattho dassito
hoti. Cattari hi ariyasaccani tathani nama. Yathaha-

“Cattarimani (..0347), bhikkhave, tathani avitathani anannathani. Katamani
cattari? Idam dukkhanti, bhikkhave, tathametam avitathametam, anannathame-



tan”ti (sam. ni. 5.1090) vittharo.

Apica tathaya gatoti tathagato, tatham gatoti tathagato, gatoti ca avagato atito
patto patipannoti attho. Ildam vuttam hoti- yasma bhagava sakalalokam tiranapari-
nnaya tathaya aviparitaya gato avagato, tasma loko tathagatena abhisambu-
ddhoti tathdgato. Lokasamudayam pahanaparinnaya tathaya gato atitoti tathagato.
Lokanirodham sacchikiriyaya tathaya gato pattoti tathagato. Lokanirodhagaminim
patipadam tatham aviparitam gato patipannoti tathagatoti. Evam imissa paliya
bhagavato tathagatabhavadipanavasena attho veditabbo.

Iti bhagava catusaccabhisambodhanavasena attano tathagatabhavam paka-
setva idani tattha ditthadi-abhisambodhivasenapi tam dassetum “yam, bhikkhave” -
ti-adimaha. Anguttaratthakathayam (a. ni. attha. 2.4.23) pana “catlihi saccehi
attano buddhabhavam kathetva’ti-adi vuttam. Tam tathagatasadda-buddhasa-
ddanam atthato ninnanakaranatam dassetum vuttam. Tatha ceva hi pali pavattati.
Tattha ditthanti ripayatanam. Sutanti saddayatanam. Mutanti patva gahetabbato
gandhayatanam, rasayatanam, photthabbayatananca. Vinhatanti sukhadukkhadi-
dhammarammanam. Pattanti pariyesitva va apariyesitva va pattam. Pariyesitanti
pattam va appattam va pariyesitam. Anuvicaritam manasati cittena anusancaritam.
Kassa pana anuvicaritam manasati? Sadevakassa ...pe... sadevamanussayati
sambandhaniyam. Tattha saha devehiti sadevako, tassa sadevakassa. Sesapade-
supi eseva nayo.

Sadevakavacanena cettha pancakamavacaradevaggahanam veditabbam,
samarakavacanena chatthakamavacaradevaggahanam, sabrahmakavacanena
brahmakayikadibrahmaggahanam, sassamanabrahmanivacanena sasanassa
paccatthikasamanabrahmanaggahananceva samitapapabahitapapasamanabra-
hmanaggahananca, pajavacanena sattalokaggahanam (..0348), sadevamanussa-
vacanena sammutideva-avasesamanussaggahanam. Evamettha tihi padehi deva-
marabrahmehi saddhim sattaloko, dvihi pajavasena sattaloko gahitoti veditabbo.

Aparo nayo- sadevakaggahanena arupavacaradevaloko gahito, samarakavaca-
nena chakamavacaradevaloko, sabrahmakavacanena rupibrahmaloko, sassama-
nabrahmanadivacanena sammutidevehi saha avasesasattaloko gahito. Apicettha
sadevakavacanena ukkatthaparicchedato sabbalokavisayassa bhagavato abhisa-
mbuddhabhave pakasite yesamevam siya “maro nama mahanubhavo chakama-
vacarissaro vasavatti, brahma pana tatopi mahanubhavataro dasahi angulihi
dasasu cakkavalasahassesu alokam pharati, uttamajjhanasamapattisukham pati-
samvedeti. Puthtd ca samanabrahmana iddhimanto dibbacakkhuka paracittavi-
duno mahanubhava samvijjanti. Ayanca sattakayo ananto aparimano, kimetesam
sabbesamyeva visayo anavasesato bhagavata abhisambuddho’ti? Tesam
vimatim vidhamento bhagava “sadevakassa lokassa”ti-adimaha.

Porana panahu- “sadevakassa’ti devatahi saddhim avasesalokam pariyadiyati,
“samarakassa’ti marena saddhim avasesalokam, “sabrahmakassa’ti brahmehi
saddhim avasesalokam. Evam sabbepitibhavipage satte tisu padesu pakkhipitva
puna dvihi padehi pariyadiyanto “sassamanabrahmaniya pajaya sadevamanussa-



ya'ti aha. Evam pancahipi padehi khandhattayaparicchinne sabbasatte pariyadi-
yati.

Yasma tam tathagatena abhisambuddhanti imina idam dasseti- yam aparima-
nasu lokadhatlisu imassa sadevakassa lokassa “nilam pitakan’ti-adi rtpara-
mmanam cakkhudvare apatham agacchati, tam sabbam “"ayam satto imasmim
khane imam nama ruparammanam disva sumano va dummano va majjhatto va
jato”ti tathagatassa evam abhisambuddham. Tathd yam aparimanasu lokadha-
tOsu imassa sadevakassa lokassa “bherisaddo mudingasaddo’ti-adi saddara-
mmanam sotadvare apatham agacchati, “'milagandho tacagandho”ti-adi gandha-
rammanam ghanadvare apathamagacchati, “milaraso khandharaso”ti-adi rasara-
mmanam jivhadvare apathamagacchati (..0349), “kakkhalam mudukan’ti-adi
pathavidhatutejodhatuvayodhatubhedam photthabbarammanam kayadvare apa-
thamagacchati, “"ayam satto imasmim khane imam nama photthabbam phusitva
sumano va dummano va majjhatto va jato”ti sabbam tam tathagatassa evam abhi-
sambuddham.

Tatha yam aparimanasu lokadhatusu imassa sadevakassa lokassa sukhadi-
bhedam dhammarammanam manodvare apathamagacchati, “ayam satto
imasmim khane imam nama dhammarammanam janitva sumano va dummano va
majjhatto va jato’ti sabbam tam tathagatassa evam abhisambuddham. Evam yam
imassa sadevakassa lokassa dittham sutam mutam vinnatam, tam tathagatena
adittham va asutam va amutam va avinnatam va natthi. Imassa pana mah3ja-
nassa pariyesitva appattampi atthi, apariyesitva appattampi atthi, pariyesitva
pattampi atthi, apariyesitva pattampi atthi. Sabbampi tathagatassa appattam
nama natthi nanena asacchikatam. Tato eva yam aparimanasu lokadhatiisu apa-
rimananam sattanam cakkhudvare apathamagacchantam ruparammanam nama
atthi, tam bhagava sabbam sabbakarena janati passati. Evam janata passata
canena tam itthanitthadivasena va ditthasutamutavinnatesu



labbhamanapadavasena va “katamam tam rlGpam rlGpayatanam? Yam rlpam
catunnam mahabhitanam upadaya vannanibha sanidassanam sappatigham
nilam pitakan’ti-adina (dha. sa. 617) nayena anekehi namehi terasahi varehi
dvepannasaya nayehi vibhajjamanam tatheva hoti, vitatham natthi. Esa nayo sota-
dvaradisupi apathamagacchantesu saddadisu.

Tasma tathagatoti vuccatiti yam yatha lokena gatam, tassa tatheva gatatta tatha-
gatoti vuccati. Paliyam pana “abhisambuddhan”ti vuttam, tam tathdgatasaddena
samanattham. Imina tathadassibhavato tathagatoti ayamattho dassito hoti. Vutta-
nhetam dhammasenapatina-

“Na tassa additthamidhatthi kinci,

atho avinnatamajanitabbam;

sabbam abhinnasi yadatthi neyyam,

tathagato tena samantacakkh@G’ti. (mahani. 156; cllani. mogharajamanava-

pucchaniddesa 85; pati. ma. 1.121);

Suttantepi (..0350) vuttam bhagavata-

“Yam, bhikkhave, sadevakassa lokassa ...pe... sadevamanussaya pajaya
dittham sutam mutam vinnatam pattam pariyesitam anuvicaritam manasa,
tamaham janami, tamaham abbhannasim, tam tathagatassa viditam, tam tatha-
gato na upatthasi’ti (a. ni. 4.24).

Yanca, bhikkhave, rattim tathagato anuttaram sammasambodhim abhisambu-
jjhatiti yassanca visakhapunnamarattiyam tatha agatadi-atthena tathagato
bhagava bodhimande aparajitapallanke nisinno tinnam maranam matthakam
madditva uttaritarabhavato anuttaram sammasambodhim &savakkhayananena
saddhim sabbannutannanam adhigacchati. Yanca rattim anupadisesaya nibbana-
dhatuya parinibbayatiti yassanca visakhapunnamarattiyamyeva kusinarayam upa-
vattane mallanam salavane yamakasalanamantare anupadisesaya nibbanadha-
tuya parinibbayati. Yam etasmim antaretiimasam dvinnam sa-upadisesa-anupa-
disesanibbanadhatinam vemajjhe pancacattalisavassaparimane kale pathamabo-
dhiyampi, majjhimabodhiyampi, pacchimabodhiyampi yam suttageyyadippa-
bhedam dhammam bhasati niddisanavasena, lapati uddhisanavasena, niddisati
patiniddisanavasena. Sabbam tam tatheva hotiti tam etthantare desitam sabbam
suttageyyadinavangam buddhavacanam atthato byanjanato ca anupavajjam
anunam anadhikam sabbakaraparipunnam ragamadanimmadanam ...pe... moha-
madanimmadanam, natthi tattha valaggamattampi avakkhalitam, ekamuddikaya
lanchitam viya ekanaliya mitam viya ekatulaya tulitam viya ca tam tatheva hoti
yassatthaya bhasitam, ekanteneva tassa sadhanato, no annhatha. Tasma tatham,
avitatham, anannatham. Etena tathavaditaya tathagatoti dasseti. Gada-attho ayam
gatasaddo dakarassa takaram katva, tasma tatham gadatiti tathagatoti attho. Atha
va agadanam agado, vacananti attho. Tatho aviparito agado yassati dakarassa
takaram katva tathagatoti evamettha padasiddhi veditabba.

Yathavadi tathakariti ye dhamme bhagava “ime dhamma akusala savajja vinnu-
garahita samatta samadinna ahitaya dukkhaya samvattanti’ti (..0351) paresam



dhammam desento vadati, te dhamme ekanteneva sayam pahasi. Ye pana
dhamme bhagava “ime dhamma kusala anavajja vinnhuppasattha samatta sama-
dinna hitadya sukhaya samvattanti’ti vadati, te dhamme ekanteneva sayam upasa-
mpajja vihasi. Tasma yathavadi bhagava, tathakariti veditabbo. Yathakari tathava-
diti sammadeva siladiparipliranavasena samma patipanno sayam yathakari
bhagava, tatheva dhammadesanaya paresam tattha patitthapanavasena tatha-
vadi. Bhagavato hi vacaya kayo anulometi, kayassapi vaca. Tasma yathavadi
tathakari, yathakari tathavadi ca hoti. Evambhitassa cassa yatha vaca, kayopi
tatha gato pavatto. Yatha ca kayo, vacapi tatha gata pavattati attho.

Abhibhu anabhibhutoti upari bhavaggam hettha avicinirayam pariyantam katva
tiriyam aparimanasu lokadhatisu bhagava sabbasatte abhibhavati silenapi sama-
dhinapi pannayapi vimuttiyapi vimuttinanadassanenapi, na tassa tula va pamanam
va atthi, asamo asamasamo appatimo appatibhago appatipuggalo atulo appa-
meyyo anuttaro dhammaraja devanam atidevo sakkanam atisakko brahmanam
atibrahma. Tato eva sayam na kenaci abhibhttoti anabhibhGto. Ahhadatthiti ekam-
satthe nipato. Yanhi kinci neyyam nama, sabbam tam hatthatale amalakam viya
passatiti daso. Aviparitam asayadi-avabodhena hitipasamharadina ca satte,
bhavannathattipanayavasena sankhare sabbakarena sucinnavasitaya samapa-
ttiyo cittanca vase vattetiti vasavatti. Ettavata abhibhavanatthena bhagava attano
tathagatabhavam dasseti.

Tatrevam padasiddhi veditabba- agado viya agado. Ko panesa? Desanavilaso
ceva punnussayo ca. Teneva hesa mahanubhavo bhisakko viya dibbagadena
sappe, sabbe parappavadino sadevakanca lokam abhibhavati. Iti sabbalokabhi-
bhavane tatho aviparito desanavilaso ceva punnussayo ca agado assati daka-
rassa takaram katva (..0352) tathagatoti veditabbo. Tena vuttam “sadevake,
bhikkhave, loke ...pe... vasavatti, tasma tathagatoti vuccati ti.

Gathasu sabbalokam abhinnayati tedhatukalokasannivasam janitva. Sabbaloke
yathatathanti tasmim tedhatukalokasannivase yamkinci neyyam, tam sabbam
yathatatham aviparitam janitva. Sabbalokavisamyuttoti catunnam yoganam anava-
sesappahanena sabbenapi lokena visamyutto vippamutto. Anupayoti sabba-
smimpi loke tanhaditthi-upayehi antpayo tehi upayehi virahito.

Sabbabhibhiti rlipadini sabbarammanani, sabbam sankharagatam, sabbepi
mare abhibhavitva thito. Dhiroti dhitisampanno. Sabbaganthappamocanoti sabbe
abhijjhakayaganthadike mocetva thito veneyyasantanepi attano desanavilasena
tesam pamocanato sabbaganthappamocano. Phutthassati phuttha assa. Kara-
natthe idam samivacanam, phuttha anenati attho. Parama santiti nibbanam.
Tanhi tena nanaphusanena phuttham. Tenevaha “nibbanam akutobhayan”ti. Atha
va parama santiti uttama santi. Katara sati? Nibbanam. Yasma pana nibbane
kutoci bhayam natthi, tasma tam akutobhayanti vuccati.

Anighoti niddukkho. Sabbakammakkhayam pattoti sabbesam kammanam
khayam pariyosanam accantabhavam patto. Vimutto upadhisankhayeti upadhisa-
nkhayasankhate nibbane tadarammanaya phalavimuttiya vimutto. Esa soti eso so.



Sitho anuttaroti parissayanam sahanatthena, kilesanam hananatthena ca, tatha-
gato anuttaro siho nama. Brahmanti settham. Cakkanti dhammacakkam. Pavatta-
yiti tiparivattam dvadasakaram pavattesi.

Ititi (..0353) evam tathagatassa gune janitva. Sangammati samagantva. Tam
namassantiti tam tathagatam te saranam gata devamanussa namassanti. Maha-
ntehi siladigunehi samannagatatta mahantam, catuvesarajjayogena vitasaradam.
Idani yam vadanta te namassanti, tam dassetum dantoti-adi vuttam. Tam uttana-
tthameva.

Iti imasmim catukkanipate chatthe sattame ca sutte vattam kathitam, pathama-
dutiyatatiyadvadasamaterasamesu vivattam kathitam, sesesu vattavivattam kathi-
tanti veditabbam.

Terasamasuttavannana nitthita.

Iti paramatthadipaniya

Khuddakanikaya-atthakathaya

Itivuttakassa catukkanipatavannana nitthita.

Nigamanakatha

Ettavata (..0354) ca-
Dhammissarena jagato, dhammalokavidhayina;
dhammanam bodhaneyyanam, janata desanavidhim.
Tam tam nidanamagamma, sabbalokahitesing;
ekakadippabhedena, desitani mahesina.
Dasuttarasatam dve ca, suttani itivuttakam;
itivuttappabhedena, sangayimsu mahesayo.
Chalabhinna vasippatta, pabhinnapatisambhid3;
yam tam sasanadhorayha, dhammasangahaka pure.
Tassa attham pakasetum, poranatthakathanayam;
nissaya ya samaraddha, atthasamvannana maya.
Sa tattha paramatthanam, suttantesu yatharaham;
pakasana paramattha-dipani nama namato.
Sampatta parinitthanam, anakulavinicchaya;
atthattimsappamanaya, paliya bhanavarato.
Iti tam sankharontena, yam tam adhigatam maya3;



punnam tassanubhavena, lokanathassa sasanam.

Ogahetva visuddhaya, siladipatipattiya;

sabbepi panino hontu, vimuttirasabhagino.

Ciram (..0355) titthatu lokasmim, sammasambuddhasasanam;
tasmim sagarava niccam, hontu sabbepi panino.

Samma vassatu kalena, devopi jagatippati;

saddhammanirato lokam, dhammeneva pasasatuti.

Iti badaratitthaviharavasina acariyadhammapalena kata

Itivuttakassa atthakatha nitthita.



